
೧
ಶ್ರೀಮನ್ನಿರಾಳ ನಿರಂಜನ ನಿರಾಮಯ ನಿರಾಮಯಾತೀತ ಪರಮಪದಾನಂದ,
ಪರಮಾರ್ಥ ಪರಮೇಶ ಪರಾತ್ಪರ ಪರಬ್ರಹ್ಮ,
ಸಕಲಾಗಮ ಪರಮ ತೇಜೋಮಯ ಅಗಣಿತ ಅಗೋಚರ ಅಪ್ರಮೇಯ,
ಅಖಂಡ ಶಿಖಾಮಣಿ ಪರಿಪೂರ್ಣ ಚೈತನ್ಯವಪ್ಪ,
ಸಕಲ ನಿಃಕಲಾತೀತವಾಗಿಪ್ಪ
ಅಖಂಡ ಜ್ಯೋತಿರ್ಮಯ ಲಿಂಗ ತಾನೆ ತನ್ನ ಲೀಲಾ ವಿನೋದಕ್ಕೆ
ಅಪ್ರಮಾಣ ಕೂಡಲ ಸಂಗಯ್ಯನಾಗಿ ಬಿಜಯಂಗೆಯ್ದುದು.
ಅಪ್ರಮಾಣ ದೇವರು ಅಂತರಂಗ ಬಹಿರಂಗ ಸರ್ವಾಂಗವೆಲ್ಲವನಿಂಬುಗೊಂಡು,
ಸ್ಥೂಲ ಸೂಕ್ಷ್ಮ ಕಾರಣ ನಡೆ ನುಡಿ ಚೈತನ್ಯವೆಲ್ಲ ತಾನೆ ಯಂತ್ರವಾಹಕನಾಗಿ
ಆಡಿಸುತ್ತಿರ್ದನು ನೋಡಾ, ನಮ್ಮ ಅಪ್ರಮಾಣ ಕೂಡಲಸಂಗಮದೇವನು.
೨
ಸಕಲಾಗಮ ಶಿಖಾಮಣಿಯನು,
ಅಪ್ರಮಾಣ ಕೂಡಲ ಸಂಗಯ್ಯನ ನಿರೂಪದಿಂದ
ಪರ ಮೊದಲಾಗಿ, ಬ್ರಹ್ಮ ಕಡೆಯೂ ಸೃಷ್ಟಿ ಮಾರ್ಗವ ನಿರೂಪಿಸಿಹನು,
ಚಿತ್ತೈಸುವದು ಶರಣ ಜನಂಗಳು.
ಪರಾಪರವಾಗಿಹ ಪರಬ್ರಹ್ಮ ಲೋಕಾದಿ ಲೋಕಗಳ ಸೃಜಿಸಬೇಕೆಂದ
ನೆನಹು ಮಾತ್ರದಲ್ಲಿಯೇ ಆ ಪರಾಪರವಾಗಿಹ ಪರಬ್ರಹ್ಮದಲ್ಲಿ
ಪರ ಉತ್ಪತ್ಯವಾಯಿತ್ತು. ಆ ಪರದಲ್ಲಿ ಶಿವನುತ್ಪತ್ಯವಾದನು,
ಆ ಶಿವನಲ್ಲಿ ಶಕ್ತಿ ಉತ್ಪತ್ಯವಾದಳು.
ಆ ಶಕ್ತಿಯಲ್ಲಿ ಬಿಂದು ಉತ್ಪತ್ಯವಾಯಿತ್ತು.
ಆ ಬಿಂದುವಿನಲ್ಲಿ ನಾದ ಉತ್ಪತ್ಯವಾಯತ್ತು.
ಆ ನಾದದಲ್ಲಿ ಸದಾಶಿವನುತ್ಪತ್ಯವಾದನು.
ಆ ಸದಾಶಿವನ ಗೌಪ್ಯವಕ್ತ್ರದಲ್ಲಿ ಆತ್ಮನುತ್ಪತ್ಯವಾದನು.
ಆ ಸದಾಶಿವನ ಈಶಾನ್ಯ ವಕ್ತ್ರದಲ್ಲಿ ಆಕಾಶ ಉತ್ಪತ್ಯವಾಯಿತ್ತು.
ಆ ಸದಾಶಿವನ ತತ್ಪುರುಷ ವಕ್ತ್ರದಲ್ಲಿ ವಾಯು ಉತ್ಪತ್ಯವಾಯಿತ್ತು.
ಆ ಸದಾಶಿವನ ಅಘೋರ ಮುಖದಲ್ಲಿ ಅಗ್ನಿ ಉತ್ಪತ್ಯವಾಯಿತ್ತು.
ಆ ಸದಾಶಿವನ ವಾಮದೇವವಕ್ತ್ರದಲ್ಲಿ ಅಪ್ಪು ಉತ್ಪತ್ಯವಾಯಿತ್ತು.
ಆ ಸದಾಶಿವನ ಸದ್ಯೋಜಾತ ವಕ್ತ್ರದಲ್ಲಿ ಪೃಥ್ವಿ ಉತ್ಪತ್ಯವಾಯಿತ್ತು.
ಆ ಸದಾಶಿವನ ಹೃದಯದಲ್ಲಿ ಚಂದ್ರನುತ್ಪತ್ತಿಯಾದನು.
ಆ ಸದಾಶಿವನ ಚಕ್ಷುವಿನಲ್ಲಿ ಸೂರ್ಯನುತ್ಪತ್ತಿಯಾದನು.
ಆ ಸದಾಶಿವನ ಆಕಾಶಕ್ಕೆ ಅಧಿದೇವತೆಯಾಗಿಹನು.
ಶ್ರೀ ಮಾಹೇಶ್ವರನಲ್ಲಿ ರುದ್ರನುತ್ಪತ್ತಿಯಾಗಿ ಅಗ್ನಿಗಧಿದೇವತೆಯಾಗಿಹನು.
ಆ ರುದ್ರನಲ್ಲಿ ವಿಷ್ಣು ಉತ್ಪತ್ತಿಯಾಗಿ ಅಪ್ಪುವಿಗಧಿದೇವತೆಯಾಗಿಹನು.
ಆ ವಿಷ್ಣುವಿನಲ್ಲಿ ಬ್ರಹ್ಮನುತ್ಪತ್ತಿಯಾಗಿ ಪೃಥ್ವಿಗಧಿದೇವತೆಯಾಗಿಹನು.
ಆ ಬ್ರಹ್ಮನಲ್ಲಿ ಸರ್ವಜಗಂಗಳು ಉತ್ಪತ್ಯವಾಯಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವನು.
೩
ಇನ್ನು ಪಿಂಡ ಉತ್ಪತ್ಯವದೆಂತೆಂದಡೆ :
ಆ ಪೃಥ್ವಿಯಲ್ಲಿ ಅನ್ನ ಉತ್ಪನ್ನವಾಯಿತ್ತು;
ಆ ಅನ್ನದಲ್ಲಿ ರಸ ಉತ್ಪತ್ತಿಯಾಯಿತ್ತು;
ಆ ರಸದಲ್ಲಿ ರುಧಿರ ಉತ್ಪತ್ತಿವಾಯಿತ್ತು;
ಆ ರುಧಿರದಲ್ಲಿ ಮಾಂಸ ಉತ್ಪತ್ಯವಾಯಿತ್ತು;
ಆ ಮಾಂಸದಲ್ಲಿ ಮೇಧಸ್ಸು ಉತ್ಪತ್ಯವಾಯಿತ್ತು;
ಆ ಮೇದಸ್ಸುವಿನಲ್ಲಿ ಅಸ್ಥಿ ಉತ್ಪತ್ಯವಾಯಿತ್ತು
ಆ ಅಸ್ಥಿಯಲ್ಲಿ ಮಜ್ಜೆ, ಉತ್ಪತ್ಯವಾಯಿತ್ತು
ಆ ಮಜ್ಜೆಯಲ್ಲಿ ಶುಕ್ಲ ಉತ್ಪತ್ಯವಾಯಿತ್ತು ನೋಡಾ
ಅಪ್ರಮಾಣ ಕೂಡಲಸಂಗಮದೇವ.
೪
ಇನ್ನು ಸ್ತ್ರೀಯರುಗಳಿಂದ ಜನನವಾದ ಶಿಶುಗಳ ಭೇದವದೆಂತೆಂದಡೆ :
ಸ್ತ್ರೀಗೆ ಸ್ತ್ರೀಯರುಗ[ಳ] ಲಿಂ[ಗ] ಉತ್ಪತ್ತಿಯಾದ ತೃತೀಯ ದಿನಕ್ಕೆ
ಗರ್ಭವಾಗಿ ಹುಟ್ಟಿದ ಮಗನು ಚೋರನಹನು.
ಅಷ್ಟಮ ದಿನಕ್ಕೆ ದರಿದ್ರನಹನು; ನವದು ದಿನಕ್ಕೆ ಧನಿಕನಹನು.
ದಶ ದಿನಕ್ಕೆ ಕಾಮಿಯಹನು; ಏಕಾದಶ ದಿನಕ್ಕೆ ವ್ಯಾಧಿಪೀಡಿತನಹನು.
ದ್ವಾದಶ ದಿನಕ್ಕೆ ಪಂಡಿತನಹನು; ತ್ರಯೋದಶ ದಿನಕ್ಕೆ ವಿವೇಕಿಯಹನು.
ಚತುರ್ದಶ ದಿನಕ್ಕೆ ಯೋಗಿಯಹನು; ಪಂಚಾದಶ ದಿನಕ್ಕೆ ರಾಜನಹನು.
ಷೋಡಶ ದಿನಕ್ಕೆ ಶಿವಯೋಗಿಯಹನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ,
೫
ಇನ್ನು ಸ್ತ್ರೀ ಪುರುಷರುಗಳ ಕೂಟದ ಸ್ವರ ಭೇದವದೆಂತೆಂದಡೆ :
ಸ್ತ್ರೀ ಪುರುಷರಿಬ್ಬರಿಗೆಯು ಸ್ತ್ರಿ ಪುರುಷರ ಕೂಟ ಸ್ವರ ಭೇದ,
ಶ್ರೀ [ಸ್ತ್ರೀ] ಅಪಾನವಾಯು ಇದಿರಾದಡೆ ಮಕ್ಕಳು ಇಬ್ಬರು ಹುಟ್ಟುವರು.
ಪುರುಷರಿಗೆ ಶಶಿ, ಸ್ತ್ರೀಗೆ ರವಿ ಸ್ವರ ನಡೆದಡೆ ಪುರಷ ಹುಟ್ಟುವನು.
ಸ್ತ್ರೀಗೆ ಶಶಿ ಸ್ವರ ಪುರಷಗೆ ರವಿಸ್ವರ ನಡೆದಡೆ ಸ್ತ್ರೀ ಹುಟ್ಟುವಳು.
ಸ್ತ್ರೀ ಪುರಷರಿಬ್ಬರಿಗೆಯು ಸ್ವರ ಚಂಚಲವಾದಡೆ ಗರ್ಭವಿಲ್ಲ.
ಪುರುಷಂಗಗ್ನಿ ಸ್ವರ ವಿಶೇಷವಾದರೆ ಬಂಜೆಯಹಳು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೬
ಇನ್ನು ಕಾಲ ಭೇದ ಭೇದಂಗಳದೆಂತೆಂದಡೆ :
ಪ್ರಥಮ ಕಾಲದಲ್ಲಿ ಹುಟ್ಟಿದ ಮಗ ಕೋಪಿಯಹನು.
ದ್ವಿತೀಯ ಕಾಲದಲ್ಲಿ ಹುಟ್ಟಿದ ಮಗನು ಪಾಪಕರ್ಮಾಶ್ರಯವಾಗಿಹನು.
ತೃತೀಯ ಕಾಲದಲ್ಲಿ ಹುಟ್ಟಿದ ಮಗನು ಪಾಪಿಯಹನು.
ಅಸ್ತಮವಾದ ಆಱು ಘಳಿಗೆಗೆ ಹುಟ್ಟಿದ ಮಗನು ಜ್ಞಾನಿಯಹನು.
ಮಧ್ಯರಾತ್ರಿಹಲ್ಲಿ ಹುಟ್ಟಿದ ಮಗನು ಶಾಂತಿ ದಾಂತಿ ಸಮತೆ ಉಳ್ಳ ಪುರುಷನಹನು
ಬೆಳಗಾಗುವ ಜಾವದಲ್ಲಿ ಹುಟ್ಟಿದ ಮ[ಗ]ನು ಪರಮ ಯೋಗಿಯಹನು.
ನೋಡಾ ಅಪ್ರಮಾಣ ಕೂಡಲಸಂಗಮದೇವ.
೭
ಇನ್ನು ವರ್ಣ ಭೇದವೆಂತೆಂದಡೆ :
ಸ್ತ್ರೀ ಪುರಷರಿಬ್ಬರ ಸಂಯೋಗ ಕಾಲದಲ್ಲಿ.
ಪೃಥ್ವಿ ಸ್ವರವಾದರೆ ಹುಟ್ಟಿದ ಮಗ ಪೀತವರ್ಣನಹನು,
ಅಪ್ಪುವಿನ ಸ್ವರವಾದಡೆ ಶ್ವೇತ ವರ್ಣವಹನು.
ಅಗ್ನಿ ಸ್ವರವಾದಡೆ ರಕ್ತ ವರ್ಣವಹನು,
ವಾಯು ಸ್ವರವಾದಡೆ ಕೃಷ್ಣವರ್ಣವಹನು
ಆಕಾಶ ಸ್ವರವಾದಡೆ ಧೂಮ್ರವರ್ಣವಹನು ನೋಡಾ
ಅಪ್ರಮಾಣ ಕೂಡಲಸಂಗಮದೇವ.
೮
ಇನ್ನು ಆಯುಷ್ಯ ಭೇದಂಗಳ ಭೇದವೆಂತೆಂದಡೆ :
ಸ್ತ್ರೀ ಪುರುಷರಿಗೆಯು ಸ್ವರ ಐದು ಘಳಿಗೆ ನಡೆದಡೆ, ಆಯುಷ್ಯ ನೂಱು ವರುಷ
ನಾಲ್ಕು ಗಳಿಗೆ ನಡೆದಡೆ ಆಯುಷ್ಯ ಎಂಬತ್ತು ವರುಷ
ಮೂರು ಗಳಿಗೆ ನಡೆದಡೆ ಆಯುಷ್ಯ ಅರವತ್ತು ವರುಷ
ಎರಡು ಗಳಿಗೆ ನಡೆದಡೆ ಆಯುಷ್ಯ ನಾಲ್ವತ್ತು ವರುಷ
ಒಂದು ಗಳಿಗೆ ನಡೆದಡೆ ಆಯುಷ್ಯ ಇಪ್ಪತ್ತು ವರುಷ.
ಕಾಲು ಗಳಿಗೆ ನಡೆದಡೆ ಆಯುಷ್ಯ ಐದು ವರುಷ.
ಇನ್ನು ಶುಕ್ಲ ಭೇದವನ್ನು ಕ್ರಮದಿಂದ ನೋಡಿ ಕಾಂಬುದು
ಅಪ್ರಮಾಣ ಕೂಡಲಸಂಗಮದೇವ.
೯
ಇನ್ನು ಆ ಶುಕ್ಲ ಸ್ತ್ರೀ ಪುರುಷರ ಸಂಯೋಗದಿಂದ ಮಾರುತ ನೂಂಕಲು
ಹುಲ್ಲು ಮೇಲಣ ಹನಿಯ ಅರ್ಧ ಮಾತ್ರ ಸ್ತ್ರೀಯ ಶೋಣಿತದಲ್ಲಿ ಬಿದ್ದು
ಆ ಶುಕ್ಲ ಶೋಣಿತ ಬಲಿದು ಜೀವನಾಗಿ ಭೂತಂಗಳ ಕೂಡಿಕೊಂಡು
ಕರ್ಮವಶದಿಂದ ಪಿಂಡವಹುದು.
ಇದಕ್ಕೆ ಶ್ರುತಿ-
ಆಯುಃ ಕರ್ಮ ಚ ವಿತ್ತಂ ಚ ವಿದ್ಯಾ ನಿಧನಮೇವ ಚ |
ಪಂಚೈತಾನಿ ಲಭ್ಯಂತೇ ಗರ್ಭಸ್ತಸ್ಯೈವ ದೇಹಿನಃ || ಇಂತೆಂದುದಾಗಿ,
ಈ ಪಂಚಾಕ್ಷರವ ನಿಟಿಲತಟದಲ್ಲಿ ಬರೆವನು.
ಆ ಶುಕ್ಲ ಶೋಣಿತಂಗಳು ಕೂಡಿ ಬೀಜವಹುದು.
ಪುರುಷವೀರ್ಯ ಘನವಾದಡೆ ಗಂಡುಮಗ ಹುಟ್ಟುವನು.
ಸ್ತ್ರೀ ವೀರ್ಯ ಘನವಾದಡೆ ಹೆಣ್ಣುಮಗಳು ಹುಟ್ಟುವಳು.
ಸಮವಾದಡೆ ನಪುಂಸಕ ಹುಟ್ಟುವದು
ಮಾತಾಪಿತರ ಮಲತ್ರಯದಲ್ಲಿ ಪಿಂಡರೂಪವಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೦
ಮರುದಿನಕ್ಕೆ ಹಾಲಿಗೆ ಹೆಪ್ಪ ಕೊಟ್ಟಂತೆ ಕದಡಿಕೊಂಡಿಹುದು
ಐದು ದಿನಕ್ಕೆ ಹೊನ್ನೆ ಮೊಗ್ಗೆಯ ಪ್ರಮಾಣ ಮಾಗಿ ಕೆಂಪಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೧
ಹದಿನೈದು ದಿನಕ್ಕೆ ಬುದ್ಬುದಾಕಾರವಾಗಿಹುದು
ಏಕಮಾಸಕ್ಕೆ ಕುಕ್ಕುಟಾಂಡ ಸ್ವರೂಪವಾಗಿ ಶಿರಸವಹುದು
ದ್ವಿಮಾಸಕ್ಕೆ ಬಾಹು ಹುಟ್ಟುವದು
ತ್ರಿಮಾಸಕ್ಕೆ ಉದರ ಹುಟ್ಟುವದು
ಚತುರ್ಮಾಸಕ್ಕೆ ಸರ್ವಾಂಗ ಹುಟ್ಟುವದು ನೋಡಾ.
ಅಪ್ರಮಾಣ ಕೂಡಲಸಂಗಮದೇವ.
೧೨
ಪಂಚ ಮಾಸಕ್ಕೆ ರೋಮಂಗಳು ಹುಟ್ಟುವವು
ಷಟ್‌ಮಾಸಕ್ಕೆ ಅಸ್ಥಿಗಳು ಹುಟ್ಟುವವು
ಸಪ್ತಮಾಸಕ್ಕೆ ಜೀವಕಳೆ ಸಂಪೂರ್ಣವಹಂದು
ಅಷ್ಟಮಾಸಕ್ಕೆ ಪೂರ್ವ ಜನ್ಮನರಿವನು
ಶ್ರುತಿ-
ಮೃತಸ್ಯಾಹಂ ಪುನರ್ಜಾತೋ ಜಾತಸ್ಯಾಹಂ ಪುರರ್ಮೃತಃ |
ನಾನಾ ಯೋನಿ ಸಹಸ್ರಾಣಿ ಕೃತ್ವಾಚೈವಂತು ಮಾಯಯಾ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೧೩
ಈಶ್ವರನು ಮಾಯಾವಶವ ತೋಱಿ ಬೋಧಿಸಲೊಡನೆ
ನವಮಾಸ ತುಂಬಿ ಎಪ್ಪತ್ತೆರಡುಸಾವಿರದಾಱುನೂಱು ಶ್ವಾಸಂಗಳು,
ಮೂಱು ಮಂಡಲಗಳು, ಆ ಆಧಾರಂಗಳಾಱು
ಮೂವತ್ತೆರಡು ಲಕ್ಷಣಂಗಳು, ಐವತ್ತೆರಡಕ್ಷರಂಗಳು,
ಅಱುವತ್ತುನಾಲ್ಕು ಕಲಾಜ್ಞಾನಂಗಳು, ತೊಂಬತ್ತಾಱು ತತ್ವಂಗಳು ಕೂಡಿ,
ದೇಹವಾಗಿ ಪ್ರಸೂತಿಕಾಲ ವಾಯುವಶದಿಂದ
ಜನನಿಯ ಜಠರದಿಂ ಪೊಱಮಡುವನು
ಪೊಱಮಡುವುದರೊಳಗಾಗಿ ಆದಿಮಾಯೆ ಎಂಬ ಗಾಳಿ ಬೀಸಿ
ಒಲವೆ ಒಡಲಾಗಿ ನೆನೆದುದೆಲ್ಲವ ಮಱೆದುದು,
ಮುನ್ನ ಮಾಡಿದ ಕರ್ಮಫಲದಿಂದ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೪
ಸುಕರ್ಮದಿಂದ ದೇವತಾಯೋನಿಯಲ್ಲಿ ಜನಿಸುವನು,
ಕರ್ಮದಿಂದ ಎಂಬತ್ತುನಾಲ್ಕುಲಕ್ಷ ಜೀವರಾಶಿಗಳ
ಕ್ರೂರಯೋನಿಯಲ್ಲಿ ಜನಿಸುವನು,
ಸುಕರ್ಮ ದುಷ್ಕರ್ಮ ಎರಡರ ಮಿಶ್ರಣದಿಂದ
ಮನುಜಯೋನಿಯಲ್ಲಿ ಜ[ನಿ]ಸುವನು,
ಇಂತಪ್ಪ ಸುಕರ್ಮ ದುಷ್ಕರ್ಮಗಳನು ಪೂರ್ವಕರ್ಮವಶದಿಂದ ಬಹನು
ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೧೫
ಸ್ಥೂಲ ಕಾಯ ಶರೀರ ಶುಕ್ಲ ಶೋಣಿತದಿಂದ ಎರಡಕ್ಕೆಯು ಎರಡು ಕಾಲು,
ಬ್ರಹ್ಮಗ್ರಂಥಿಯೊಳು ವಿಷ್ಣುಗ್ರಂಥಿಯೊಳು, ರುದ್ರಗ್ರಂಥಿಯೊಳು,
ಮೂಱೇಳು ಇಪ್ಪತ್ತೊಂದು ಗ್ರಂಥಿಯನುಳ್ಳ ಕಂಕಾಳದಂಡವು.
ಆ ಕಂಕಾಳ ದಂಡದ ದ್ವಾರದಲ್ಲಿ ಷೋಡಶ ಕಳೆಯನುಳ್ಳ ವೀಣಾದಂಡವು
ಮೂಱುಗಣೆ, ಮೂಱುಗಣೆ, ಮೂಱುಗಣೆ ಮಾಂಸವು.
ಮೂವತ್ತೆರಡು ಪಕ್ಕದ ಎಲವು
ನಾಲ್ಕು ಗೇಣು ಗಾತ್ರವು, ಎಂಟು ಗೇಣು ಉದ್ದವು.
ಆದಿ ನಾಲ್ಕು ಬಾಗಿಲನುಳ್ಳದಾಗಿ,
ರಸ, ರುಧಿರ, ಮಾಂಸ, ಮೇಧಸ್ಸು, ಅಸ್ಥಿ, ಮಜ್ಜೆ, ಶುಕ್ಲವೆಂಬ
ಸಪ್ತಧಾತುಗಳಿಂದ ದೇಹವಾಗಿ ಬೆಳೆಯಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೬
ದೇಹವಾಗಿ ಬೆಳೆದು, ಆಧ್ಯಾತ್ಮಿಕ, ಆದಿದೈವಿಕ, ಆದಿಭೌತಿಕವೆಂಬ
ತಾಪತ್ರಯಂಗಳಿಂದ ನೊಂದು ಬೆಂದು
ಪುಣ್ಯ ಪಾಪ ವಶದಿಂದ ಜೀವನಾಗಿ,
ಆಂಡಜ, ಸ್ವೇದಜ, ಉದ್ಭಿಜ, ಜರಾಯುಜವೆಂಬ
ಚೌರಾಶಿ ಲಕ್ಷ ಜೀವಜಂತುಗಳ ಯೋನಿಯಲ್ಲಿ ಬಂದು,
ಹುಟ್ಟದ ಯೋನಿಯಿಲ್ಲ ಮೆಟ್ಟದ ಭೂಮಿಯಿಲ್ಲ
ಉಣ್ಣದ ಆಹಾರವಿಲ್ಲ, ಕಾಣದ ಸುಖದುಃಖವಿಲ್ಲ.
ಶ್ರುತಿ-
ನಾನಾ ಯೋನಿ ಸಹಸ್ರಾಣಿ ಗತ್ವಾಚೈವಂತು ಮಾಯಯಾ |
ಆಹಾರಂ ವಿವಿಧಂ ಭುಕ್ತ್ವಾ ಪೀತ್ವಾ ಚ ವಿವಿಧಸ್ತನಾನ್ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೧೭
ಇಂತಪ್ಪ ನಾನಾ ಯೋನಿ ಸುಖ ದುಃಖಂಗಳನುಂಡು, ಎಂತಕ್ಕೆ ನರನಾಗಿ ಬಂದು,
ಪೂರ್ವ ಜನ್ಮ ಸುಕೃತ ಫಲದಿಂದ ಮಹಾಪುರುಷನಾಗಿರ್ದು.
ನರಗೋತ್ತಮಂ ಮಾಡಿ, ಸ್ವರ್ಗಾದಿ ಭೋಗಂಗಳನು,
ಮೇಲಣ ಮುಕ್ತಿಯ ಪಥವನು ಪಡೆದ ತೆಱನಾವುದೆಂದು ವಿಚಾರಿಸಿ.
ಸಕಲ ವೇದಾಗಮ ಶಾಸ್ತ್ರ ಪುರಾಣಂಗಳ ಹೇಳದವರಿಂದಲು ಹೇಳಿದ
ಕಲಿತವರಿಂದಲು ಕೇಳಿ ಅಱಿದು ಮತ್ತಂ,
ತೊಂಬತ್ತಾಱು ತತ್ತ್ವವನು, ತೊಂಬತ್ತಾಱು ತತ್ವದೊಳು,
ಮೂವತ್ತಾಱು ತತ್ವಭೇದವನು, ಎಪ್ಪತ್ತೆರಡು ಸಾವಿರ ನಾಡಿಯನು,
ಎಪ್ಪತ್ತೆರಡು ಸಾವಿರ ನಾಡಿಯೊಳು ಮೂವತ್ತೆರಡು ನಾಡಿಯ ಭೇದವನು
ಮೂವತ್ತೆರಡು ನಾಡಿಯೊಳು ಚತುರ್ದಶ ನಾಡಿಯ ಭೇದವನು
ಚತುರ್ದಶ ನಾಡಿಯೊಳು, ತ್ರಿನಾಡಿಯ ಭೇದವನು;
ಚತುರ್ದಶವಾಯುವಿನೊಳು ಚತುರ್ದಶ ವಾಯುವನು.
ಪಂಚವಾಯುವಿನೊಳು, ಪಂಚವಾಯುವಿನ ಭೇದವನು ;
ಪಂಚವಾಯುವಿನೊಳು, ದ್ವಿವಾಯುವಿನ ಭೇದವನು;
ಷಡ್ವಿಧಕ್ರಮವನು; ಅಂತಃಕರಣ ಚತುಷ್ಟಯ [ವ] ನು
ಮಂಡಲತ್ರಯ ಭೇದವನು, ಕೇಳಿ ಅಱಿಯನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೮
ಇಂತು ನಾಡಿ ಧಾರಣೆ ಅದೆಂತೆಂದಡೆ :
ಎಪ್ಪತ್ತೆರಡು ಸಾವಿರ ನಾಡಿಗಳೊಳು, ಮೂವತ್ತೆರಡು ನಾಡಿ ಮುಖ್ಯವಾಗಿಹುದು
ಆ ಮೂವತ್ತೆರಡು ನಾಡಿಗಳೊಳು ಚತುರ್ದಶನಾಡಿಯು ಪ್ರಧಾನ ನಾಡಿಗಳಾಗಿಹುದು.
ಆ ಚತುರ್ದಶ ನಾಡಿಗಳೊಳು ಮೂಱುನಾಡಿಯು ಮುಖ್ಯವಾಗಿಹುದು.
ಆ ಮೂಱುನಾಡಿಗಳೊಳು ಒಂದು ನಾಡಿಯು ಮುಖ್ಯವಾಗಿಹುದು.
ಆ ಒಂದು ನಾಡಿಯನು ಯೋಗಿಗಳು ಬ್ರಹ್ಮನಾಡಿಯೆಂದು ಹೇಳುವರು.
ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೧೯
ಆ ಒಂದು ನಾಡಿಯು ಮೂಲಾಧಾರವೆ ಮೊದಲಾಗಿ
ಬ್ರಹ್ಮರಂಧ್ರ ಕಡೆಯಾಗಿ ನಿಲುವಿನ ಹಾಂಗೆ ಎಂಬ
ಕೆಳಗು ಮೇಲು ಬಂಧಿಸಿಕೊಂಡಿಹುದು
ಅಪ್ರಮಾಣ ಕೂಡಲಸಂಗಮದೇವ.
೨೦
ಕಾಲು ಕೈ ನಡುಗಳೆಲ್ಲವನು,
ತಾವರೆಯ ನೂಲಿನಹಾಂಗೆ ಎಂಬತ್ತುನಾಲ್ಕು ಸಾವಿರ
ಸಂದುಗಳ ಬಂಧಿಸಿಕೊಂಡಿಹುದು. ಕಾಣಾ,
ಅಪ್ರಮಾಣ ಕೂಡಲಸಂಗಮದೇವ.
೨೧
ಸೂರ್ಯನ ಕಿರಣಂಗಳ ಹಾಂಗೆ
ಸರ್ವಾಂಗವೆಲ್ಲವ ಭೇದಿಸಿಕೊಂಡಿಹುದು, ಕಾಣಾ,
ಅಪ್ರಮಾಣ ಕೂಡಲಸಂಗಮದೇವ.
೨೨
ಆಧಾರ ಚಕ್ರಂಗಳಾಱನು ಹಾಯಿದು
ಬ್ರಹ್ಮ ರಂಧ್ರವ ಮುಟ್ಟಿ, ನಾದ ಬಿಂದುಗಳಿಗೆ
ಆಶ್ರಯವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೩
ಅಗ್ನಿ ಮಂಡಲ ಆದಿತ್ಯ ಚಂದ್ರಮಂಡಲವೆಂಬ
ಮಂಡಲತ್ರಯಂಗಳ ಹಾಯಿದು,
ಬ್ರಹ್ಮಚಕ್ರ ಶಿಖಾಚಕ್ರವ ಹಾಯಿದು,
ಆ ಪಶ್ಚಿಮ ಚಕ್ರವ ಮುಟ್ಟಿ
ಏಕ ನಾಡಿಯಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೪
ನಾಡಿಗಳ ಬೆರೆಸಿ ಹೋಗಿ ಹೊಕ್ಕು
ಮಹಾಜ್ಯೋತಿ ಪ್ರಕಾಶವ ಕಾಬುವದು
ಅಱಿವು ಕಾಣಾ,
ಅಪ್ರಮಾಣ ಕೂಡಲಸಂಗಮದೇವ.
೨೫
ತಿಲದೊಳಗಣ ತೈಲದಂತೆ
ಕ್ಷೀರದೊಳಗಣ ಘೃತದಂತೆ
ಪುಷ್ಪದೊಳಗಣ ಪರಿಮಳದಂತೆ
ಎಪ್ಪತ್ತೆರಡು ಸಾವಿರ ನಾಡಿಗಳೆಲ್ಲವನು
ಶಿವನು ಶಿವನ ಬೆರೆಸಿ ಅಡಗಿ ನಿಂದ ನಿಲವ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೬
ಇನ್ನು ವಾಯುಧಾರಣೆ ಅದೆಂತೆಂದಡೆ;
ಚತುರ್ದಶವಾಯುಗಳೊಳಗೆ ಪಂಚವಾಯುವೆ ಮುಖ್ಯವಾಗಿಹುದು,
ಆ ಪಂಚವಾಯುವಿನೊಳಗೆ ದ್ವಿವಾಯುವೆ ಮುಖ್ಯವಾಗಿಹುದು,
ಆ ದ್ವಿವಾಯುವಿನೊಳಗೆ ಏಕವಾಯುವೆ ಮುಖ್ಯವಾಗಿಹುದು,
ಆ ಏಕವಾಯುವೆ ಚತುರ್ದಶವಾಯುವಾಗಿ ಚರಿಸುತ್ತಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
ಬಾಲಸಂಗಯ್ಯನ ವಚನಗಳು: 27-64
೨೭
ಎಪ್ಪತ್ತೆಂಟು ಕೋಟಿ ರೋಮದ್ವಾರಂಗಳಲ್ಲಿ
ಚರಿಸುವ ವಾಯುವಿನ ನೆಲೆಯಂದು ಹೇಳದೆ
ತುಂಬುವುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೮
ಪಿಂಗಳವ ಮುಚ್ಚಿ ಇಡೆಯಲ್ಲಿ ತೆಗೆದು,
ಪಿಂಗಳೆಯಲ್ಲಿ ಮೆಲ್ಲ ಮೆಲ್ಲನೆ ಬಿಡುವುದು,
ಇಡೆಯ ಮುಚ್ಚಿ ಪಿಂಗಳೆಯಲ್ಲಿ ತೆಗೆದು,
ಇಡೆಯಲ್ಲಿ ಮೆಲ್ಲ ಮೆಲ್ಲನೆ ಬಿಡುವದು,
ಹೀಂಗೆ ತೆಗೆದು ತೆಗೆದು ತೆಗೆದು ರೇಚಿಸಿದರೆ
ಉಕ್ಕುವುದು ಕಾರಣ ಪೂರಕದೊಳು
ಅಪ್ರಮಾಣ ಕೂಡಲಸಂಗಮದೇವ.
೨೯
ರೇಚಿಸುವ ಹಾಗೆ ಪೂರಿಸಿಕೊಂಡಿದ್ದಡೆ,
ತ್ರಾಸಿನ ನಾಲಗೆ ಹಾಗೆ ಸಮವಹುದು !
ಕುಂಭಕದೊಳು ನೆಱೆ ನೋಟವ ನೋಡಿದಡೆ
ತುಂಬಿಹುದು ಕಾಣಾ,
ಅಪ್ರಮಾಣ ಕೂಡಲಸಂಗಮದೇವ.
೩೦
ರೇಚಕ ಪೂರಕ ಕುಂಭಕದ ಕಾಲ ಕೊಯಿದಡೆ
ತ್ರಾಸಿನ ಹಾಗೆ ತತ್ವವಹುದು ಕಾಣಾ,
ಅಪ್ರಮಾಣ ಕೂಡಲಸಂಗಮದೇವ.
೩೧
ವಾಯುವಿನ ಕಾಲನಱ್‌ದಡೆ ನೀ ಬೆರಸಿ ನಿಂದಡೆ,
ಆಯುಷ್ಯ ಅನೇಕ ಕಾಲವಿಹುದು ಕಾಣಾ,
ಅಪ್ರಮಾಣ ಕೂಡಲಸಂಗಮದೇವ.
೩೨
ಸಕಲ ವೇದಾಗಮ ಶಾಸ್ತ್ರ ಪುರಾಣಂಗಳೆಲ್ಲ
ಸಂಕಲ್ಪ ವಿಕಲ್ಪ ಭ್ರಾಂತು ಭ್ರಮೆಯ ಕೆಡಿಸಲದಲ್ಲದೆ
ಪ್ರಾಣವಾಗಿಹನು ಕಾಣಾ,
ಅಪ್ರಮಾಣ ಕೂಡಲಸಂಗಮದೇವ.
೩೩
ಹೋಗುವ ವಾಯುವ ಹೊದ್ದಿದಡೆ ಶಿವನಹುದು ನೋಡಾ,
ಈ ವಾಯುವಿಗೆ ಇಡೆ ಪಿಂಗಳೆಗಳಲ್ಲಿ ಸೂಸುವ ಪವನವ-
ಸೂಸಲಿಯ್ಯದೆ ನಿಲಿಸಿದಡೆ ಕೂಡುವನು ಕಾಣಾ,
ಅಪ್ರಮಾಣ ಕೂಡಲಸಂಗಮದೇವ.
೩೪
ಮುಂದೆ ಅನಂತ ಕೋಟಿ ಕಾಲ ತಪವ ಮಾಡಿದಾತಂಗಲ್ಲದೆ ಈಗಱಿವಿಲ್ಲ,
ಮುಂದೆ ಅನಂತಕೋಟಿ ಕಾಲ ತಪವ ಮಾಡಿ ಈಗ ಅಱಿದು
ಅನುಭವಿಸುವದೆ ಅಱಿವು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೫
ಇನ್ನು ಅಗ್ನಿಧಾರಣಿ, ಅದೆಂತೆಂದಡೆ ;
ಮೂಲ ಜ್ಯೋತಿಯನೆಬ್ಬಿಸಿ ಸುಷುಮ್ನ ನಾಳದ
ಅದ್ರಿಯ ತುದಿಯನಡರಿ
ಸಹಸ್ರದಳ ಮಂಟಪವ ಹಾಯಿದು,
ಆ ಜ್ಯೋತಿಯೊಳು ಪರಿಣಾಮಿಸುತ್ತಿರ್ದ್ದನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೬
ಕಾಲಾಗ್ನಿಯನೆಬ್ಬಿಸಿ, ಕಮಲನಾಳದ ತುದಿಯನಡರಿ,
ಕರ್ಮವನುಂಡು, ಮಹಾಜ್ಯೋತಿಯ ಪ್ರಭೆಯಲ್ಲಿ
ಬಯಲಾದ ಕಾಣಾ,
ಅಪ್ರಮಾಣ ಕೂಡಲಸಂಗಮದೇವ.
೩೭
ಮಹಾ ವಾಯುವ ಪಿಡಿದು,
ಮೂಲ ಗುಂಡಿಗೆಯೊಳಗಣ ಮೂಲಜ್ವಾಲೆಯನೆಬ್ಬಿಸಿ,
ಮೇಲಣ ಬಯಲ ಬಾಗಿಲ ತೆಗೆದು ಹೊಕ್ಕು
ಮಹಾಜ್ಯೋತಿಯಲ್ಲಿ ಬಯಲಾದ ಕಾಣಾ,
ಅಪ್ರಮಾಣ ಕೂಡಲಸಂಗಮದೇವ.
೩೮
ಅಱಿವಿನೊಳಗೆ ಅಱಿವ ತುಂಬಿದಡೆ,
ಮನೆಯ ಹೊಗುವದಕ್ಕೆ ಮಹಾ ಸುಲಭ ನೋಡಾ.
ನಾಶಿಕಾಗ್ರದ ಮೇಲೆ ನಯನಾಂಬುಧಿಯ ತುಂಬಿ,
ಮೂಲ ಜ್ವಾಲೆ ಸುಷುಮ್ನನಾಳದ ಬಟ್ಟೆಯ ತುದಿಯನಡರಿ,
ಬ್ರಹ್ಮರಂದ್ರವ ಮುಟ್ಟಿಸಿ, ಮೂಲಾಧಾರವ ಮುಟ್ಟಿಸಿ ಮಂಡಲ ಶ್ವಾಸವಪಿಡಿದು,
ಹೊರಡಲಿಯ್ಯದೆ ಸಾಧಿಸುವ ಯೋಗಿಗಳಿಗೆ
ಮೇಲೆ ಕೊಡನುಕ್ಕಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
 ೩೯
ಮೂಲ ದ್ವಾರವನೊತ್ತಿ ಮೂಲಾಗ್ನಿಯನೆಬ್ಬಿಸಿ,
ಮೂಲಾಕ್ಷರವ ಕಟ್ಟೆಯ ಮಾಡಿ ಭಕ್ತಿಯೆಂಬ ಬತ್ತಿಯ ತೀವಿ
ಅಮೃತವೆಂಬ ತುಪ್ಪವನೆಱೆದು
ಪರಮಾನಂದವೆಂಬ ಜ್ರೋತಿಯ ಮುಟ್ಟಿಸಿ,
ಆ ಪರಮಾನಂದ ಪ್ರಭೆಯೊಳು ತಾನೋಲಾಡುತ್ತಿರ್ದ್ದನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೦
ಇನ್ನು ಅಮೃತಧಾರಣೆ ಅದೆಂತೆಂದಡೆ :
ಮೂಲವಾಯುವಂ ಪಿಡಿದು ಅಮೃತಧಾರಣೆ
ಮೂಲಾಜ್ವಾಲೆಯನೆಬ್ಬಿಸಿ,
ಅಮಳೋಕ್ಷದ್ವಾರದಲ್ಲಿ ಜಿಹ್ವೆಯನೇಱಿಸಿ,
ಚಂದ್ರಮಂಡಲದೊಳಿಹ ಅಮೃತವನುಂಡಡೆ,
ಹರಿಬ್ರಹ್ಮಾದಿಗಳೊಡೆಯನಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೧
ಓಂಕಾರ ಕಳಸದೊಳಗಿಹ ಅಮೃತವನುಂಡಡೆ,
ಕಾಲಕಲ್ಪಿತವಿಲ್ಲದೆ ಶಿವ ತಾನೆ ಯೋಗಿಯಹನು ಕಾಣಾ,
ಅಪ್ರಮಾಣ ಕೂಡಲಸಂಗಮದೇವ.
೪೨
ಆಧಾರ ಧಾರಣೆ :
ಷೋಡಶ ಕಳೆಗಳೊಳಗಿಹ ಅಮೃತವನುಂಡಡೆ,
ಪರಿಪೂರ್ಣನಾಗಿಹನು ಕಾಣಾ,
ಅಪ್ರಮಾಣ ಕೂಡಲಸಂಗಮದೇವ.
೪೩
ಜ್ಞಾನಪ್ರಕಾಶವಾಗಿಹ ಮಹಾಜ್ಯೋತಿಯೆಂಬ ಅಮೃತವನುಂಡಡೆ,
ಹಸಿವು ತೃಷೆಗಳಡಗಿ ಆನಂದ ಸ್ವರೂಪವಾಗಿಹನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೪
ಆಧಾರದೊಳಗೆ ಅಱಿದು ಶಿವನ ಮನವೆ ಆಲಯ,
ಪ್ರಾಣವೆ ಪೀಠಿಕೆಯಾಗಿ ಶಿವನೆಂಬ ಶಿವಲಿಂಗವ,
ನೆಲೆಗೊಳಿಸಿ ಅರ್ಚಿಸಿ ಭೇದವಿಲ್ಲದೆ ಬೆರಸುವದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೫
ಇನ್ನು ಆಯು ಪ್ರಾಣವೆ ಪೀಠಿಕೆಯಾಗಿ,
ಶಿವನೆಂಬ ಶಿವಲಿಂಗವ ನೆಲೆಗೊಳಿಸಿ,
ಅರ್ಚಿಸಿ ಭೇದವಿಲ್ಲದೆ ಬೆರಸುವದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೬
ಬಿಂದುವೆ ಪೀಠ ನಾದವೆ ಲಿಂಗ
ಕಳೆಯೇ ಪೂಜೆಯಾಗಿ ಅರ್ಚಿಸುವದು, ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೭
ಓಂಕಾರವೆ ಪೀಠ, ಅಕಾರವೆ ಕಂಠ, ಖು
ಉಕಾರವೆ ಮೇಗಣ ಪೀಠವಾಗಿ
ಆ ಮೇಗಣ ಪೀಠದ ಮೇಲಿಹ ಬಟುವೇ ಮಕಾರ,
ಆ ಬಟುವಿನೊಳಗಣ ಗುಣಿಯೆ ಬಿಂದು,
ಆ ಬಿಂದುವಿನೊಳಗಣ ನಾದವೆ ಲಿಂಗ
ಆ ಮೂಲಾಕ್ಷರದಲ್ಲಿ ಮಹಾಲಿಂಗ
ಸೂಕ್ಷ್ಮವಾಗಿಹುದು, ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೮
ಓಂಕಾರದ ಪೀಠದ ಮೇಲೆ ನಿಶ್ಶಬ್ದವೆಂಬ ಲಿಂಗವ ನೆಲೆಗೊಳಿಸಿ,
ನಿರಾಮಯದಲ್ಲಿ ನಿಂದು ನಿರಾಳನಾಗಿಹುದೇ ಪೂಜೆ, ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೯
ನಾಡಿಧಾರಣೆ, ವಾಯುಧಾರಣೆ, ಅಮೃತಧಾರಣೆ
ಅಗ್ನಿಧಾರಣೆ, ಆಧಾರ ಧಾರಣೆಯೆಂಬ ಪಂಚಧಾರಣೆಯ ಮಾಡಿ
ತನ್ನಿಂದ ತಾನೆ ತಿಳಿದು ಇನ್ನು ಆತ್ಮಯೋಗಿಯಾಗಿರಬಾರದೆಂದು,
ಭ್ರಮರನು ಸದ್ವಾಸನೆಯುಳ್ಳ ಪುಷ್ಪವ ಹೇಂಗೆ ಅರಸುವವು ಹಾಂಗೆ
ಆ ಆತ್ಮಯೋಗಿ ಸದ್ಗುರುವನರಸಿ ಕಂಡು
ಅವರ ಕಾರುಣ್ಯವ ಪಡವೆನೆಂದು ಬಹನು, ಕಾಣಾ,
ಅಪ್ರಮಾಣ ಕೂಡಲಸಂಗಮದೇವ.
೫೦
ಆ ಆತ್ಮಯೋಗಿ ಸದ್ಗುರು ಸ್ವಾಮಿಯ ಕಂಡು
ಆ ಸದ್ಗುರು ಸ್ವಾಮಿಯ ಚರಣಕ್ಕೆ ದೀರ್ಘದಂಡ ನಮಸ್ಕಾರಮಂ ಮಾಡಿ,
ಆ ಯೋಗಿ ಭವಿಯಾಗಿರಬಾರದೆಂದು
ಅಂಗದ ಮೇಲೆ ಲಿಂಗ ಪ್ರತಿಷ್ಠೆಯ ಮಾಡಬೇಕೆಂದು ಬಿನ್ನೈಸಲು,
ಆ ಶಿಷ್ಯನ ಬಿನ್ನಹವಂ ಕೈಕೊಂಡು
ತನ್ನ ನಿಜಕರಯುಗಲದಲ್ಲಿ ಹಣೆಯ ಹಿಡಿದೆತ್ತಿದನು, ನೋಡಾ;
ಅಪ್ರಮಾಣ ಕೂಡಲಸಂಗಮದೇವ.
೫೧
ಇನ್ನು ಆ ಶಿಷ್ಯನ ಮಾಂಸಪಿಂಡವ ಕಳೆದು ಮಂತ್ರಪಿಂಡವ ಮಾಡುವ ಕ್ರಮವೆಂತೆಂದಡೆ:-
ಏಕಭೂಕ್ತೂಪವಾಸಂಗಳ ಮಾಡಿಸಿ
ಪಂಚಗವ್ಯಮಂ ಕೊಟ್ಟು ಗಣ ತಿಂಥಿಣಿಗೆ ದಂಡ ಪ್ರಣಾಮಂ ಮಾಡಿಸಿ,
ದಶ ವಾಯು ಶುದ್ಧ, ಅಷ್ಟತನು ಶುದ್ಧ, ಜೀವಶುದ್ಧ, ಆತ್ಮಶುದ್ಧವಂ ಮಾಡಿ,
ಇಂದ್ರಿಯ ಲಿಖಿತವಂ ತೊಡದು, ಶಿವಲಿಖಿತವಂ ಲಿಖಿಸಿ,
ವಿಭೂತಿ ಪಟ್ಟವ ಕಟ್ಟಿ ಸ್ಥಾನ ಸ್ಥಾನದಲ್ಲಿ ರುದ್ರಾಕ್ಷಿಯಂ ಧರಿಸಿ,
ಕಳಶಾಭಿಷೇಕವಂ ಮಾಡಿ,
ಆ ಶಿಷ್ಯನ ಮಸ್ತಕದ ಮೇಲೆ ತನ್ನ ಹಸ್ತ ಕಮಲವನಿರಿಸಿ,
ಬ್ರಹ್ಮರಂಧ್ರದ ಚಿತ್ಕಲಾ ಪ್ರಭಾಲಿಂಗವಂ ತೆಗೆದು ಧ್ಯಾನಿಸಿ,
ಆ ಶಿಷ್ಯನ ಹಸ್ತವ ಪಂಚಾಮೃತದಲ್ಲಿ ಪ್ರಕ್ಷಾಲಿಸಿ,
ಅಂಗದ ಮೇಲೆ ಲಿಂಗಪ್ರತಿಷ್ಠೆಯ ಮಾಡಿ,
ಕರ್ಣದ್ವಾರದಲ್ಲಿ ಮೂಲ ಮಂತ್ರವ ತುಂಬಿ, ಕೃತಾರ್ಥನ ಮಾಡಿದನು
ಧನ್ಯನಾದೆನಯ್ಯ, ಎನ್ನ ಸದ್ಗುರುಸ್ವಾಮಿ ಧನ್ಯನಾದೆನಯ್ಯ,
ಅಪ್ರಮಾಣ ಕೂಡಲಸಂಗಮದೇವ.
೫೨
ಮತ್ತುಂ ಆ ಶಿಷ್ಯನು ಸದ್ಗುರು ಸ್ವಾಮಿಗೆ, ದೀರ್ಘದಂಡ ನಮಸ್ಕಾರಮಂ ಮಾಡಿ,
ಇಷ್ಟಪ್ರಾಣ ಭಾವಲಿಂಗದ ಭೇದವನು, ಇಷ್ಟಪ್ರಾಣ ಭಾವಲಿಂಗದ ಪೂಜೆಯನು,
ಇಷ್ಟಪ್ರಾಣ ಭಾವಲಿಂಗಾರ್ಪಿತ ಭೇದವನು,
ಗುರುಲಿಂಗ ಶಿವಲಿಂಗ ಜಂಗಮಲಿಂಗದ ಭೇದವನು
ತ್ರಿವಿಧ ಲಿಂಗದಲ್ಲಿ ಮಾಡುವ ಪೂಜೆಯ ಕ್ರಮದ ಭೇದವನು,
ಷಟ್ಸ್ಥಲ ಬ್ರಹ್ಮಂಗಳ ಯಮ ನಿಯಮಾಸನ ಪ್ರಾಣಾಯಾಮ
ಪ್ರತ್ಯಾಹಾರ ಧ್ಯಾನ ಧಾರಣೆ ಸಮಾಧಿಯ ಭೇದವನು,
ತ್ರಿವಿಧ ಲಿಂಗದಲ್ಲಿ ಸಮುದ್ಭವವಾದ ತ್ರಿವಿಧ ಪ್ರಸಾದದ ಭೇದವನು
ತ್ರಿವಿಧೋದಕ ಕ್ರಮವನು ಷಟ್ಸ್ಥಲಂಗಳ ಭೇದವನು ಅಱಿಯನು
ಎಲೆ ಸದ್ಗುರು ಸ್ವಾಮಿ ನಿರೂಪಿಸೆಂದು ಬಿನ್ನೈಸಲು
ಆ ಸದ್ಗುರು ಸ್ವಾಮಿ ನಿರೂಪಿಸಿದ ವಚನ :
ಆ ಸದ್ಗುರು ಸ್ವಾಮಿ ಅನುಗ್ರಹಿಸಿ ಕೊಟ್ಟದು ಇಷ್ಟಲಿಂಗ,
ಆ ಲಿಂಗವೆ ಪ್ರಾಣವ ಭೇದಿಸಿ ಪ್ರಾಣಲಿಂಗವಾಯಿತ್ತು,
ಭಾವವನೆ ಭೇದಿಸಿ ಭಾವಲಿಂಗವಾಯಿತ್ತು.
ಈ ತ್ರಿವಿಧ ಲಿಂಗ ಒಂದೇ ಕಾಣಾ,
ಅಪ್ರಮಾಣ ಕೂಡಲಸಂಗಮದೇವ.
೫೩
||ರಹಸ್ಯ|| ಸದ್ಗುರೋನುಗ್ರಹಂ ಇಷ್ಟಂ, ತಲ್ಲಿಂಗಂ ಪ್ರಾಣವೇದಿತಂ,
ತದ್ಬಾವ ವೇದ್ಯತೆ ಲಿಂಗಂ, ತ್ರಿಧಾಮೇಕಂ ವರಾನನೇ
ಅಪ್ರಮಾಣ ಕೂಡಲಸಂಗಮದೇವ.
೫೪
ಇನ್ನು ಇಷ್ಟ ಪ್ರಾಣ ಭಾವಲಿಂಗದ ಪೂಜೆ ವಿವರವೆಂತೆಂದಡೆ :
ಇಷ್ಟಲಿಂಗದಲ್ಲಿ ಅಷ್ಟವಿಧಾರ್ಚನೆ ಷೋಡಶೋಪಚಾರಂಗಳಂ
ಮಾಡುವದು ಇಷ್ಟಲಿಂಗದ ಪೂಜೆ.
ಆ ಲಿಂಗವನು ಮನಸ್ಸಿನಲ್ಲಿಯೆ
ಧ್ಯಾನಿಸುವದು ಪ್ರಾಣಲಿಂಗದ ಪೂಜೆ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೫೫
ಸಾಕ್ಷಿ-
ಅಷ್ಟವಿಧಾರ್ಚನಂ ತೂರ್ಯಂ ಇಷ್ಟಲಿಂಗಸ್ಯ ಪೂಜನಂ |
ತಲ್ಲಿಂಗೆ ಮನು ತೇಯಸ್ತು ಪ್ರಾಣಲಿಂಗಸ್ಯ ಪೂಜನಂ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೫೬
ಉಪ್ಪು ಉದಕವ ಬೆರಸಿದಂತೆ
ವಾರಿಕಲ್ಲು ವಾರಿಯ ಬೆರಸಿದಂತೆ
ಕರ್ಪೂರ ಅಗ್ನಿಯ ಬೆರಸಿದಂತೆ
ಮನಲಿಂಗದಲ್ಲಿ ಲಿಯ್ಯವಾಗಿಹುದೆ ಭಾವಲಿಂಗದ ಪೂಜೆ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೫೭
ಸಾಕ್ಷಿ-
ಮನೋರ್ಲಯೋ ನಿರಂಜನಂ ಭಾವಲಿಂಗಸ್ಯ ಪೂಜನಂ |
ಯತ್ತೇ ಲಿಂಗಾರ್ಚನಂ ಜ್ಞಾನಂ ವಿಶೇಷಂ ಶ್ರುಣು ಪಾರ್ವತಿ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೫೮
ಇನ್ನು ಇಷ್ಟ ಪ್ರಾಣ ಭಾವಲಿಂಗಾರ್ಪಿತದ ಭೇದವೆಂತೆಂದಡೆ :
ಇಷ್ಟಲಿಂಗಕ್ಕೆ ಶರೀರವ ಸಮರ್ಪಿಸುವದು,
ಪ್ರಾಣಲಿಂಗಕ್ಕೆ ತನ್ನ ಮನಸ್ಸನೆ ಸಮರ್ಪಿಸುವದು,
ಭಾವಲಿಂಗಕ್ಕೆ ತನ್ನ ಪರಿಣಾಮವ ಸಮರ್ಪಿಸುವದು, ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೫೯
ಸಾಕ್ಷಿ-
ಇಷ್ಟಲಿಂಗಾರ್ಪಿತಂ ಅಂಗಂ ಪ್ರಾಣಲಿಂಗಾರ್ಪಿತಂ ಮನಃ |
ಭಾವಲಿಂಗಾರ್ಪಿತಂ ತೃಪ್ತಿಃ ಇತಿ ಭೇದ ವರಾನನೇ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೬೦
ಇನ್ನು ಗುರುಲಿಂಗ ಶಿವಲಿಂಗ ಜಂಗಮಲಿಂಗದ ವಿವರವೆಂತೆಂದಡೆ :
ಗುರುಲಿಂಗವು ಸಕಲನು, ಶಿವಲಿಂಗವು ನಿಃಕಲನು
ಜಂಗಮ ಲಿಂಗವು ಸಕಲ ನಿಃಕಲನು, ಕಾಣಾ,
ಅಪ್ರಮಾಣ ಕೂಡಲಸಂಗಮದೇವ.
೬೧
ಸಾಕ್ಷಿ-
ಸಕಲಂ ಗುರುಲಿಂಗಂ ಚ ನಿಷ್ಕಲಂ ಶಿವಲಿಂಗಕಂ |
ಸಕಲಂ ನಿಃಕಲಂ ಚೈವ ಜಂಗಮಶ್ಚ ಪ್ರಕೀರ್ತಿತಃ || ಎಂದುದಾಗಿ
ಅಪ್ರಮಾಣ ಕೂಡಲಸಂಗಮದೇವ.
೬೨
ಇನ್ನು ಪ್ರಥಮ ಲಿಂಗದಲ್ಲಿ
ದ್ವಿತೀಯ ಲಿಂಗದಲ್ಲಿ ತೃತೀಯ ಲಿಂಗದಲ್ಲಿ ಮಾಡುವ
ಪೂಜಾವಿಧಿ ಕ್ರಮವೆಂತೆಂದಡೆ :
ಶಕ್ತಿ ಪ್ರಥಮಲಿಂಗ, ಆ ಲಿಂಗವೆ ಗುರುಲಿಂಗ,
ಆ ಸನ್ನಿಧಿಯೇ ಶಿವಲಿಂಗ, ಆ ಲಿಂಗವೆ ಜಂಗಮಲಿಂಗ
ಇಂತೀ ತ್ರಿವಿಧವು ಗುರುಲಿಂಗದೊಳಗಿಹವೆಂದು
ಸಾಕ್ಷಿ-
ಶಕ್ತಿಃ ಸದ್ಗುರು ಲಿಂಗಂ ಚ ಸನ್ನಿಧೌ ಶಿವಲಿಂಗಕಂ |
ತಲ್ಲಿಂಗಂ ಜಂಗಮಲಿಂಗಂ ತ್ರಿವಿಧಂ ಗುರುಮಿಶ್ರಿತಂ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೬೩
ಹಿಂಗೆ ಅಱಿದು ಅರ್ಚಿಸಿ ವಂದಿಸಿ ಆರಾಧನೆಯಂ ಮಾಡಿ
ತನು ಕ್ರಿಯಾ ಮಾರ್ಗದಿಂದ ಶುದ್ಧ ಪವಿತ್ರ ಚರಿತನಾಗಿ
ಮಹಾ ಜ್ಞಾನ ವರ್ತಕನಾಗಿ, ಶ್ರೀ ಗುರುವಾಜ್ಞೆಯಂ ಮೀರದೆ
ನಡೆವುದೀಗ ಗುರುಪೂಜೆಯ ಎರವು, ನೋಡಾ;
ಅಪ್ರಮಾಣ ಕೂಡಲಸಂಗಮದೇವ.
೬೪
ಆ ಶ್ರೀಗುರು ಉಪದೇಶ ಮಂತ್ರ ಮಾರ್ಗದಲ್ಲಿ,
ಯಮನಿಯಮಾಸನ ಪ್ರಾಣಾಯಾಮ ಪ್ರತ್ಯಾಹಾರ ಧ್ಯಾನ ಧಾರಣಿ ಸಮಾಧಿ
ಎಂಬ ಅಷ್ಟಾಂಗಯೋಗದಲ್ಲಿ ನಿರೂಪಿತನಾಗಿ
ಇಂದ್ರಿಯ ವ್ಯವಹಾರ ದೇಹವಿಕಾರವಿಲ್ಲದೆ ನಿರಾಕಾರ ಲಿಂಗಸಂಗಿಯಾಗಿ
ಪ್ರಥಮ ಕಾಲ ದ್ವಿತಿಯ ಕಾಲ ತೃತಿಯ ಕಾಲದೆಂಬ
ಕಾಲತ್ರಯಂಗಳನುಲ್ಲಂಘಿಸದೆ ಮಾಡುವದೀಗ ಲಿಂಗಪೂಜೆ, ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೬೫
ಇನ್ನು ಗುರುಪೂಜಾ ವಿಧಿಯ ಕ್ರಮ ತಾನೆ ಅಷ್ಟಾಂಗ ಯೋಗ,
ಅದೆಂತೆಂದಡೆ :
ಹಿಂಸೆಯನತಿಗಳೆದು, ಅನ್ಯ ದೈವದ ಬಿಡುವ
ಅನ್ಯ ಕರ್ಮವನಾಚರಿಸದಿಹ ಪರಧನ ಪರಸ್ತ್ರೀಯ ವರ್ಜ್ಜಿತ,
ಈ ಐದು ಯಮಯೋಗ, ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
ಬಾಲಸಂಗಯ್ಯನ ವಚನಗಳು: 66-90
೬೬
ಬ್ರಹ್ಮಚಾರಿಯಾಗಿಹ, ನಿರಾಪೇಕ್ಷೆಯಾಗಿಹ
ಧನಾಪೇಕ್ಷೆಯಿಲ್ಲದಿಹ, ಆಗಮವಿಡಿದು ಆಚರಿಸುತ್ತಿಹ
ಗುರುತತ್ತ್ವ ಶಿವತತ್ತ್ವ ಪರತತ್ತ್ವ ಸ್ವರೂಪಂಗಳನಱಿದಿಹ
ಈ ಐದು ನಿಯಮ ಯೋಗ, ನೋಡಾ;
ಅಪ್ರಮಾಣ ಕೂಡಲಸಂಗಮದೇವ.
೬೭
ವಜ್ರಾಸನ, ಪದ್ಮಾಸನ, ಸ್ವಸ್ತಿಕಾಸನ, ಗೋಮುಖಾಸನ, ಕುಕ್ಕುಟಾಸನ
ಅರ್ಧಾಸನ, ಮಂಡುಕಾಸನ, ಸಿಂಹಾಸನ, ಭದ್ರಾಸನ, ಸುಖಾಸನ
ಈ ಹತ್ತು ಆಸನ ಯೋಗ, ನೋಡಾ;
ಅಪ್ರಮಾಣ ಕೂಡಲಸಂಗಮದೇವ.
೬೮
ಇಂದ್ರಿಯಂಗಳಿಗೆ ಒಡೆಯನಹಂತಾ ಮನಸ್ಸನು
ಮನಸ್ಸಿಗೆ ಒಡೆಯನಹಂತಾ ಪವನ
ಆ ಪವನಂಗಳಂ ಸಮಾನಂಗೊಂಡು
ಇಂದ್ರಿಯಂಗಳನು ಸೂಸಲಿಯ್ಯದೆ,
ಸ್ಥಿರಚಿತ್ತನಾಗಿಹುದೆ ಪ್ರತ್ಯಹಾರಯೋಗ, ನೋಡಾ;
ಅಪ್ರಮಾಣ ಕೂಡಲಸಂಗಮದೇವ.
೬೯
ಶ್ರೀಗುರುಲಿಂಗ ಭಾವವಿಲ್ಲದ ನಿರ್ಭಾವ ಲಿಂಗವ ಭಾವಸ್ಥಲಕ್ಕೆ ತಂದ,
ಆ ಭಾವಸ್ಥಲದ ಲಿಂಗವ ಮನ ಸ್ಥಲಕ್ಕೆ ತಂದ
ಆ ಮನಸ್ಥಲದ ಲಿಂಗವ ದೃಷ್ಟಿ ಸ್ಥಲಕ್ಕೆ ತಂದ
ಆ ದೃಷ್ಟಿಸ್ಥಲದ ಲಿಂಗವ ಕರಸ್ಥಲಕ್ಕೆ ತಂದ
ಆ ಕರಸ್ಥಲದ ಮೂರ್ತಿಯ ಧ್ಯಾನಿಸುವದೆ ಧ್ಯಾನಯೋಗ. ನೋಡಾ;
ಅಪ್ರಮಾಣ ಕೂಡಲಸಂಗಮದೇವ.
೭೦
ಆ ಧ್ಯಾನವನೆ ಚರಿಸದಿಹುದೀಗ ಅಂತಃಕರಣ
ಚತುಷ್ಟಯಂಗಳು ಸುಸ್ಥಿರವಾಗಿಹುದೆ ಸಮಾಧಿಯೋಗ, ನೋಡಾ;
ಅಪ್ರಮಾಣ ಕೂಡಲಸಂಗಮದೇವ.
೭೧
ಇಂತು ಅಷ್ಟಾಂಗಯೋಗ, ಜಂಗಮ ಭಕ್ತಿಯ ವಿವರ :
ಅದೆಂತೆಂದಡೆ;
ಶುದ್ಧವಹ ಪಾಕಪ್ರಯತ್ನಂಗಳಿಂದ, ಪ್ರಿಯ ವಾಕ್ಯಂಗಳಿಂದ, ಸಹಜಹಸ್ತದಿಂದ
ಕುಲಛಲ ಧನ ಯವ್ವನ ರೂಪು ವಿದ್ಯ ರಾಜ್ಯ
ತಪವೆಂಬ ಅಷ್ಟಮದಂಗಳ ಬಿಟ್ಟು
ಅಹಂಕಾರವಂ ಬಿಟ್ಟು ನಿರಹಂಕಾರ ಭರಿತನಾಗಿ
ಉಪಾಧಿಯ ಬಿಟ್ಟು ನಿರುಪಾಧಿಕನಾಗಿ
ದೇಹಗುಣದ ಬಿಟ್ಟು ನಿರ್ದೇಹಿಕನಾಗಿ,
ಅಪೇಕ್ಷೆಯಂ ಬಿಟ್ಟು ನಿರಾಪೇಕ್ಷಿತನಾಗಿ
ಜಂಗಮವೆ ಲಿಂಗವೆಂದು ಮನಶುಚಿಯಿಂದ ಮಾಡುವದು
ಭಕ್ತಿ ಜಂಗಮ ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೭೨
ಇನ್ನು ಪ್ರಥಮಲಿಂಗ ದ್ವಿತೀಯಲಿಂಗ ತೃತೀಯಲಿಂಗದಲ್ಲಿ ಸಮುದ್ಭವವಾದ,
ಪ್ರಥಮ ದ್ವಿತೀಯ ತೃತೀಯ ಪ್ರಸಾದದ ವಿವರ, ಅದೆಂತೆಂದಡೆ :
ಪ್ರಥಮ ಲಿಂಗದಲ್ಲಿ ಶುದ್ಧ; ದ್ವಿತೀಯ ಲಿಂಗದಲ್ಲಿ ಸಿದ್ಧ; ತೃತೀಯ ಲಿಂಗದಲ್ಲಿ ಪ್ರಸಿದ್ಧ.
ಶುದ್ಧ ಗುರುಪ್ರಸಾದ, ಸಿದ್ಧಲಿಂಗಪ್ರಸಾದ, ಪ್ರಸಿದ್ಧ ಜಂಗಮಪ್ರಸಾದ.
ಶಿವಜ್ಞಾನ ಮಹಾಪ್ರಸಾದ, ಇಂತು ಚತುರ್ವಿದ ಪ್ರಸಾದ.
ಇನ್ನು ಲಿಂಗೋದಕ, ಪಾದೋದಕ, ತ್ರಿವಿಧೋದಕ, ಪ್ರಸಾದೋದಕ
ಅದೆಂತೆಂದಡೆ :
ಲಿಂಗೋದಕ ಶಿವಮಂತ್ರ ಸಂಸ್ಕಾರದಿಂದಾದುದು
ಲಿಂಗಕ್ಕೆ ಮಜ್ಜನೆಕ್ಕೆರದುದೆ ಪಾದೋದಕ
ಲಿಂಗವಾರೋಗಣೆಯ ಮಾಡಿ ಮಿಕ್ಕುದೆ ಪ್ರಸಾದೋದಕ.
ಲಿಂಗೋದಕದಲ್ಲಿ ಪಾಕಪ್ರಯತ್ನ ಮಜ್ಜನಾದಿಗಳ ಮಾಡುವದು.
ಪಾದೋದಕದಲ್ಲಿ ಮುಖಪ್ರಕ್ಷಾಲನವ ಮಾಡುವದು;
ಮಸ್ತಕದ ಮೇಲೆ ತಳಿದು ಕೊಂಬುವದು
ಪ್ರಸಾದೋದಕವ ಭುಂಜಿಸುವದು ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೭೩
ಇನ್ನು ಷಟ್ಸ್ಥಲ ಅದೆಂತೆಂದಡೆ :
ಸದಾಚಾರದಲ್ಲಿ ನಡೆವುದು, ಶಿವನಲ್ಲಿ ಭಕ್ತಿಯಾಗಿರುವ
ಲಿಂಗ ಜಂಗಮ ಒಂದೆ ಎಂಬ ಬುದ್ಧಿಯಾಗಿರುವ
ಲಾಂಛನಧಾರಿಗಳ ಕಂಡಡೆ ವಂದಿಸುವದೀಗ ಭಕ್ತಸ್ಥಲ ನೋಡಾ;
ಅಪ್ರಮಾಣ ಕೂಡಲಸಂಗಮದೇವ.
೭೪
ಪರಸ್ತ್ರೀ ಪರಧನದಾಸೆಯ ಬಿಟ್ಟು ಶುದ್ಧನಾಗಿ
ಲಿಂಗನಿಷ್ಠೆಯುಳ್ಳಾತನು ಮಾಹೇಶ್ವರಸ್ಥಲ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೭೫
ಲಿಂಗ ಪ್ರಸಾದವ ಲಿಂಗ ನೆನಹಿನಿಂದ ಭೋಗಿಸುವದು,
ಅನರ್ಪಿತವ ಬಿಡುವುದೀಗ ಪ್ರಸಾದಿ ಸ್ಥಲ ನೋಡಾ;
ಅಪ್ರಮಾಣ ಕೂಡಲಸಂಗಮದೇವ.
೭೬
ಪ್ರಾಣವೆ ಲಿಂಗವಾಗಿ ಲಿಂಗವೆ ಪ್ರಾಣವಾಗಿ
ಸುಖದುಃಖ ಭಯವು ತನಗಿಲ್ಲದಿಹುದೀಗ ಪ್ರಾಣಲಿಂಗಿಸ್ಥಲ, ನೋಡಾ;
ಅಪ್ರಮಾಣ ಕೂಡಲಸಂಗಮದೇವ.
೭೭
ಲಿಂಗವೇ ಪತಿಯಾಗಿ, ತಾನು ಸತಿಯೆಂಬ ಭಾವದಲ್ಲಿ ಆಚರಿಸಿ
ಪಂಚೇಂದ್ರಿಯ ಸುಖಂಗಳ ಬಯಸದಿಹುದೀಗ ಶರಣಸ್ಥಲ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೭೮
ಕ್ಷೀರದೊಳಗಣ ಘೃತದಂತೆ, ತಿಲದೊಳಗಣ ತೈಲದಂತೆ,
ಪುಷ್ಪದೊಳಗಣ ಪರಿಮಳದಂತೆ, ಉಪ್ಪು ಉದಕವ ಕೂಡಿದಂತೆ,
ವಾರಿಕಲ್ಲು ವಾರಿಯ ಕೂಡಿದಂತೆ, ಕರ್ಪುರವು ಜ್ಯೋತಿಯ ಕೂಡಿದಂತೆ,
ಮನಲಿಂಗದಲ್ಲಿ ಲೀಯವಾಗಿಹುದೀಗ ಐಕ್ಯ ಸ್ಥಲ ನೋಡಾ;
ಅಪ್ರಮಾಣ ಕೂಡಲಸಂಗಮದೇವ.
೭೯
ಹೀಗೆಂದು ಆ ಶಿಷ್ಯಂಗೆ ಬೋಧಿಸಿ, ಕೃತಾರ್ಥನ ಮಾಡಿದ
ಸದ್ಗುರು ಲಿಂಗಗೆ ನಮೋ ನಮೋಯೆಂದು ಬದುಕಿದೆನು, ಕಾಣಾ,
ಅಪ್ರಮಾಣ ಕೂಡಲಸಂಗಮದೇವ.
೮೦
ಮತ್ತಂ ಆ ಶಿಷ್ಯನು ಸದ್ಗುರುಸ್ವಾಮಿಗೆ ದೀರ್ಘದಂಡ ನಮಸ್ಕಾರವಂ ಮಾಡಿ,
ಭಯ ಭಕ್ತಿಯಿಂದ ಎಲೆ ಸದ್ಗುರುಸ್ವಾಮಿ,
ಲೋಕಾದಿಲೋಕಂಗಳೇನು ಎನಲಿಲ್ಲದಂದು,
ಶಿವನು ಹೇಂಗಿರ್ದ್ದನೆಂಬುದನು ನಿರಂಜನ ಪ್ರಣಾಮದುತ್ಪತ್ಯವನು,
ಅವಾಚ್ಯ ಪ್ರಣವದುತ್ಪತ್ಯವನು, ಕಲಾಪ್ರಣವದುತ್ಪತ್ಯದ ಭೇದವನು,
ಅನಾದಿ ಪ್ರಣವದುತ್ಪತ್ಯದ ಭೇದವನು,
ಅಕಾರ, ಉಕಾರ, ಮಕಾರದುತ್ಪತ್ಯವನು,
ನಾದ ಬಿಂದು ಕಳೆಗಳ ಭೇದವನು, ಅಕಾರ ಉಕಾರ ಮಕಾರದಲ್ಲಿ ತಾರಕಸ್ವರೂಪ,
ದಂಡಕಸ್ವರೂಪ, ಕುಂಡಲಾಕಾರ, ಅರ್ಧಚಂದ್ರಕ, ದರ್ಪಣಾಕಾರ,
ಜ್ಯೋತಿಸ್ವರೂಪದುತ್ಪತ್ಯವನು, ಅದಕ್ಕೆ ಅಧಿದೇವತೆಯನು,
ತಾರಕಸ್ವರೂಪ, ದಂಡಸ್ವರೂಪ, ಕುಂಡಲಾಕಾರ,
ಅರ್ಧಚಂದ್ರಕ, ದರ್ಪಣಾಕಾರ, ಜ್ಯೋತಿಸ್ವರೂಪವನು
ಅಕಾರ, ಉಕಾರ, ಮಕಾರದಲ್ಲಿ ಅಡಗಿದ ಭೇದವನು,
ಅಕಾರ, ಉಕಾರ, ಮಕಾರ ನಾದಿಬಿಂದು ಕಳೆ,
ಪ್ರಕೃತಿ 8ಪ್ರಣವದಕ್ಕೆ
[1]ಆಧಾರಂಗಳ ಭೇದವನು.
ನಾದಬಿಂದು ಉಕಾರ ಮಕಾರವು ಕೂಡಿ ಶಿವಶಕ್ತಿಯಾಗಿ ಓಂಕಾರದ ಭೇದವನು,
ಆದಿಪ್ರಣವದುತ್ಪತ್ಯದ ಭೇದವನು, ದಶಚಕ್ರ ಉತ್ಪತ್ಯದ ಭೇದವನು.
ದಶಚಕ್ರದ ನೆಲೆಯನು, ದಶಚಕ್ರದ ನಿವೃತ್ತಿಯನು, ನವಪದ್ಮದುತ್ಪತ್ಯವನು,
ನವಪದ್ಮದ ನೆಲೆಯನು, ನವಪದ್ಮದ ನಿವೃತ್ತಿಯನು.
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ ತಾರಕಸ್ವರೂಪ,
ದಂಡಕಸ್ವರೂಪ, ಕುಂಡಲಾಕಾರ, ಅರ್ಧಚಂದ್ರಕ, ದರ್ಪಣಾಕಾರ,
9ಅತಿಸೂಕ್ಷ್ಮ ಪಂಚಾಕ್ಷರಿಯ ಉತ್ಪತ್ಯವನು,
ಅತಿಸೂಕ್ಷ್ಮ ಪಂಚಾಕ್ಷರಿಯ ನೆಲೆಯನು,
ಅತಿಸೂಕ್ಷ್ಮ ಪಂಚಾಕ್ಷರಿಯ ನಿವೃತ್ತಿಯನು,[2]
ಜ್ಯೋತಿಸ್ವರೂಪದ ಕಾಂತಿಯನು, ಅತಿ ಸೂಕ್ಷ್ಮ ಪಂಚಾಕ್ಷರದ ಕಾಂತಿಯನು.
ಚಿದಾತ್ಮ ಪರಮಾತ್ಮನುತ್ಪತ್ಯವನು, ಚಿದಾತ್ಮ ಪರಮಾತ್ಮನ ನೆಲೆಯನು,
ಚಿದಾತ್ಮ ಪರಮಾತ್ಮನ ನಿವೃತ್ತಿಯನು, ಚಿದಾತ್ಮ ಪರಮಾತ್ಮನ ಕಾಂತಿಯನು.
ಐವತ್ತೆರಡಕ್ಷರದುತ್ಪತ್ಯವನು, ಐವತ್ತೆರಡಕ್ಷರದ ನೆಲೆಯನು,
ಐವತ್ತೆರಡಕ್ಷರದ ನಿವೃತ್ತಿಯನು.
ಏಕಾಕ್ಷರದುತ್ಪತ್ಯವನು, ತ್ರಿಯಾಕ್ಷರದುತ್ಪತ್ಯವನು, ಸಹಸ್ರಾಕ್ಷರದುತ್ಪತ್ಯವನು,
ಏಕಾಕ್ಷರದ ನೆಲೆಯನು, ತ್ರಿಯಾಕ್ಷರದ ನೆಲೆಯನು, ಸಹಸ್ರಾಕ್ಷರದ ನೆಲೆಯನು,
ಏಕಾಕ್ಷರದ ನಿವೃತ್ತಿಯನು, ತ್ರಿಯಾಕ್ಷರದ ನಿವೃತ್ತಿಯನು,
ಸಹಸ್ರಾಕ್ಷರದ ನಿವೃತ್ತಿಯನು,
ಷಡ್ವಿಧ ಮುಖಂಗಳುತ್ಪತ್ಯವನು, ಷಡ್ವಿಧ ಮುಖಂಗಳ ನೆಲೆಯನು,
ಷಡ್ವಿಧ ಮುಖಂಗಳ ನಿವೃತ್ತಿಯನು, ಷಡ್ವಿಧ ಭೂತಂಗಳುತ್ಪತ್ಯವನು,
ಷಡ್ವಿಧ ಭೂತಂಗಳ ನೆಲೆಯನು, ಷಡ್ವಿಧ ಭೂತಂಗಳ ನಿವೃತ್ತಿಯನು,
ಷಡ್ವಿಧ ಲಿಂಗದುತ್ಪತ್ಯವನು, ಷಡ್ವಿಧ ಲಿಂಗಗಳ ನೆಲೆಯನು,
ಷಡ್ವಿಧ ಲಿಂಗಗಳ ನಿವೃತ್ತಿಯನು, ಷಡ್ವಿಧ ಕಲೆಗಳುತ್ಪತ್ಯವನು,
ಷಡ್ವಿಧ ಕಲೆಗಳ ನೆಲೆಯನು, ಷಡ್ವಿಧ ಕಲೆಗಳ ನಿವೃತ್ತಿಯನು,
ಷಡ್ವಿಧ ಸಾದಾಖ್ಯದುತ್ಪತ್ಯವನು, ಷಡ್ವಿಧ ಸಾದಾಖ್ಯದ ನೆಲೆಯನು,
ಷಡ್ವಿಧ ಸಾದಾಖ್ಯದ ನಿವೃತ್ತಿಯನು, ಷಡ್ವಿಧ ಹಸ್ತಂಗಳುತ್ಪತ್ಯವನು
ಷಡ್ವಿಧ ಹಸ್ತಂಗಳ ನೆಲೆಯನು, ಷಡ್ವಿಧ ಹಸ್ತಂಗಳ ನಿವೃತ್ತಿಯನು,
ನವಶಕ್ತಿಯ ಉತ್ಪತ್ಯವನು, ನವಶಕ್ತಿಯ ನೆಲೆಯನು.
ನವಶಕ್ತಿಯ ನಿವೃತ್ತಿಯನು, ನವ ಅಧಿದೇವತೆಗಳುತ್ಪತ್ಯವನು,
ನವ ಅಧಿದೇವತೆಗಳ ನೆಲೆಯನು, ನವ ಅಧಿದೇವತೆಗಳ ನಿವೃತ್ತಿಯನು,
ಅಷ್ಟನಾದದುತ್ಪತ್ಯವನು, ಅಷ್ವನಾದದ ನೆಲೆಯನು, ಅಷ್ಟನಾದದ ನಿವೃತ್ತಿಯನು,
ಷಡ್ವಿಧ ಭಕ್ತಿಯ ಉತ್ಪತ್ಯವನು, ಷಡ್ವಿಧ ಭಕ್ತಿಯ ನೆಲೆಯನು,
ಷಡ್ವಿಧ ಭಕ್ತಿಯ ನಿವೃತ್ತಿಯನು, ಷಡ್ವಿಧ ಪರಿಣಾಮದುತ್ಪತ್ಯವನು.
ಷಡ್ವಿಧ ಪರಿಣಾಮದ ನೆಲೆಯನು, ಷಡ್ವಿಧ ಪರಿಣಾಮದ ನಿವೃತ್ತಿಯನು.
ಚತುರ್ವೇದದುತ್ಪತ್ಯವನು, ಚತುರ್ವೇದದ ನೆಲೆಯನು,
ಚತುರ್ವೇದದ ನಿವೃತ್ತಿಯನು,
ಅಜಪೆ ಗಾಯತ್ರಿ ಉತ್ಪತ್ಯವನು, ಅಜಪೆ ಗಾಯತ್ರಿ ನೆಲೆಯನು,
ಅಜಪೆ ಗಾಯತ್ರಿಯ ನಿವೃತ್ತಿಯನು, ಷಡ್ವಿಧ ಚಕ್ರಾರ್ಪಣದ ಭೇದವನು,
ಇಷ್ಟಪ್ರಾಣ ಭಾವಲಿಂಗದ ಭೇದವನು, ಇಷ್ಟಪ್ರಾಣ ಭಾವಲಿಂಗದಲ್ಲಿ
ತಾರಕಸ್ವರೂಪ, ದಂಡಕಸ್ವರೂಪ ಕುಂಡಲಾಕಾರ.
ಅರ್ಧ ಚಂದ್ರಕದರ್ಪಣಾಕಾರ, ಜ್ಯೋತಿ ಸ್ವರೂಪವು ಅಡಗಿಹ ಭೇದವನು,
ಅಕಾರ, ಉಕಾರ, ಮಕಾರ ಈ ಮೂರು ಕೂಡಿ ಏಕಾರ್ಥವಾಗಿ,
ಅಖಂಡ ಜ್ಯೋತಿರ್ಮಯ ಲಿಂಗವಾದ ಭೇದವನು,
ಆತ್ಮನುತ್ಪತ್ಯವನು, ಆತ್ಮನ ನೆಲೆಯನು, ಆತ್ಮನ ನಿವೃತ್ತಿಯನು,
ಪ್ರಥ್ವಿ, ಅಪ್ಪು, ತೇಜ, ವಾಯು, ಆಕಾಶದುತ್ಪತ್ಯವನು,
ಪ್ರಥ್ವಿ, ಅಪ್ಪು, ತೇಜ, ವಾಯು, ಆಕಾಶದ ನೆಲೆಯನು,
ಪ್ರಥ್ವಿ, ಅಪ್ಪು, ತೇಜ, ವಾಯು, ಆಕಾಶದ ನಿವೃತ್ತಿಯನು,
ಷಟ್ ಶಕ್ತಿಗಳುತ್ಪತ್ಯವನು,
ಭಕ್ತ ಮಹೇಶ್ವರ ಪ್ರಸಾದಿ ಪ್ರಾಣಲಿಂಗಿ ಶರಣ ಐಕ್ಯನುತ್ಪತ್ಯವನು.
ಭಕ್ತ ಮಹೇಶ್ವರ ಪ್ರಸಾದ ಪ್ರಾಣಲಿಂಗಿ ಶರಣ ಐಕ್ಯನ ನೆಲೆಯನು.
ಭಕ್ತ ಮಹೇಶ್ವರ ಪ್ರಸಾದಿ ಪ್ರಾಣಲಿಂಗಿ ಶರಣ ಐಕ್ಯನ ನಿವೃತ್ತಿಯನು.
ಷಡ್ವಿಧ ಹಸ್ತದುತ್ಪತ್ಯವನು, ಷಡ್ವಿಧ ಹಸ್ತದ ನೆಲೆಯನು.
ಷಡ್ವಿಧ ಹಸ್ತಂಗಳ ನಿವೃತ್ತಿಯನು, ಷಡ್ವಿಧ ಲಿಂಗದುತ್ಪತ್ಯವನು.
ಷಡ್ವಿಧ ಲಿಂಗದ ನೆಲೆಯನು, ಷಡ್ವಿಧ ಲಿಂಗದ ನಿವೃತ್ತಿಯನು.
ಷಡ್ವಿಧ ಮುಖಂಗಳುತ್ಪತ್ಯವನು, ಷಡ್ವಿಧ ಮುಖಂಗಳ ನೆಲೆಯನು.
ಷಡ್ವಿಧ ಮುಖಂಗಳ ನಿವೃತ್ತಿಯನು, ಷಡ್ವಿಧ ಪರಿಣಾಮದುತ್ಪತ್ಯವನು,
ಷಡ್ವಿಧ ಪರಿಣಾಮದ ನೆಲೆಯನು, ಷಡ್ವಿಧ ಪರಿಣಾಮದ ನಿವೃತ್ತಿಯನು,
ಷಡ್ವಿಧ ಅರ್ಪಿತ ಅವಧಾನದ ಭೇದವನು, ನಿರಾಳ ದಶಚಕ್ರಂಗಳ ಭೇದವನು,
ನಿರಾಮಯ ಷಟ್ಸ್ಥಲದ ಭೇದವನು, ನಿರಂಜನ ದಶಚಕ್ರಂಗಳ ಭೇದವನು,
ನಿರಾಮಯಾತೀತ ಪಟ್ಸ್ಥಲದ ಭೇದವನು, ಷಟ್ಸ್ಥಲ ಬ್ರಹ್ಮದುತ್ಪತ್ಯವನು,
ಆ ಷಟ್ಸ್ಥಲ ಬ್ರಹ್ಮದಲ್ಲಿ ಮೂವತ್ತಾಱು ತತ್ತ್ವಂಗಳುತ್ಪತ್ಯವನು.
ಷಡಂಗಂಗಳುತ್ಪತ್ಯವನು, ಶಿವಶಕ್ತಿಗಳುತ್ಪತ್ಯವನು,
ಪ್ರೇರಕಾವಸ್ಥೆಯ ದರ್ಶನವನು,
ಮಧ್ಯಾವಸ್ಥೆಯ ದರ್ಶನದ ಭೇದವನು, ಕೆಳಗಾದವಸ್ಥೆಯ ದರ್ಶನವನು,
ಮೇಲಾದವಸ್ಥೆಯ ದರ್ಶನದ ಭೇದವನು, ಕೇವಲಾವಸ್ಥೆಯ ದರ್ಶನವನು,
ಸಕಲಾವಸ್ಥೆಯ ದರ್ಶನದ ಭೇದವನು, ಶುದ್ಧಾವಸ್ಥೆಯ ದರ್ಶನವನು,
ಪಂಚಮಲಂಗಳ ದರ್ಶನವನು, ನಿರ್ಮಲಾವಸ್ಥೆಯ ದರ್ಶನದ ಭೇದವನು,
ನಿರಾಳವಸ್ಥೆಯ ದರ್ಶನವನು, ನಿರಂಜನಾವಸ್ಥೆಯ ದರ್ಶನದ ಭೇದವನು,
ಜ್ಞಾನಾವಸ್ಥೆಯ ದರ್ಶನವನು, ಶಿವಾವಸ್ಥೆಯ ದರ್ಶನದ ಭೇದವನು, ಮಂತ್ರಾಧ್ವದುತ್ಪತ್ಯವನು,
ಮಂತ್ರಾಧ್ವದ ವರ್ತನೆಯನು, ಪದಾಧ್ವದುತ್ಪತ್ಯವನು, ಪದಾಧ್ವದ ವರ್ತನೆಯನು.
ವರ್ಣಾಧ್ವದುತ್ಪತ್ಯವನು, ವರ್ಣಾಧ್ವದ ವರ್ತನೆಯನು,
ಭುವನಾಧ್ವದುತ್ಪತ್ಯವನು, ಭುವನಾಧ್ವದ ವರ್ತನೆಯನು,
ತತ್ವಾಧ್ವದುತ್ಪತ್ಯವನು, ತತ್ವಾಧ್ವದ ವರ್ತನೆಯನು,
ಕಲಾಧ್ವದುತ್ಪತ್ಯವನು, ಕಲಾಧ್ವದವರ್ತನೆಯನು,
ಗುರುಲಿಂಗಜಂಗಮವೆಂದು ಸುಳಿವ ಅಣ್ಣಗಳ,
ತಾಮಸ ನಿರಸನವ ಮಾಡಿ ನುಡಿದ ವಚನದ ಭೇದವನು,
ತಂ ಪದ, ತತ್ಪದ, ಅಸಿಪದಂಗಳ ಭೇದವನು,
ಆ ತ್ವಂಪದದ ಮಕಾರಂಗಳಲ್ಲಿ ಅಡಗಿಹ ಭೇದವನು,
ಆ ಅಕಾರ ‘ಉ’ಕಾರ ‘ಮ’ಕಾರ ಏಕವಾಗಿಹ ಷಟ್ಸ್ಥಲಬ್ರಹ್ಮವಾದ ಭೇದವನು
ವಚನಾನುಭಾವದ ಭೇದವನು ಅರಿಯನು,
ಎಲೆ ಸದ್ಗುರು ಸ್ವಾಮಿ ನಿರೂಪಿಸೆಂದು, ಆ ೧ಶಿಷ್ಯನಂ೧ {೧ – ೧ ವಿಶೇಷವನು (ತಾಪ್ರ ೭೬)} ಬೆಸಗೊಳಲು,
ಆ ಸದ್ಗುರುಸ್ವಾಮಿ ನಿರೂಪಿಸಿದ ವಚನ :
ಲೋಕಾದಿ ಲೋಕಂಗಳೇನೂವಿಲ್ಲದಂದು ಶಿವನು ಹೇಗಿರ್ದನೆಂದಡೆ :
ಪರಾಪರವಿಲ್ಲದಂದು ಆ ಪರಾಪರಕ್ಕುಪಕಾರವಾಗಿಹ ಪರಬ್ರಹ್ಮವಿಲ್ಲದಂದು, ಪರಶಿವವಿಲ್ಲದಂದು
ಅರ್ಧಶೂನ್ಯ, ಅಧಃಶೂನ್ಯ, ಮಧ್ಯಶೂನ್ಯವಾಗಿಹ
ನಿರಾಮಯ ಬ್ರಹ್ಮವಿಲ್ಲದಂದು, ಶಂಕರ, ಶಶಿಧರ, ವೃಷಭ ವಾಹನರಿಲ್ಲದಂದು
ಸುರಾಳ ನಿರಾಳವಿಲ್ಲದಂದು, ಹಮ್ಮು ಬಿಮ್ಮುಗಳಿಲ್ಲದಂದು,
ಬ್ರಹ್ಮ, ವಿಷ್ಣು, ರುದ್ರ, ಈಶ್ವರ ಸದಾಶಿವರಿಲ್ಲದಂದು
ಪ್ರಥ್ವಿ, ಅಪ್ಪು, ತೇಜ, ವಾಯು, ಆಕಾಶವಿಲ್ಲದಂದು
ಚಂದ್ರ ಸೂರ್ಯರಾತ್ಮರಿಲ್ಲದಂದು, ಏನು, ಏನೂ ಎನಲಿಲ್ಲದಂದು
ನಿರಂಜನಾತೀತನಾಗಿರ್ದನಯ್ಯ ಇಲ್ಲದಂತೆ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವ.
೮೧
ಅನಂತಕೋಟಿ ಸೂರ್ಯ ಚಂದ್ರಾಗ್ನಿಮಯವಾಗಿಹ
ಪರಂಜ್ಯೋತಿ ಉದಯವಾಗದಂದು.
ರಾಜಸ, ತಾಮಸ, ಸಾತ್ವಿಕ ಗುಣತ್ರಯಂಗಳುತ್ಪತ್ಯವಾಗದಂದು,
ಅಕ್ಷರತ್ರಯಂಗಳುತ್ಪತ್ಯವಾಗದಂದು,
ಸರ್ಪನ ಮೇಲೆ ಪೃಥ್ವಿ ಹಾಸದಂದು,
ಮಹಾಮೇರು ಕೈಲಾಸವಿಲ್ಲದಂದು, ಗಂಗೆ ವಾಳುಕಸಮರುದ್ರರಿಲ್ಲದಂದು,
ಸ್ವರ್ಗ, ಮರ್ತ್ಯ, ಪಾತಾಳ ಲೋಕವಿಲ್ಲದಂದು,
ಭೂಲೋಕ, ಭುವರ್ಲೋಕ, ಮಹರ್ಲೋಕ, ಜನರ್ಲೋಕ,
ತಪರ್ಲೋಕ, ಸತ್ಯಲೋಕ, ಗೋಲೋಕ ಇಂತೀ ಮೇಲೇಳು ಲೋಕಂಗಳಿಲ್ಲದಂದು,
ಅತಲ, ವಿತಲ, ಸುತಲ, ತಲಾತಲ, ರಸಾತಲ
ನಿರಾತಲ ಪಾತಾಳ ಲೋಕಂಗಳೆಂಬ ಕಳೆಗೇಳು ಲೋಕಂಗಳಿಲ್ಲದಂದು,
ಮಲಯ, ಶಕ್ತಿ, ವಿಂದ್ಯಾ, ಮಹೇಂದ್ರ, [3]ರುಕ್ಷು10ವಂತ, ಸಹ್ಯವೆಂಬ
ಸಪ್ತಕುಲ ಪರ್ವತಂಗಳಿಲ್ಲದಂದು,
ಲವಣ, ಇಕ್ಷು, ಸುರೆಗುರು, ದಧಿ, ಕ್ಷೀರ, ಶುದ್ಧಜಲವೆಂಬ
ಸಪ್ತ ಸಮುದ್ರಂಗಳಿಲ್ಲದಂದು,
ತಲ, ರಸಾತಲ, ಪಾತಾಳ ಲೋಕಂಗಳೆಂಬ
ಕೆಳಗೇಳು ಲೋಕಂಗಳಿಲ್ಲದಂದು,
ಜಂಬುದ್ವೀಪ, ಪ್ಲಕ್ಷದ್ವೀಪ, ಕುಶದ್ವೀಪ, ಶಾಖದ್ವೀಪ.
ಶಾಲ್ಮಲೀದ್ವೀಪ, ಪುಕ್ಷ್ಕರದ್ವೀಪ, ಕ್ರೌಂಚದ್ವೀಪ,
ಇಂತೀ ಸಪ್ತ ದ್ವೀಪಂಗಳಿಲ್ಲದಂದು,
ನಾಲ್ವತ್ತೆಂಟು ಸಾವಿರ ಮುನಿಗಳಿಲ್ಲದಂದು
ಮೂವತ್ತಮೂಱು ಕೋಟಿ ದೇವರ್ಕಳಿಲ್ಲದಂದು.
ಸರ್ವಶೂನ್ಯ ನಿರಾಲಂಬವಾಗಿದ್ದಲ್ಲಿ, ನಿರಂಜನಾತೀತನಾಗಿದ್ದನಯ್ಯ, ಇಲ್ಲದಂತೆ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವನು.
೮೨
ಅವಾಚ್ಯ ತತ್ತ್ವತಲೆದೋಱದಂದು, ಕಲಾ ತತ್ತ್ವ ತಲೆದೋಱದಂದು,
ಅನಾದಿ ತತ್ತ್ವತಲೆದೋಱದಂದು, ಆದಿ ತತ್ತ್ವತಲೆದೋಱದಂದು,
ಚಿನ್ನಾದ, ಜಿದ್ಬಿಂದು, ಚಿತ್ಕಳೆ ತಲೆದೋಱದಂದು,
ನಾದ ಸುನಾದ ತಲೆದೋಱದಂದು,
ಮಹಾನಾದ ಗುಹ್ಯನಾದ ತಲೆದೋಱದಂದು, ಇವೇನು ಏನೂ ಎನಲಿಲ್ಲದಂದು,
ನಿರಂಜನಾತೀತನಾಗಿದ್ದನಯ್ಯ, ಇಲ್ಲದಂತೆ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವನು.
೮೩
ನಿರಂಜನ ಪ್ರಣವ ಅವಾಚ್ಯ ಪ್ರಣವ ಉತ್ಪತ್ಯವಾಗದತ್ತತ್ತ,
ಕಲಾಪ್ರಣವ ಅನಾದಿ ಪ್ರಣವ ಉತ್ಪತ್ಯವಾಗದತ್ತತ್ತ,
ಅಕಾರ ಉಕಾರ ಮಕಾರವೆಂಬ ಬೀಜ ಉತ್ಪತ್ಯವಾಗದತ್ತತ್ತ,
ನಾದ ಬಿಂದು ಕಳೆ ಉತ್ಪತ್ಯವಾಗದತ್ತತ್ತ,
ಪ್ರಕೃತಿ ಪ್ರಾಣ ಓಂಕಾರ ಉತ್ಪತ್ಯವಾಗದತ್ತತ್ತ,
ಲೋಕಾದಿ ಲೋಕಂಗಳೇನೂ ಉತ್ಪತ್ಯವಾಗದತ್ತತ್ತ,
ನಿರಂಜನ ಪ್ರಣವಾತೀತನಾಗಿದ್ದನಯ್ಯ, ಇಲ್ಲದಂತೆ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವನು.
೮೪
ಸಕಲ ತತ್ವವಿಲ್ಲದಂದು, ನಿಷ್ಕಲ ತತ್ವವಿಲ್ಲದಂದು
ಸಕಲ ನಿಷ್ಕಲ ತತ್ವವಿಲ್ಲದಂದು, ಪರಶಿವತತ್ವವಿಲ್ಲದಂದು,
ನಿರಂಜನ ತತ್ವವಿಲ್ಲದಂದು, ಈ ತತ್ವಂಗಳೇನೂ ಎನಲ್ಲಿಲ್ಲದಂದು,
ನಿರಂಜನಾತೀತನಾಗಿದ್ದನಯ್ಯ, ಇಲ್ಲದಂತೆ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವನು.
೮೫
ಏನು ಏನೂ ಎನಲಿಲ್ಲದಂದುವ ಮಹಾಘನ ನಿರಂಜನಾತೀತನಾಗಿಹ ವಸ್ತು
ಲೋಕಾದಿ ಲೋಕಂಗಳ ಸೃಜಿಸಬೇಕೆಂದು ನೆನಹಮಾತ್ರದಲ್ಲಿಯೇ
ನಿರಂಜನಪ್ರಣವ ನಿರಂಜನಪ್ರಣವ ಉತ್ಪತ್ಯವಾಯಿತ್ತು;
ಇನ್ನು ನಿರಂಜನಪ್ರಣವದ ಸ್ಥಲದ ವಚನ ಅದೆಂತೆಂದಡೆ ;
ಮಂತ್ರಾಧ್ವಪದಾಧ್ವ ಜನನಕ್ಕೆ ಬಾರದಂದು
ವರ್ಣಾಧ್ವ ಭುವನಾಧ್ವ ಜನನಕ್ಕೆ ಬಾರದಂದು
ತತ್ವಾಧ್ವ ಕಲಾಧ್ವ ಜನನಕ್ಕೆ ಬಾರದಂದು,
ನಿರಂಜನ ಪ್ರಣವನಾಗಿದ್ದನಯ್ಯ, ಇಲ್ಲದಂತೆ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವನು.
೮೬
ಆಧಾರ ಸ್ವಾಧಿಷ್ಠಾನ ಚಕ್ರ ಉತ್ಪತ್ಯವಾಗದ ಮುನ್ನ,
ಮಣಿಪೂರಕ ಅನಾಹತ ಚಕ್ರ ಉತ್ಪತ್ಯವಾಗದ ಮುನ್ನ,
ವಿಶುದ್ಧಿ ಚಕ್ರ ಆಜ್ಞಾ ಚಕ್ರ ಉತ್ಪತ್ಯವಾಗದ ಮುನ್ನ,
ಬ್ರಹ್ಮಚಕ್ರ ಶಿಖಾಚಕ್ರ ಉತ್ಪತ್ಯವಾಗದ ಮುನ್ನ,
ಪಶ್ಚಿಮಚಕ್ರ ಅಣುಚಕ್ರ ಉತ್ಪತ್ಯವಾಗದ ಮುನ್ನ,
ನಿರಂಜನ ಪ್ರಣವವಾಗಿದ್ದನಯ್ಯ, ಇಲ್ಲದಂತೆ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವನು.
೮೭
ನಿರಾಳ ಜಾಗ್ರ ನಿರಾಳ ಸ್ವಪ್ನವಿಲ್ಲದತ್ತತ್ತ,
ನಿರಾಳ ಸುಷುಪ್ತಿ ನಿರಾಳ ತೂರ್ಯವಿಲ್ಲದತ್ತತ್ತ,
ನಿರಾಳ ವ್ಯೋಮ ನಿರಾಳ ವ್ಯೋಮಾತೀತವಿಲ್ಲದತ್ತತ್ತ,
ನಿರಂಜನ ಪ್ರಣವವಾಗಿದ್ದನಯ್ಯ, ಇಲ್ಲದಂತೆ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವನು.
೮೮
ನಿರ್ಮಲ ಜಾಗ್ರ ನಿರ್ಮಲ ಸ್ವಪ್ನವಿಲ್ಲದಂದು,
ನಿರ್ಮಲ ಸಂಷುಪ್ತಿ ನಿರ್ಮಲ ತುರ್ಯ್ಯವಿಲ್ಲದಂದು,
ನಿರ್ಮಲ ವ್ಯೋಮ ನಿರ್ಮಲ ವ್ಯೋಮಾತೀತವಿಲ್ಲದಂದು
ನಿರಂಜನ ಪ್ರಣವವಾಗಿದ್ದನಯ್ಯ, ಇಲ್ಲದಂತೆ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವನು.
೮೯
ಶಿವಜಾಗ್ರ ಶಿವ ಸ್ವಪ್ನವಿಲ್ಲದಂದು,
ಶಿವ ಸುಷುಪ್ತಿ ಶಿವ ತುರ್ಯವಿಲ್ಲದಂದು,
ಶಿವ ವ್ಯೋಮ ಶಿವವ್ಯೋಮಾತೀತ ವಿಲ್ಲದಂದು,
ನಿರಂಜನ ಪ್ರಣವವಾಗಿದ್ದನಯ್ಯ, ಇಲ್ಲದಂತೆ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವನು.
೯೦
ಜಾಗ್ರ ಜಾಗ್ರಜ್ಞಾನ ಸ್ವಪ್ನವಿಲ್ಲದ ಮುನ್ನ,
ಜ್ಞಾನ ಸುಷುಪ್ತಿ ಜ್ಞಾನ ತುರ್ಯವಿಲ್ಲದ ಮುನ್ನ,
ಜ್ಞಾನ ವ್ಯೋಮ ಜ್ಞಾನವ್ಯೋಮಾತೀತವಿಲ್ಲದ ಮುನ್ನ,
ನಿರಂಜನ ಪ್ರಣವವಾಗಿದ್ದನಯ್ಯ, ಇಲ್ಲದಂತೆ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವನು.

[1]     ಪ್ರಾಣಕ್ಕೆ (ತಾಪ್ರ ೭೬)
[2]      x (ತಾಪ್ರ ೫೮೬)
[3]     ೧-೧ ರದ್ರುಕ್ಷ (ತಾಪ್ರ ೭೬)
ಬಾಲಸಂಗಯ್ಯನ ವಚನಗಳು: 91-114
೯೧
ಶಿವತತ್ವವಿಲ್ಲದಂದು, ಸದಾಶಿವ ತತ್ವವಿಲ್ಲದಂದು,
ಮಹೇಶ್ವರ ತತ್ವವಿಲ್ಲದಂದು, ಕೇವಲ ತತ್ವವಿಲ್ಲದಂದು,
ಸಕಲ ತತ್ವವಿಲ್ಲದಂದು, ಶುದ್ಧತತ್ವವಿಲ್ಲದಂದು,
ಈ ತತ್ವಂಗಳೇನು ಏನೂ ಎನಲಿಲ್ಲದಂದು
ನಿರಂಜನ ಪ್ರಣವವಾಗಿದ್ದನಯ್ಯ, ಇಲ್ಲದಂತೆ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವನು.
೯೨
ನಿರಂಜನ ಪ್ರಣವದ ನೆನಹು ಮಾತ್ರದಿಂದ ಅವಾಚ್ಯ ಪ್ರಣವ ಉತ್ಪತ್ಯವಾಯಿತ್ತು.
ಇನ್ನು ಅವಾಚ್ಯ ಪ್ರಣವದ ಸ್ಥಲದ ವಚನ, ಅದೆಂತೆಂದಡೆ :
ನಿರಾಳ ಶಾಂತ್ಯಾಂತೀತೋತ್ತರಕಲೆ, ನಿರಾಳ ಶಾಂತ್ಯಾತೀತ ಕಲೆಗಳಿಲ್ಲದಂದು,
ನಿರಾಳ ಶಾಂತಿ ಕಲೆ ನಿರಾಳ ವಿದ್ಯೆ ಕಲೆಗಳಿಲ್ಲದಂದು,
ನಿರಾಳ ಪ್ರತಿಷ್ಠಾಕಲೆ ನಿರಾಳ ನಿವೃತ್ತಿಕಲೆಗಳಿಲ್ಲದಂದು,
ನಿರಾಳ ಮಹಾ ಸಾದಾಖ್ಯ ನಿರಾಳ ಶಿವ ಸಾದಾಖ್ಯವಿಲ್ಲದಂದು,
ನಿರಾಳ ಅಮೂರ್ತಿ ಸಾದಾಖ್ಯ ನಿರಾಳ ಮೂರ್ತಿ ಸಾದಾಖ್ಯವಿಲ್ಲದಂದು,
ನಿರಾಳ ಕರ್ತು ಸಾದಾಖ್ಯ ನಿರಾಳ ಕರ್ಮ ಸಾದಾಖ್ಯವಿಲ್ಲದಂದು,
ಅವಾಚ್ಯ ಪ್ರಣವವಾಗಿದ್ದನು ನೋಡಾ, ಇಲ್ಲದಂತೆ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವನು.
೯೩
ಆದಿಯನಾದಿಯಿಲ್ಲದಂದು, ಅಜಾಂಡ ಬ್ರಹ್ಮಾಂಡವಿಲ್ಲದಂದು,
ವ್ಯೋಮ ವ್ಯೋಮಾಕಾಶವಿಲ್ಲದಂದು, ಜೀವ ಪರಮರಿಲ್ಲದಂದು,
ಅಜಪಾ ಗಾಯತ್ರಿ ಇಲ್ಲದಂದು,
ಅನೇಕ ಕೋಟಿ ವೇದಾಗಮ ಶಾಸ್ತ್ರಪುರಾಣಂಗಳಿಲ್ಲದಂದು,
ಅದ್ವೈತಾದ್ವೈತವಿಲ್ಲದಂದು, ಶೂನ್ಯನಿಶೂನ್ಯವಿಲ್ಲದಂದು,
ಅವಾಚ್ಯ ಪ್ರಣವವಾಗಿದ್ದನು ನೋಡಾ, ಇಲ್ಲದಂತೆ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವನು.
೯೪
ಬ್ರಹ್ಮ ವಿಷ್ಣು ರುದ್ರರಿಲ್ಲದಂದು, ಈಶ್ವರ ಸದಾಶಿವರಿಲ್ಲದಂದು,
ಉಮೆಯ ಕಲ್ಯಾಣವಾಗದಂದು, ರವಿ ಶಶಿಗಳ ಗಂಗೆಯ ಧರಿಸದಂದು,
ಸಚರಾಚರಗಳು ರಚನೆಗೆ ಬಾರದಂದು,
ಅವಾಚ್ಯ ಪ್ರಣವ ತಾನೆಯಾಗಿದ್ದನು, ನೋಡಾ, ಇಲ್ಲದಂತೆ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವನು.
೯೫
ಮಹಾ ಸಾದಾಖ್ಯ, ಶಿವ ಸಾದಾಖ್ಯವಿಲ್ಲದಂದು,
ಅಮೂರ್ತ ಸಾದಾಖ್ಯ, ಮೂರ್ತ ಸಾದಾಖ್ಯವಿಲ್ಲದಂದು,
ಕರ್ತೃ ಸಾದಾಖ್ಯ ಕರ್ಮ ಸಾದಾಖ್ಯವಿಲ್ಲದಂದು,
ಶಾಂತ್ಯತೀತೊತ್ತರ ಕಲೆ, ಶಾಂತ್ಯತೀತಕಲೆಗಳಿಲ್ಲದಂದು
ಶಾಂತಿ ಕಲೆ ವಿದ್ಯಾಕಲೆಗಳಿಲ್ಲದಂದು, ಪ್ರತಿಷ್ಠಾ ಕಲೆ ನಿವೃತ್ತಿಕಲೆ ಇಲ್ಲದಂದು.
ನಿಃಕಲಶಕ್ತಿ ಪರಶಕ್ತಿ ಕ್ರಿಯಾಶಕ್ತಿ ಜನನಕ್ಕೆ ಬಾರದಂದು,
ಆದಿಶಕ್ತಿ ಇಚ್ಛಾಶಕ್ತಿ ಜನನಕ್ಕೆ ಬಾರದಂದು,
ಜ್ಞಾನಶಕ್ತಿ ಕ್ರಿಯಾಶಕ್ತಿ ಜನನಕ್ಕೆ ಬಾರದಂದು,
ಅವಾಚ್ಯ ಪ್ರಣವವಾಗಿದ್ದನು ನೋಡಾ, ಇಲ್ಲದಂತೆ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವನು.
೯೬
ಅವಾಚ್ಯ ಪ್ರಣವದ ನೆನಹುಮಾತ್ರದಲ್ಲಿ ಕಲಾಪ್ರಣವ ಉತ್ಪತ್ಯ,
ಇನ್ನು ಕಲಾಪ್ರಣವದ ಸ್ಥಲದ ವಚನ ಆದೆಂತೆಂದಡೆ :
ಅವಾಚ್ಯ ಪ್ರಣವದ ನೆನಹುಮಾತ್ರದಲ್ಲಿ, ಚಿನ್ನಾದ, ಚಿದ್ಬಿಂದು ಚಿತ್ಕಲೆ ಉತ್ಪತ್ಯ,
ಚಿನ್ನಾದ ಕಲೆ, ದ್ವಾದಶ ಕಲೆ, ಚಿದ್ಬಿಂದುವಿನ ಕಲೆ, ಷೋಡಶ ಕಲೆ,
ಚಿತ್ಕಳೆಯ ಕಲೆ ದಶಕಲೆ,
ಈ ಮೂವತ್ತೆಂಟು ಕಲೆಗಳು ಏಕವಾಗಿ ಕಲಾಪ್ರಣವ ಉತ್ಪತ್ಯ, ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೯೭
ಆ ಕಲಾಪ್ರಣವದ ಮೂವತ್ತೆಂಟು ಕಲೆಗಳ ಕಾಂತಿ, ಅದೆಂತೆಂದಡೆ :
ಒಂದೊಂದು ಕಲೆಗಳು ಹೊಳವುತ್ತಿಹ ಕಾಲಾಗ್ನಿಯೋಪಾದಿಯ ಕಾಂತಿಯನುಳ್ಳುದು,
ಒಂದೊಂದು ಕಲೆಗಳು ಕೋಟಿ ಮಿಂಚುಗಳಿಗೆ ಸಮಾನವಹ ಪ್ರಭೆಯನುಳ್ಳುದು,
ಜ್ಞಾನ ಸ್ವರೂಪವಹ ಸೂಕ್ಷ್ಮಕಲೆಗಳೇಕವಾಗಿ ಮೂವತ್ತೆಂಟು ಕೋಟಿ ಮಿಂಚುಗಳಿವೆ
ಸಮಾನವಹ ಪ್ರಭೆಯನುಳ್ಳ ಚಿತ್ಕಳಾಪ್ರಣವವು ಶಿಖಾಗ್ರದಲ್ಲಿಹುದು, ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೯೮
ರಹಸ್ಯೇ-
ಜ್ವಲತ್ಕಾಲಾನಲಾಭಾಸಾ ತಟಿತ್ಕೋಟಿ ಸಮಪ್ರಭಾ |
ತಸ್ಯೋರ್ದ್ವಂಚ ಶಿಖಾ ಸೂಕ್ಷ್ಮಂ ಚಿದ್ರೂಪಂ ಪರಮಂ ಕಲಾ|| ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೯೯
ಚಿತ್ಕಲಾ ಪ್ರಣವವು ಉಪಮಿಸಬಾರದ ಉಪಮಾತೀತವು,
ಮನಾತೀತವು, ವರ್ಣಾತೀತವು, ತತ್ವಾತೀತವು, ಜ್ಞಾನಾತೀತವು,
ನಿರಂಜನ ಕಲಾಪ್ರಣವ ಸೂಕ್ಷ್ಮವಾಗಿಹುದು, ನೋಡಾ,
ಅಪ್ರಮಾಣ ಕೂಡಲಸಂಗಮದೇವನು.
೧೦೦
ರಹಸ್ಯೇ,
ವಾಚಾತೀತಂ ಮನೋತೀತಂ ವರ್ಣಾತೀತಂ ಚ ತತ್ಪದಃ |
ಜ್ಞಾನಾತೀತನಿರಂಜನ್ಯಂ ಕಲಾಯಾಂ ಸೂಕ್ಷ್ಮಭಾವಯೇತ್ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೧೦೧
ಅಷ್ಟ ಕುಲ ಪರ್ವತಂಗಳುತ್ಪತ್ಯವಾಗದಂದು,
ಅಷ್ಟ ದಿಗ್ಜಂಗಳುತ್ಪತ್ಯವಾಗದಂದು,
ಅಷ್ಟ ಸರ್ಪಂಗಳುತ್ಪತ್ಯವಾಗದಂದು,
ಅಷ್ಟ ದಿಕ್ಕುಗಳುತ್ಪತ್ಯವಾಗದಂದು,
ಅಷ್ಟ ದಿಕ್ಪಾಲಕರುತ್ಪತ್ಯವಾಗದಂದು,
ಮಹಾ ಮೇರು ಕೈಲಾಸ ಉತ್ಪತ್ಯವಾಗದಂದು,
ಅಷ್ಟ ವಸುಗಳು, ದ್ವಾದಶಾದಿತ್ಯರುತ್ಪತ್ಯವಾಗದಂದು,
ಏಕಾದಶ ರುದ್ರರುತ್ಪತ್ಯವಾಗದಂದು,
ದ್ವಾದಶರಾಸಿ, ನಕ್ಷತ್ರ ನವಗ್ರಹಂಗಳಿಲ್ಲದಂದು,
ಅಗ್ನಿ ಮಂಡಲ ಅದಿತ್ಯಮಂಡಲ ಉತ್ಪತ್ಯವಾಗದಂದು,
ಚಂದ್ರಮಂಡಲ ತಾರಾಮಂಡಲ ಉತ್ಪತ್ಯವಾಗದಂದು,
ಏನು ಏನೂ ಏನಲಿಲ್ಲದಂದು ಚಿತ್ಕಲಾ ಪ್ರಣವವಾಗಿದ್ದನು, ನೋಡಾ,
ಇಲ್ಲದಂತೆ, ನಮ್ಮ ಅಪ್ರಮಾಣ ಕೂಡಲಸಂಗಮದೇವನು.
೧೦೨
ಏನು ಏನೂ ಎನಲಿಲ್ಲದ ಮಹಾಘನ ಚಿತ್ಕಲಾ ಪ್ರಣವದ ನೆನಹು ಮಾತ್ರದಲ್ಲಿ
ಅನಾದಿ ಪ್ರಣವದ ಉತ್ಪತ್ಯ.
ಇನ್ನು ಅನಾದಿ ಪ್ರಣವಸ್ಥಲದ ವಚನ, ಅದೆಂತೆಂದಡೆ:
ಆದಿ ಆಕಾರ ಉಕಾರ ಮಕಾರವಿಲ್ಲದಂದು,
ಆದಿ ನಾದ ಬಿಂದು ಕಲೆ ಇಲ್ಲದಂದು,
ಆದಿ ಪ್ರಕೃತಿ ಪ್ರಾಣವಿಲ್ಲದಂದು,
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವವೆಂಬ
ಜ್ಯೋತಿರ್ಲಿಂಗವಿಲ್ಲದಂದು,
ಓಂಕಾರವೆಂಬ ಅನಾದಿ ಪ್ರಣವವಾಗಿದ್ದನು, ನೋಡಾ, ಇಲ್ಲದಂತೆ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವನು.
೧೦೩
ಆದಿ ರುದ್ರ ಆದಿ ಈಶ್ವರ ಆದಿ ಸದಾಶಿವರಿಲ್ಲದ ಮುನ್ನ ಮುನ್ನ
ಆದಿ ಆಕಾರ ಉಕಾರ ಮಕಾರಕ್ಕೆ ಆದಿ ನಾದ ಬಿಂದು ಕಲೆ
ಆಧಾರ ವಾಗದ ಮುನ್ನ ಮುನ್ನ,
ಆ ಆದಿ ನಾದ ಬಿಂದು ಕಲೆಗೆ
ಆ ಆದಿ ಪ್ರಕೃತಿಗಳಾಧಾರವಾಗದ ಮುನ್ನ ಮುನ್ನ,
ಆ ಆದಿ ಪ್ರಕೃತಿಗೆ ಪ್ರಾಣವಾಧಾರವಾಗದ ಮುನ್ನ ಮುನ್ನ,
ಆ ಪ್ರಾಣಕ್ಕೆ ಲಿಂಗವಾಧಾರವಾಗದ ಮುನ್ನ ಮುನ್ನವೆ,
ಓಂಕಾರವೆಂಬ ಅನಾದಿ ಪ್ರಣವವಾಗಿದ್ದನು ನೋಡಾ, ಇಲ್ಲದಂತೆ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವನು.
೧೦೪
ಆದಿ ಅಕಾರದಲ್ಲಿ ತಾರಕ ಸ್ವರೂಪ, ದಂಡ ಸ್ವರೂಪ
ಉತ್ಪತ್ಯವಾಗದ ಮುನ್ನ ಮುನ್ನವೆ,
ಆದಿ ಮಕಾರದಲ್ಲಿ ದರ್ಪಣಾಕಾರ ಜ್ಯೋತಿ ಸ್ವರೂಪ
ಉತ್ಪತ್ಯವಾಗದ ಮುನ್ನ ಮುನ್ನವೆ,
ಆದಿ ಆಕಾರ ಉಕಾರ ಮಕಾರ ಈ ಮೂಱು ಏಕವಾಗಿ,
ಅಖಂಡ ಜೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವ
ಉತ್ಪತ್ಯವಾಗದ ಮುನ್ನ ಮುನ್ನವೆ,
ಓಂಕಾರವೆಂಬ ಅನಾದಿ ಪ್ರಣವವಾಗಿದ್ದನು, ನೋಡಾ, ಇಲ್ಲದಂತೆ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವನು.
೧೦೫
ಮಂತ್ರ ಹನ್ನೊಂದು ವಿಶಾಲ್ಯವಾಗದಂದು,
ಪದ ತೊಂಬತ್ತು ನಾಲ್ಕು ವಿಶಾಲ್ಯವಾಗದಂದು,
ವರ್ಣ ಐವತ್ತೆರಡು ವಿಶಾಲ್ಯವಾಗದಂದು,
ಇನ್ನೂ
[1]ರು[2]ಇಪ್ಪತ್ತುನಾಲ್ಕು ಭುವನ ವಿಶಾಲ್ಯವಾಗದಂದು,
ತೊಂಬತ್ತಾಱು ತತ್ವ ವಿಶಾಲ್ಯವಾಗದಂದು,
ಅಱುವತ್ತು ನಾಲ್ಕು ಕಲೆ ವಿಶಾಲ್ಯವಾಗದಂದು,
ಓಂಕಾರವೆಂಬ ಅನಾದಿ ಪ್ರಣವವಾಗಿದ್ದನು, ನೋಡಾ, ಇಲ್ಲದಂತೆ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವನು.
೧೦೬
ಓಂಕಾರವೆಂಬ ಅನಾದಿ ಪ್ರಣವದ ನೆನಹುಮಾತ್ರದಲ್ಲಿ
ಆದಿ ಅಕಾರ ಮಕಾರ ಉತ್ಪತ್ಯವಾಯಿತ್ತು.
ಇನ್ನು ಆದಿ ಅಕಾರ ಉಕಾರ ಮಕಾರ ಆದಿ ನಾದ ಬಿಂದು ಕಲೆ
ಆ ಆದಿ ಪ್ರಕೃತಿ ಪ್ರಾಣಕ್ಕೆ ಆಧಾರಂಗಳನು
ಆ ಆದಿ ಅಕಾರ ಉಕಾರ ಮಕಾರದಲ್ಲಿ ತಾರಕ ಸ್ವರೂಪ ದಂಡ ಸ್ವರೂಪ
ಕುಂಡಲಾಕಾರ ಅರ್ಧಚಂದ್ರಕ ದರ್ಪಣಾಕಾರ ಜ್ಯೋತಿಸ್ವರೂಪ ಉತ್ಪತ್ಯ ಲಯ
ಆ ಅಕಾರ ಉಕಾರ ಮಕಾರ ಈ ಮೂಱು ಏಕವಾಗಿ
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವವಾಯಿತ್ತು.
ಅದೆಂತೆಂದಡೆ:
ಓಂಕಾರವೆಂಬ ಅನಾದಿ ಪ್ರಣವದ ನೆನಹು ಮಾತ್ರದಲ್ಲಿ
ಆದಿ ಅಕಾರ ಉಕಾರ ಮಕಾರ ಉತ್ಪತ್ಯ
ಆ ಆದಿ ಅಕಾರ ಉಕಾರ ಮಕಾರ ಈ ಮೂಱು ಬೀಜಾಕ್ಷರ
ಅಕಾರವೇ ಆದಿ ನಾದ, ಉಕಾರವೆ ಆದಿ ಬಿಂದು, ಮಕಾರವೆ ಆದಿ ಕಲೆ
ಅಕಾರವೆ ಆದಿರುದ್ರ, ಉಕಾರವೆ ಆದಿ ಈಶ್ವರ, ಮಕಾರವೆ ಆದಿ ಸದಾಶಿವನು
ಇಂತೀ ಆದಿ ಅಕಾರ ಉಕಾರ ಮಕಾರಕ್ಕೆ ಆ ಆದಿ ನಾದ ಬಿಂದು ಕಲೆಯೇ ಆಧಾರ
ಆ ಆದಿ ನಾದ ಬಿಂದು ಕಲೆಗೆ ಆ ಆದಿ ಪ್ರಕೃತಿಯೆ ಆಧಾರ
ಆ ಆದಿ ಪ್ರಕೃತಿಗೆ ಪ್ರಾಣಮಾತ್ರೆಯೆ ಆಧಾರ
ಆ ಪ್ರಾಣ ಮಾತ್ರೆಗೆ ಅಖಂಡ ಜ್ಯೋತಿರ್ಮಯಲಿಂಗವೆ ಆಧಾರ
ಆ ಎಂದರೆ ಅನಾಹತ ಉ ಎಂದರೆ ನಾದವಳಿಯಿತ್ತು
ಮ ಎಂಬಲ್ಲಿ ಆದಿ ಬಿಂದು ಬಿಂದು ಕೂಡಲು ಶಿವಶಕ್ತಿಯಾಗುತ್ತಂ
ಇಹಂತಾ ಓಂಕಾರವಾಯಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೦೭
ಅಕಾರವೆಂಬ ಪ್ರಣವದಲ್ಲಿ,-
ದಂಡಶ್ಚ ತಾರಕಾಕಾರೋ ಭವತಿ ಓಂ ಆದಿರುದ್ರೋ ಅಧಿದೇವತಾ
ಅಕಾರಂ ಚ ಲಯಂ ಪ್ರಾಪ್ತಿಃ ಪಂಚಮಂ ಪ್ರಣವಾಂಶಿಕೆ.
ಉಕಾರವೆಂಬ ಪ್ರಣವದಲ್ಲಿ,-
ಕುಂಡಲಂ ಚಾರ್ಧಚಂದ್ರೋ ಭವತಿ ಓಂ ಆದಿಈಶ್ವರೋ ದೇವತಾ
ಉಕಾರಂ ಚ ಲಯಂ ಪ್ರಾಪ್ತಿಃ ಷಷ್ಟಮಂ ಪ್ರಣವಾಂಶಿಕೆ.
ಮಕಾರವೆಂಬ ಪ್ರಣವದಲ್ಲಿ,
ದರ್ಪಣಂ ಚ ಜ್ಯೋತಿ ರೂಪೋ ಭವತಿ, ಓಂ ಆದಿ ಸದಾಶಿವೊ ಅಧಿದೇವತಾ
ಮಕಾರಂ ಲಯಃ ಪ್ರಾಪ್ತಿಃ ಸಪ್ತಮಂ ಪ್ರಣವಾಂಶಿಕೆ |
ಅಕಾರಂ ಚ ಉಕಾರಂ ಚ ಮಕಾರಂ ಚ ಧನಂಜಯಂ |
ಇದಮೇಕಂ ಸಮುತ್ಪನ್ನಂ ಓಂಮಿತಿ ಜ್ಯೋತಿ ರೂಪಕಂ || ಎಂದುದಾಗಿ
ಅಪ್ರಮಾಣ ಕೂಡಲಸಂಗಮದೇವ.
೧೦೮
ಇನ್ನು ಪ್ರಣವ ಲಕ್ಷಣ ಅದೆಂತೆಂದಡೆ :
ಪ್ರಥಮವು ತಾರಕಾಸ್ವರೂಪವಾಗಿಹುದು,
ಎರಡನೆಯದು ದಂಡ[3]ಸ್ವರೂಪವಾಗಿಹುದು,
ಮೂರನೆಯದು ಕುಂಡಲಾಕಾರವಾಗಿಹುದು,
ನಾಲ್ಕನೆಯದು ಅರ್ದಚಂದ್ರಾಕಾರವಾಗಿಹುದು,
ಐದನೆಯದು ದರ್ಪಣಾಕಾರವಾಗಿಹುದು,
ಆಱನೆಯದು ಜ್ಯೋತಿಸ್ವರೂಪವಾಗಿಹುದು,
ಇಂತೀ ಪ್ರಣವವು ಅತ್ಯಂತ ಗೌಪ್ಯವಾಗಿಹುದು, ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೦೯
ಸಾಕ್ಷಿ-
ಪ್ರಥಮಂ ತಾರಕಾರೂಪಂ ದ್ವಿತೀಯಂ ದಂಡ ಉಚ್ಯತೇ |
ತೃತೀಯಂ ಕುಂಡಲಾಕಾರಂ ಚತುರ್ಥಂ ಚಾರ್ಧ ಚಂದ್ರಕಂ ||
ಪಂಚಮಂ ದರ್ಪಣಾಕಾರಂ ಷಷ್ಠಮಂ ಜ್ಯೋತಿರೂಪಕಂ |
ಇತಿ ಪ್ರಣವ ವಿಜ್ಞೇಯಂ ತತ್ತದ್ಗೋಪ್ಯಂ ವರಾನನೇ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೧೧೦
ಇದು ಎಂಟನೆಯ ಪ್ರಣವ
ನಿರಂಜನಾತೀತಾಗಮ ಅಸಿಪದಾತೀತಾಗಮದಲ್ಲಿ ಪ್ರಸಿದ್ಧವಾಗಿ
ಹೇಳುತ್ತಿಹುದೆಂದು ಸದ್ಗುರುಸ್ವಾಮಿ ಶಿಷ್ಯಂಗೆ ನಿರೂಪಿಸಿದನು.
ಇನ್ನು ದಶಚಕ್ರದ ಉತ್ಪತ್ಯ ಅದೆಂತೆಂದಡೆ :
ಚಕ್ರಾತೀತಾಗಮೆ ಶ್ರುತಿ |
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ನೆನಹುಮಾತ್ರದಲ್ಲಿ ಅನುಚಕ್ರ ಉತ್ಪತ್ಯ
ಅನುಚಕ್ರದಲ್ಲಿ ಪಶ್ಚಿಮ ಚಕ್ರ ಉತ್ಪತ್ಯ
ಪಶ್ಚಿಮ ಚಕ್ರದಲ್ಲಿ ಶಿಖಾಚಕ್ರ ಉತ್ಪತ್ಯ
ಶಿಖಾಚಕ್ರದಲ್ಲಿ ಬ್ರಹ್ಮಚಕ್ರ ಉತ್ಪತ್ಯ
ಬ್ರಹ್ಮಚಕ್ರದಲ್ಲಿ ಆಜ್ಞಾ ಚಕ್ರ ಉತ್ಪತ್ಯ
ಆಜ್ಞಾಚಕ್ರದಲ್ಲಿ ವಿಶುದ್ಧಿ ಚಕ್ರ ಉತ್ಪತ್ಯ
ವಿಶುದ್ಧಿ ಚಕ್ರದಲ್ಲಿ ಅನಾಹತ ಚಕ್ರ ಉತ್ಪತ್ಯ
ಅನಾಹತ ಚಕ್ರದಲ್ಲಿ ಮಣಿಪೂರಕ ಚಕ್ರ ಉತ್ಪತ್ಯ
ಮಣಿಪೂರಕ ಚಕ್ರದಲ್ಲಿ ಸ್ವಾಧಿಷ್ಠಾನ ಚಕ್ರ ಉತ್ಪತ್ಯ
ಸ್ವಾಧಿಷ್ಠಾನ ಚಕ್ರದಲ್ಲಿ ಆಧಾರ ಚಕ್ರ ಉತ್ಪತ್ಯ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೧೧
ಅಥರ್ವಣವೇದೇ-
ಓಂಕಾರಸ್ಯ ಹೃದಯಜ್ಞಾನೇ ಅಣುಚಕ್ರೋಜನಿತಾ
ಅಣುಚಕ್ರೇ ಪಶ್ಚಿಮಂ ಜನಿತಾ ಪಶ್ಚಿಮೇ ಶಿಖಾಜನಿತಾ
ಶಿಖಾಚಕ್ರೇ ಬ್ರಹ್ಮ ಜನಿತಾ ಬ್ರಹ್ಮಚಕ್ರೇ ಆಜ್ಞಾ ಜನಿತಾ
ಆಜ್ಞಾಚಕ್ರೇ ವಿಶುರ್ದ್ಧಿಜನಿತಾ ವಿಶುದ್ಧೇಚ ಅನಾಹತಂ ಜನಿತಾ
ಅನಾಹತಚಕ್ರೇ ಮಣಿಪೂರಕಂ ಜನಿತಾ ಮಣಿಪೂರೇ ಸ್ವಾಧಿಷ್ಠಾನಂ ಜನಿತಾ
ಸ್ವಾಧಿಷ್ಠಾನೆ ಆಧಾರೋ ಜನಿತಾ, ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೧೧೨
ಇನ್ನು ದಶಚಕ್ರಂಗಳ ನೆಲೆ, ಅದೆಂತೆಂದಡೆ :
ಗುದ ಸ್ಥಾನದಲ್ಲಿ ಆಧಾರ ಚಕ್ರ
ಲಿಂಗಸ್ಥಾನದಲ್ಲಿ ಸ್ವಾದಿಷ್ಠಾನ ಚಕ್ರ, ನಾಭಿ ಸ್ಥಾನದಲ್ಲಿ ಮಣಿಪೂರಕ ಚಕ್ರ,
ಹೃದಯ ಸ್ಥಾನದಲ್ಲಿ ಅನಾಹತ ಚಕ್ರ, ಕಂಠಸ್ಥಾನದಲ್ಲಿ ವಿಶುದ್ಧಿ ಚಕ್ರ,
ಭ್ರೂ ಮಧ್ಯದಲ್ಲಿ ಆಜ್ಞಾಚಕ್ರ, ಬ್ರಹ್ಮ ರಂದ್ರದಲ್ಲಿ ಬ್ರಹ್ಮ ಚಕ್ರ,
ಶಿಖೆಯಲ್ಲಿ ಶಿಖಾಚಕ್ರ, ಪಶ್ಚಿಮದಲ್ಲಿ ಪಶ್ಚಿಮ ಚಕ್ರ,
ಅಣು ಚಕ್ರ ಏನೂ ಇಲ್ಲದ ಕಾಳುಗತ್ತಲೆ, ಕಾಣಾ,
ಅಪ್ರಮಾಣ ಕೂಡಲಸಂಗಮದೇವಾ.
೧೧೩
ಇನ್ನು ನವಪದ್ಮದುತ್ಪತ್ಯ, ಅದೆಂತೆಂದಡೆ:
ನಿರಂಜನಾತೀತಾಗಮೆ ಶ್ರುತಿಃ,
ನಿರಂಜನಾತೀತವೆಂಬ ಪದ್ಮಪುಷ್ಪದಲ್ಲಿ ಏಕಪದ್ಮೋಭವತಿ ಎಂದುದಾಗಿ,
ನಿರಂಜನಾತೀತವೆಂಬ ಪದ್ಮಪುಷ್ಪದಲ್ಲಿ ಏಕದಳಪದ್ಮ ಉದ್ಭವಿಸಿ,
ಪಶ್ಚಿಮ ಚಕ್ರವ ಮುಟ್ಟಿ ಅಪ್ರದರ್ಶನ ವರ್ಣವಾಗಿಹುದು.
ಆ ಏಕದಳ ಪದ್ಮದಲ್ಲಿ ತ್ರಿದಳ ಪದ್ಮೋದ್ಭವತಿ ಎಂದುದಾಗಿ,
ಆ ಏಕದಳ ಪದ್ಮದಲ್ಲಿ ತ್ರಿದಳ ಪದ್ಮಹುಟ್ಟಿ
ಶಿಖಾಚಕ್ರದಲ್ಲಿ ಮಹಾ ಜ್ಯೋತಿವರ್ಣವಾಗಿಹುದು.
ಆ ತ್ರಿದಳ ಪದ್ಮದಲ್ಲಿ ಸಹಸ್ರದಳ ಪದ್ಮೋದ್ಭವತಿ ಎಂದುದಾಗಿ,
ಆ ತ್ರಿದಳ ಪದ್ಮದಲ್ಲಿ ಸಹಸ್ರದಳ ಪದ್ಮ ಉದ್ಭವಿಸಿ
ಬ್ರಹ್ಮಚಕ್ರದಲ್ಲಿ ಜ್ಯೋತಿವರ್ಣವಾಗಿಹುದು.
ಆ ಸಹಸ್ರದಳ ಪದ್ಮದಲ್ಲಿ ದ್ವಿದಳ ಪದ್ಮೋದ್ಭವತಿ ಎಂದುದಾಗಿ,
ಆ ಸಹಸ್ರದಳ ಪದ್ಮದಲ್ಲಿ ದ್ವಿದಳ ಪದ್ಮ ಉದ್ಭವಿಸಿ
ಆಜ್ಞಾ ಚಕ್ರದಲ್ಲಿ ಮಾಣಿಕ್ಯವರ್ಣವಾಗಿಹುದು.
ಆ ದ್ವಿದಳ ಪದ್ಮದಲ್ಲಿ ಷೋಡಶದಳ ಪದ್ಮೋದ್ಭವತಿ ಎಂದುದಾಗಿ,
ಆ ದ್ವಿದಳ ಪದ್ಮದಲ್ಲಿ ಶೋಷಷದಳ ಪದ್ಮ ಉದ್ಭವಿಸಿ
ವಿಶುದ್ಧಿ ಚಕ್ರದಲ್ಲಿ ಶ್ವೇತವರ್ಣವಾಗಿಹುದು.
ಆ ಷೋಡಶದಳ ಪದ್ಮದಲ್ಲಿ ದ್ವಾದಶದಳ ಪದ್ಮೋದ್ಭವತಿ ಎಂದುದಾಗಿ,
ಆ ಷೋಡಶದಳ ಪದ್ಮದಲ್ಲಿ ದ್ವಾದಶಗಳ ಪದ್ಮ ಉದ್ಭವಿಸಿ,
ಅನಾಹತ ಚಕ್ರದಲ್ಲಿ ಕುಂಕುಮ ವರ್ಣವಾಗಿಹುದು.
ಆ ದ್ವಾದಶದಳ ಪದ್ಮದಲ್ಲಿ ದಶದಳ ಪದ್ಮೋದ್ಭವತಿ ಎಂದುದಾಗಿ,
ಆ ದ್ವಾದಶದಳ ಪದ್ಮದಲ್ಲಿ ದಶದಳ ಪದ್ಮ ಉದ್ಭವಿಸಿ
ಮಣಿಪೂರಕ ಚಕ್ರದಲ್ಲಿ ಕೃಷ್ಣವರ್ಣವಾಗಿಹುದು.
ಆ ದಶದಳ ಪದ್ಮದಲ್ಲಿ ಷಡ್ದಳ ಪದ್ಮೋದ್ಭವತಿ ಎಂದುದಾಗಿ,
ಆ ದಶದಳ ಪದ್ಮದಲ್ಲಿ ಷಡ್ದಳ ಪದ್ಮ ಉದ್ಭವಿಸಿ
ಸ್ವಾಧಿಷ್ಠಾನ ಚಕ್ರದಲ್ಲಿ ಪಚ್ಚೆಯ ವರ್ಣವಾಗಿಹುದು.
ಆ ಷಡ್ದಳ ಪದ್ಮದಲ್ಲಿ ಚತುರ್ದಳ ಪದ್ಮೋದ್ಭವತಿ ಎಂದುದಾಗಿ,
ಆ ಷಡ್ದಳ ಪದ್ಮದಲ್ಲಿ ಚತುರ್ದಳ ಪದ್ಮ ಉದ್ಭವಿಸಿ
ಆಧಾರ ಚಕ್ರದಲ್ಲಿ ಅಗ್ನಿವರ್ಣವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವಾ.
೧೧೪
ಇನ್ನು ಏಕಾಕ್ಷರ ತ್ರಯಾಕ್ಷರ ಸಹಸ್ರಾಕ್ಷರೋತ್ಪತ್ಯವೆಂತೆಂದಡೆ ;
ಅಸಿಪದಾತೀತಾಗಮೇ ಶ್ರುತಿಃ
ನಿಶ್ಶಬ್ದವೆಂಬ ಪರಬ್ರಹ್ಮದ ನೆನಹುಮಾತ್ರದಲ್ಲಿ ಏಕಾಕ್ಷರೋದ್ಭವತಿ ಎಂದುದಾಗಿ
ನಿಶ್ಶಬ್ದವೆಂಬ ಪರಬ್ರಹ್ಮದ ನೆನಹುಮಾತ್ರದಲ್ಲಿ ಏಕಾಕ್ಷರ ಉತ್ಪತ್ಯ,
ಆ ಏಕಾಕ್ಷರ ತಾನೆ ತ್ರಯಾಕ್ಷರವಾಯಿತ್ತು,
ಆ ತ್ರಯಾಕ್ಷರ ತಾನೆ ಸಹಸ್ರಾಕ್ಷರವಾದವು ನೋಡಾ,
ಅಪ್ರಮಾಣ ಕೂಡಲಸಂಗಮದೇವಾ.



[1]     x (ತಾಪ್ರ ೭೬)

ಬಾಲಸಂಗಯ್ಯನ ವಚನಗಳು: 115-151
೧೧೫
ಇನ್ನು ಏಕಾಕ್ಷರ ತ್ರಯಾಕ್ಷರ ಸಹಸ್ರಾಕ್ಷರದ ನೆಲೆ ಅದೆಂತೆಂದಡೆ :
ಪಶ್ಚಿಮ ಚಕ್ರದಲ್ಲಿ ಏಕಾಕ್ಷರ ನ್ಯಾಸವಾಗಿಹುದು,
ಶಿಖಾ ಚಕ್ರದಲ್ಲಿ ತ್ರಯಾಕ್ಷರ ನ್ಯಾಸವಾಗಿಹುದು,
ಬ್ರಹ್ಮಚಕ್ರದಲ್ಲಿ ಸಹಸ್ರಾಕ್ಷರ ನ್ಯಾಸವಾಗಿಹುದು, ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೧೬
ಇನ್ನು ಅಖಂಡ ಜ್ಯೋತಿರ್ಮಯವಾಗಿಹ ಗೋಳಾಕಾಕಾರ ಪ್ರಣವದ,
ತಾರಕಾಸ್ವರೂಪ, ದಂಡಸ್ವರೂಪ, ಕುಂಡಲಾಕಾರ, ಅರ್ಧಚಂದ್ರಕ,
ದರ್ಪಣಾಕಾರ, ಜ್ಯೋತಿಸ್ವರೂಪ ಇವರ ಕಾಂತಿ.
ಅದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ ತಾರಕಸ್ವರೂಪವು

[1]ಅಱವತ್ತುನೂಱು ಕೋಟಿ ಸೂರ್ಯ ಚಂದ್ರಾಗ್ನಿಪ್ರಕಾಶವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೧೭
ಆ ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ ದಂಡಕಸ್ವರೂಪವು,
ಎಪ್ಪತ್ತುನೂಱು ಕೋಟಿ ಸೂರ್ಯ ಚಂದ್ರಾಗ್ನಿ ಪ್ರಕಾಶವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೧೮
ಆ ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ ಕುಂಡಲಾಕಾರವು,
ಎಂಬತ್ತುನೂಱು ಕೋಟಿ ಸೂರ್ಯ ಚಂದ್ರಾಗ್ನಿ ಪ್ರಕಾಶವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೧೯
ಆ ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ
ಪ್ರಣವದ ಅರ್ಧ ಚಂದ್ರಕ ಸ್ವರೂಪವು,
ತೊಂಬತ್ತುನೂಱು ಕೋಟಿ ಸೂರ್ಯ ಚಂದ್ರಾಗ್ನಿ ಪ್ರಕಾಶವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೨೦
ಆ ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ ದರ್ಪಣಾಕಾರವು
ಸಾವಿರದ ನೂಱು ಕೋಟಿ ಸೂರ್ಯ ಚಂದ್ರಾಗ್ನಿ ಪ್ರಕಾಶವಾಗಿಹುದು ನೋಡಾ.
ಅಪ್ರಮಾಣ ಕೂಡಲಸಂಗಮದೇವ.
೧೨೧
ಆ ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ
ಪ್ರಣವದ ಜ್ಯೋತಿ ಸ್ವರೂಪವು,
ಅನೇಕ ಕೋಟಿ ಸೂರ್ಯ ಚಂದ್ರಾಗ್ನಿ ಪ್ರಕಾಶವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವಾ.
೧೨೨
ಇನ್ನು ಅತಿ ಸೂಕ್ಷ್ಮ ಪಂಚಾಕ್ಷರದುತ್ಪತ್ಯವದೆಂತೆಂದಡೆ :
ಆ ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ತಾರಕಾ ಸ್ವರೂಪದಲ್ಲಿ ನಕಾರ ಉತ್ಪತ್ಯ,
ಆ ಪ್ರಣವದ ದಂಡಕ ಸ್ವರೂಪದಲ್ಲಿ ಮಕಾರ ಉತ್ಪತ್ಯ,
ಆ ಪ್ರಣವದ ಕುಂಡಲಾಕಾರದಲ್ಲಿ ಶಿಕಾರ ಉತ್ಪತ್ಯ,
ಆ ಪ್ರಣವದ ಅರ್ಧ ಚಂದ್ರಕದಲ್ಲಿ ವಕಾರ ಉತ್ಪತ್ಯ,
ಆ ಪ್ರಣವದ ದರ್ಪಣಾಕಾರದಲ್ಲಿ ಯಕಾರ ಉತ್ಪತ್ಯ,
ಆ ಪ್ರಣವದ ಜ್ಯೋತಿ ಸ್ವರೂಪದಲ್ಲಿ ಚಿದಾತ್ಮ ಪರಮಾತ್ಮರುತ್ಪತ್ಯ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೨೩
ಚಿತ್ಪಿಂಡನಾದೇ ಸಾಕ್ಷಿ –
ಓಂಕಾರ ತಾರಕಾರೂಪೇ ನಕಾರಂ ಚ ಸಜಾಯತೇ |
ಓಂಕಾರ ದಂಡರೂಪೇ ಚ ಮಕಾರಂ ಚ ಸಜಾಯತೇ ||
ಓಂಕಾರ ಕುಂಡಲಾಕಾರೇ ಶಿಕಾರಂ ಚ ಸಜಾಯತೇ |
ಓಂಕಾರಶ್ಚಾರ್ಧ ಚಂದ್ರೇಚ ವಕಾರಂ ಚ ಸಜಾಯತೇ ||
ಓಂಕಾರ ದರ್ಪಣಾಕಾರೇ ಯಕಾರಂ ಚ ಸಜಾಯತೇ |
ಓಂಕಾರ ಜ್ಯೋತಿರೂಪೇಚ ಚಿತ್ಪರಂ ಚ ಸಜಾಯತೇ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೧೨೪
ಅತಿ ಸೂಕ್ಷ್ಮ ಪಂಚಾಕ್ಷರ, ಇನ್ನು ಅತಿ ಸೂಕ್ಷ್ಮ ಪಂಚಾಕ್ಷರದ ಕಾಂತಿ,
ಅತಿ ಸೂಕ್ಷ್ಮ ಪಂಚಾಕ್ಷರದ ನೆಲೆ, ಚಿದಾತ್ಮ ಪರಮಾತ್ಮನ ಕಾಂತಿ,
ಚಿದಾತ್ಮ ಪರಮಾತ್ಮನ ಕಾಂತಿ ನೆಲೆ, ಚಿದಾತ್ಮ ಪರಮಾತ್ಮನ ನೆಲೆ,
ಅದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರದ ಪ್ರಣವದ
ತಾರಕ ಸ್ವರೂಪದಲ್ಲಿ
ಅಱುವತ್ತುನೂಱು ಕೋಟಿ ಸಿಡಿಲೊಡದ ಬಯಲು ಪ್ರಕಾಶವಾಗಿ
ನಕಾರವಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೨೫
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ ದಂಡಕಸ್ವರೂಪದಲ್ಲಿ
ಎಪ್ಪತ್ತುನೂಱು ಕೋಟಿ ಸಿಡಿಲೊಡದ ಬಯಲ ಪ್ರಕಾಶವಾಗಿ
ಮಕಾರವಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೨೬
ಆ ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ ಕುಂಡಲಾಕಾರದಲ್ಲಿ,
ಎಂಬತ್ತುನೂಱು ಕೋಟಿ ಸಿಡಿಲೊಡದ ಬಯಲ ಪ್ರಕಾಶವಾಗಿ
ಶಿಕಾರವಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೨೭
ಆ ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ಅರ್ಧಚಂದ್ರಕ ಸ್ವರೂಪದಲ್ಲಿ,
ತೊಂಬತ್ತು ನೂಱು ಕೋಟಿ ಸಿಡಿಲೊಡದ ಬಯಲ ಪ್ರಕಾಶವಾಗಿ
ವಕಾರವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೨೮
ಆ ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ ದರ್ಪಣಾಕಾರದಲ್ಲಿ
ಸಾವಿರನೂಱು ಕೋಟಿ ಸಿಡಿಲೊಡದ ಬಯಲ ಪ್ರಕಾಶವಾಗಿ
ಯಕಾರವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೨೯
ಆ ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ
ಪ್ರಣವದ ಜ್ಯೋತಿ ಸ್ವರೂಪದಲ್ಲಿ,
ಅನೇಕ ಕೋಟಿ ಸಿಡಿಲೊಡದ ಬಯಲ ಪ್ರಕಾಶವಾಗಿ
ಚಿದಾತ್ಮ ಪರಮಾತ್ಮರಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೩೦
ಇನ್ನು ಐವತ್ತೆರಡಕ್ಷರ ಉತ್ಪತ್ಯವೆಂತೆಂದಡೆ :
ಆ ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ತಾರಕಾ ಸ್ವರೂಪದಲ್ಲಿಹ ನಕಾರದಲ್ಲಿ ನಕಾರದುತ್ಪತ್ಯ,
ಆ ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ದಂಡಕ ಸ್ವರೂಪದಲ್ಲಿಹ ಮಕಾರದಲ್ಲಿ ಮಕಾರ ಉತ್ಪತ್ಯ,
ಆ ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ಕುಂಡಲಾಕಾರದಲ್ಲಿಹ ಶಿಕಾರದಲ್ಲಿ ಶಿಕಾರ ಉತ್ಪತ್ಯ,
ಆ ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ಅರ್ಧಚಂದ್ರಕ ಸ್ವರೂಪದಲ್ಲಿಹ ವಕಾರದಲ್ಲಿ ವಕಾರ ಉತ್ಪತ್ಯ,
ಆ ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ದರ್ಪಣಾಕಾರದಲ್ಲಿಹ ಯಕಾರದಲ್ಲಿ ಯಕಾರ ಉತ್ಪತ್ಯ,
ಈ ಪಂಚಾಕ್ಷರೋತ್ಪತ್ಯ ಗೋಪ್ಯಕ್ಕೂ ಗೋಪ್ಯವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೩೧
||ರಹಸ್ಯ|| ನಕಾರೆ ನಕಾರೋತ್ಪನ್ನಃ ಮಕಾರೆ ಮಕಾರೊದ್ಭವಃ |
ಶಿಕಾರೆ ಶಿಕಾರೋತ್ಪನ್ನಃ ವಕಾರೆ ವಕಾರೋದ್ಭವಃ |
ಯಕಾರೆ ಯಕಾರೋತ್ಪನ್ನಃ ಗುಹ್ಯಾದ್ಗುಹ್ಯಂ ವರಾನನೆ || ಎಂದುದಾಗಿ
ಅಪ್ರಮಾಣ ಕೂಡಲಸಂಗಮದೇವ.
೧೩೨
ಇನ್ನು ಬೀಜಾಕ್ಷರಂಗಳ ನೆಲೆ ಅದೆಂತೆಂದಡೆ :
ಆ ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದಲ್ಲಿ
ಪ್ರಣವ ಉತ್ಪತ್ಯವಾಗಿ,
ಆ ಆಜ್ಞಾ ಚಕ್ರಕ್ಕೆ ಬೀಜಾಕ್ಷರವಾಗಿಹುದು.
ಆ ಪ್ರಣವದ ದರ್ಪಣಾಕಾರದಲ್ಲಿಹ ಯಕಾರದಲ್ಲಿ ಯಕಾರ ಉತ್ಪತ್ಯವಾಗಿ,
ವಿಶುದ್ಧಿ ಚಕ್ರಕ್ಕೆ ಬೀಜಾಕ್ಷರವಾಗಿಹುದು.
ಆ ಪ್ರಣವದ ಅರ್ಧಚಂದ್ರಕದಲ್ಲಿಹ ವಕಾರದಲ್ಲಿ ವಕಾರ ಉತ್ಪತ್ಯವಾಗಿ,
ಅನಾಹತ ಚಕ್ರಕ್ಕೆ ಬೀಜಾಕ್ಷರವಾಗಿಹುದು.
ಆ ಪ್ರಣವದ ಕುಂಡಲಾಕಾರದಲ್ಲಿಹ ಶಿಕಾರದಲ್ಲಿ ಶಿಕಾರ ಉತ್ಪತ್ಯವಾಗಿ,
ಮಣಿಪೂರಕ ಚಕ್ರಕ್ಕೆ ಬೀಜಾಕ್ಷರವಾಗಿಹುದು.
ಆ ಪ್ರಣವದ ದಂಡಕ ಸ್ವರೂಪದಲ್ಲಿಹ ಮಕಾರದಲ್ಲಿ ಮಕಾರ ಉತ್ಪತ್ಯವಾಗಿ
ಸ್ವಾಧಿಷ್ಠಾನ ಚಕ್ರಕ್ಕೆ ಬೀಜಾಕ್ಷರವಾಗಿಹುದು.
ಆ ಪ್ರಣವದ ತಾರಕ ಸ್ವರೂಪದಲ್ಲಿಹ ನಕಾರದಲ್ಲಿ ನಕಾರ ಉತ್ಪತ್ಯವಾಗಿ
ಆಧಾರ ಚಕ್ರಕ್ಕೆ ಬೀಜಾಕ್ಷರವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೩೩
ಸಾಕ್ಷಿ-
ಆಧಾರಂ ಚ ನಕಾರಂ ಚ ಸ್ವಾಧಿಷ್ಠಾನಂ ಮಕಾರಕಂ |
ಶಿಕಾರಂ ಮಣಿಪೂರಂ ಚ ವಕಾರಂ ಚ ಅನಾಹತಂ |
ಮಕಾರಂ ಚ ವಿಶುದ್ಧಿಶ್ಚ ಆಜ್ಞಾ ಪ್ರಣವ ಏವಚ || ಎಂದುದಾಗಿ
ಅಪ್ರಮಾಣ ಕೂಡಲಸಂಗಮದೇವ.
೧೩೪
ಆ ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರದ
ಜ್ಯೋತಿಸ್ವರೂಪದಲ್ಲಿಹ ಚಿದಾತ್ಮ ಪರಮಾತ್ಮನಲ್ಲಿ
ಜೀವಹಂಸ ಪರಮಹಂಸ ಉತ್ಪತ್ಯವಾಗಿ
ಆಜ್ಞಾಚಕ್ರದ ದ್ವಿದಳಪದ್ಮದಲ್ಲಿ ನ್ಯಾಸವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೩೫
ವಿಶುದ್ಧಿಚಕ್ರದ ಯಕಾರ ಬೀಜಾಕ್ಷರದಲ್ಲಿ
ಅಆ ಇಈ ಉಊ ಋಋ ಇಇ ಎಐ ಒಔ ಅಂಅಃ ಎಂಬ
ಷೋಡಶಾಕ್ಷರಂಗಳುತ್ಪತ್ಯವಾಗಿ ವಿಶುದ್ಧಿ ಚಕ್ರದ ಷೋಡಶದಳ ಪದ್ಮದಲ್ಲಿ
ನ್ಯಾಸವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೩೬
ಅನಾಹತ ಚಕ್ರದ ವಕಾರ ಬೀಜದಲ್ಲಿ
ಕ ಖ ಗ ಘ ಙ ಚ ಛ ಜ ಝ ಞ ಟ ಠ
ದ್ವಾದಶಾಕ್ಷರಂಗಳುತ್ಪತ್ಯವಾಗಿ ಆ ಅನಾಹತ ಚಕ್ರದ
ದ್ವಾದಶದಶ ಪದ್ಮದಲ್ಲಿ ನ್ಯಾಸವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೩೭
ಮಣಿಪೂರಕ ಚಕ್ರದ ಶಿಕಾರ ಬೀಜದಲ್ಲಿ
ಡ ಢ ಣ ತ ಥ ದ ಧ ನ ಪ ಫ ಎಂಬ ದಶಾಕ್ಷರಂಗಳುತ್ಪತ್ಯವಾಗಿ,
ಆ ಮಣಿಪೂರಕ ಚಕ್ರದ ದಶದಳ ಪದ್ಮದಲ್ಲಿ ನ್ಯಾಸವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೩೮
ಸ್ವಾಧಿಷ್ಠಾನ ಚಕ್ರದ ಮಕಾರ ಬೀಜದಲ್ಲಿ
ಬ ಭ ಮ ಯ ರ ಲ ಎಂಬ ಆಱಕ್ಷರಂಗಳುತ್ಪತ್ಯವಾಗಿ
ಸ್ವಾಧಿಷ್ಠಾನ ಚಕ್ರದ ಷಡ್ದಳ ಪದ್ಮದಲ್ಲಿ ನ್ಯಾಸವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೩೯
ಅಧಾರ ಚಕ್ರದ ನಕಾರ ಬೀಜದಲ್ಲಿ
ವ ಶ ಷ ಸ ಎಂಬ ನಾಲ್ಕು ಅಕ್ಷರಂಗಳುತ್ಪತ್ಯವಾಗಿ
ಆಧಾರ ಚಕ್ರದ ನಾಲ್ಕುದಳ ಪದ್ಮದಲ್ಲಿ ನ್ಯಾಸವಾಗಿಹುದು. ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೪೦
ಸಾಕ್ಷಿ-
ಹಂ ಕ್ಷಂ ದ್ವಿವರ್ಣಕಂ ಚೈವ ಪರಮಾತ್ಮನಿ ಜಾಯತೇ |
ಕ್ಷಂ ಳಂ ದ್ವಿವರ್ಣಕಂ ಚೈವ ಜೀವಾತ್ಮನಿ ಚ ಜಾಯತೇ ||
ಅಆ ಇಈ ಉಊ ವರ್ಣಂ ಚ ಋಋ ಇ ಇ ವರ್ಣಂ ವಿದುಃ |
ಎಐ ಓ ಔ ಅಂ ಅಃ ವರ್ಣಂ ಯಕಾರಂ ಚ ಸಜಾಯತೇ ||
ಕಖಗಘಙ ವರ್ಣಂ ಚ ಚಛಜಝಞ ವರ್ಣಕಂ |
ಟಠ ದ್ವಿವರ್ಣಕಂ ಚೈವ ವಕಾರೇ ಚ ಸಚಾಯತೇ ||
ಡಢಣ ತಥ ವರ್ಣಂಚ ದಧನ ಪಷ ವರ್ಣಕಂ |
ಇತ್ಯೇತೆ ದಶವರ್ಣಾನಿ ಶಿಕಾರೇ ಚ ಸಜಾಯತೇ ||
ಬಭಮ ಯರ ವರ್ಣಂ ಡ ಲ ಏಕೋ ವರ್ಣಕಂ ತಥಾ |
ಇತಿ ಷಡ್ವರ್ಣಕಂ ಚೈವ ಮಕಾರೇ ಚ ಸಜಾಯತೇ ||
ವಶಷಸ ಚತುವರ್ಣಂ ನಕಾರಂ ಚ ಸಜಾಯತೇ |
ಇತಿ ವರ್ಣಾಕ್ಷರಂ ನ್ಯಾಸಂ ಸುಸೂಕ್ಷ್ಮಂ ಕಮಲಾನನೇ || ಎಂದುದಾಗಿ
ಅಪ್ರಮಾಣ ಕೂಡಲಸಂಗಮದೇವ.
೧೪೧
ಈ ಐವತ್ತೆರಡಕ್ಷರವೆ ಅನೇಕ ಆಗಮಂಗಳು,
ಈ ಐವತ್ತೆರಡಕ್ಷರವೆ ಅನೇಕ ಪುರಾಣಂಗಳು.
ಈ ಐವತ್ತೆರಡಕ್ಷರವೆ ಅನೇಕ ವೇದಂಗಳು,
ಈ ಐವತ್ತೆರಡಕ್ಷರವೆ ಅಱಿವೆಂದಱಿದರೆ
ಐವತ್ತೆರಡಕ್ಷರವಡಗಿ ಆಱಕ್ಷರವಾಯಿತ್ತು, ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೪೨
ಇನ್ನು ಷಡ್ವಿಧ ಮುಖಂಗಳುತ್ಪತ್ಯ ಅದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ತಾರಕ ಸ್ವರೂಪದಲ್ಲಿ ಸದ್ಯೋಜಾತ ಮುಖ ಉತ್ಪತ್ಯ.
ಆ ಪ್ರಣವದ ದಂಡಕ ಸ್ವರೂಪದಲ್ಲಿ ವಾಮದೇವ ಮುಖ ಉತ್ಪತ್ಯ.
ಆ ಪ್ರಣವದ ಕುಂಡಲಾಕಾರದಲ್ಲಿ ಅಘೋರ ಮುಖ ಉತ್ಪತ್ಯ.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ತತ್ಪುರುಷ ಮುಖ ಉತ್ಪತ್ಯ.
ಆ ಪ್ರಣವದ ದರ್ಪಣಾಕಾರದಲ್ಲಿ ಈಶಾನ್ಯ ಮುಖ ಉತ್ಪತ್ಯ.
ಆ ಪ್ರಣವದ ಜ್ಯೋತಿಸ್ವರೂಪದಲ್ಲಿ ನಿರ್ಭಾವ ಮುಖ ಉತ್ಪತ್ಯ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೪೩
ಶಿವಧರ್ಮಸೂತ್ರೇ ಸಾಕ್ಷಿ-
ಓಂಕಾರತಾರಕಸ್ವರೂಪೇ ಸದ್ಯೋಜಾತಂ ಚ ಜಾಯತೇ |
ಓಂಕಾರದಂಡಸ್ವರೂಪೇ ವಾಮದೇವಂ ಚ ಜಾಯತೇ ||
ಓಂಕಾರಕುಂಡಲಾಕಾರೇ ಅಘೋರಂ ಚ ಸಜಾಯತೇ |
ಓಂಕಾರ ಅರ್ಧಚಂದ್ರೇಚ ತತ್ಪುರುಷಂ ಚ ಜಾಯತೇ ||
ಓಂಕಾರದರ್ಪಣಾಕಾರೇ ಈಶಾನ್ಯಂ ಚ ಸಜಾಯತೇ |
ಓಂಕಾರಜ್ಯೋತಿರೂಪೇಚ ನಿರ್ಭಾವಂ ಚ ಸಜಾಯತೇ ||
ಇತಿ ಷಡ್ವಕ್ತ್ರಕಂ ದೇವಿ ಸ್ಥಾನೇ ಸ್ಥಾನೇ ಚ ಜಾಯತೇ | ಎಂದುದಾಗಿ
ಅಪ್ರಮಾಣ ಕೂಡಲಸಂಗಮದೇವ.
೧೪೪
ಇನ್ನು ಷಡ್ವಿಧ ಮುಖಂಗಳ ನೆಲೆ, ಅದೆಂತೆಂದಡೆ :
ಆಧಾರ ಚಕ್ರದಲ್ಲಿ ಸದ್ಯೋಜಾತ ಮುಖವಿಹುದು.
ಸ್ವಾಧಿಷ್ಠಾನ ಚಕ್ರದಲ್ಲಿ ವಾಮದೇವ ಮುಖವಿಹುದು.
ಮಣಿಪೂರಕ ಚಕ್ರದಲ್ಲಿ ಅಘೋರ ಮುಖವಿಹುದು.
ಅನಾಹತ ಚಕ್ರದಲ್ಲಿ ತತ್ಪುರುಷ ಮುಖವಿಹುದು.
ವಿಶುದ್ಧಿ ಚಕ್ರದಲ್ಲಿ ಈಶಾನ್ಯ ಮುಖವಿಹುದು.
ಆಜ್ಞಾ ಚಕ್ರದಲ್ಲಿ ನಿರ್ಭಾವ ಮುಖವಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೪೫
ಶಿವಧರ್ಮಸಾರೇ-
ಆಧಾರೇ ಚ ಸದ್ಯೋಜಾತಂ ಸ್ವಾಧಿಷ್ಠೇ ವಾಮದೇವಕಂ |
ಅಘೋರಂ ಮಣಿಪೂರೇಚ ತತ್ಪುರುಷಂ ಚನಾಹತೇ ||
ಈಶಾನ್ಯಂ ತು ವಿಶುದ್ಧಿಶ್ಚ ಆಜ್ಞಾನಿರ್ಭಾವಕಂ ತಥಾ |
ಇತಿ ಷಡ್ವಕ್ತ್ರಕಂ ದೇವಿ ಸ್ಥಾನೇ ಸ್ಥಾನೇ ಸಮಾಚರೇತ್ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೧೪೬
ಇನ್ನು ಷಡ್ವಿಧ ಭೂತಂಗಳುತ್ಪತ್ಯ, ಅದೆಂತೆಂದಡೆ :
ಸದ್ಯೋಜಾತ ಮುಖದಲ್ಲಿ ಪೃಥ್ವಿ ಪುಟ್ಟಿತ್ತು.
ವಾಮದೇವ ಮುಖದಲ್ಲಿ ಅಪ್ಪು ಪುಟ್ಟಿತ್ತು.
ಅಘೋರ ಮುಖದಲ್ಲಿ ಅಗ್ನಿ ಪುಟ್ಟಿತ್ತು.
ತತ್ಪುರುಷ ಮುಖದಲ್ಲಿ ವಾಯು ಪುಟ್ಟಿತ್ತು.
ಈಶಾನ್ಯ ಮುಖದಲ್ಲಿ ಆಕಾಶ ಪುಟ್ಟಿತ್ತು.
ಪ್ರಣವದ ಅರ್ಧಚಂದ್ರಕದಲ್ಲಿ ಮನಸ್ಸು ಪುಟ್ಟಿತ್ತು
ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೧೪೭
ಸದ್ಯೋಜಾತಾದ್ಭವೇದ್ಭೂಮಿಃ ವಾಮದೇವಾದ್ಭವೇತ್ ಜಲಂ |
ಅಘೋರಾದ್ವಹ್ನಿರುತ್ಪತ್ತಿಃ ತತ್ಪುರುಷಾದ್ವಾಯೋರುದ್ಭವಃ ||
ಈಶಾನ್ಯದ್ಗಗನಂ ಜಾತಂ ಅರ್ಧಚಂದ್ರೇ ಮನೋದ್ಭವಂ || ಎಂದುದಾಗಿ
ಅಪ್ರಮಾಣ ಕೂಡಲಸಂಗಮದೇವ.
೧೪೮
ಇನ್ನು ಷಡ್ವಿಧ ಭೂತಂಗಳ ನೆಲೆ ಅದೆಂತೆಂದಡೆ :
ಆಧಾರ ಚಕ್ರದಲ್ಲಿ ಪೃಥ್ವಿ ಎಂಬ ಮಹಾಭೂತವಿಹುದು.
ಸ್ವಾಧಿಷ್ಠಾನ ಚಕ್ರದಲ್ಲಿ ಜಲ ಎಂಬ ಮಹಾಭೂತವಿಹುದು.
ಮಣಿಪೂರಕ ಚಕ್ರದಲ್ಲಿ ತೇಜ ಎಂಬ ಮಹಾಭೂತವಿಹುದು.
ಅನಾಹತ ಚಕ್ರದಲ್ಲಿ ವಾಯುವೆಂಬ ಮಹಾಭೂತವಿಹುದು.
ವಿಶುದ್ಧಿ ಚಕ್ರದಲ್ಲಿ ಆಕಾಶವೆಂಬ ಮಹಾಭೂತವಿಹುದು.
ಆಜ್ಞಾ ಚಕ್ರದಲ್ಲಿ ಮನವೆಂಬ ಮಹಾಭೂತವಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೪೯
ಮೃಗೇಂದ್ರಸಾರೇ, ಸಾಕ್ಷಿ
ಆಧಾರೇ ಪೃಥ್ವಿಭೂತಂ ಚ ಸ್ವಾಧಿಷ್ಠಾನೇ ಜಲಂ ತಥಾ |
ಮಣಿಪೂರೇ ಚ ತೇಜಶ್ಚ ವಾಯುಭೂತಂ ಚಾನಾಹತೇ ||
ಆಕಾಶಂ ಚ ವಿಶುದ್ಧಿಶ್ಚ ಆಜ್ಞೆಯಾಂ ಮನವೇವ ಚ |
ಇತಿ ಪುಷ್ಠಭೂತಂ ಚೈವ ಸ್ಥಾನೇಸ್ಥಾನೇ ಸಮಾಚರೇತ್ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೧೫೦
ಇನ್ನು ಷಡ್ವಿಧಲಿಂಗಉತ್ಪತ್ಯ, ಅದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ಜ್ಯೋತಿ ಸ್ವರೂಪದಲ್ಲಿ ಮಹಾಲಿಂಗ ಹುಟ್ಟಿತ್ತು.
ಆ ಪ್ರಣವದ ದರ್ಪಣಾಕಾರದಲ್ಲಿ ಪ್ರಸಾದ ಲಿಂಗ ಹುಟ್ಟಿತ್ತು.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ಜಂಗಮಲಿಂಗ ಹುಟ್ಟಿತ್ತು.
ಆ ಪ್ರಣವದ ಕುಂಡಲಾಕಾರದಲ್ಲಿ ಶಿವಲಿಂಗ ಹುಟ್ಟಿತ್ತು.
ಆ ಪ್ರಣವದ ದಂಡಕ ಸ್ವರೂಪದಲ್ಲಿ ಗುರುಲಿಂಗ ಹುಟ್ಟಿತ್ತು.
ಆ ಪ್ರಣವದ ತಾರಕ ಸ್ವರೂಪದಲ್ಲಿ ಆಚಾರ ಲಿಂಗ ಹುಟ್ಟಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೫೧
ಶಿವಲಿಂಗಾಗಮೇ ಸಾಕ್ಷಿ-
ಓಂಕಾರಜ್ಯೋತಿಸ್ವರೂಪೇ ಚ ಮಹಾಲಿಂಗಂ ಸಮುದ್ಭವಂ |
ಓಂಕಾರದರ್ಪಣಾಕಾರೇ ಪ್ರಸಾದಲಿಂಗಮುದ್ಭವಂ ||
ಓಂಕಾರೇಚಾರ್ಧಚಂದ್ರೇ ಚ ಜಂಗಮಲಿಂಗಮುದ್ಭವಂ |
ಓಂಕಾರ ಕುಂಡಲಾಕಾರೇ ಶಿವಲಿಂಗಂ ಸಮುದ್ಭವಂ ||
ಓಂಕಾರ ದಂಡಸ್ವರೂಪೇ ಗುರುಲಿಂಗಂ ಸಮುದ್ಭವಂ |
ಓಂಕಾರ ತಾರಕಾರೂಪೇ ಆಚಾರಲಿಂಗಮುದ್ಭವಂ |
ಇತಿ ಷಷ್ಠಲಿಂಗೋತ್ಪನ್ನಂ ಸುಸೂಕ್ಷಂ ಶೃಣು ಪಾರ್ವತಿ || ಎಂದುದಾಗಿ
ಅಪ್ರಮಾಣ ಕೂಡಲಸಂಗಮದೇವ.

[1]     ಅಱು (ತಾಪ್ರ ೫೮೬)
ಬಾಲಸಂಗಯ್ಯನ ವಚನಗಳು: 152-181
೧೫೨
ಇನ್ನು ಷಡ್ವಿಧ ಲಿಂಗದ ನೆಲೆ, ಅದೆಂತೆದಡೆ :
ಆಧಾರ ಚಕ್ರದಲ್ಲಿ ನಾದ ಸ್ವರೂಪವಾಗಿ ಆಚಾರಲಿಂಗವಿಹುದು.
ಸ್ವಾಧಿಷ್ಠಾನಚಕ್ರದಲ್ಲಿ ನಾದ ಸ್ವರೂಪವಾಗಿ ಗುರುಲಿಂಗವಿಹುದು.
ಮಣಿಪೂರಕಚಕ್ರದಲ್ಲಿ ನಾದ ಸ್ವರೂಪವಾಗಿ ಶಿವಲಿಂಗವಿಹುದು.
ಅನಾಹತಚಕ್ರದಲ್ಲಿ ನಾದ ಸ್ವರೂಪವಾಗಿ ಜಂಗಮಲಿಂಗವಿಹುದು.
ವಿರುದ್ಧಿಚಕ್ರದಲ್ಲಿ ನಾದ ಸ್ವರೂಪವಾಗಿ ಪ್ರಸಾದಲಿಂಗವಿಹುದು.
ಆಜ್ಞಾಚಕ್ರದಲ್ಲಿ ನಾದ ಸ್ವರೂಪವಾಗಿ ಪ್ರಸಾದಲಿಂಗವಿಹುದು.
ಆಜ್ಞಾಚಕ್ರದಲ್ಲಿ ನಾದ ಸ್ವರೂಪವಾಗಿ ಮಹಾಲಿಂಗವಿಹುದು. ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೫೩
ಶಿವಲಿಂಗಸಾರೇ ಸಾಕ್ಷಿ-
ಆಧಾರೇ ಭೃತ್ಯಲಿಂಗಂ ಚ ಸ್ವಾಧಿಷ್ಠೇ ಗುರುಲಿಂಗಕಂ |
ಶಿವಂ ಚ ಮಣಿಪೂರೇ ಚ ಜಂಗಮಂ ಚ ಅನಾಹತೇ ||
ಪ್ರಸಾದಂ ಚ ವಿಶುದ್ಧಿಶ್ಚ ಆಜ್ಞಾಯಾಂ ಮಹಾಲಿಂಗಕಂ |
ಇತಿ ಲಿಂಗಸ್ಥಲು ಜ್ಞಾತ್ವಾ ಸುಸೂಕ್ಷ್ಮಂ ಕಮಲಾನನೇ || ಎಂದುದಾಗಿ
ಅಪ್ರಮಾಣ ಕೂಡಲಸಂಗಮದೇವ.
೧೫೪
ಇನ್ನು ಷಟ್ಕಲೆಗಳುತ್ಪತ್ಯ, ಅದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ ಜ್ಯೋತಿಸ್ವರೂಪದಲ್ಲಿ,
ಶಾಂತ್ಯತೀತೋತ್ತರ ಕಲೆ ಉತ್ಪತ್ಯವಾಯಿತ್ತು.
ಆ ಪ್ರಣವದ ದರ್ಪಣಾಕಾರದಲ್ಲಿ ಶಾಂತ್ಯತೀತ ಕಲೆ ಉತ್ಪತ್ಯವಾಯಿತ್ತು.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ಶಾಂತಿ ಕಲೆ ಉತ್ಪತ್ಯವಾಯಿತ್ತು.
ಆ ಪ್ರಣವದ ಕುಂಡಲಾಕಾರದಲ್ಲಿ ವಿದ್ಯಾ ಕಲೆ ಉತ್ಪತ್ಯವಾಯಿತ್ತು.
ಆ ಪ್ರಣವದ ದಂಡಕಸ್ವರೂಪದಲ್ಲಿ ಪ್ರತಿಷ್ಠಾ ಕಲೆ ಉತ್ಪತ್ಯವಾಯಿತ್ತು.
ಆ ಪ್ರಣವದ ತಾರಕಸ್ವರೂಪದಲ್ಲಿ ನಿವೃತ್ತಿಕಲೆ ಉತ್ಪತ್ಯವಾಯಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೫೫
ನಿಃಕಲಾತೀತಾಗಮೇ ಸಾಕ್ಷಿ-
ಓಂಕಾರಜ್ಯೋತಿರೂಪೇ ಚ ಮಹಾಕಲಾ ಚ ಜಾಯತೇ |
ಓಂಕಾರದರ್ಪಣಾಕಾರೇ ಶಾಂತ್ಯತೀತೇ ಚ ಜಾಯತೇ ||
ಓಂಕಾರೇಚಾರ್ಧಚಂದ್ರೇಚ ಶಾಂತಿಕಲಾ ಚ ಜಾಯತೇ |
ಓಂಕಾರಕುಂಡಲಾಕಾರೇ ವಿದ್ಯಾಕಲಾ ಚ ಜಾಯತೇ ||
ಓಂಕಾರದಂಡರೂಪೇ ಚ ಪ್ರತಿಷ್ಠಾಚ ಸಜಾಯತೇ |
ಓಂಕಾರತಾರಕಾರೂಪೇ ನಿವೃತ್ತಿಶ್ಚ ಸಜಾಯತೇ ||
ಇತಿ ಷಷ್ಠಕಲಾದೇವಿ ಸ್ಥಾನೇಸ್ಥಾನೇ ಸಜಾಯತೇ | ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೧೫೬
ಇನ್ನು ಷಟ್ಕಲೆಯ ನೆಲೆ ಅದೆಂತೆಂದಡೆ :
ಆಧಾರಚಕ್ರದಲ್ಲಿ ನಿವೃತ್ತಿ ಕಲೆ ಇಹುದು.
ಸ್ವಾಧಿಷ್ಠಾನಚಕ್ರದಲ್ಲಿ ಪ್ರತಿಷ್ಠಾಕಲೆ ಇಹುದು.
ಮಣಿಪೂರಕಚಕ್ರದಲ್ಲಿ ವಿದ್ಯಾಕಲೆ ಇಹುದು.
ಅನಾಹತಚಕ್ರದಲ್ಲಿ ಶಾಂತಿಕಲೆ ಇಹುದು.
ವಿಶುದ್ಧಿಚಕ್ರದಲ್ಲಿ ಶಾಂತ್ಯತೀತ ಕಲೆ ಇಹುದು.
ಆಜ್ಞಾಚಕ್ರದಲ್ಲಿ ಶಾಂತ್ಯತೀತೋತ್ತರ ಕಲೆ ಇಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೫೭
ಆದಿಸೂತ್ರೇ ಸಾಕ್ಷಿ-
ಆಧಾರೇ ಚ ನಿವೃತ್ತಿಂ ಚ ಸ್ವಾಧಿಷ್ಠಾನೇ ಪ್ರತಿಷ್ಠಾಂ ಚ |
ವಿದ್ಯಾಂ ಚ ಮಣಿಪೂರೇ ಚ ಅನಾಹತೇ ಚ ಶಾಂತಿಕಂ ||
ಶಾಂತ್ಯತೀತಂ ವಿಶುದ್ಧೌ ಚ ಆಜ್ಞಾಚಕ್ರೇ ಮಹಾಕಲಾಂ |
ಇತಿ ಷಷ್ಠಕಲಾನ್ಯಾಸಂ ಸಂಸೂಕ್ಷ್ಮಂ ಕಮಲಾನನೇ || ಎಂದುದಾಗಿ
ಅಪ್ರಮಾಣ ಕೂಡಲಸಂಗಮದೇವ.
೧೫೮
ಇನ್ನು ಷಟ್ಸಾದಾಖ್ಯದುತ್ಪತ್ಯ, ಅದೆಂತೆಂದಡೆ :
ಶಾಂತ್ಯತೀತೋತ್ತರಕಲೆಯಲ್ಲಿ ಮಹಾಸಾದಾಖ್ಯ ಉತ್ಪತ್ಯವಾಯಿತ್ತು.
ಶಾಂತ್ಯಶಾಂತ್ಯತೀತಕಲೆಯಲ್ಲಿ ಶಿವಸಾದಾಖ್ಯ ಉತ್ಪತ್ಯವಾಯಿತ್ತು.
ಶಾಂತಿಕಲೆಯಲ್ಲಿ ಅಮೂರ್ತಸಾದಾಖ್ಯ ಉತ್ಪತ್ಯವಾಯಿತ್ತು.
ವಿದ್ಯಾಕಲೆಯಲ್ಲಿ ಮೂರ್ತಸಾದಾಖ್ಯ ಉತ್ಪತ್ಯವಾಯಿತ್ತು.
ಪ್ರತಿಷ್ಠಾಕಲೆಯಲ್ಲಿ ಕರ್ತೃಸಾದಾಖ್ಯ ಉತ್ಪತ್ಯವಾಯಿತ್ತು.
ನಿವೃತ್ತಿಕಲೆಯಲ್ಲಿ ಕರ್ಮಸಾದಾಖ್ಯ ಉತ್ಪತ್ಯವಾಯಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೫೯
ವಾತುಲಸಾರೇ-
ಶಾಂತ್ಯತೀತೋತ್ತರೇ ಚೈವ ಮಹಾಸಾದಾಖ್ಯಮುದ್ಭವಂ |
ಶಾಂತ್ಯತೀತಕಲಾಯಾಂ ಚ ಶಿವಸಾದಾಖ್ಯಮುದ್ಭವಂ ||
ಅಮೂರ್ತಸಾದಾಖ್ಯಂ ದೇವಿ ಶಾಂತಿಕಲಾಯಾಂ ಉದ್ಭವಂ |
ಮೂರ್ತಿಸಾದಾಖ್ಯಕಂ ಚೈವ ವಿದ್ಯಾಕಲಾಯಾಂ ಉದ್ಭವಂ ||
ಕರ್ತೃಸಾದಾಖ್ಯಕಂ ಚೈವ ಪ್ರತಿಷ್ಠೇ ಚ ಸಮುದ್ಭವಂ |
ಕರ್ಮಸಾದಾಖ್ಯಕಂ ಚೈವ ನಿವೃತೌ ಚ ಸಮುದ್ಭವಂ ||
ಷಡ್ವಿಧ ಸಾದಾಖ್ಯಂ ದೇವಿ ಷಟ್ಕಲಾಯಾಂ ಚ ಜಾಯತೇ | ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೧೬೦
ಇನ್ನು ಷಡ್ವಿಧ ಷಡ್‌ಸಾದಾಖ್ಯದ ನೆಲೆ, ಅದೆಂತೆಂದಡೆ :
ಆಧಾರ ಚಕ್ರದಲ್ಲಿ ಕರ್ಮಸಾದಾಖ್ಯವಿಹುದು.
ಸ್ವಾಧಿಷ್ಠಾನ ಚಕ್ರದಲ್ಲಿ ಕರ್ತೃಸಾದಾಖ್ಯವಿಹುದು.
ಮಣಿಪೂರಕ ಚಕ್ರದಲ್ಲಿ ಮೂರ್ತಸಾದಾಖ್ಯವಿಹುದು.
ಅನಾಹತಚಕ್ರದಲ್ಲಿ ಅಮೂರ್ತ ಸಾದಾಖ್ಯವಿಹುದು.
ವಿರುದ್ಧಿಚಕ್ರದಲ್ಲಿ ಶಿವಸಾದಾಖ್ಯವಿಹುದು.
ಆಜ್ಞಾಚಕ್ರದಲ್ಲಿ ಮಹಾಸಾದಾಖ್ಯವಿಹುದು, ನೋಡಾ
ಅಪ್ರಮಾಣ ಕೂಡಲಸಂಗಮದೇವ.
೧೬೧
ವಾತುಲಸೂತ್ರೇ ಸಾಕ್ಷಿ-
ಆಧಾರೇ ಕರ್ಮಸಾದಾಖ್ಯಂ ಸ್ವಾಧಿಷ್ಠಾನೇ ಚ ಕರ್ತೃಕಂ |
ಮಣಿಪೂರೇ ಚ ಮೂರ್ತಂ ಚ ಅಮೂರ್ತಿಂ ಚ ಅನಾಹತೇ ||
ವಿಶುದ್ಧೌಚ ಶಿವಂ ಚೈವ ಆಜ್ಞಾಯಾಂ ಮಹಾಸಾದಾಖ್ಯಂ |
ಇತಿ ಷಟ್ಸಾದಾಖ್ಯಂ ಚೈವ ಸ್ಥಾನೇಸ್ತಾನೇ ಸಮಾಚರೇತ್ || ಎಂದುದಾಗಿ
ಅಪ್ರಮಾಣ ಕೂಡಲಸಂಗಮದೇವ.
೧೬೨
ಇನ್ನು ಷಡ್ವಿಧಹಸ್ತದುತ್ಪತ್ಯವದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ ಜ್ಯೋತಿಸ್ವರೂಪದಲ್ಲಿ,
ಭಾವಹಸ್ತ ಉತ್ಪತ್ಯವಾಯಿತ್ತು.
ಆ ಪ್ರಣವದ ದರ್ಪಣಾಕಾರದಲ್ಲಿ ಜ್ಞಾನಹಸ್ತ ಉತ್ಪತ್ಯವಾಯಿತ್ತು.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ಸುಮನ ಹಸ್ತ ಉತ್ಪತ್ಯವಾಯಿತ್ತು.
ಆ ಪ್ರಣವದ ಕುಂಡಲಾಕಾರದಲ್ಲಿ ನಿರಹಂಕಾರ ಹಸ್ತ ಉತ್ಪತ್ಯವಾಯಿತ್ತು.
ಆ ಪ್ರಣವದ ದಂಡಕಸ್ವರೂಪದಲ್ಲಿ ಸುಬುದ್ಧಿಹಸ್ತ ಉತ್ಪತ್ಯವಾಯಿತ್ತು.
ಆ ಪ್ರಣವದ ತಾರಕಸ್ವರೂಪದಲ್ಲಿ ಸುಚಿತ್ತಹಸ್ತ
ಉತ್ಪತ್ಯವಾಯಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೬೩
ಅಸಿಪದಾತೀತಾಗಮೇ ಸಾಕ್ಷಿ-
ಓಂಕಾರಜ್ಯೋತಿಸ್ವರೂಪೇ ಚ ಭಾವಹಸ್ತಂ ಚ ಜಾಯತೇ |
ಓಂಕಾರದರ್ಪಣಾಕಾರೇ ಜ್ಞಾನಹಸ್ತಂ ಚ ಜಾಯತೇ ||
ಓಂಕಾರೇಚಾರ್ಧಚಂದ್ರೇ ಚ ಮನೋಹಸ್ತಂ ಚ ಜಾಯತೇ |
ಓಂಕಾರಕುಂಡಲಾಕಾರೇ ನಿರಹಂಕಾರಂ ಚ ಜಾಯತೇ ||
ಓಂಕಾರದಂಡಸ್ವರೂಪೇ ಚ ಬುದ್ಧಿ ಹಸ್ತಂಚ ಜಾಯತೇ |
ಓಂಕಾರತಾರಕಾರೂಪೋ ಚಿತ್ತ ಹಸ್ತಂ ಚ ಜಾಯತೇ ||
ಇತಿ ಷಡ್ವಧಹಸ್ತಾಶ್ಚ ಸ್ಥಾನೇ ಸ್ಥಾನೇ ಚ ಜಾಯತೇ | ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೧೬೪
ಇನ್ನು ಷಡ್ವಿಧಹಸ್ತಂಗಳ ನೆಲೆ ಅದೆಂತೆಂದಡೆ :
ಆಧಾರಚಕ್ರದಲ್ಲಿ ಸುಚಿತ್ತಹಸ್ತವಿಹುದು.
ಸ್ವಾಧಿಷ್ಠಾನಚಕ್ರದಲ್ಲಿ ಸುಬುದ್ಧಿಹಸ್ತವಿಹುದು.
ಮಣಿಪೂರಕಚಕ್ರದಲ್ಲಿ ನಿರಹಂಕಾರ ಹಸ್ತವಿಹುದು.
ಅನಾಹತಚಕ್ರದಲ್ಲಿ ಸುಮನಹಸ್ತವಿಹುದು.
ವಿಶುದ್ಧಿಚಕ್ರದಲ್ಲಿ ಜ್ಞಾನಹಸ್ತವಿಹುದು.
ಆಜ್ಞಾಚಕ್ರದಲ್ಲಿ ಭಾವಹಸ್ತವಿಹುದು. ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೬೫
ಚಕ್ರಾತೀತಾಗಮೇ || ಸಾಕ್ಷಿ ||
ಆಧಾರ ಸುಚಿತ್ತಂ ಚ ಸ್ವಾಧಿಷ್ಠಾನೇ ಸುಬುದ್ಧಿಕಂ |
ಮಣಿಪೂರೇಚಹಂಕಾರಂ ಮನೋಹಸ್ತಂಚನಾಹತಂ ||
ವಿಶುದ್ಧಿ ಜ್ಞಾನಹಸ್ತಂಶ್ಚ ಆಜ್ಞಾಯಾಂ ಭಾವಹಸ್ತಕಂ
ಇತಿ ಹಸ್ತಸ್ಯ ಭೇದಾಜ್ಞಾ ದುರ್ಲಭಂ ಚ ವಕಾನನೇ |
ಎಂದುದಾಗಿ ಅಪ್ರಮಾಣ ಕೂಡಲಸಂಗಮದೇವ.
೧೬೬
ಇನ್ನು ನವಶಕ್ತಿಗಳುತ್ಪತ್ಯ ಅದೆಂತೆಂದಡೆ :
ಏನು ಏನೂ ಏನಲಿಲ್ಲದ ಮಹಾಘನ ನಿರಂಜನ ವಸ್ತುವಿನ ನೆನಹು ಮಾತ್ರದಲ್ಲಿ
ನಿರ್ಭಿನ್ನ ಶಕ್ತಿ ಹುಟ್ಟಿದಳು.
ಆ ನಿರ್ಭಿನ್ನ ಶಕ್ತಿಯ ನೆನಹುಮಾತ್ರದಲ್ಲಿ ನಿಭ್ರಾಂತ ಶಕ್ತಿ ಹುಟ್ಟದಳು.
ಆ ನಿಭ್ರಾಂತ ಶಕ್ತಿಯ ನೆನಹುಮಾತ್ರದಲ್ಲಿ ನಿರ್ಮಾಯ ಶಕ್ತಿ ಹುಟ್ಟಿದಳು.
ಆ ನಿರ್ಮಾಯ ಶಕ್ತಿಯ ನೆನಹುಮಾತ್ರದಲ್ಲಿ ಹಾಕಿನಿ ಶಕ್ತಿ ಹುಟ್ಟಿದಳು.
ಆ ಹಾಕಿನಿ ಶಕ್ತಿಯ ನೆನಹುಮಾತ್ರದಲ್ಲಿ ಠಾಕಿನಿ ಶಕ್ತಿ ಹುಟ್ಟಿದಳು.
ಆ ಠಾಕಿನಿ ಶಕ್ತಿಯ ನೆನಹುಮಾತ್ರದಲ್ಲಿ ಶಾಕಿನಿ ಶಕ್ತಿ ಹುಟ್ಟಿದಳು.
ಆ ಶಾಕಿನಿ ಶಕ್ತಿಯ ನೆನಹುಮಾತ್ರದಲ್ಲಿ ಲಾಕಿನಿ ಶಕ್ತಿ ಹುಟ್ಟಿದಳು.
ಆ ಲಾಕಿನಿ ಶಕ್ತಿಯ ನೆನಹುಮಾತ್ರದಲ್ಲಿ ರಾಕಿನಿ ಶಕ್ತಿ ಹುಟ್ಟಿದಳು.
ಆ ರಾಕಿನಿ ಶಕ್ತಿಯ ನೆನಹುಮಾತ್ರದಲ್ಲಿ ಕಾಕಿನಿ ಶಕ್ತಿ ಹುಟ್ಟಿದಳು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೬೭
ನಿರಾಮಯಾತೀತಾಗಮೇ | ಸಾಕ್ಷಿ-
ನಿರಂಜನ್ಯಮನೋಜ್ಞಾನಾನ್ನಿರ್ಭಿನ್ನಶ್ಚ ಸಮುದ್ಭವಃ |
ನಿರ್ಭಿನ್ನಸ್ಯ ಮನೋಜ್ಞಾನಾನ್ನಿಭ್ರಾಂತಶಕ್ತಿರುದ್ಭವಾ ||
ನಿಭ್ರಾಂತ ಮನೋಜ್ಞಾನಾನ್ನಿರ್ಮಾಯಂಚ ಸಮುದ್ಭವಂ |
ನಿರ್ಮಾಯಸ್ಯ ಮನೋಜ್ಞಾನಾತ್ ಹಾಕಿನೀಶಕ್ತಿರುದ್ಭವಾ ||
ಹಾಕಿನೇಶ್ಚ ಮನೋಜ್ಞಾನಾತ್ ಢಾಕಿನಿಶ್ಚ ಸಮುದ್ಭವಾ |
ಡಾಕಿನೇಶ್ಚ ಮನೋಜ್ಞಾನಾತ್ ಶಾಕಿನಿಶ್ಚ ಸಮುದ್ಭವಾ ||
ಶಾಕಿನೇಶ್ಚ ಮನೋಜ್ಞಾನಾತ್ ಲಾಕಿನಿಶ್ಚ ಸಮುದ್ಭವಾ |
ಲಾಕಿನೇಶ್ಚ ಮನೋಜ್ಞಾನಾತ್ ರಾಕಿನಿಶ್ಚ ಸಮುದ್ಭವಾ ||
ರಾಕಿನೇಶ್ಚ ಮನೋಜ್ಞಾನಾತ್ ಕಾಕಿನಿಶ್ಚ ಸಮುದ್ಭವಾ |
ಏಕೈಕಂ ಪ್ರಾಣಮಾಖ್ಯಾತಂ ಏಕೈಕಂತು ಸಮನ್ವಿತಂ || ಎಂದುದಾಗಿ
ಅಪ್ರಮಾಣ ಕೂಡಲಸಂಗಮದೇವ.
೧೬೮
ಇನ್ನು ನವಶಕ್ತಿಗಳನೆಲೆ ಅದೆಂತೆಂದಡೆ :
ಆಧಾರ ಚಕ್ರದಲ್ಲಿ ಕಾಕಿನಿ ಶಕ್ತಿ ಇಹಳು.
ಸ್ವಾಧಿಷ್ಠಾನ ಚಕ್ರದಲ್ಲಿ ರಾಕಿನಿಶಕ್ತಿ ಇಹಳು.
ಮಣಿಪೂರಕ ಚಕ್ರದಲ್ಲಿ ಲಾಕಿನಿಶಕ್ತಿ ಇಹಳು.
ಅನಾಹತ ಚಕ್ರದಲ್ಲಿ ಶಾಕಿನಿಶಕ್ತಿ ಇಹಳು.
ವಿಶುದ್ಧಿ ಚಕ್ರದಲ್ಲಿ ಠಾಕಿನಿಶಕ್ತಿ ಇಹಳು.
ಆಜ್ಞಾ ಚಕ್ರದಲ್ಲಿ ಹಾಕಿನಿಶಕ್ತಿ ಇಹಳು.
ಬ್ರಹ್ಮ ಚಕ್ರದಲ್ಲಿ ನಿರ್ಮಾಯಾಶಕ್ತಿ ಇಹಳು.
ಶಿಖಾ ಚಕ್ರದಲ್ಲಿ ನಿಭ್ರಾಂತಶಕ್ತಿ ಇಹಳು.
ಪಶ್ಚಿಮ ಚಕ್ರದಲ್ಲಿ ನಿರ್ಭಿನ್ನಶಕ್ತಿ ಇಹಳು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೬೯
ಸಾಕ್ಷಿ-
ಆಧಾರೇ ಕಾಕಿನಿಶ್ಚೈವ ಸ್ವಾಧಿಷ್ಠಾನೇ ಚ ರಾಕಿನಿ |
ಲಾಕಿನಿ ಮಣಿಪೂರೇ ಚ ಶಾಕಿನಿಶ್ಚ ಅನಾಹತೇ ||
ವಿಶುದ್ಧೌ ಠಾಕಿನಿಶ್ಚೈವ ಆಜ್ಞಾಯಾಂ ಹಾಕಿನಿಸ್ಥಿಥಾ |
ಬ್ರಹ್ಮಚಕ್ರೇ ತು ನಿರ್ಮಾಯಾ ಶಿಖಾಚಕ್ರೇ ನಿಭ್ರಾಂತಕಂ ||
ಪಶ್ಚಿಮೇ ತು ನಿರ್ಭಿನ್ನಾ ಸ್ಥಾನೇ ಸ್ಥಾನೇ ಸಮಾಚರೇತ್ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೧೭೦
ಇನ್ನು ಷಡ್ವಿಧ ದೇವತೆಗಳುತ್ಪತ್ಯ, ಅದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ಜ್ಯೋತಿಸ್ವರೂಪದಲ್ಲಿ ಆತ್ಮನುತ್ಪತ್ಯವಾದನು.
ಆ ಪ್ರಣವದ ದರ್ಪಣಾಕಾರದಲ್ಲಿ ಸದಾಶಿವನುತ್ಪತ್ಯವಾದನು.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ಈಶ್ವರನುತ್ಪತ್ಯವಾದನು.
ಆ ಪ್ರಣವದ ತಾರಕಕುಂಡಲಾಕಾರದಲ್ಲಿ ರುದ್ರನುತ್ಪತ್ಯವಾದನು.
ಆ ಪ್ರಣವದ ದಂಡಕಸ್ವರೂಪದಲ್ಲಿ ವಿಷ್ಣು ಉತ್ಪತ್ಯವಾದನು.
ಆ ಪ್ರಣವದ ತಾರಕ ಸ್ವರೂಪದಲ್ಲಿ ಬ್ರಹ್ಮ ಉತ್ಪತ್ಯವಾದನು
ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೧೭೧
ಬ್ರಹ್ಮತ್ಪರಸೂತ್ರೇ ಸಾಕ್ಷಿ-
ಓಂಕಾರಜ್ಯೋತಿರೂಪೇ ಚ ಜಿವಾತ್ಮಾ ಚ ಸಜಾಯತೇ |
ಓಂಕಾರದರ್ಪಣಾಕಾರೇ ಸದಾಶಿವಶ್ಚ ಜಾಯತೇ ||
ಓಂಕಾರಚಾರ್ಧಚಂದ್ರೇಚ ಈಶ್ವರಶ್ಚ ಸಜಾಯತೇ |
ಓಂಕಾರ ಕುಂಡಲಾಕಾರೇ ಕಾಲರುದ್ರಶ್ಚ ಜಾಯತೇ ||
ಓಂಕಾರದಂಡರೂಪೇಚ ನಾರಾಯಣಶ್ಚ ಜಾಯತೇ |
ಓಂಕಾರತಾರಕಾರೂಪೇ ವಿರಿಂಚಿಶ್ಚ ಸಜಾಯತೇ || ಎಂಬುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೧೭೨
ಇನ್ನು ನವಷಡ್ವಿಧ ಅಧಿದೇವತೆಗಳ ನೆಲೆ ಅದೆಂತೆಂದಡೆ :
ಆಧಾರ ಚಕ್ರಕ್ಕೆ ಬ್ರಹ್ಮನಧಿದೇವತೆ.
ಸ್ವಾಧಿಷ್ಠಾನ ಚಕ್ರಕ್ಕೆ ವಿಷ್ಣು ಅಧಿದೇವತೆ.
ಮಣಿಪೂರಕ ಚಕ್ರಕ್ಕೆ ರುದ್ರನಧಿದೇವತೆ.
ಅನಾಹತ ಚಕ್ರಕ್ಕೆ ಈಶ್ವರನಧಿದೇವತೆ.
ವಿಶುದ್ಧಿ ಚಕ್ರಕ್ಕೆ ಸದಾಶಿವನಧಿದೇವತೆ.
ಆಜ್ಞಾ ಚಕ್ರಕ್ಕೆ ಆತ್ಮನಧಿದೇವತೆ.
ಬ್ರಹ್ಮ ಚಕ್ರಕ್ಕೆ ಅಂತರಾತ್ಮನೆಂಬ ಮಹಾಗುರುವೆ ಅಧಿದೇವತೆ.
ಶಿಖಾಚಕ್ರಕ್ಕೆ ಪರಮಾತ್ಮನೆಂಬ ಮಹಾಲಿಂಗವೆ ಅಧಿದೇವತೆ.
ಪಶ್ಚಿಮ ಚಕ್ರಕ್ಕೆ ಸರ್ವಾತ್ಮನೆಂಬ ಮಹಾ ಜಂಗಮನೆ ಅಧಿದೇವತೆ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೭೩
ಇನ್ನು ಅಷ್ಟ ನಾದದುತ್ಪತ್ಯವದೆಂತೆಂದಡೆ :
ನಿಶ್ಶಬ್ದವೆಂಬ ಪರಬ್ರಹ್ಮದ ನೆನಹು ಮಾತ್ರದಲ್ಲಿ ಸಿಂಹನಾಡದ ಉತ್ಪತ್ಯ
ಆ ಸಿಂಹನಾದದಲ್ಲಿ ದಿವ್ಯನಾದ ಉತ್ಪತ್ಯ
ಆ ದಿವ್ಯನಾದದಲ್ಲಿ ಪ್ರಣವನಾದ ಉತ್ಪತ್ಯ
ಆ ಪ್ರಣವನಾದದಲ್ಲಿ ಮೇಘನಾದ ಉತ್ಪತ್ಯ
ಆ ಮೇಘಧ್ವನಿನಾದದಲ್ಲಿ ಭೇರಿನಾದ ಉತ್ಪತ್ಯ
ಆ ಭೇರಿನಾದದಲ್ಲಿ ಘಂಟಾನಾದ ಉತ್ಪತ್ಯ
ಆ ಘಂಟಾನಾದದಲ್ಲಿ ವೀಣಾನಾದ ಉತ್ಪತ್ಯ
ಆ ವೀಣಾನಾದದಲ್ಲಿ ಪೆಣ್ದುಂಬಿಯನಾದ ಉತ್ಪತ್ಯ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೭೪
ಸಾಮವೇದೇ, ಸಾಕ್ಷಿ-
ಓಂಕಾರ ಬ್ರಹ್ಮಣಿ ಸಿಂಹೋ ಜನಿತಾ, ಸಿಂಹನಾದೌ ದಿವ್ಯಃ ಜನಿತಾ,
ದಿವ್ಯನಾದೌ ಪ್ರಣವಃ ಜನಿತಾ, ಪ್ರಣವನಾದೌ ಮೇಘಧ್ವನಿಃ ಜನಿತಾ,
ಮೇಘಧ್ವನೌ ಭೇರಿನಾದಃ ಜನಿತಾ, ಭೇರಿನಾದೌ ಘಂಟಾನಾದಃ ಜನಿತಾ,
ಘಂಟಾನಾದೌ ವೀಣಾನಾದಃ ಜನಿತಾ, ವೀಣಾನಾದೌ ಭ್ರಮರನಾದಃ ಜನಿತಾ,
ಎಂದುದಾಗಿ, ಅಪ್ರಮಾಣ ಕೂಡಲಸಂಗಮದೇವ.
೧೭೫
ಇನ್ನು ಅಷ್ಟನಾದದ ನೆಲೆ ಅದೆಂತೆಂದಡೆ :
ಆಧಾರ ಚಕ್ರದಲ್ಲಿ ಪೆಣ್ದುಂಬಿಯನಾದವಿಹುದು.
ಸ್ವಾಧಿಷ್ಠಾನ ಚಕ್ರದಲ್ಲಿ ವೀಣಾನಾದವಿಹುದು.
ಮಣಿಪೂರಕ ಚಕ್ರದಲ್ಲಿ ಘಂಟಾನಾದವಿಹುದು.
ಅನಾಹತ ಚಕ್ರದಲ್ಲಿ ಭೇರಿನಾದವಿಹುದು.
ವಿಶುದ್ಧಿ ಚಕ್ರದಲ್ಲಿ ಮೇಘಧ್ವನಿನಾದವಿಹುದು.
ಆಜ್ಞಾ ಚಕ್ರದಲ್ಲಿ ಪ್ರಣವನಾದವಿಹುದು.
ಬ್ರಹ್ಮ ಚಕ್ರದಲ್ಲಿ ದಿವ್ಯನಾದವಿಹುದು.
ಶಿಖಾ ಚಕ್ರದಲ್ಲಿ ಸಿಂಹನಾದವಿಹುದು. ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೭೬
ಅಸಿ ಪದಾಗಮಸಾರೇ, ಸಾಕ್ಷಿ :
ಆಧಾರೇ ಭ್ರಮರಂ ಚೈವ ಸ್ವಾಧಿಷ್ಠೇವೀಣಕಂ ತಥಾ |
ಮಣಿಪೂರಂ ಚ ಘಂಟಾಂ ಚ ಭೇರಿನಾದಂ ಚನಾಹತಂ ||
ವಿಶುದ್ಧಿ ಮೇಘನಾದಂ ಚ ಆಜ್ಞೇ ಪ್ರಣವ ನಾದಕಂ |
ಬ್ರಹ್ಮಾ ಚ ದಿವ್ಯನಾದಂ ಚ ಸಿಂಹನಾದೆ ಶಿಖಾಗ್ರಕಂ ||
ಏಕಮಷ್ಟನಾದಂ ಜ್ಞಾತ್ವಾ ದುರ್ಲಭಂ ಚ ವರಾನನೇ | ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೧೭೭
ಇನ್ನು ಷಡ್ವಿಧ ಭಕ್ತಿ ಉತ್ಪತ್ಯವದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ಜ್ಯೋತಿ ಸ್ವರೂಪದಲ್ಲಿ ಸಮರಸಭಕ್ತಿ ಹುಟ್ಟಿತ್ತು.
ಆ ಪ್ರಣವದ ದರ್ಪಣಾಕಾರದಲ್ಲಿ ಆನಂದಭಕ್ತಿ ಹುಟ್ಟಿತ್ತು.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ಅನುಭಾವಭಕ್ತಿ ಹುಟ್ಟಿತ್ತು.
ಆ ಪ್ರಣವದ ಕುಂಡಲಾಕಾರದಲ್ಲಿ ಅವಧಾನಭಕ್ತಿ ಹುಟ್ಟಿತ್ತು.
ಆ ಪ್ರಣವದ ದಂಡಕಸ್ವರೂಪದಲ್ಲಿ ನೈಷ್ಠಿಕಾಭಕ್ತಿ ಹುಟ್ಟಿತ್ತು.
ಆ ಪ್ರಣವದ ತಾರಕಾ ಸ್ವರೂಪದಲ್ಲಿ ಸದ್ಭಕ್ತಿ ಹುಟ್ಟಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೭೮
ಅಸಿಪದಾತೀತಾಗಮೇ ಸಾಕ್ಷಿ :
ಓಂಕಾರ ಜ್ಯೋತಿಸ್ವರೂಪೇ ಚ ಸಮರಸಂ ಸಮುದ್ಭವಂ |
ಓಂಕಾರ ದರ್ಪಣಾಕಾರೇ ಆನಂದಭಕ್ತಿಚೋದ್ಬವಂ ||
ಓಂಕಾರ ಅರ್ಧಚಂದ್ರೇಚ ಅನುಭಾವ ಸಮುದ್ಭವಂ |
ಓಂಕಾರ ಕುಂಡಲಾಕಾರೇ ಅವಧಾನ ಸಮುದ್ಭವಂ ||
ಓಂಕಾರ ದಂಡಸ್ವರೂಪೇಚ ನೈಷ್ಠಿಕಾ ಭಕ್ತಿಚೋದ್ಭವಂ |
ಓಂಕಾರ ತಾರಕಾರೂಪೇ ಸದ್ಭಕ್ತಿಶ್ಚ ಸಮುದ್ಭವಂ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೧೭೯
ಇನ್ನು ಷಡ್ವಿಧ ಭಕ್ತಿಯ ನೆಲೆ ಅದೆಂತೆಂದಡೆ :
ಆಧಾರ ಚಕ್ರದಲ್ಲಿ ಸದ್ಭಕ್ತಿ ಇಹುದು.
ಸ್ವಾಧಿಷ್ಠಾನ ಚಕ್ರದಲ್ಲಿ ನೈಷ್ಠಿಕಾಭಕ್ತಿ ಇಹುದು.
ಮಣಿಪೂರಕ ಚಕ್ರದಲ್ಲಿ ಅವಧಾನಭಕ್ತಿ ಇಹುದು.
ಅನಾಹತ ಚಕ್ರದಲ್ಲಿ ಅನುಭಾವಭಕ್ತಿ ಇಹುದು.
ವಿಶುದ್ಧಿ ಚಕ್ರದಲ್ಲಿ ಆನಂದಭಕ್ತಿ ಇಹುದು.
ಆಜ್ಞಾ ಚಕ್ರದಲ್ಲಿ ಸಮರಸಭಕ್ತಿ ಇಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೮೦
ಅಸಿಪದಾತೀತಾಗಮೇ ಸಾಕ್ಷಿ-
ಆಧಾರೇ ಭೃತ್ಯಭಕ್ತಿಶ್ಚ ಸ್ವಾಧ್ವಿಷ್ಠೇ ನೈಷ್ಠಿಕಾಂ ತಥಾ |
ಅವಧಾನೇ ತಥಾ ಪೂರಂ ಅನುಭಾನಂ ಚನಾಹತಂ ||
ಆನಂದಶ್ಚ ವಿಶುದ್ಧಿಶ್ಚ ಆಜ್ಞೆ ಸಮರಸಂ ಭವೇತ್ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೧೮೧
ಇನ್ನು ಷಡ್ವಿಧ ಪರಿಣಾಮದುತ್ಪತ್ಯವದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ಜ್ಯೋತಿಸ್ವರೂಪದಲ್ಲಿ ಪರಿಣಾಮ ಉತ್ಪತ್ಯವಾಯಿತ್ತು.
ಆ ಪ್ರಣವದ ದರ್ಪಣಾಕಾರದಲ್ಲಿ ಶಬ್ದ ಉತ್ಪತ್ಯವಾಯಿತ್ತು.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ಸ್ಪರ್ಶಉತ್ಪತ್ಯವಾಯಿತ್ತು.
ಆ ಪ್ರಣವದ ಕುಂಡಲಾಕಾರದಲ್ಲಿ ರೂಪ ಉತ್ಪತ್ಯವಾಯಿತ್ತು.
ಆ ಪ್ರಣವದ ದಂಡಪಸ್ವರೂಪದಲ್ಲಿ ರಸ ಉತ್ಪತ್ಯವಾಯಿತ್ತು.
ಆ ಪ್ರಣವದ ತಾರಕಾಸ್ವರೂಪದಲ್ಲಿ ಗಂಧ ಉತ್ಪತ್ಯವಾಯಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
ಬಾಲಸಂಗಯ್ಯನ ವಚನಗಳು: 182-201
೧೮೨
ಉತ್ತರವಾತುಲಸಾರೇ ಸಾಕ್ಷಿ-
ಓಂಕಾರ ಜ್ಯೋತಿ ರೂಪೇಚ ತೃಪ್ತಿಶ್ಚೈವ ಸಮುದ್ಭವಂ |
ಓಂಕಾರ ದರ್ಪಣಾಕಾರೇ ಶಬ್ದಶ್ಚೈವ ಸಮುದ್ಭವಂ ||
ಓಂಕಾರ ಅರ್ಧಚಂದ್ರಶ್ಚ ಸ್ಪರ್ಶನಂ ಚ ಸಮುದ್ಭವಂ |
ಓಂಕಾರ ಕುಂಡಲಾಕಾರೇ ರೂಪಂಚೈವ ಸಮುದ್ಭವಂ ||
ಓಂಕಾರ ದಂಡ ರೂಪೇಚ ರಸಂ ಚೈವ ಸಮುದ್ಭವಂ |
ಓಂಕಾರ ತಾರಕಾರೂಪೇ ಗಂಧಂ ಚೈವ ಸಮುದ್ಭವಂ ||
ಇತಿ ಷಷ್ಠದ್ರವ್ಯಂ ಚೈವ ಸ್ಥಾನೇ ಸ್ಥಾನೇ ಸಮುದ್ಭವಂ | ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೧೮೩
ಇನ್ನು ಷಡ್ವಿಧ ಪರಿಣಾಮದ ನೆಲೆ ಅದೆಂತೆಂದಡೆ :
ಆಧಾರಚಕ್ರದಲ್ಲಿ ಗಂಧವಿಹುದು.
ಸ್ವಾಧಿಷ್ಠಾನಚಕ್ರದಲ್ಲಿ ರಸವಿಹುದು.
ಮಣಿಪೂರಕಚಕ್ರದಲ್ಲಿ ರೂಪವಿಹುದು.
ಅನಾಹತಚಕ್ರದಲ್ಲಿ ಸ್ಪರ್ಶನವಿಹುದು.
ವಿಶುದ್ಧಚಕ್ರದಲ್ಲಿ ಶಬ್ದವಿಹುದು.
ಆಜ್ಞಾಚಕ್ರದಲ್ಲಿ ಪರಿಣಾಮವಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೮೪
ಉತ್ತರವಾತುಲಸಾರೇ, ಸೂತ್ರ, ಸಾಕ್ಷಿ :
ಆಧಾರಂ ಚೈವ ಗಂಧಂ ಚ ಸ್ವಾಧಿಷ್ಠೇರಸಮುಚ್ಯತೆ |
ಮಣಿಪೂರಂ ಚ ರೂಪಂ ಚ ಸ್ಪರ್ಶನಂ ಚ ಅನಾಹತಂ ||
ವಿಶುದ್ಧಿಶ್ಚ ಶಬ್ದಂಚ ಆಜ್ಞೇಯಂ ತೃಪ್ತಿ ಮೇವಚ | ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೧೮೫
ಇನ್ನು ಋಗ್ವೇದ ಯಜುರ್ವೇದ ಸಾಮವೇದ ಅಥರ್ವಣವೇದ
ಅಜಪೆ ಗಾಯತ್ರಿ ಉತ್ಪತ್ಯವದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ತಾರಕಾ ಸ್ವರೂಪದಲ್ಲಿ ಋಗ್ವೇದ ಉದ್ಭವವಾಯಿತ್ತು.
ಆ ಪ್ರಣವದ ದಂಡಸ್ವರೂಪದಲ್ಲಿ ಯಜುರ್ವೇದ ಉತ್ಪತ್ಯವಾಯಿತ್ತು.
ಆ ಪ್ರಣವದ ಕುಂಡಲಾಕಾರದಲ್ಲಿ ಸಾಮವೇದ ಉದ್ಭವವಾಯಿತ್ತು.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ಅಥರ್ವಣವೇದ ಉದ್ಭವವಾಯಿತ್ತು.
ಆ ಪ್ರಣವದ ದರ್ಪಣಾಕಾರದಲ್ಲಿ ಗಾಯತ್ರಿ ಉದ್ಭವವಾಯಿತ್ತು.
ಆ ಪ್ರಣವದ ಜ್ಯೋತಿಸ್ವರೂಪದಲ್ಲಿ ಅಜಪೇ ಉತ್ಪತ್ಯವಾಯಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೮೬
ಶಿವಾಗಮೇ ಸಾರೆ, ಸಾಕ್ಷಿ :
ಓಂಕಾರ ಜ್ಯೋತಿಸ್ವರೂಪೇ ಚ ಅಜಪಂ ಚ ಚ ಜಾಯತೇ |
ಓಂಕಾರ ದರ್ಪಣಾಕಾರೇ ಗಾಯತ್ರಿಶ್ಚ ಚ ಜಾಯತೇ ||
ಓಂಕಾರ ಅರ್ಧಚಂದ್ರೇಚ ಅಥರ್ವಣಂ ಚ ಚ ಜಾಯತೇ |
ಓಂಕಾರ ಕುಂಡಲಾಕಾರೇ ಸಾಮವೇದಂ ಚ ಚ ಜಾಯತೇ ||
ಓಂಕಾರ ದಂಡ ಸ್ವರೂಪೇ ಚ ಯಜುರ್ವೇದಂ ಚ ಜಾಯತೇ |
ಓಂಕಾರ ತಾರಕಾ ರೂಪೇ ಋಗ್ವೇದಂ ಚ ಜಾಯತೇ ||
ಏವಂ ವೇದ ಸಮುತ್ಪನ್ನಂ ಸುಸೂಕ್ಷ್ಮಂ ಕಮಲಾನನೇ | ಎಂದುದಾಗಿ
ಅಪ್ರಮಾಣ ಕೂಡಲಸಂಗಮದೇವ.
೧೮೭
ಇನ್ನು ಋಗ್ವೇದ ಯಜುರ್ವೇದ ಸಾಮವೇದ ಅಥರ್ವಣವೇದ
ಗಾಯತ್ರಿ ಅಜಪೆಯ ನೆಲೆ, ಅದೆಂತೆಂದಡೆ :
ಆಧಾರ ಚಕ್ರದಲ್ಲಿ ಋಗ್ವೇದವಿಹುದು.
ಸ್ವಾಧಿಷ್ಠಾನ ಚಕ್ರದಲ್ಲಿ ಯಜುರ್ವೇದವಿಹುದು.
ಮಣಿಪೂರಕ ಚಕ್ರದಲ್ಲಿ ಸಾಮವೇದವಿಹುದು.
ಅನಾಹತ ಚಕ್ರದಲ್ಲಿ ಅಥರ್ವಣವೇದವಿಹುದು.
ವಿಶುದ್ಧಿ ಚಕ್ರದಲ್ಲಿ ಗಾಯತ್ರೀ ಮಂತ್ರವಿಹುದು.
ಆಜ್ಞಾ ಚಕ್ರದಲ್ಲಿ ಅಜಪೆ ಮಂತ್ರವಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೮೮
ನೀಲಕಂಠಸಾರೇ ಸಾಕ್ಷಿ :
ಆಧಾರೇ ಋಗ್ವೇದಂ ಚ ಸ್ವಾಧಿಷ್ಠಿ ಯಜುರ್ವೇದಕಂ |
ಮಣಿಪೂರಂ ಚ ನಾಮಂ ಚ ಅತಃ ಶ್ರುತಿಶ್ಚನಾಹತಂ ||
ಗಾಯತ್ರಿಶ್ಚ ವಿಶುದ್ಧಿಶ್ಚ ಆಜ್ಞಾಯೆ ಅಜಪಂ ಭವೇತ್ | ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೧೮೯
ಇನ್ನು ಅಖಂಡಲಿಂಗದ ವರ್ಮ ಅದೆಂತೆಂದಡೆ :
ಲಿಂಗವೆಂಬುದು ನಾದಬಿಂದು ಕಲಾತೀತ
ಲಿಂಗವೆಂಬುದು ಅಖಂಡ ಜ್ಞಾನ
ಲಿಂಗವೆಂಬುದು ಅಖಂಡ ಪರಿಪೂರ್ಣ
ಲಿಂಗವೆಂಬುದು ನಿರಾಮಯ
ಲಿಂಗವೆಂಬುದು ನಿಃಶಬ್ದ ಬ್ರಹ್ಮ
ಲಿಂಗವೆಂಬುದು ಹರಿಬ್ರಹ್ಮಾದಿಗಳ ನಡುವೆ ನೆಗಳ್ದ ಜ್ಯೋತಿರ್ಮಯಲಿಂಗವು.
ಸಾಕ್ಷಿ : ಅಖಿಲಾರ್ಣವ ಲಯಾನಾಂ ಲಿಂಗ ಮುಖ್ಯಂ ಪರಂ ತಥಾ |
ಪರಂ ಗೂಢಂ ಶರೀರಸ್ಥಂ ಲಿಂಗಕ್ಷೇತ್ರಮನಾದಿವತ್ ||
ಯಥಾ ಮಿಶ್ರಕಂ ತೇಜ ಸ ಲಿಂಗಂ ಪಂಚ ಸಂಜ್ಞಕಂ | ಎಂದುದಾಗಿ,
ಇದು ಲಿಂಗದ ವರ್ಮ ಅಪ್ರಮಾಣ ಕೂಡಲಸಂಗಮದೇವ.
೧೯೦
ಆಧಾರ ಚಕ್ರದಲ್ಲಿ ಅನಾದಿ ಎಂಬ ಸಂಜ್ಞೆ,
ಸ್ವಾಧಿಷ್ಠಾನ ಚಕ್ರದಲ್ಲಿ ಲಿಂಗಕ್ಷೇತ್ರವೆಂಬ ಸಂಜ್ಞೆ,
ಮಣಿಪೂರಕ ಚಕ್ರದಲ್ಲಿ ಶರೀರವೆಂಬ ಸಂಜ್ಞೆ,
ಅನಾಹತ ಚಕ್ರದಲ್ಲಿ ಗೂಢವೆಂಬ ಸಂಜ್ಞೆ,
ವಿಶುದ್ಧಿ ಚಕ್ರದಲ್ಲಿ ಪರವೆಂಬ ಸಂಜ್ಞೆ,
ಆಜ್ಞಾ ಚಕ್ರದಲ್ಲಿ ನಿರಾಕುಳವೆಂಬ ಸಂಜ್ಞೆ,
ಇದು ಸೂಕ್ಷ್ಮಕ್ಕು ಸೂಕ್ಷ್ಮವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೯೧
ಶಿವಲಿಂಗ ಸೂತ್ರೇ ಸಾಕ್ಷಿ :
ಆಧಾರಂ ಚನಾದಿಶ್ಚೈವ ಸ್ವಾಧಿಷ್ಠೇ ಲಿಂಗಕ್ಷೇತ್ರಕಂ |
ಶರೀರಂ ಮಣಿಪೂರಂ ಚ ಗೂಢಂ ಚನಾಹತಂ ||
ತಥಾ ವಿಶುದ್ಧಿಶ್ಚ ಪರಂ ಚೈವ ಆಜ್ಞಾ ನಿರಾಕುಳಂ ಭವೇತ್ |
ಇತಿ ಷಷ್ಠ ಸಂಜ್ಞೆ ಜ್ಞಾತ್ವಾ ದುರ್ಲಭಂ ಚ ವರಾನನೇ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೧೯೨
ಶ್ರೀ ಷಡ್‌ಚಕ್ರದ ಅರ್ಪಿತಾವಧಾನ
ಇನ್ನು ಷಡ್‌ಚಕ್ರದ ಅರ್ಪಿತಾವಧಾನ ಭೇದವೆಂತೆಂದಡೆ :
ಗುದ ಸ್ಥಾನದಲ್ಲಿ ಆಧಾರಚಕ್ರ ಪೃಥ್ವಿ ಎಂಬ ಮಹಾಭೂತ
ಆ ಚಕ್ರ ಚತುಷ್ಕೋಣಾಕಾರ, ಚತುರ್ದಳಪದ್ಮ,
ಆ ಪದ್ಮ ಕೆಂಪುವರ್ಣ; ಅಲ್ಲಿ ವಶಷಸ ಎಂಬ ಚತುರಾಕ್ಷರ
ಅಲ್ಲಿ ಪೀತವರ್ಣ ಸದ್ಯೋಜಾತ ಮುಖವನುಳ್ಳ ಆಚಾರಲಿಂಗ
ಆ ಲಿಂಗಕ್ಕೆ ನಿವೃತ್ತಿ ಕಲೆ, ಅಲ್ಲಿ ಕರ್ಮ ಸಾದಾಖ್ಯ
ಪಶ್ಚಿಮ ದಿಕ್ಕು, ಅಲ್ಲಿ ಪೆಣ್ದುಂಬಿಯ ನಾದ
ಆ ಲಿಂಗಕ್ಕೆ ಕಾಕಿನಿ ಎಂಬ ಪರಿಯಾಯ
[1]ನಾಮವ[2]ನುಳ್ಳ ಕ್ರಿಯಾಶಕ್ತಿ
ಋಗ್ವೇದವನುಚ್ಚರಿಸುತ್ತ ಸುಚಿತ್ತವೆಂಬ ಹಸ್ತದಿಂದ
ಸುಗಂಧವೆಂಬ ದ್ರವ್ಯವನು ಲಿಂಗದ ಘ್ರಾಣವೆಂಬ ಮುಖಕ್ಕೆ
ಸದ್ಭಕ್ತಿಯಿಂದರ್ಪಿಸುವಳು[3]:
ಬ್ರಹ್ಮಪೂಜಾರಿ ಅನಾದಿ ಎಂಬ ಸಂಜ್ಞೆ
ಇಂತಿವೆಲ್ಲಕ್ಕು ಮಾತೃಸ್ಥಾನವಾಗಿಹುದು.
ನಕಾರವೆಂಬ ಬೀಜಾಕ್ಷರ, ಅದು ಪ್ರಣವದ ತಾರಕಾಕೃತಿ
ಅಲ್ಲಿಹ ನಕಾರದಲ್ಲಿಹುದಾಗಿ ಆ ಈ ಊ ಏ ಓ ನಾಂ ಎಂಬ
ಬ್ರಹ್ಮನಾದಮಂತ್ರ ಮೂರ್ತಿ ಪ್ರಣವದ ಶಿರೋಮಧ್ಯದಲ್ಲಿಹ
ಗುಹ್ಯನಾದ ಮಂತ್ರ ಮೂರ್ತಿ ಪ್ರಣವಕ್ಕೆ ನಮಸ್ಕಾರವು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೯೩
ಅಲ್ಲಿಂದ ಮೇಲೆ ಲಿಂಗಸ್ಥಾನದಲ್ಲಿ ಸ್ವಾಧಿಷ್ಠಾನ ಚಕ್ರ
ಅಪ್ಪು ಎಂಬ ಮಹಾಭೂತ ಆ ಚಕ್ರ ಧನುರ್ಗತಿಯಾಕಾರ
ಷಡ್ದಳ ಪದ್ಮ, ಆ ಪದ್ಮ ಪಚ್ಚೆಯ ವರ್ಣ ಅಲ್ಲಿಯ ಅಕ್ಷರ
ಬ ಭ ಮ ಯ ರ ಲ ಎಂಬ ಷಡಕ್ಷರ ನ್ಯಾಸವಾಗಿಹುದು.
ಅಲ್ಲಿ ಶ್ವೇತವರ್ಣವಾದ ವಾಮದೇವ ಮುಖವನುಳ್ಳ ಗುರುಲಿಂಗ
ಆ ಲಿಂಗಕ್ಕೆ ಪ್ರತಿಷ್ಠೆ ಕಲೆ, ಅಲ್ಲಿ ಕರ್ತೃ ಸಾದಾಖ್ಯ,
ಉತ್ತರ ದಿಕ್ಕು ಅಲ್ಲಿ ವೀಣಾನಾದ, ಕಾಕಿನಿ ಎಂಬ
ಪರಿಯಾಯವನುಳ್ಳ ಜ್ಞಾನ ಶಕ್ತಿ, ಸುಬುದ್ಧಿಯೆಂಬ ಹಸ್ತದಿಂ
ಲಿಂಗದ ಜಿಹ್ವೆಯೆಂಬ ಮುಖಕ್ಕೆ ರಸದ್ರವ್ಯಮಂ
ನೈಷ್ಠಿಕಾ ಭಕ್ತಿಯಿಂದ ಯಜುರ್ವೇದವನುಚ್ಚರಿಸುತ್ತ ಅರ್ಪಿಸುವಳು.
ವಿಷ್ಣು ಪೂಜಾರಿ ಲಿಂಗಕ್ಷೇತ್ರವೆಂಬ ಸಂಜ್ಞೆ
ಇಂತಿವೆಲ್ಲಕ್ಕು ಮಾತೃಸ್ಥಾನವಾಗಿಹುದು ಮಕಾರವೆಂಬ ಬೀಜಾಕ್ಷರ
ಅದು ಪ್ರಣವದ [4]ದಂಡಾ[5]ಕೃತಿ ಅಲ್ಲಿಹ ಮಕಾರದಲ್ಲಿಹುದು.
ಆ ಈ ಊ ಏ ಓ ಮಾಂ ಎಂಬ ಬ್ರಹ್ಮನಾದಮಂ
ತ್ರಿಮೂರ್ತಿ ಪ್ರಣವದ ಶಿರೋಮಧ್ಯದಲ್ಲಿಹ
ಗುಹ್ಯನಾದ ಮಂತ್ರಮೂರ್ತಿ ಪ್ರಣವಕ್ಕೆ ನಮಸ್ಕಾರವು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೯೪
ಅಲ್ಲಿಂದ ಮೇಲೆ ನಾಭಿಸ್ಥಾನದಲ್ಲಿ ಮಣಿಪೂರಕ ಚಕ್ರ
ಅಗ್ನಿಯೆಂಬ ಮಹಾಭೂತ, ಆ ಚಕ್ರ ತ್ರಿಕೋಣಾಕಾರ ದಶದಳ ಪದ್ಮ
ಆ ಪದ್ಮ ಕೃಷ್ಣವರ್ಣ ಅಲ್ಲಿಯ ಅಕ್ಷರ ಡಢಣ ತಥದಧನ ಪಫ
ಎಂಬ ದಶಾಕ್ಷರ ನ್ಯಾಸವಾಗಿಹುದು.
ಅಲ್ಲಿ [6]ಅಕ್ಷರ[7] ವರ್ಣವಾಗಿ ಅಘೋರ ಮುಖವನುಳ್ಳ ಶಿವಲಿಂಗ
ಆ ಲಿಂಗಕ್ಕೆ ವಿದ್ಯೆ ಕಲೆ, ಅಲ್ಲಿ ಮೂರ್ತ ಸಾದಾಖ್ಯ
ಅಲ್ಲಿಯ ದಿಕ್ಕು ದಕ್ಷಿಣ ದಿಕ್ಕು, ಅಲ್ಲಿಯ ನಾದ ಘಂಟಾನಾದ
ಲಾಕಿನಿಯೆಂಬ ಪರಿಯಾಯವನುಳ್ಳ ಇಚ್ಛಾಶಕ್ತಿ.
ಆ ಲಿಂಗದ ನೇತ್ರವೆಂಬ ಮುಖಕ್ಕೆ ನಿರಹಂಕಾರವೆಂಬ ಹಸ್ತದಿಂ
ಅವಧಾನ ಭಕ್ತಿಯಿಂದ ರೂಪುದ್ರವ್ಯವನು ನಾಮವ
ಸಾಮವೇದವನುಚ್ಚರಿಸುತ್ತ ಅರ್ಪಿಸುವಳು.
ರುದ್ರ ಪೂಜಾರಿ, ಅಲ್ಲಿ ಶರೀರವೆಂಬ ಸಂಜ್ಞೆ.
ಇಂತಿವೆಲ್ಲಕ್ಕೂ ಮಾತೃಸ್ಥಾನವಾಗಿಹುದು ಶಿಕಾರವೆಂಬ ಬೀಜಾಕ್ಷರ
ಅದು ಪ್ರಣವದ ಕುಂಡಲಾಕೃತಿಯಲ್ಲಿ ಶಿಕಾರದಲ್ಲಿಹುದು.
ಆ ಈ ಊ ಏ ಓ ಶಿಂ ಎಂಬ ಬ್ರಹ್ಮನಾದ ಮಂತ್ರ ಮೂರ್ತಿ
ಪ್ರಣವದ ಶಿರೋಮಧ್ಯದಲ್ಲಿಹ ಗುಹ್ಯನಾದ ಮಂತ್ರ ಮೂರ್ತಿ
ಪ್ರಣವಕ್ಕೆ ನಮಸ್ಕಾರವು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೯೫
ಅಲ್ಲಿಂದ ಮೇಲೆ ಹೃದಯಸ್ಥಾನದಲ್ಲಿ
ಅನಾಹತ ಚಕ್ರ ವಾಯುವೆಂಬ ಮಹಾಭೂತ
ಆ ಚಕ್ರ ಷಟ್ಕೋಣಾಕಾರ, ದ್ವಾದಶದಳ ಪದ್ಮ
ಆ ಪದ್ಮ ಕುಂಕುಮವರ್ಣ, ಅಲ್ಲಿಯ ಅಕ್ಷರ ಕಖಗಘಙ ಚಛಜಝಞಠ
ಎಂಬ ದ್ವಾದಶಾಕ್ಷರ ನ್ಯಾಸವಾಗಿಹುದು.
ಅಲ್ಲಿ ತತ್ಪುರುಷ ಮುಖವನುಳ್ಳ ಜಂಗಮಲಿಂಗ, ಆ ಲಿಂಗಕ್ಕೆ ಶಾಂತಿ ಕಲೆ
ಅಲ್ಲಿ ಅಮೂರ್ತ ಸಾದಾಖ್ಯ, ಅಲ್ಲಿಯ ದಿಕ್ಕು ಪೂರ್ವದಿಕ್ಕು
ಅಲ್ಲಿಯ ನಾದ ಭೇರಿ ನಾದ, ಶಾಕಿನಿಯೆಂಬ ಪರಿಯಾಯವನುಳ್ಳ ಆದಿಶಕ್ತಿ
ಲಿಂಗದ[ತ]ತ್ವಕ್ಕೆಂಬ ಮುಖಕ್ಕೆ[8] ಸುಮನ[9] ಹಸ್ತದಿಂದ
ಅನುಭಾವ ಭಕ್ತಿಯಿಂದ ಸ್ಪರ್ಶನ ದ್ರವ್ಯವನು
ಅಥರ್ವಣವೇದವನುಚ್ಚರಿಸುತ್ತ ಅರ್ಪಿಸುವಳು,
ಈಶ್ವರ ಪೂಜಾರಿ ಗೂಢವೆಂಬ ಸಂಜ್ಞೆ,
ಇಂತಿವೆಲ್ಲಕ್ಕು ಮಾತೃಸ್ಥಾನವಾಗಿಹುದು.
ವಕಾರವೆಂಬ ಬೀಜಾಕ್ಷರ, ಅದು ಪ್ರಣವದ ಅರ್ಧಚಂದ್ರಾಕೃತಿಯಲ್ಲಿಹ
ವಕಾರದಲ್ಲಿಹುದು. ಆ ಈ ಊ ಏ ಓ ವಾಂ ಎಂಬ ಬ್ರಹ್ಮನಾದ ಮಂತ್ರಮೂರ್ತಿ
ಆ ಪ್ರಣವದ ಶಿರೋಮಧ್ಯದಲ್ಲಿಹ ಗುಹ್ಯನಾದ ಮಂತ್ರಮೂರ್ತಿ ಪ್ರಣವಕ್ಕೆ
ನಮಸ್ಕಾರವು ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೧೯೬
ಅಲ್ಲಿಂದ ಮೇಲೆ ಕಂಠಸ್ಥಾನದಲ್ಲಿ ವಿಶುದ್ಧಿಚಕ್ರ
ಆಕಾಶವೆಂಬ ಮಹಾಭೂತ, ಆ ಚಕ್ರ ವರ್ತುಳಾಕಾರ
ಶೋಡಷದಲ ಪದ್ಮ, ಆ ಪದ್ಮ ಶ್ವೇತವರ್ಣ,
ಅಲ್ಲಿಯ ಅಕ್ಷರ ಅ ಆ ಇ ಈ ಉ ಊ ಋ ಋ ಞ ಞ
ಏ ಐ ಓ ಔ ಅಂ ಅಃ ಎಂಬ ಶೋಡಶಾಕ್ಷರ ನ್ಯಾಸವಾಗಿಹುದು.
ಈಶಾನ್ಯ ಮುಖವನುಳ್ಳ ಪ್ರಸಾದಲಿಂಗ,
ಆ ಲಿಂಗಕ್ಕೆ ಶಾಂತ್ಯತೀತೆಯೆಂಬ ಕಲೆ,
ಅಲ್ಲಿ ಶಿವಸಾದಾಖ್ಯ, ಅಲ್ಲಿಯ ದಿಕ್ಕು ಊರ್ಧ್ವದಿಕ್ಕು
ಅಲ್ಲಿಯ ನಾದ ಮೇಘಧ್ವನಿ, [10]ಠಾಕಿನಿ[11]ಯೆಂಬ ಪರಿಯಾಯವನ್ನುಳ್ಳ ಪರಾಶಕ್ತಿ,
ಲಿಂಗದ ಶ್ರೋತ್ರವೆಂಬ ಮುಖದಲ್ಲಿ, ಸುಜ್ಞಾನವೆಂಬ ಹಸ್ತದಿಂದ
ಆನಂದ ಭಕ್ತಿಯಿಂದ ಶಬ್ದದ್ರವ್ಯವನು
ಗಾಯತ್ರಿಯನುಚ್ಚರಿಸುತ್ತ ಅರ್ಪಿಸುವಳು.
ಸದಾಶಿವ ಪೂಜಾರಿ, ಪರವೆಂಬ ಬ್ರಹ್ಮನಾದ ಮಂತ್ರಮೂರ್ತಿ
ಪ್ರಣವದ ಶಿರೋಮಧ್ಯದಲ್ಲಿಹ ಗುಹ್ಯನಾದ ಮಂತ್ರಮೂರ್ತಿ
ಪ್ರಣವಕ್ಕೆ ನಮಸ್ಕಾರವು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೯೭
ಅಲ್ಲಿಂದ ಮೇಲೆ ಭೂಮಧ್ಯದಲ್ಲಿ ಆಜ್ಞಾ ಚಕ್ರವೆಂಬ ಮಹಾಭೂತ,
ಆ ಚಕ್ರ ಮಂದಾಕಾರ, ದ್ವಿದಳ ಪದ್ಮ, ಆ ಪದ್ಮ ಮಾಣಿಕ್ಯವರ್ಣ
ಅಲ್ಲಿಯ ಅಕ್ಷರ ಹಂ ಳಂ ಹಂ ಕ್ಷಂ ಎಂಬ
ಚತುರಾಕ್ಷರ ನ್ಯಾಸವಾಗಿಹುದು. ನಿರ್ಭಾವ ಮುಖವನುಳ್ಳ ಮಹಾಲಿಂಗ
ಆ ಲಿಂಗಕ್ಕೆ ಶಾಂತ್ಯತೀತೋತ್ತರ ಕಲೆ,
ಅಲ್ಲಿ ನಿರ್ಮುಕ್ತಿಯೆಂಬ ಮಹಾಸಾದಾಖ್ಯ, ಅಲ್ಲಿಯ ನಾದ ಪ್ರಣವನಾದ,
ಹಾಕಿನಿಯೆಂಬ ಪರಿಯಾಯವನುಳ್ಳ ಚಿಚ್ಛಕ್ತಿ
ಲಿಂಗದ ಹೃದಯವೆಂಬ ಮುಖದಲ್ಲಿ
ಸದ್ಭಾವವೆಂಬ ಹಸ್ತದಿಂದ ಸಮರಸ ಭಕ್ತಿಯಿಂದ
ಪರಿಣಾಮವೆಂಬ ದ್ರವ್ಯವನು ಅಜಪೆಯನುಚ್ಚರಿಸುತ್ತ ಅರ್ಪಿಸುವಳು.
ಪರಶಿವ ಪೂಜಾರಿ, ನಿರಾಕುಳವೆಂಬ ಸಂಜ್ಞೆ
ಇಂತಿವೆಲ್ಲಕ್ಕು ಮಾತೃವಾಗಿಹುದು ಓಂಕಾರವೆಂಬ ಬೀಜಾಕ್ಷರ
ಅನಂತಕೋಟಿ ಬೀಜಾಕ್ಷರವ ಗರ್ಭೀಕರಿಸಿಕೊಂಡು
ಅಕಾರ ಉಕಾರ ಮಕಾರವೆಂಬ ನಾದಬಿಂದು ಕಳೆಗೆ ಆಶ್ರಯವಾಗಿ
ತತ್ವಮಸಿಯೆಂಬ ಪದತ್ರಯವನೊಳಕೊಂಡು
ಅನೇಕಕೋಟಿ ಸೂರ್ಯ ಚಂದ್ರಾಗ್ನಿ ಕಿರಣರಾಶಿ ತೇಜೋವರ್ಧನಕ್ಕೆ
ತಾನೆಯಾಗಿಪ್ಪುದಾಗಿ, ಆ ಈ ಉ ಊ ಓಂ ಎಂಬ
ಬ್ರಹ್ಮನಾದ ಮಂತ್ರಮೂರ್ತಿ ಪ್ರಣವದ ಶಿರೋಮಧ್ಯದಲ್ಲಿಹ
ಗುಹ್ಯನಾದ ಮಂತ್ರ ಮೂರ್ತಿ ಪ್ರಣವಕ್ಕೆ ನಮಸ್ಕಾರವು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೧೯೮
ಇನ್ನು ಪ್ರಣವದಲ್ಲಿಯ ಪ್ರಣವ ಅತ್ಯಂತ ಗೋಪ್ಯಮಾಗಿ
ಅತ್ಯಂತ ರಹಸ್ಯವಾಗಿ ಹೇಳುತ್ತಿಹೆನು, ಅದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದಲ್ಲಿ
ತಾರಕಾ ಸ್ವರೂಪಪ್ರಣವವೆಂದು, ದಂಡಕಸ್ವರೂಪ ಪ್ರಣವವೆಂದು,
ಕುಂಡಲಾಕಾರ ಪ್ರಣವವೆಂದು, ಅರ್ಧಚಂದ್ರಕ ಪ್ರಣವವೆಂದು,
ದರ್ಪಣಾಕಾರ ಪ್ರಣವವೆಂದು, ಜ್ಯೋತಿಸ್ವರೂಪ ಪ್ರಣವವೆಂದು,
ಆಱು ಪ್ರಕಾರವಾಗಿಹುದು ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೧೯೯
ಇನ್ನು ದಶಚಕ್ರಂಗಳ ನಿವೃತ್ತಿ, ಅದೆಂತೆಂದಡೆ :
ಆಧಾರ ಚಕ್ರ ಸ್ವಾಧಿಷ್ಠಾನ ಚಕ್ರದಲ್ಲಿ ಅಡಗಿತ್ತು,
ಸ್ವಾಧಿಷ್ಠಾನ ಚಕ್ರ ಮಣಿಪೂರಕ ಚಕ್ರದಲ್ಲಿ ಅಡಗಿತ್ತು.
ಮಣಿಪೂರಕ ಚಕ್ರ ಅನಾಹತ ಚಕ್ರದಲ್ಲಿ ಅಡಗಿತ್ತು.
ಅನಾಹತಚಕ್ರ ವಿಶುದ್ಧಿಚಕ್ರದಲ್ಲಿ ಅಡಗಿತ್ತು.
ವಿಶುದ್ಧಿಚಕ್ರ ಆಜ್ಞಾಚಕ್ರದಲ್ಲಿ ಅಡಗಿತ್ತು.
ಆಜ್ಞಾಚಕ್ರ ಬ್ರಹ್ಮಚಕ್ರದಲ್ಲಿ ಅಡಗಿತ್ತು.
ಬ್ರಹ್ಮಚಕ್ರ ಶಿಖಾಚಕ್ರದಲ್ಲಿ ಅಡಗಿತ್ತು.
ಶಿಖಾಚಕ್ರ ಪಶ್ಚಿಮಚಕ್ರದಲ್ಲಿ ಅಡಗಿತ್ತು.
ಪಶ್ಚಿಮಚಕ್ರ ಅಣುಚಕ್ರದಲ್ಲಿ ಅಡಗಿತ್ತು.
ಅಣುಚಕ್ರ ಅಖಂಡ ಜ್ಯೋತಿರ್ಮಯವಾಗಿಹ-
ಗೋಳಕಾಕಾರ ಪ್ರಣವದ [12]ನೆನಹು ಮಾತ್ರ[13] [14][ದಲ್ಲಿ][15]
ಅಡಗಿತ್ತು ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೨೦೦
ಇನ್ನು ನವಪದ್ಮದ ನಿವೃತ್ತಿ, ಅದೆಂತೆಂದಡೆ :
ಚತುರ್ದಳಪದ್ಮ ಷಡ್ದಳಪದ್ಮದಲ್ಲಿ ಅಡಗಿತ್ತು.
ಷಡ್ದಳಪದ್ಮ ದಶದಳಪದ್ಮದಲ್ಲಿ ಅಡಗಿತ್ತು.
ದಶದಳಪದ್ಮ ದ್ವಾದಶದಳ ಪದ್ಮದಲ್ಲಿ ಅಡಗಿತ್ತು.
ದ್ವಾದಶದಳ ಪದ್ಮ ಷೋಡಶದಳ ಪದ್ಮದಲ್ಲಿ ಅಡಗಿತ್ತು.
ಷೋಡಶದಳಪದ್ಮ ದ್ದಿದಳ ಪದ್ಮದಲ್ಲಿ ಅಡಗಿತ್ತು.
ದ್ವಿದಳ ಪದ್ಮ ಸಹಸ್ರದಳ ಪದ್ಮದಲ್ಲಿ ಅಡಗಿತ್ತು.
ಸಹಸ್ರದಳ ಪದ್ಮ ತ್ರಿದಳ ಪದ್ಮದಲ್ಲಿ ಅಡಗಿತ್ತು.
ತ್ರಿದಳ ಪದ್ಮ ಏಕದಳ ಪದ್ಮದಲ್ಲಿ ಅಡಗಿತ್ತು.
ಆ ಏಕದಳ ಪದ್ಮ ನಿರಂಜನಾತೀತವೆಂಬ ಪದ್ಮಪುಷ್ಪದಲ್ಲಿ
ಅಡಗಿತ್ತು ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೨೦೧
ಇನ್ನು ಐವತ್ತೆರಡಕ್ಷರದ ನಿವೃತ್ತಿ, ಅದೆಂತೆಂದಡೆ :
ವಶಷಸ ಎಂಬ ಚತುರಾಕ್ಷರವು
ಆಧಾರ ಚಕ್ರದ ನಕಾರ ಬೀಜದಲ್ಲಿ ಅಡಗಿತ್ತು.
ಬಭಮಯರಲ ಎಂಬ ಷಡಾಕ್ಷರವು
ಸ್ವಾಧಿಷ್ಠಾನಚಕ್ರ ಮಕಾರ ಬೀಜದಲ್ಲಿ ಅಡಗಿತ್ತು.
ಡಢಣತತಥದಧನ ಪಫ ಎಂಬ ದಶಾಕ್ಷರವು
ಮಣಿಪೂರಕ ಚಕ್ರದ ಶಿಕಾರ ಬೀಜದಲ್ಲಿ ಅಡಗಿತ್ತು.
ಕಖಗಘಙ ಚಛಜಝಞ ಟಠ ಎಂಬ ದ್ವಾದಶಾಕ್ಷರವು
ಅನಾಹತ ಚಕ್ರದ ವಕಾರ ಬೀಜದಲ್ಲಿ ಅಡಗಿತ್ತು.
ಅಆ ಇಈ ಉಊ ಋಋ ಞಞ ಏಐ ಓಔ ಅಂ ಅಃ
ಎಂಬ ಷೋಡಶಾಕ್ಷರವು, ವಿಶುದ್ಧಿಚಕ್ರದ ಯಕಾರ ಬೀಜದಲ್ಲಿ ಅಡಗಿತ್ತು.
ಹ ಹಂ ಳಂ ಕ್ಷಂ ಎಂಬ ಚತುರಾಕ್ಷರವು
ಆಜ್ಞಾಚಕ್ರದ ಅಖಂಡ ಜ್ಯೋತಿರ್ಮಯವಾಗಿಹ-
ಗೋಳಕಾಕಾರ ಪ್ರಣವಬೀಜದ ಜ್ಯೋತಿ ಸ್ವರೂಪದಲ್ಲಿಹ
ಚಿದಾತ್ಮ ಪರಮಾತ್ಮದಲ್ಲಿ ಅಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.

ಬಾಲಸಂಗಯ್ಯನ ವಚನಗಳು: 202-229
೨೦೨
ಇನ್ನು ಪಂಚಾಕ್ಷರ ನಿವೃತ್ತಿ ಅದೆಂತೆಂದಡೆ :
ಅಲ್ಲಿ ಜ್ಯೋತಿಸ್ವರೂಪುಮಯವಾಗಿಹ ಗೋಳಕಾಕಾರ ಪ್ರಣವದ
ತಾರಕಾಕೃತಿಯಲ್ಲಿಹ ನಕಾರದಲ್ಲಿ ನಕಾರವಡಗಿತ್ತು.
ಆ ಪ್ರಣವದ ದಂಡಕಾಕೃತಿಯಲ್ಲಿಹ ಮಕಾರದಲ್ಲಿ ಮಕಾರವಡಗಿತ್ತು.
ಆ ಪ್ರಣವದ ಕುಂಡಲಾಕೃತಿಯಲ್ಲಿಹ ಶಿಕಾರದಲ್ಲಿ ಶಿಕಾರವಡಗಿತ್ತು.
ಆ ಪ್ರಣವದ ಅರ್ಧಚಂದ್ರಾಕೃತಿಯಲ್ಲಿಹ ವಕಾರದಲ್ಲಿ ವಕಾರವಡಗಿತ್ತು.
ಆ ಪ್ರಣವದ ದರ್ಪಣಾಕಾರದಲ್ಲಿಹ ಯಕಾರದಲ್ಲಿ ಯಕಾರವಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೦೩
ಇನ್ನು ಪ್ರಣವ ಮೊದಲಲ್ಲಿಹ
ಪಂಚಾಕ್ಷರಂಗಳ ಐಕ್ಯ ಅದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ತಾರಕಾಕೃತಿಯಲ್ಲಿಹ ನಕಾರವು
ಆ ಪ್ರಣವದ ತಾರಕಾಕೃತಿಯಲ್ಲಿಯೆ ಐಕ್ಯವಾಯಿತ್ತು.
ಆ ಪ್ರಣವದ ದಂಡಕಾಕೃತಿಯಲ್ಲಿಹ ಮಕಾರವು
ಆ ಪ್ರಣವದ ದಂಡಕಾಕೃತಿಯಲ್ಲಿಯೆ ಐಕ್ಯವಾಯಿತ್ತು.
ಆ ಪ್ರಣವದ ಕುಂಡಲಾಕೃತಿಯಲ್ಲಿಹ ಶಿಕಾರವು
ಆ ಪ್ರಣವದ ಕುಂಡಲಾಕೃತಿಯಲ್ಲಿಯೆ ಐಕ್ಯವಾಯಿತ್ತು.
ಆ ಪ್ರಣವದ ಅರ್ಧಚಂದ್ರಾಕೃತಿಯಲ್ಲಿಹ ವಕಾರವು
ಆ ಪ್ರಣವದ ಅರ್ಧಚಂದ್ರಾಕೃತಿಯಲ್ಲಿಯೆ ಐಕ್ಯವಾಯಿತ್ತು.
ಆ ಪ್ರಣವದ ದರ್ಪಣಾಕೃತಿಯಲ್ಲಿಹ ಯಕಾರವು.
ಆ ಪ್ರಣವದ ದರ್ಪಣಾಕೃತಿಯಲ್ಲಿಯೆ ಐಕ್ಯವಾಯಿತ್ತು.
ಆ ಪ್ರಣವದ ಜ್ಯೋತಿ ಸ್ತಂಭಾಕೃತಿಯಲ್ಲಿಹ ಚಿದಾತ್ಮ ಪರಮಾತ್ಮರಿಬ್ಬರು.
ಆ ಪ್ರಣವದ ಜ್ಯೋತಿ ಸ್ತಂಭಾಕೃತಿಯಲ್ಲಿಯೆ ಐಕ್ಯವಾಯಿತ್ತು.
ಶ್ರುತಿ :
ಓಮಿತ್ತ್ಯೇಕಾಕ್ಷರಂ ಬ್ರಹ್ಮ | ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೦೪
ಇನ್ನು ಸಹಸ್ರಾಕ್ಷರ ತ್ರಯಾಕ್ಷರ ಏಕಾಕ್ಷರ ನಿವೃತ್ತಿ ಅದೆಂತೆಂದಡೆ :
ಸಹಸ್ರಾಕ್ಷರ ತ್ರಯಾಕ್ಷರದಲ್ಲಿ ಅಡಗಿತ್ತು.
ಆ ತ್ರಯಾಕ್ಷರ ಏಕಾಕ್ಷರದಲ್ಲಿ ಅಡಗಿತ್ತು.
ಆ ಏಕಾಕ್ಷರ ‘ನಿಃಶಬ್ದಂ ಬ್ರಹ್ಮಉಚ್ಯತೆ’-ಎಂಬ
ಪರಬ್ರಹ್ಮದಲ್ಲಿ ಅಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೦೫
ಇನ್ನು ಶ್ರೀ ಷಡ್ವಿಧ ಭೂತಂಗಳ ನಿವೃತ್ತಿ, ಅದೆಂತೆಂದಡೆ :
ಸದ್ಯೋಜಾತ ಮುಖದಲ್ಲಿ ಪೃಥ್ವಿ ಎಂಬ ಮಹಾಭೂತವಡಗಿತ್ತು.
ವಾಮದೇವ ಮುಖದಲ್ಲಿ ಅಪ್ಪುವೆಂಬ ಮಹಾಭೂತವಡಗಿತ್ತು.
ಅಘೋರಮುಖದಲ್ಲಿ ತೇಜವೆಂಬ ಮಹಾಭೂತವಡಗಿತ್ತು.
ತತ್ಪುರುಷ ಮುಖದಲ್ಲಿ ವಾಯುವೆಂಬ ಮಹಾಭೂತವಡಗಿತ್ತು.
ಈಶಾನ್ಯಮುಖದಲ್ಲಿ ಆಕಾಶವೆಂಬ ಮಹಾಭೂತವಡಗಿತ್ತು.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ಮನವೆಂಬ ಮಹಾಭೂತವಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೦೬
ಇನ್ನು ಷಡ್ವಿಧ ಮುಖಂಗಳ ನಿವೃತ್ತಿ, ಅದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ತಾರಕಾಸ್ವರೂಪದಲ್ಲಿ ಸದ್ಯೋಜಾತ ಮುಖವಾಗಿತ್ತು.
ಆ ಪ್ರಣವದ ದಂಡಕಸ್ವರೂಪದಲ್ಲಿ ವಾಮದೇವ ಮುಖವಡಗಿತ್ತು.
ಆ ಪ್ರಣವದ ಕುಂಡಲಾಕಾರದಲ್ಲಿ ಅಘೋರ ಮುಖವಡಗಿತ್ತು.
ಆ ಪ್ರಣವದ ಆರ್ಧಚಂದ್ರಕದಲ್ಲಿ ತತ್ಪುರುಷ ಮುಖವಡಗಿತ್ತು.
ಆ ಪ್ರಣವದ ದರ್ಪಣಾಕಾರದಲ್ಲಿ ಈಶಾನ್ಯ ಮುಖವಡಗಿತ್ತು.
ಆ ಪ್ರಣವದ ಜ್ಯೋತಿಸ್ವರೂಪದಲ್ಲಿ ನಿರ್ಭಾವಮುಖವಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೦೭
ಇನ್ನು ಷಡ್ವಿಧ ಲಿಂಗಂಗಳ ನಿವೃತ್ತಿ, ಅದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ
ಗೋಳಕಾಕಾರ ಪ್ರಣವದ ತಾರಕಾಸ್ವರೂಪದಲ್ಲಿ ಆಚಾರಲಿಂಗವಡಗಿತ್ತು.
ಆ ಪ್ರಣವದ ದಂಡಕಸ್ವರೂಪದಲ್ಲಿ ಗುರುಲಿಂಗವಡಗಿತ್ತು.
ಆ ಪ್ರಣವದ ಕುಂಡಲಾಕಾರದಲ್ಲಿ ಶಿವಲಿಂಗವಡಗಿತ್ತು.
ಆ ಪ್ರಣವದ ಆರ್ಧಚಂದ್ರಕದಲ್ಲಿ ಜಂಗಮಲಿಂಗವಡಗಿತ್ತು.
ಆ ಪ್ರಣವದ ದರ್ಪಣಾಕಾರದಲ್ಲಿ ಪ್ರಸಾದಲಿಂಗವಡಗಿತ್ತು.
ಆ ಪ್ರಣವದ ಜ್ಯೋತಿಸ್ವರೂಪದಲ್ಲಿ ಮಹಾಲಿಂಗವಡಗಿತ್ತು,
ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೨೦೮
ಇನ್ನು ಷಟ್ಸಾದಾಖ್ಯಂಗಳ ನಿವೃತ್ತಿ, ಅದೆಂತೆಂದಡೆ :
ನಿವೃತ್ತಿಕಲೆಯಲ್ಲಿ ಕರ್ಮಸಾದಾಖ್ಯವಡಗಿತ್ತು.
ಪ್ರತಿಷ್ಠಾ ಕಲೆಯಲ್ಲಿ ಕರ್ತೃಸಾದಾಖ್ಯವಡಗಿತ್ತು.
ವಿದ್ಯಾಕಲೆಯಲ್ಲಿ ಮೂರ್ತಸಾದಾಖ್ಯವಡಗಿತ್ತು.
ಶಾಂತಿಕಲೆಯಲ್ಲಿ ಅಮೂರ್ತ ಸಾದಾಖ್ಯವಡಗಿತ್ತು.
ಶಾಂತ್ಯತೀತ ಕಲೆಯಲ್ಲಿ ಶಿವಸಾದಾಖ್ಯವಡಗಿತ್ತು.
ಶಾಂತ್ಯತೀತೋತ್ತರ ಕಲೆಯಲ್ಲಿ ನಿರ್ಮುಕ್ತಿಯೆಂಬ ಮಹಾಸಾದಾಖ್ಯವಡಗಿತ್ತು
ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೨೦೯
ಇನ್ನು ಷಟ್ಕಲೆಗಳ ನಿವೃತ್ತಿ, ಅದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ತಾರಕ ಸ್ವರೂಪದಲ್ಲಿ ನಿವೃತ್ತಿಕಲೆಯಡಗಿತ್ತು.
ಆ ಪ್ರಣವದ ದಂಡಕಸ್ವರೂಪದಲ್ಲಿ ಪ್ರತಿಷ್ಠಾಕಲೆಯಡಗಿತ್ತು.
ಆ ಪ್ರಣವದ ಕುಂಡಲಾಕಾರದಲ್ಲಿ ವಿದ್ಯಾಕಲೆಯಡಗಿತ್ತು.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ಶಾಂತಿಕಲೆಯಡಗಿತ್ತು.
ಆ ಪ್ರಣವದ ದರ್ಪಣಾಕಾರದಲ್ಲಿ ಶಾಂತ್ಯತೀತಕಲೆಯಡಗಿತ್ತು.
ಆ ಪ್ರಣವದ ಜ್ಯೋತಿಸ್ವರೂಪದಲ್ಲಿ ಶಾಂತ್ಯತೀತೋತ್ತರಕಲೆಯಡಗಿತ್ತು.
ನೋಡಾ,  ಅಪ್ರಮಾಣ ಕೂಡಲಸಂಗಮದೇವ.
೨೧೦
ಇನ್ನು ಷಡ್ವಿಧ ಹಸ್ತಂಗಳ ನಿವೃತ್ತಿ, ಅದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ತಾರಕ ಸ್ವರೂಪದಲ್ಲಿ ಸುಚಿತ್ತಹಸ್ತವಡಗಿತ್ತು.
ಆ ಪ್ರಣವದ ದಂಡಕಸ್ವರೂಪದಲ್ಲಿ ಸುಬುದ್ಧಿಹಸ್ತವಡಗಿತ್ತು.
ಆ ಪ್ರಣವದ ಕುಂಡಲಾಕಾರದಲ್ಲಿ ನಿರಹಂಕಾರ ಹಸ್ತವಡಗಿತ್ತು.
ಆ ಪ್ರಣವದ ಅರ್ಧ ಚಂದ್ರಕದಲ್ಲಿ ಸುಮನ ಹಸ್ತವಡಗಿತ್ತು.
ಆ ಪ್ರಣವದ ದರ್ಪಣಾಕಾರದಲ್ಲಿ ಸುಜ್ಞಾನಹಸ್ತವಡಗಿತ್ತು.
ಆ ಪ್ರಣವದ ಜ್ಯೋತಿಸ್ವರೂಪದಲ್ಲಿ ಭಾವಹಸ್ತವಡಗಿತ್ತು.
ನೋಡಾ,  ಅಪ್ರಮಾಣ ಕೂಡಲಸಂಗಮದೇವ.
೨೧೧
ಇನ್ನು ನವಶಕ್ತಿಗಳ ನಿವೃತ್ತಿ, ಅದೆಂತೆಂದಡೆ :
ಕಾಕಿನಿಶಕ್ತಿ ರಾಕಿನಿ ಶಕ್ತಿಯಲ್ಲಿ ಅಡಗಿದಳು.
ಆ ರಾಕಿನಿಶಕ್ತಿ ಲಾಕಿನಿ ಶಕ್ತಿಯಲ್ಲಿ ಅಡಗಿದಳು.
ಆ ಢಾಕಿನಿಶಕ್ತಿ ಹಾಕಿನಿ ಶಕ್ತಿಯಲ್ಲಿ ಅಡಗಿದಳು.
ಆ ಹಾಕಿನಿಶಕ್ತಿ ನಿರ್ಮಾಯ ಶಕ್ತಿಯಲ್ಲಿ ಅಡಗಿದಳು.
ಆ ನಿರ್ಮಾಯಶಕ್ತಿ ನಿಭ್ರಾಂತ ಶಕ್ತಿಯಲ್ಲಿ ಅಡಗಿದಳು.
ಆ ನಿಭ್ರಾಂತಶಕ್ತಿ ನಿರ್ಭಿನ್ನಶಕ್ತಿಯಲ್ಲಿ ಅಡಗಿದಳು.
ಆ ನಿರ್ಭಿನ್ನಶಕ್ತಿ ಏನು ಎನಲಿಲ್ಲದ ಮಹಾಘನ
ನಿರಂಜನಾತೀತದ ನೆನಹಿನಲ್ಲಿಯೆ ಅಡಗಿದಳು.
ಆ ಏನೂ ಎನಲಿಲ್ಲದ ಮಹಾಘನ ನಿರಂಜನಾತೀತದ
ನೆನಹು ಅಡಗಿ ನಿಃಶೂನ್ಯವಾಯಿತ್ತು, ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೧೨
ಇನ್ನು ಷಡ್ವಿಧ ಅಧಿದೇವತೆಗಳ ನಿವೃತ್ತಿ, ಅದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ತಾರಕಾಸ್ವರೂಪದಲ್ಲಿ ಬ್ರಹ್ಮನಡಗಿದನು.
ಆ ಪ್ರಣವದ ದಂಡಕಸ್ವರೂಪದಲ್ಲಿ ವಿಷ್ಣುವಡಗಿದನು.
ಆ ಪ್ರಣವದ ಕುಂಡಲಾಕಾರದಲ್ಲಿ ರುದ್ರನಡಗಿದನು.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ಈಶ್ವರನಡಗಿದನು.
ಆ ಪ್ರಣವದ ದರ್ಪಣಾಕಾರದಲ್ಲಿ ಸದಾಶಿವನಡಗಿದನು.
ಆ ಪ್ರಣವದ ಜ್ಯೋತಿಸ್ವರೂಪದಲ್ಲಿ ಆತ್ಮನಡಗಿದನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೧೩
ರಹಸ್ಯೇ,
ಬ್ರಹ್ಮಾವಿಷ್ಣುಶ್ಚ ರುದ್ರಶ್ಚ ಈಶ್ವರಶ್ಚ ಸದಾಶಿವಃ |
ಏತೇ ಗರ್ಭಗತಶ್ಚೈವ ತಸ್ಮೈ ಶ್ರೀ ಗುರುವೇ ನಮಃ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೧೪
ಇನ್ನು ಅಂತರಾತ್ಮ ಪರಮಾತ್ಮನ ನಿವೃತ್ತಿ, ಅದೆಂತೆಂದಡೆ :
ಅಂತರಾತ್ಮನೆಂಬ ಮಹಾಗುರು
ಪರಮಾತ್ಮನೆಂಬ ಮಹಾಲಿಂಗದಲ್ಲಿ ಅಡಗಿತ್ತು.
ಆ ಪರಮಾತ್ಮನೆಂಬ ಮಹಾಲಿಂಗವು
ಸರ್ವಾತ್ಮನೆಂಬ
[1]ಮಹಾ[2]ಜಂಗಮದಲ್ಲಿ ಅಡಗಿತ್ತು.
ಆ ಸರ್ವಾತ್ಮನೆಂಬ ಮಹಾಜಂಗಮ ತಾನೆ ನಿತ್ಯ ನಿರಂಜನ
ನಿರಾಮಯ ನಿರಾಮಯಾತೀತನಾಗಿದ್ದನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೧೫
ಇನ್ನು ಅಷ್ಟನಾದ ನಿವೃತ್ತಿ, ಅದೆಂತೆಂದಡೆ :
ಪೆಣ್ದುಂಬಿಯನಾದ ವೀಣಾನಾದದಲ್ಲಿ ಅಡಗಿತ್ತು.
ಆ ವೀಣಾನಾದ ಘಂಟಾನಾದದಲ್ಲಿ ಅಡಗಿತ್ತು.
ಆ ಘಂಟಾನಾದ ಭೇರಿನಾದದಲ್ಲಿ ಅಡಗಿತ್ತು.
ಆ ಭೇರಿನಾದ ಮೇಘಧ್ವನಿಯಲ್ಲಿ ಅಡಗಿತ್ತು.
ಆ ಮೇಘಧ್ವನಿ ಪ್ರಣವನಾದದಲ್ಲಿ ಅಡಗಿತ್ತು.
ಆ ಪ್ರಣವನಾದ ದಿವ್ಯನಾದದಲ್ಲಿ ಅಡಗಿತ್ತು.
ಆ ದಿವ್ಯನಾದ ಸಿಂಹನಾದದಲ್ಲಿ ಅಡಗಿತ್ತು.
ಆ ಸಿಂಹನಾದ ನಿಃಶಬ್ದವೆಂಬ ಪರಬ್ರಹ್ಮದ ನೆನಹಿನಲ್ಲಿ ಅಡಗಿತ್ತು.
ನಿಃಶಬ್ದವೆಂಬ ಪರಬ್ರಹ್ಮದ ನೆನಹು ಅಡಗಿ ನಿಃಶೂನ್ಯವಾಯಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೧೬
ಇನ್ನು ಷಡ್ವಿಧ ಭಕ್ತಿಯ ನಿವೃತ್ತಿ, ಅದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ತಾರಕಾ ಸ್ವರೂಪದಲ್ಲಿ ಸದ್ಭಕ್ತಿ ಅಡಗಿತ್ತು.
ಆ ಪ್ರಣವದ ದಂಡಕಸ್ವರೂಪದಲ್ಲಿ ನೈಷ್ಠಿಕಾಭಕ್ತಿಯಡಗಿತ್ತು.
ಆ ಪ್ರಣವದ ಕುಂಡಲಾಕಾರದಲ್ಲಿ ಅವಧಾನಭಕ್ತಿ ಅಡಗಿತ್ತು.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ಅನುಭಾವಭಕ್ತಿ ಅಡಗಿತ್ತು.
ಆ ಪ್ರಣವದ ದರ್ಪಣಾಕಾರದಲ್ಲಿ ಆನಂದಭಕ್ತಿ ಅಡಗಿತ್ತು.
ಆ ಪ್ರಣವದ ಜ್ಯೋತಿ ಸ್ವರೂಪದಲ್ಲಿ ಸಮರಸಭಕ್ತಿ ಅಡಗಿತ್ತು.
ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೨೧೭
ಇನ್ನು ಷಡ್ವಿಧ ದ್ರವ್ಯದ ನಿವೃತ್ತಿ, ಅದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ತಾರಕಸ್ವರೂಪದಲ್ಲಿ ಗಂಧವಡಗಿತ್ತು.
ಆ ಪ್ರಣವದ ದಂಡಕಸ್ವರೂಪದಲ್ಲಿ ರಸವಡಗಿತ್ತು.
ಆ ಪ್ರಣವದ ಕುಂಡಲಾಕಾರದಲ್ಲಿ ರೂಪುವಡಗಿತ್ತು.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ಸ್ಪರ್ಶನವಡಗಿತ್ತು.
ಆ ಪ್ರಣವದ ದರ್ಪಣಾಕಾರದಲ್ಲಿ ಶಬ್ದವಡಗಿತ್ತು.
ಆ ಪ್ರಣವದ ಜ್ಯೋತಿಸ್ವರೂಪದಲ್ಲಿ ತೃಪ್ತಿ ಅಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೧೮
ಇನ್ನು ಋಗ್ವೇದ ಯಜುರ್ವೇದ ಸಾಮವೇದ
ಅಥರ್ವಣವೇದ ಗಾಯತ್ರಿ ಅಜಪೇಯ ನಿವೃತ್ತಿ,
ಅದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ತಾರಕಾಸ್ವರೂಪದಲ್ಲಿ ಋಗ್ವೇದವಡಗಿತ್ತು.
ಆ ಪ್ರಣವದ ದಂಡಕಸ್ವರೂಪದಲ್ಲಿ ಯಜುರ್ವೇದವಡಗಿತ್ತು.
ಆ ಪ್ರಣವದ ಕುಂಡಲಾಕಾರದಲ್ಲಿ ಸಾಮವೇದವಡಗಿತ್ತು.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ಅಥರ್ವಣ ವೇದವಡಗಿತ್ತು.
ಆ ಪ್ರಣವದ ದರ್ಪಣಾಕಾರದಲ್ಲಿ ಗಾಯತ್ರಿಯಡಗಿತ್ತು.
ಆ ಪ್ರಣವದ ಜ್ಯೋತಿಸ್ವರೂಪದಲ್ಲಿ ಅಜಪೆಯಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೧೯
ದಶ ಚಕ್ರ ಮೊದಲಾಗಿ ಅಜಪೆ ಗಾಯತ್ರಿ ಕಡೆಯಾಗಿ
ಸಮಸ್ತವನು ಗರ್ಭೀಕರಿಸಿಕೊಂಡು ಅಡಿ ನಡು ಮುಡಿಯಿಲ್ಲದೆ,
ಅಖಿಂಡ ಜ್ಯೋತಿರ್ಮಯ ಲಿಂಗವಾಗಿದ್ದುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೨೦
ಏನು ಏನೂ ಎನಲಿಲ್ಲದ ಮಹಾಘನ
ನಿರಂಜನಾತೀತದ ನೆನಹು ಮಾತ್ರದಲ್ಲಿಯ
ನವಪದ್ಮ ನವಶಕ್ತಿಗಳುತ್ಪತ್ಯಲಯವು.
ನಿಃಶಬ್ದವೆಂಬ ಪರಬ್ರಹ್ಮದ ನೆನಹು ಮಾತ್ರದಲ್ಲಿಯೆ
ಏಕಾಕ್ಷರ ತ್ರಯಾಕ್ಷರ ಸಹಸ್ರಾಕ್ಷರ ಅಷ್ಟನಾದ ಉತ್ಪತ್ಯಲಯವು.
ದಶಚಕ್ರ ಮೊದಲಾಗಿ, ಚತುರ್ವೇದ ಗಾಯತ್ರಿ ಅಜಪೆ ಕಡೆಯಾಗಿ.
ಸಮಸ್ತವು ಅಖಂಡ ಜ್ಯೋತಿರ್ಮಯವಾಗಿಹ
ಗೋಳಕಾಕಾರ ಪ್ರಣವದಲ್ಲಿ ಉತ್ಪತ್ಯಲಯವೆಂದು ಬೋಧಿಸಿ
ಕೃತಾರ್ಥನ ಮಾಡಿದ ಮಹಾಗುರುವಿನ ಶ್ರೀಪಾದಕ್ಕೆ
ನಮೋ ನಮೋ ಎಂದು ಬದುಕಿದೆನು ಕಾಣಾ,
ಅಪ್ರಮಾಣ ಕೂಡಲಸಂಗಮದೇವ.
೨೨೧
ಇನ್ನು ಇಷ್ಟ ಪ್ರಾಣ ಭಾವಲಿಂಗದ ಭೇದವೆಂತೆಂದಡೆ :
ಆದಿ ಉಕಾರ ಮಕಾರ ಅಕಾರ ಈ ಮೂಱು ಬೀಜಾಕ್ಷರ.
ಉಕಾರವೆ ಆದಿ ಬಿಂದು, ಮಕಾರವೆ ಆದಿ ಕಲೆ,
ಅಕಾರವೆ ಆದಿನಾದ, ಉಕಾರವೆ ಇಷ್ಟಲಿಂಗ,
ಮಕಾರವೆ ಪ್ರಾಣಲಿಂಗ, ಅಕಾರವೆ ಭಾವಲಿಂಗವು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೨೨
ಸಾಕ್ಷಿ-
ಅಕಾರಂ ಇಷ್ಟಲಿಂಗಂ ಚ ಉಕಾರಂ ಪ್ರಾಣಲಿಂಗಕಂ |
ಮಕಾರಂ ಭಾವ ಲಿಂಗಂ ಚ ತ್ರಿಧಾಮೇಕಂ ವರಾನನೇ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೨೩
ಇಂತೀ ಆದಿ ಉಕಾರ ಮಕಾರ ಅಕಾರಕ್ಕೆ ಆ ಆದಿ ಬಿಂದು ಕಲೆ ನಾದವೆ ಆಧಾರ
ಆ ಆದಿ ಬಿಂದು ಕಲೆ ನಾದಕ್ಕೆ ಆ ಆದಿ ಪ್ರಕೃತಿಯೇ ಆಧಾರ
ಆ ಆದಿ ಪ್ರಕೃತಿಗೆ ಪ್ರಾಣಮಾತ್ರೆಯೆ ಆಧಾರ
ಆ ಪ್ರಾಣಮಾತ್ರೆಗೆ ಪರಂಜ್ಯೋತಿ ಲಿಂಗವೆ ಆಧಾರ
ಉ ಎಂದರೆ ಆದಿಬಿಂದು, ಮ ಎಂದರೆ ಉಕಾರ ವಳಿಯಿತ್ತು
ಅ ಯೆಂಬಲ್ಲಿ ಅನುಸ್ವರ ಬಂದು ಕೂಡಲು ಶಕ್ತಿಶಿವನಾಗುತಂ ಇಹಂಥಾ
ಓಂಕಾರವಾಯಿತ್ತು ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೨೨೪
ಉಕಾರವೆಂಬ ಪ್ರಣವದಲ್ಲಿ,
ದಂಡಶ್ಚ ತಾರಕಾಕಾರೋ ಭವತಿ ಓಂ ಇಷ್ಟಲಿಂಗೋ ದೇವತಾ,
ಉಕಾರೇ ಚ ಲಯಂ ಪ್ರಾಪ್ತೇ ನವಮಪ್ರಣವಾಂಶಿಕೇ |
ಮಕಾರವೆಂಬ ಪ್ರಣವದಲ್ಲಿ,
ಕುಂಡಲಶ್ಚಾರ್ಧ ಚಂದ್ರೋ ಭವತಿ. ಓಂ ಪ್ರಾಣಲಿಂಗೋ ದೇವತಾ,
ಮಕಾರೇ ಚ ಲಯಂ ಪ್ರಾಪ್ತೇ ದಶಮಪ್ರಣವಾಂಶಿಕೇ |
ಅಕಾರವೆಂಬ ಪ್ರಣವದಲ್ಲಿ,
ದರ್ಪಣಶ್ಚ ಜ್ಯೋತಿರೂಪಾ ಭವತಿ, ಓಂ ಭಾವಲಿಂಗೋ ದೇವತಾ,
ಮಕಾರೇ ಚ ಲಯಂ ಪ್ರಾಪ್ತೇ ಏಕಾದಶಪ್ರಣವಾಂಶಿಕೇ |
ಉಕಾರೇ ಚ ಮಕಾರೇ ಚ ಅಕಾರೇ ಚ ತ್ರಯಕ್ಷರಂ |
ಇದಮೇಕ ಸಮುತ್ಪನ್ನಂ ಓಂಕಾರ ಪರಮೇಶ್ವರಃ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೨೫
ಇನ್ನು ಪರಬ್ರಹ್ಮ ಸ್ವರೂಪವಾಗಿಹ ಪರಮ ಪ್ರಣವದ ಲಕ್ಷಣವದೆಂತೆಂದಡೆ :
ಪ್ರಥಮಂ ತಾರಕಾ ಸ್ವರೂಪವಾಗಿಹುದು.
ದ್ವಿತೀಯಂ ದಂಡಕಸ್ವರೂಪವಾಗಿಹುದು.
ತೃತೀಯಂ ಕುಂಡಲಾಕಾರವಾಗಿಹುದು.
ಚತುರ್ಥಂ ಅರ್ಧಚಂದ್ರಾಕಾರವಾಗಿಹುದು.
ಪಂಚಮಂ ದರ್ಪಣಾಕಾರವಾಗಿಹುದು.
ಷಷ್ಠಮಂ ಜ್ಯೋತಿ ಸ್ವರೂಪವಾಗಿಹುದು.
ಇತಿ ಪ್ರಣವ ಅತ್ಯಂತ ಗೋಪ್ಯವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೨೬
ರಹಸ್ಯೇ, ಸಾಕ್ಷಿ-
ಪ್ರಥಮಂ ತಾರಕಾರೂಪಂ ದ್ವಿತೀಯಂ ದಂಡ ಉಚ್ಯತೇ |
ತೃತೀಯಂ ಕುಂಡಲಾಕಾರಂ ಚತುರ್ಥಂ ಚಾರ್ಧಚಂದ್ರಕಂ ||
ಪಂಚಮಂ ದರ್ಪಣಾಕಾರಂ ಷಷ್ಠಂ ಚ ಜ್ಯೋತಿ ರೂಪಕಂ |
ಇತಿ ಪ್ರಣವ ವಿಜ್ಞೇಯಂ ಯತ್ತದ್ಗೋಪ್ಯಂ ವರಾನನೇ ||
ಅಪ್ರಮಾಣ ಕೂಡಲಸಂಗಮದೇವ.
೨೨೭
ಇನ್ನು ಪಂಚಭೂತದುತ್ಪತ್ಯವದೆಂತೆಂದಡೆ :
ಪರಬ್ರಹ್ಮಸ್ವರೂಪವಾಗಿಹ ಪರಮಪ್ರಣವದ ಜ್ಯೋತಿಸ್ವರೂಪದಲ್ಲಿ
ಆತ್ಮನುತ್ಪತ್ಯವಾದನು.
ಆ ಪ್ರಣವದ ದರ್ಪಣಾಕಾರದಲ್ಲಿ ಆಕಾಶವುತ್ಪತ್ಯವಾಯಿತ್ತು.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ವಾಯು ಉತ್ಪತ್ಯವಾಯಿತ್ತು.
ಆ ಪ್ರಣವದ ಕುಂಡಲಾಕಾರದಲ್ಲಿ ತೇಜ ಉತ್ಪತ್ಯವಾಯಿತ್ತು.
ಆ ಪ್ರಣವದ ದಂಡಕಸ್ವರೂಪದಲ್ಲಿ ಅಪ್ಪು ಉತ್ಪತ್ಯವಾಯಿತ್ತು.
ಆ ಪ್ರಣವದ ತಾರಕಾಸ್ವರೂಪದಲ್ಲಿ ಪೃಥ್ವಿ ಉತ್ಪತ್ಯವಾಯಿತ್ತು.
ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೨೨೮
ಚಿತ್ಪ್ರಕಾಶಸೂತ್ರೇ ಸಾಕ್ಷಿ-
ಓಂಕಾರಜ್ಯೋತಿರೂಪೇ ಚ ಆತ್ಮಾ ಚೈವ ಸಮುದ್ಭವಃ |
ಓಂಕಾರದರ್ಪಣಾಕಾರೇ ಆಕಾಶಶ್ಚ ಸಮುದ್ಭವಃ ||
ಓಂಕಾರೇ ಚಾರ್ಧಚಂದ್ರೇ ಚ ವಾಯುಶ್ವೈವ ಸಮುದ್ಭವಃ |
ಓಂಕಾರಕುಂಡಲಾಕಾರೇ ತೇಜಶ್ಚೈವ ಸಮುದ್ಭವಂ |
ಓಂಕಾರದಂಡರೂಪೇ ಚ ಆಪಶ್ಚೈವ ಸಮುದ್ಭವಾಃ ||
ಓಂಕಾರತಾರಕಾರೂಪೇ ಪೃಥ್ವೀ ಚ ಸಮುದ್ಭವಾಃ |
ಇತಿ ಷಷ್ಠಭೂತಂ ದೇವಿ ಸ್ಥಾನೇ ಸ್ಥಾನೇ ಸಮುದ್ಭವಃ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೨೯
ಪೃಥ್ವಿ, ಅಪ್ಪು, ತೇಜ, ವಾಯು, ಆಕಾಶ, ಆತ್ಮನು ಈ ಆಱು ಪ್ರಕಾರವು
ಅತ್ಯಂತ ಗೋಪ್ಯ, ಅತ್ಯಂತ ಸೂಕ್ಷ್ಮ, ಅತ್ಯಂತ ರಹಸ್ಯವಾಗಿಹುದು
ಈ ಆಱನು ಗುರುಮುಖದಲಿ ಕೇಳಿಕೊಂಬುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.

[1]      x (ತಾಪ್ರ ೫೮೬)
[2]

೨೩೦
ಇನ್ನು ಭಕ್ತ ಮಾಹೇಶ್ವರ ಪ್ರಸಾದಿ ಪ್ರಾಣಲಿಂಗಿ ಶರಣ ಐಕ್ಯನ
ಉತ್ಪತ್ಯವದೆಂತೆಂದಡೆ :
ಪರಬ್ರಹ್ಮ ಸ್ವರೂಪವಾಗಿಹ ಪರಮ ಪ್ರಣವದ
ಜ್ಯೋತಿಸ್ವರೂಪದಲ್ಲಿ ಐಕ್ಯನುತ್ಪತ್ಯವಾದನು.
ಆ ಪ್ರಣವದ ದರ್ಪಣಾಕಾರದಲ್ಲಿ ಶರಣನುತ್ಪತ್ಯವಾದನು.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ಪ್ರಾಣಲಿಂಗಿ ಉತ್ಪತ್ಯವಾದನು.
ಆ ಪ್ರಣವದ ಕುಂಡಲಾಕಾರದಲ್ಲಿ ಪ್ರಸಾದಿ ಉತ್ಪತ್ಯವಾದನು.
ಆ ಪ್ರಣವದ ದಂಡಕಸ್ವರೂಪದಲ್ಲಿ ಮಹೇಶ್ವರ ಉತ್ಪತ್ಯವಾದನು.
ಆ ಪ್ರಣವದ ತಾರಕಾಸ್ವರೂಪದಲ್ಲಿ ಭಕ್ತನುತ್ಪತ್ಯವಾದನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೩೧
ಚಿತ್ಪ್ರ್‌ಕಾಶ ಉತ್ತರಸಾರೇ ಸಾಕ್ಷಿ-
ಓಂಕಾರಜ್ಯೋತಿರೂಪೇ ಚ ಐಕ್ಯಶ್ಚೈವ ಸಮುದ್ಭವಃ |
ಓಂಕಾರದರ್ಪಣಾಕಾರೇ ಶರಣಶ್ಚ ಸಮುದ್ಭವಃ ||
ಓಂಕಾರೇ ಚಾರ್ಧಚಂದ್ರೇ ಚ ಪ್ರಾಣಲಿಂಗೀ ಸಮುದ್ಭವಃ |
ಓಂಕಾರಕುಂಡಲಾಕಾರೇ ಪ್ರಸಾದೀ ಚ ಸಮುದ್ಭವಃ ||
ಓಂಕಾರದಂಡರೂಪೇ ಚ ಮಾಹೇಶ್ವರಃ ಸಮುದ್ಭವಃ |
ಓಂಕಾರತಾರಕಾರೂಪೇ ಭಕ್ತಶ್ಚೈವ ಸಮುದ್ಭವಃ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೩೨
ಇನ್ನು ಭಕ್ತ ಮಾಹೇಶ್ವರ ಪ್ರಸಾದಿ ಪ್ರಾಣಲಿಂಗಿ ಶರಣ ಐಕ್ಯನ ನೆಲೆ,
ಅದೆಂತೆಂದಡೆ :
ಪ್ರಥ್ವೀಭೂತದಲ್ಲಿ ಭಕ್ತನಿಹನು, ಅಪ್ಪುಭೂತದಲ್ಲಿ ಮಾಹೇಶ್ವರನಿಹನು,
ತೇಜಭೂತದಲ್ಲಿ ಪ್ರಸಾದಿಯಿಹನು, ವಾಯುಭೂತದಲ್ಲಿ ಪ್ರಾಣಲಿಂಗಿಹನು,
ಆಕಾಶಭೂತದಲ್ಲಿ ಶರಣನಿಹನು, ಆತ್ಮಭೂತದಲ್ಲಿ ಐಕ್ಯನಿಹನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೩೩
ಚಿತ್ಪ್ರಕಾಶ ಉತ್ತರಸಾರೇ, ಸಾಕ್ಷಿ-
ಪ್ರಥ್ವೀಭೂತೇ ಚ ಭಕ್ತಶ್ಚ ಅಪ್‌ಭೂತೇ ಚ ಮಹೇಶ್ವರಃ |
ಪ್ರಸಾದೀ ತೇಜಭೂತಂ ಚ ಪ್ರಾಣಶ್ಚ ವಾಯುಭೂತಕಂ ||
ಶರಣಾಕಾಶಭೂತೇ ಚ ಐಕ್ಯಶ್ಚಾತ್ಮಭೂತಕಂ |
ಇತಿ ಷಷ್ಠಸ್ಥಲಂ ದೇವಿ ಸ್ಥಾನೇ ಸ್ಥಾನೇ ಸಮಾಚರೇತ್ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೩೪
ಶ್ರೀ ಷಡ್ವಿಧ ಹಸ್ತ ಉತ್ಪತ್ಯ, ಅದೆಂತೆಂದಡೆ :
ಪರಬ್ರಹ್ಮ ಸ್ವರೂಪವಾಗಿಹ ಪರಮ ಪ್ರಣವದ
ಜ್ಯೋತಿಸ್ವರೂಪದಲ್ಲಿ ಭಾವಹಸ್ತ ಹುಟ್ಟಿತ್ತು.
ಆ ಪ್ರಣವದ ದರ್ಪಣಾಕಾರದಲ್ಲಿ ಜ್ಞಾನಹಸ್ತ ಹುಟ್ಟಿತ್ತು.
ಆ ಪ್ರಣವದ ಆರ್ಧಚಂದ್ರಕದಲ್ಲಿ ಸುಮನಹಸ್ತ ಹುಟ್ಟಿತ್ತು.
ಆ ಪ್ರಣವದ ಕುಂಡಲಾಕಾರದಲ್ಲಿ ನಿರಹಂಕಾರಹಸ್ತ ಹುಟ್ಟಿತ್ತು.
ಆ ಪ್ರಣವದ ದಂಡಕಸ್ವರೂಪದಲ್ಲಿ ಸುಬುದ್ಧಿಹಸ್ತ ಹುಟ್ಟಿತ್ತು.
ಆ ಪ್ರಣವದ ತಾರಕಾಸ್ವರೂಪದಲ್ಲಿ ಸುಚಿತ್ತಹಸ್ತ ಹುಟ್ಟಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೩೫
ಅಸಿಪದಾತೀತಾಗಮೇ ಸಾಕ್ಷಿ-
ಓಂಕಾರಜ್ಯೋತಿರೂಪೇ ಚ ಭಾವಹಸ್ತಶ್ಚ ಜಾಯತೇ |
ಓಂಕಾರದರ್ಪಣಾಕಾರೇ ಜ್ಞಾನಹಸ್ತಶ್ಚ ಜಾಯತೇ ||
ಓಂಕಾರೇಚಾರ್ಧಚಂದೇ ಚ ಮನಹಸ್ತಶ್ಚ ಜಾಯತೇ |
ಓಂಕಾರಕುಂಡಲಾಕಾರೇ ನಿರಹಂಕಾರೋ ಜಾಯತೇ ||
ಓಂಕಾರದಂಡರೂಪೇ ಚ ಬುದ್ಧಿಹಸ್ತಂ ಚ ಜಾಯತೇ |
ಓಂಕಾರ ತಾರಕಾರೂಪೇ ಚಿತ್ತಹಸ್ತಂ ಚ ಜಾಯತೇ |
ಇತಿ ಷಷ್ಠಹಸ್ತಂ ದೇವಿ ಸ್ಥಾನೇ ಸ್ಥಾನೇ ಚ ಜಾಯತೇ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೩೬
ಇನ್ನು ಷಡ್ವಿಧ ಹಸ್ತದ ನೆಲೆ, ಅದೆಂತೆಂದಡೆ :
ಪೃಥ್ವಿಯಲ್ಲಿ ಸುಚಿತ್ತಹಸ್ತವಿಹುದು, ಅಪ್ಪುವಿನಲ್ಲಿ  ಸುಬುದ್ಧಿಹಸ್ತವಿಹುದು,
ತೇಜದಲ್ಲಿ ನಿರಹಂಕಾರಹಸ್ತವಿಹುದು, ವಾಯುವಿನಲ್ಲಿ ಸುಮನಹಸ್ತವಿಹುದು,
ಆಕಾಶದಲ್ಲಿ ಸುಜ್ಞಾನಹಸ್ತವಿಹುದು, ಆತ್ಮನಲ್ಲಿ ಭಾವಹಸ್ತವಿಹುದು,
ಈ ಭೇದವನಱಿವುದು ಅತ್ಯಂತ ಸೂಕ್ಷ್ಮ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೩೭
ಚಿದ್ರೂಪಸಾರೇ, ಸಾಕ್ಷಿ-
ಚಿತ್ತಹಸ್ತಂ ಚ ಪೃಥ್ವೀ ಚ ಬುದ್ಧಿಹಸ್ತಂ ಚ ಆಪಕಂ |
ಅಹಂಕಾರಂ ಚ ತೇಜಶ್ಚ ಮನೋಹಸ್ತಂ ಚ ಮಾರುತಃ ||
ಜ್ಞಾನಹಸ್ತಂ ಚ ಆಕಾಶಂ ಭಾವಹಸ್ತಂ ಚ ಆತ್ಮಕಂ |
ಇತಿ ಹಸ್ತಸ್ಯ ಸಂಜ್ಞಾತ್ವಾ ಸುಸೂಕ್ಷಂ ಶೃಣು ಪಾರ್ವತಿ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೩೮
ಇನ್ನು ಶ್ರೀ ಷಡ್ವಿಧ ಲಿಂಗದುತ್ಪತ್ಯವದೆಂತೆಂದಡೆ :
ಪರಬ್ರಹ್ಮ ಸ್ವರೂಪವಾಗಿಹ ಪರಮ ಪ್ರಣವದ
ಜ್ಯೋತಿಸ್ವರೂಪದಲ್ಲಿ ಮಹಾಲಿಂಗ ಹುಟ್ಟಿತ್ತು.
ಆ ಪ್ರಣವದ ದರ್ಪಣಾಕಾರದಲ್ಲಿ ಪ್ರಸಾದಲಿಂಗ ಹುಟ್ಟಿತ್ತು.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ಜಂಗಮಲಿಂಗ ಹುಟ್ಟಿತ್ತು.
ಆ ಪ್ರಣವದ ಕುಂಡಲಾಕಾರದಲ್ಲಿ ಶಿವಲಿಂಗ ಹುಟ್ಟಿತ್ತು.
ಆ ಪ್ರಣವದ ದಂಡಕಸ್ವರೂಪದಲ್ಲಿ ಗುರುಲಿಂಗ ಹುಟ್ಟಿತ್ತು.
ಆ ಪ್ರಣವದ ತಾರಕಾಸ್ವರೂಪದಲ್ಲಿ ಆಚಾರಲಿಂಗ ಹುಟ್ಟಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೩೯
ಶಿವಲಿಂಗಾಗಮೇ ಸಾಕ್ಷಿ-
ಓಂಕಾರಜ್ಯೋತಿರೂಪೇ ಚ ಮಹಾಲಿಂಗ ಚ ಜಾಯತೇ |
ಓಂಕಾರದರ್ಪಣಾಕಾರೇ ಪ್ರಸಾದಲಿಂಗೋ ಜಾಯತೇ ||
ಓಂಕಾರೇ ಚಾರ್ಧಚಂದ್ರೇ ಚ ಜಂಗಮಂ ಚ ಸ ಜಾಯತೇ |
ಓಂಕಾರ ದಂಡರೂಪೇ ಚ ಗುರುಲಿಂಗಂ ಚ ಜಾಯತೇ ||
ಓಂಕಾರತಾರಕಾರೂಪೇ ಆಚಾರಂ ಚ ಸಜಾಯತೇ | ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೪೦
ಇನ್ನು ಷಡ್ವಿಧಲಿಂಗ ಅದೆಂತೆಂದಡೆ :
ಪೃಥ್ವಿಯಲ್ಲಿ ಆಚಾರಲಿಂಗವಿಹುದು, ಅಪ್ಪುವಿನಲ್ಲಿ ಗುರುಲಿಂಗವಿಹುದು,
ತೇಜದಲ್ಲಿ ಶಿವಲಿಂಗವಿಹುದು, ವಾಯುವಿನಲ್ಲಿ ಜಂಗಮಲಿಂಗವಿಹುದು,
ಆಕಾಶದಲ್ಲಿ ಪ್ರಸಾದಲಿಂಗವಿಹುದು, ಆತ್ಮನಲ್ಲಿ ಮಹಾಲಿಂಗವಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೪೧
ಶಿವಲಿಂಗ ಸೂತ್ರೆ ಸಾಕ್ಷಿ-
ಆಚಾರಂ ಪೃಥ್ವೀಭೂತೇ ಚ ಆಪಶ್ಚ ಗುರುಲಿಂಗಯೊ |
ತೇಜಂ ಚ ಶಿವಲಿಂಗಂ ಚ ವಾಯೌಚ ಚರಲಿಂಗಕಂ ||
ಪ್ರಸಾದಲಿಂಗೇ ತ್ವಾಕಾಶಂ ಆತ್ಮಾಚ ಮಹಾಮೇವ ಚ |
ಇತಿ ಲಿಂಗಸ್ಥಲಂ ಜ್ಞಾತ್ವಾ ದುರ್ಲಭಂ ಚ ವರಾನನೇ || ಎಂದುದಾಗಿ
ಅಪ್ರಮಾಣ ಕೂಡಲಸಂಗಮದೇವ.
೨೪೨
ಇನ್ನು ಷಡ್ವಿಧ ಮುಖಂಗಳುತ್ಪತ್ಯವದೆಂತೆಂದಡೆ :
ಪರಬ್ರಹ್ಮ ಸ್ವರೂಪವಾಗಿಹ ಪರಮ ಪ್ರಣವದ
ಜ್ಯೋತಿ ಸ್ವರೂಪದಲ್ಲಿ ಮನಸ್ಸು ಹುಟ್ಟಿತ್ತು.
ಆ ಪ್ರಣವದ ದರ್ಪಣಾಕಾರದಲ್ಲಿ ಶ್ರೋತ್ರ ಹುಟ್ಟಿತ್ತು.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ತ್ವಕ್ಕು ಹುಟ್ಟಿತ್ತು.
ಆ ಪ್ರಣವದ ಕುಂಡಲಾಕಾರದಲ್ಲಿ ನೇತ್ರ ಹುಟ್ಟಿತ್ತು.
ಆ ಪ್ರಣವದ ದಂಡಕಸ್ವರೂಪದಲ್ಲಿ ಜಿಹ್ವೆ ಹುಟ್ಟಿತ್ತು.
ಆ ಪ್ರಣವದ ತಾರಕಾಸ್ವರೂಪದಲ್ಲಿ ಪ್ರಾಣ ಹುಟ್ಟಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೪೩
ಚಕ್ರಾತೀತಾಗಮೇ ಸಾಕ್ಷಿ-
ಓಂಕಾರಜ್ಯೋತಿರೂಪೇ ಚ ಮಾನಸಂ ಚ ಸಮುದ್ಭವಂ |
ಓಂಕಾರದರ್ಪಣಾಕಾರೇ ಶ್ರೋತ್ರಂ ಚೈವ ಸಮುದ್ಭವಂ ||
ಓಂಕಾರೇ ಚಾರ್ಧಚಂದ್ರೇ ಚ ತ್ವಕ್ ಚೈವ ಸುಸಮುದ್ಭವಂ |
ಓಂಕಾರಕುಂಡಲಾಕಾರೇ ನೇತ್ರಂ ಚೈವ ಸಮುದ್ಭವಂ ||
ಓಂಕಾರದಂಡರೂಪೇ ಚ ಜಿಹ್ವಾ ಚೈವ ಸಮುದ್ಭವಂ |
ಓಂಕಾರತಾರಕಾರೂಪೇ ಘ್ರಾಣಂ ಚೈವ ಸಮುದ್ಭವಂ || ಎಂದುದಾಗಿ
ಅಪ್ರಮಾಣ ಕೂಡಲಸಂಗಮದೇವ.
೨೪೪
ಇನ್ನು ಷಡ್ವಿಧ ಮುಖಂಗಳ ನೆಲೆ, ಅದೆಂತೆಂದಡೆ :
ಘ್ರಾಣ ಪೃಥ್ವಿ ಆಶ್ರಯವಾಗಿಹುದು.
ಜಿಹ್ವೆ ಅಪ್ಪು ಆಶ್ರಯವಾಗಿಹುದು.
ನೇತ್ರ ತೇಜ ಆಶ್ರಯವಾಗಿಹುದು.
ತ್ವಕ್ಕು ವಾಯು ಆಶ್ರಯವಾಗಿಹುದು.
ಶ್ರೋತ್ರ ಆಕಾಶ ಆಶ್ರಯವಾಗಿಹುದು.
ಮನ ಆತ್ಮಾ ಅಶ್ರಯವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೪೫
ಜ್ಯೋತಿಸಾರೇ, ಸಾಕ್ಷಿ-
ಘ್ರಾಣಂ ಪೃಥ್ವೀಮಾಶ್ರಿತ್ಯ ಜಿಹ್ವಾ ಚ ಜಲಮಾಶ್ರಿತಃ |
ನೇತ್ರಂ ಚ ತೇಜ ಆಶ್ರಿತ್ಯ ತ್ವಕ್ ಚೈವ ವಾಯುಮಾಶ್ರಿತಃ ||
ಶ್ರೋತ್ರಂ ಚಾಕಾಶಮಾಶ್ರಿತ್ಯ ಮನಸ್ಸದಾತ್ಮಾನಮಾಶ್ರಿತಂ |
ಇತಿ ಷಷ್ಠಮುಖಂ ದೇವಿ ಸ್ಥಾನೇ ಸ್ಥಾನೇ ಸಮಾಚರೇತ್ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೪೬
ಇನ್ನು ಷಡ್ವಿಧ ಪರಿಣಾಮದುತ್ಪತ್ಯವದೆಂತೆಂದಡೆ :
ಪರಬ್ರಹ್ಮ ಸ್ವರೂಪವಾಗಿಹ ಪರಮ ಪ್ರಣವದ
ಜ್ಯೋತಿ ಸ್ವರೂಪದಲ್ಲಿ ಪರಿಣಾಮ ಹುಟ್ಟಿತ್ತು.
ಆ ಪ್ರಣವದ ದರ್ಪಣಾಕಾರದಲ್ಲಿ ಶಬ್ದ ಹುಟ್ಟಿತ್ತು.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ಸ್ಪರ್ಶನ ಹುಟ್ಟಿತ್ತು.
ಆ ಪ್ರಣವದ ಕುಂಡಲಾಕಾರದಲ್ಲಿ ರೂಪ ಹುಟ್ಟಿತ್ತು.
ಆ ಪ್ರಣವದ ದಂಡಕಸ್ವರೂಪದಲ್ಲಿ ರಸ ಹುಟ್ಟಿತ್ತು.
ಆ ಪ್ರಣವದ ತಾರಕಾಸ್ವರೂಪದಲ್ಲಿ ಗಂಧ ಹುಟ್ಟಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೪೭
ಶಿವಸೂತ್ರಸಾರೇ, ಸಾಕ್ಷಿ-
ಓಂಕಾರಜ್ಯೋತಿರೂಪೇ ಚ ಪರಿಣಾಮಂ ಚ ಜಾಯತೇ |
ಓಂಕಾರದರ್ಪಣಾಕಾರೇ ಶಬ್ದಶ್ಚೈವ ಜಾಯತೇ ||
ಓಂಕಾರೇ ಚಾರ್ಧಚಂದ್ರೇ ಚ ಸ್ಪರ್ಶನಂ ಚ ಸಜಾಯತೇ |
ಓಂಕಾರಕುಂಡಲಾಕಾರೇ ರೂಪಂ ಚೈವ ಸಜಾಯತೇ ||
ಓಂಕಾರದಂಡರೂಪೇ ಚ ರಸಂ ಚೈವ ಸಜಾಯತೇ |
ಓಂಕಾರತಾರಕಾರೂಪೇ ಗಂಧಂ ಚೈವ ಸಜಾಯತೇ ||
ಓಂಕಾರತಾರಕಾರೂಪೇ ಗಂಧಂ ಚೈವ ಸಜಾಯತೇ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೪೮
ಇನ್ನು ಷಡ್ವಿಧ ಪರಿಣಾಮದ ನೆಲೆ ಅದೆಂತೆಂದಡೆ :
ಪೃಥ್ವಿಯಲ್ಲಿ ಗಂಧವಿಹುದು, ಅಪ್ಪುವಿನಲ್ಲಿ ರಸವಿಹುದು,
ತೇಜದಲ್ಲಿ ರೂಪವಿಹುದು, ವಾಯುವಿನಲ್ಲಿ ಸ್ಪರ್ಶವಿಹುದು,
ಆಕಾಶದಲ್ಲಿ ಶಬ್ದವಿಹುದು, ತೃಪ್ತಿ ಆತ್ಮಾಶ್ರಯವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೪೯
ಶಿವಸೂತ್ರೇ, ಸಾಕ್ಷಿ-
ಸುಗಂಧಃ ಪೃಥ್ವೀಮಾಶ್ರಿತ್ಯ ಸುರಸೋ ಜಲಮಾಶ್ರಿತಃ |
ರೂಪಶ್ಚ ತೇಜ ಆಶ್ರಿತ್ಯ ಸ್ಪರ್ಶನಂ ವಾಯುಮಾಶ್ರಿತಂ ||
ಶಬ್ದಮಾಕಾಶಮಾಶ್ರಿತ್ಯ ಆತ್ಮನಿ ತೃಪ್ತಿ ಆಶ್ರಿತಃ |
ಇತಿ ಷಡಿಂದ್ರಿಯಂ ದೇವಿ ಸ್ಥಾನೇ ಸ್ಥಾನೇ ಸಮಾಚರೇತ್ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೫೦
ಇನ್ನು ಅರ್ಪಿತಾವಧಾನದ ಭೇದವೆಂತೆಂದಡೆ :
ಭೂಮಿಯೆ ಅಂಗವಾದ ಭಕ್ತನು ಸುಚಿತ್ತವೆಂಬ ಹಸ್ತದಲ್ಲಿ
ಆಚಾರಲಿಂಗಕ್ಕೆ ಘ್ರಾಣವೆಂಬ ಮುಖದಲ್ಲಿ ಗಂಧವನೆ ಸಮರ್ಪಣವ ಮಾಡಿ
ತೃಪ್ತಿಯನೆ ಭೋಗಿಸುವನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೫೧
ರಹಸ್ಯೇ, ಸಾಕ್ಷಿ-
ಚಿತ್ತಹಸ್ತೇನ ಭೂಮ್ಯಾಂಗೋ ಭಕ್ತಶ್ಚಾಚಾರಲಿಂಗಿನಃ |
ಘ್ರಾಣೇ ಚ ತನ್ಮುಖೇ ಗಂಧಃ ಅರ್ಪಿತಂ ತೃಪ್ತಿಭೋಕ್ತವಾನ್ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೫೨
ಅಪ್ಪುವೆ ಅಂಗವಾದ ಮಹೇಶ್ವರನು ಸುಬುದ್ಧಿಯೆಂಬ ಹಸ್ತದಲ್ಲಿ
ಗುರುಲಿಂಗಕ್ಕೆ ಜಿಹ್ವೆಯೆಂಬ ಮುಖದಲ್ಲಿ ರಸವ ಸಮರ್ಪಣವ ಮಾಡಿ
ತೃಪ್ತಿಯನೆ ಭೋಗಿಸುವನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೫೩
ಸಾಕ್ಷಿ-
ಮಹೇಶ್ವರೋ ಜಲಾಂಗಶ್ಚ ಬುದ್ಧಿಹಸ್ತೇನ ಸದ್ಗುರುಃ |
ಜಿಹ್ವಾಮುಖೇ ರಸೋಭೇದಃ ಅರ್ಪಿತಂ ತೃಪ್ತಿಭೋಕ್ತವಾನ್ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೫೪
ಅಗ್ನಿಯೆ ಅಂಗವಾದ ಪ್ರಸಾದಿ ನಿರಹಂಕಾರವೆಂಬ ಹಸ್ತದಲ್ಲಿ
ಶಿವಲಿಂಗಕ್ಕೆ ನೇತ್ರವೆಂಬ ಮುಖದಲ್ಲಿ ಸೂಸಮರ್ಪಣವಂ ಮಾಡಿ
ತೃಪ್ತಿಯನೆ ಭೋಗಿಸುವನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೫೫
ಸಾಕ್ಷಿ-
ನಿರಹಂಕಾರ ಹಸ್ತೇನ ಅನಲಾಂಗಃ ಪ್ರಸಾದಿಚ |
ಶಿವಲಿಂಗ ಮುಖೇನೇತ್ರೇ ಅರ್ಪಿತಂ ರೂಪಭೋಕ್ತವಾನ್ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೫೬
ವಾಯುವೆ ಅಂಗವಾದ ಪ್ರಾಣಲಿಂಗಿ ಸುಮನವೆಂಬ ಹಸ್ತದಲ್ಲಿ
ಜಂಗಮಲಿಂಗಕ್ಕೆ ತ್ವಕ್ಕೆಂಬ ಮುಖದಲ್ಲಿ
ಸ್ಪರ್ಶನವ ಸಮರ್ಪಣವ ಮಾಡಿ
ತೃಪ್ತಿಯನೆ ಭೋಗಿಸುವನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೫೭
ಸಾಕ್ಷಿ-
ಮನೋಹಸ್ತೇನ ವಾಯ್ವಂಗಃ ಪ್ರಾಣಲಿಂಗೀ ತಥೈವಚ |
ಜಂಗಮೇ ತ್ವಕ್ಮುಖೇಚೈವ ಅರ್ಪಿತಂ ಸ್ಪರ್ಶಭೋಕ್ತವಾನ್ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೫೮
ಆಕಾಶವೆ ಅಂಗವಾದ ಶರಣ ಸುಜ್ಞಾನವೆಂಬ ಹಸ್ತದಲ್ಲಿ
ಪ್ರಸಾದ ಲಿಂಗಕ್ಕೆ ಶ್ರೋತ್ರವೆಂಬ ಮುಖದಲ್ಲಿ ಶಬ್ದ ಸಮರ್ಪಣವ ಮಾಡಿ,
ತೃಪ್ತಿಯನೆ ಭೋಗಿಸುವನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೫೯
ಸಾಕ್ಷಿ-
ಜ್ಞಾನ ಹಸ್ತೇನ ಶರಣಃ ವ್ಯೋಮಾಂಗಶ್ಚ ಪ್ರಸಾದಿಕಃ |
ಶ್ರೋತ್ರೇಚ ತನ್ಮಖೇಚೈವ ಅರ್ಪಿತಂ ಶಬ್ದಭೋಕ್ತವಾನ್ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೬೦
ಆತ್ಮನೆ ಅಂಗವಾದ ಐಕ್ಯ ಭಾವವೆಂಬ ಹಸ್ತದಲ್ಲಿ
ಮಹಾಲಿಂಗಕ್ಕೆ ಮನವೆಂಬ ಮುಖದಲ್ಲಿ
ಪರಿಣಾಮದ ಸಮರ್ಪಣವ ಮಾಡಿ
ತೃಪ್ತಿಯನೆ ಭೋಗಿಸುವನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೬೧
ಸಾಕ್ಷಿ-
ಆತ್ಮಾಂಗೋ ಭಾವಹಸ್ತೇನ ಐಕ್ಯಶ್ಚಾಪಿ ಮಹಾತ್ಮನೇ |
ಹೃನ್ಮುಖೇ ಅರ್ಪಿತೇಚೈವ ಪದಾರ್ಥಂ ತೃಪ್ತಿಭೋಕ್ತವಾನ್ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೬೨
ಇನ್ನು ಷಡ್ವಿಧಭೂತಂಗಳ ನಿವೃತ್ತಿ ಅದೆಂತೆಂದಡೆ :
ಪರಬ್ರಹ್ಮಸ್ವರೂಪವಾಗಿಹ ಪರಮಪ್ರಣವದ ತಾರಕಾಸ್ವರೂಪದಲ್ಲಿ
ಪೃಥ್ವಿಯೆಂಬ ಮಹಾಭೂತವಡಗಿತ್ತು.
ಆ ಪ್ರಣವದ ದಂಡಕಸ್ವರೂಪದಲ್ಲಿ ಅಪ್ಪುವೆಂಬ ಮಹಾಭೂತವಡಗಿತ್ತು.
ಆ ಪ್ರಣವದ ಕುಂಡಲಾಕಾರದಲ್ಲಿ ತೇಜವೆಂಬ ಮಹಾಭೂತವಡಗಿತ್ತು.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ವಾಯುವೆಂಬ ಮಹಾಭೂತವಡಗಿತ್ತು.
ಆ ಪ್ರಣವದ ದರ್ಪಣಾಕಾರದಲ್ಲಿ ಆಕಾಶವೆಂಬ ಮಹಾಭೂತವಡಗಿತ್ತು.
ಆ ಪ್ರಣವದ ಜ್ಯೋತಿಸ್ವರೂಪದಲ್ಲಿ
ಆತ್ಮನೆಂಬ ಮಹಾಭೂತವಡಗಿತ್ತು, ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೬೩
ಇನ್ನು ಭಕ್ತ ಮಾಹೇಶ್ವರ ಪ್ರಸಾದಿ ಪ್ರಾಣಲಿಂಗಿ ಶರಣ ಐಕ್ಯನ ನಿವೃತ್ತಿ ಅದೆಂತೆಂದಡೆ :
ಆ ಪ್ರಣವದ ತಾರಕಾಸ್ವರೂಪದಲ್ಲಿ ಭಕ್ತನಡಗಿದನು
ಆ ಪ್ರಣವದ ದಂಡಕಸ್ವರೂಪದಲ್ಲಿ ಮಾಹೇಶ್ವರನಡಗಿದನು
ಆ ಪ್ರಣವದ ಕುಂಡಲಾಕಾರದಲ್ಲಿ ಪ್ರಸಾದಿಯಡಗಿದನು
ಆ ಪ್ರಣವದ ಅರ್ಧಚಂದ್ರಕದಲ್ಲಿ ಪ್ರಾಣಲಿಂಗಿಯಡಗಿದನು
ಆ ಪ್ರಣವದ ದರ್ಪಣಾಕಾರದಲ್ಲಿ ಶರಣನಡಗಿದನು
ಆ ಪ್ರಣವದ ಜ್ಯೋತಿಸ್ವರೂಪದಲ್ಲಿ ಐಕ್ಯನಡಗಿದನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೬೪
ಇನ್ನು ಷಡ್ವಿಧ ಹಸ್ತ ನಿವೃತ್ತಿ ಅದೆಂತೆಂದಡೆ :
ಆ ಪ್ರಣವದ ತಾರಕಾಸ್ವರೂಪದಲ್ಲಿ ಸುಚಿತ್ತ ಹಸ್ತವಡಗಿತ್ತು.
ಆ ಪ್ರಣವದ ದಂಡಕಸ್ವರೂಪದಲ್ಲಿ ಸುಬುದ್ಧಿ ಹಸ್ತವಡಗಿತ್ತು.
ಆ ಪ್ರಣವದ ಕುಂಡಲಾಕಾರದಲ್ಲಿ ನಿರಹಂಕಾರ ಹಸ್ತವಡಗಿತ್ತು.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ಸುಮನ ಹಸ್ತವಡಗಿತ್ತು.
ಆ ಪ್ರಣವದ ದರ್ಪಣಾಕಾರದಲ್ಲಿ ಸುಜ್ಞಾನ ಹಸ್ತವಡಗಿತ್ತು.
ಆ ಪ್ರಣವದ ಜ್ಯೋತಿಸ್ವರೂಪದಲ್ಲಿ
[1]ಸದ್ಭಾವ[2]ಹಸ್ತವಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೬೫
ಇನ್ನು ಷಡ್ವಿಧಲಿಂಗನಿವೃತ್ತಿ, ಅದೆಂತೆಂದಡೆ :
ಆ ಪ್ರಣವದ ತಾರಕಾಕೃತಿಯಲ್ಲಿ ಆಚಾರ ಲಿಂಗವಡಗಿತ್ತು
ಆ ಪ್ರಣವದ ದಂಡಕಾಕೃತಿಯಲ್ಲಿ ಗುರುಲಿಂಗವಡಗಿತ್ತು
ಆ ಪ್ರಣವದ ಕುಂಡಲಾಕೃತಿಯಲ್ಲಿ ಶಿವಲಿಂಗವಡಗಿತ್ತು
ಆ ಪ್ರಣವದ ಅರ್ಧ ಚಂದ್ರಾಕೃತಿಯಲ್ಲಿ ಜಂಗಮಲಿಂಗವಡಗಿತ್ತು
ಆ ಪ್ರಣವದ ದರ್ಪಣಾಕೃತಿಯಲ್ಲಿ ಪ್ರಸಾದಲಿಂಗವಡಗಿತ್ತು
ಆ ಪ್ರಣವದ ಜ್ಯೋತಿಸ್ತಂಭಾಕೃತಿಯಲ್ಲಿ ಮಹಾಲಿಂಗವಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೬೬
ಇನ್ನು ಷಡ್ವಿಧ ಮುಖಂಗಳ ನಿವೃತ್ತಿ, ಅದೆಂತೆಂದಡೆ :
ಆ ಪ್ರಣವದ ತಾರಕಾಕೃತಿಯಲ್ಲಿ ಘ್ರಾಣೇಂದ್ರಿಯವಡಗಿತ್ತು
ಆ ಪ್ರಣವದ ದಂಡಕಾಸ್ವರೂಪದಲ್ಲಿ ಜಿಹ್ವೇಂದ್ರಿಯವಡಗಿತ್ತು
ಆ ಪ್ರಣವದ ಕುಂಡಲಾಕಾರದಲ್ಲಿ ನೇತ್ರೇಂದ್ರಿಯವಡಗಿತ್ತು
ಆ ಪ್ರಣವದ ಅರ್ಧಚಂದ್ರಕದಲ್ಲಿ ತ್ವಗೇಂದ್ರಿಯವಡಗಿತ್ತು
ಆ ಪ್ರಣವದ ದರ್ಪಣಾಕಾರದಲ್ಲಿ ಶ್ರೋತ್ರೇಂದ್ರಿಯವಡಗಿತ್ತು
ಆ ಪ್ರಣವದ ಜ್ಯೋತಿಸ್ವರೂಪದಲ್ಲಿ ಮನಸ್ಸೇಂದ್ರಿಯವಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.

[1]     ಭಾವ (ತಾ.ಪ್ರ- ೫೮೬)
[2]
ಬಾಲಸಂಗಯ್ಯನ ವಚನಗಳು: 267-301
೨೬೭
ಇನ್ನು ಷಡ್ವಿಧ ಪರಿಣಾಮದ ನೆಲೆ ನಿವೃತ್ತಿ, ಅದೆಂತೆಂದಡೆ :
ಆ ಪ್ರಣವದ ತಾರಕಾಸ್ವರೂಪದಲ್ಲಿ ಗಂಧವಡಗಿತ್ತು
ಆ ಪ್ರಣವದ ದಂಡಕಾಸ್ವರೂಪದಲ್ಲಿ ರಸವಡಗಿತ್ತು
ಆ ಪ್ರಣವದ ಕುಂಡಲಾಕಾರದಲ್ಲಿ ರೂಪುವಡಗಿತ್ತು
ಆ ಪ್ರಣವದ ಅರ್ಧಚಂದ್ರಕದಲ್ಲಿ ಸ್ಪರ್ಶನವಡಗಿತ್ತು
ಆ ಪ್ರಣವದ ದರ್ಪಣಾಕಾರದಲ್ಲಿ ಶಬ್ದವಡಗಿತ್ತು
ಆ ಪ್ರಣವದ ಜ್ಯೋತಿ ಸ್ವರೂಪದಲ್ಲಿ ತೃಪ್ತಿಯಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೬೮
ಪೃಥ್ವಿ, ಅಪ್ಪು, ತೇಜ, ವಾಯು, ಆಕಾಶ, ಆತ್ಮನೆಂಬ
ಷಡ್ವಿಧ ಅಂಗವನೊಳಕೊಂಡು
ಭಕ್ತ ಮಾಹೇಶ್ವರ ಪ್ರಸಾದಿ ಪ್ರಾಣಲಿಂಗಿ ಶರಣ ಐಕ್ಯರೆಂಬ
ಷಟ್ಸ್ಥಲವನೊಳಕೊಂಡು
ಸುಚಿತ್ತ ಸುಬುದ್ಧಿ ನಿರಹಂಕಾರ ಸುಮನ ಸುಜ್ಞಾನ ಸದ್ಭಾವವೆಂಬ
ಷಡ್ವಿಧ ಹಸ್ತಂಗಳನೊಳಕೊಂಡು
ಆಚಾರಲಿಂಗ ಗುರುಲಿಂಗ ಶಿವಲಿಂಗ ಜಂಗಮಲಿಂಗ ಪ್ರಸಾದಲಿಂಗ ಮಹಾಲಿಂಗವೆಂಬ
ಷಡ್ವಿಧ ಲಿಂಗಂಗಳನೊಳಕೊಂಡು
ಘ್ರಾಣ ಜಿಹ್ವೆ ನೇತ್ರ ತ್ವಕ್ಕು ಶ್ರೋತ್ರ, ಹೃದಯವೆಂಬ
ಷಡ್ವಿಧ ಮುಖಂಗಳನೊಳಕೊಂಡು
ಗಂಧ ರಸ ರೂಪು ಸ್ಪರ್ಶ ಶಬ್ದ ತೃಪ್ತಿಯೆಂಬ
ಷಡ್ವಿಧ
[1]ದ್ರವ್ಯವ[2]ನೊಳಕೊಂಡು
ಕೂರ್ಮನು ತನ್ನ ವಿನೋದಕ್ಕೆ ತಾನು ತನ್ನ ಕಾಲು, ಕೈ, ತಲೆ, ಬಾಲವ
ತೋರಿ ಅಗಡಿಸಿಕೊಂಬುದು.
ಅದರ ಹಾಂಗೆ ಶಬ್ದವೆಂಬ ಪರಬ್ರಹ್ಮ ತನ್ನ ವಿನೋದಕ್ಕೆ
ತಾನು ತನ್ನ ತಾರಕಾಸ್ವರೂಪ ದಂಡಕಸ್ವರೂಪ
ಕುಂಡಲಾಕಾರ ಅರ್ಧಚಂದ್ರಕ ದರ್ಪಣಾಕಾರ
ಜ್ಯೋತಿಸ್ವರೂಪದ ತೋರಿ ಅಡಗಿಸಿಕೊಂಡು,
ಆದಿಮಧ್ಯ ಅಂತ್ಯವಿಲ್ಲದೆ ದಶ ದೆಶೆಗಳಿಲ್ಲದೆ
ಸರ್ವಶೂನ್ಯ ನಿರಾಕಾರವಾಗಿ ಅಖಂಡ
ಜ್ಯೋತಿರ್ಮಯಲಿಂಗವಾಗಿದ್ದುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
*
ಷಡಂಗ ಮೊದಲಾಗಿ ಪರಿಣಾಮ ಕಡೆಯಾಗಿ ಷಟ್ಟ್ಸಲಕ್ಕೆ ಉಂಟಾದ ಸಮಸ್ತವು ಪರಬ್ರಹ್ಮ ಸ್ವರೂಪವಾಗಿಹ ಪರಮ ಪ್ರಣವದಲ್ಲಿಯೆ ಉತ್ಪತ್ತ್ಯಲಯವೆಂದು ಆ ಶಿಷ್ಯಂಗೆ ಸದ್ಗುರು ಸ್ವಾಮಿ ನಿರೂಪಿಸಿದ ವಚನಪರಿಸಮಾಪ್ತ ಮಂಗಳ ಮಹಾ ಶ್ರೀಶ್ರೀ.
೨೬೯
ಇನ್ನು ಷಟ್ಸ್ಥಲಬ್ರಹ್ಮ ಉತ್ಪತ್ಯವದೆಂತೆಂದಡೆ :
ಆದಿ ಮಕಾರ ಅಕಾರ ಉಕಾರ ಈ ಮೂಱು ಬೀಜಾಕ್ಷರ
ಆ ಮಕಾರವೆ ಆದಿ ಕಲೆ ಅಕಾರವೆ ಆದಿ ನಾದ
ಅಕಾರವೆ ಆದಿ ಬಿಂದು ಮಕಾರವೆ ಆದಿ ಸದಾಶಿವ
ಅಕಾರವೆ ಆದಿ ರುದ್ರ ಉಕಾರವೆ ಆದಿ ಈಶ್ವರ
ಇಂತಿ ಅದಿ ಮಕಾರ ಅಕಾರ ಉಕಾರಕ್ಕೆ
ಆದಿ ಕಲೆ ನಾದ ಬಿಂದುವೆ ಆಧಾರ
ಆದಿ ಕಲೆ ನಾದ ಬಿಂದುವಿಗೆ ಆದಿ ಪ್ರಕೃತಿಯೆ ಆಧಾರ
ಆ ಆದಿ ಪ್ರಕೃತಿಗೆ ಪ್ರಾಣಮಾತ್ರೆಯೆ ಆಧಾರ
ಆ ಪ್ರಾಣಮಾತ್ರೆಗೆ ಆ ಅಖಂಡ ಜ್ಯೋತಿರ್ಮಯ ಲಿಂಗವೆ ಆಧಾರ
ಮಾ ಎಂದಡೆ ಮನುಸ್ವರ ಆ ಎಂದಡೆ ಆದಿ ಕಲೆ ಇಳಿಯಿತ್ತು.
ಉ ಎಂಬಲ್ಲಿ ಅನುಸ್ವರ ಬಂದು ಕೂಡಲು
ಶಿವ ಶಕ್ತಿಗಳೆಂಬ ನಾಮರಹಿತವಾಗಿ ಹಂಥಾ ಓಂಕಾರವಾಯಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೭೦
ಮಕಾರವೆಂಬ ಪ್ರಣವದಲ್ಲಿ,
ದಂಡಶ್ಚ ತಾರಕಾಕಾರೋ ಭವತಿ ಓಂ ಆದಿಸದಾಶಿವೋ ದೇವತಾ |
ಮಕಾರಶ್ಚ ಲಯಃ ಪ್ರಾಪ್ತಿಃ ತ್ರಯೋದಶ ಪ್ರಣವಾಂಶಿಕೆ ||
ಅಕಾರವೆಂಬ ಪ್ರಣವದಲ್ಲಿ,
ಕುಂಡಲಶ್ಚ ಅರ್ಧಚಂದ್ರೋ ಭವತಿ, ಓಂ ಆದಿರುದ್ರೋ ದೇವತಾ |
ಅಕಾರಶ್ಚ ಲಯಃ ಪ್ರಾಪ್ತಿಶ್ಚತುರ್ದಶ ಪ್ರಣವಾಂಶಿಕೆ ||
ಉಕಾರವೆಂಬ ಪ್ರಣವದಲ್ಲಿ,
ಜ್ಯೋತಿಶ್ಚ ದರ್ಪಣಾಕಾರೋ ಭವತಿ ಓಂ ಆದಿಈಶ್ವರೊ ದೇವತಾ |
ಉಕಾರಶ್ಚ ಲಯಃ ಪ್ರಾಪ್ತಿಃ ಪಂಚದಶ ಪ್ರಣವಾಂಶಿಕೆ |
ಮಕಾರೇಚ ಅಕಾರೇ ಚ ಉಕಾರೇ ಚ ಧನಂಜಯಃ |
ಅಯಮೇಕಃ ಸಮಂತ್ಪನ್ನಃ ಓಂ ಮಹಾಜ್ಯೋತಿ ರೂಪಕಃ || ಎಂದುದಾಗಿ
ಅಪ್ರಮಾಣ ಕೂಡಲಸಂಗಮದೇವ.
೨೭೧
ಓಂಕಾರಂಚ ಕಲಾರೂಪಂ ಓಂಕಾರಂ ನಾದರೂಪಕಂ |
ಓಂಕಾರಂ ಬಿಂದು ರೂಪಂ ಚ ಓಂಕಾರಂ ಗೌಪ್ಯಮಾನಸಂ ||
ಓಂಕಾರಂ ನಾದ ರೂಪೇಣ ಓಂಕಾರಂ ಬಿಂದು ರೂಪಕಂ |
ಓಂಕಾರಂ ವ್ಯಾಪಿ ಸರ್ವತ್ರಂ ಓಂಕಾರಂ ಗೌಪ್ಯಮಾನನಂ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೭೨
ಇನ್ನು ಅಖಂಡ ಮಹಾಜ್ಯೋತಿ ಪ್ರಣವದ ಲಕ್ಷಣವೆಂತೆಂದಡೆ :
ಪ್ರಥಮಂ ತಾರಕಾರೂಪವಾಗಿಹುದು
ದ್ವಿತೀಯಂ ದಂಡಕ ಸ್ವರೂಪವಾಗಿಹುದು
ತೃತೀಯಂ ಕುಂಡಲಾಕಾರವಾಗಿಹುದು
ಚತುರ್ಥಂ ಅರ್ಧಚಂದ್ರಾಕಾರವಾಗಿಹುದು
ಪಂಚಮಂ ದರ್ಪಣಾಕಾರವಾಗಿಹುದು
ಷಷ್ಠಮಂ ಜ್ಯೋತಿ ಸ್ವರೂಪವಾಗಿಹುದು
ಈ ಆಱು ಪ್ರಕಾರವಾಗಿಹ ಅಖಂಡ ಮಹಾಜ್ಯೋತಿ ಪ್ರಣವ
ಅತ್ಯಂತ ಗೋಪ್ಯವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೭೩
ರಹಸ್ಯ, ಸಾಕ್ಷಿ :
ಪ್ರಥಮಂ ತಾರಕಂ ರೂಪಂ ದ್ವಿತೀಯಂ ದಂಡ ಉಚ್ಚತೇ |
ತೃತೀಯಂ ಕುಂಡಲಾಕಾರಂ ಚತುರ್ಥಂಚಾರ್ಥ ಚಂದ್ರಕಂ ||
ಪಂಚಮಂ ದರ್ಪಣಾಕಾರಂ ಷಷ್ಠಂಚ ಜ್ಯೋತಿ ರೂಪಕಂ |
ಇತಿ ಪ್ರಣವವಿಜ್ಞೇಯಂ ತದ್‌ದ್ಗೋಪ್ಯಂ ವರಾನನೆ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೭೪
ಇನ್ನು ಷಟ್ಸ್ಥಲಬ್ರಹ್ಮದ ಭೇದವದೆಂತೆಂದಡೆ :
ಅಖಂಡ ಮಹಾಜ್ಯೋತಿ ಪ್ರಣವದ ತಾರಕಾಸ್ವರೂಪವೆ ಮೂರ್ತಿಬ್ರಹ್ಮವು
ಆ ಅಖಂಡ ಮಹಾಜ್ಯೋತಿಪ್ರಣವದ ದಂಡಸ್ವರೂಪವೆ ಪಿಂಡಬ್ರಹ್ಮವು.
ಆ ಅಖಂಡ ಮಹಾಜ್ಯೋತಿ ಪ್ರಣವದ ಕುಂಡಲಾಕಾರದಲ್ಲಿ ಕಲಾಬ್ರಹ್ಮವು.
ಆ ಅಖಂಡ ಮಹಾಜ್ಯೋತಿ ಪ್ರಣವದ ಅರ್ಧಚಂದ್ರಕವೆ ಬ್ರಹ್ಮಾನಂದಬ್ರಹ್ಮವು.
ಆ ಅಖಂಡ ಮಹಾಜ್ಯೋತಿ ಪ್ರಣವದ ದರ್ಪಣಾಕಾರವೆ ವಿಜ್ಞಾನ ಬ್ರಹ್ಮವು.
ಆ ಅಖಂಡ ಮಹಾಜ್ಯೋತಿಪ್ರಣವದ ಜ್ಯೋತಿಸ್ವರೂಪವೆ ಪರಬ್ರಹ್ಮವು.
ಈ ಆಱು ಷಟ್ಸ್ಥಲಬ್ರಹ್ಮವೆಂದು ಹೇಳಲ್ಪಟ್ಟಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೭೫
ನಿರಂಜನಾತೀತಾಗಮೇ ಸಾಕ್ಷಿ-
ಓಂಕಾರಂ ತಾರಕಂ ರೂಪಂ ಮೂರ್ತಿಬ್ರಹ್ಮಯಥಾ ಭವೇತ್ |
ಓಂಕಾರಂ ದಂಡರೂಪೇಚ ಪಿಂಡಬ್ರಹ್ಮಚ ಉಚ್ಚತೇ ||
ಓಂಕಾರಂ ಕುಂಡಲಾಕಾರಂ ಕಲಾಬ್ರಹ್ಮಚ ಕೀರ್ತಿತಂ |
ಓಂಕಾರಂ ಅರ್ಧಚಂದ್ರೇಣ ಬ್ರಹ್ಮಾನಂದ ಬ್ರಹ್ಮ ಭವೇತ್ ||
ಓಂಕಾರಂ ದರ್ಪಣಾಕಾರಂ ವಿಜ್ಞಾನ ಬ್ರಹ್ಮಉಚ್ಚತೇ |
ಓಂಕಾರಂ ಜ್ಯೋತಿರೂಪೇಣ ಪರಬ್ರಹ್ಮ ಯಥಾ ಭವೇತ್ ||
ಪ್ರಣವಂ ಷಷ್ಠಬ್ರಹ್ಮಚ ಷಟ್ಸ್ಥಲ ಬ್ರಹ್ಮ ಉಚ್ಯತೆ |
ಇತಿ ಷಟ್‌ಬ್ರಹ್ಮ ವಿಜ್ಞೇಯಂ ತದ್‌ದ್ಗೋಪ್ಯಂ ವರಾನನೆ || ಎಂದುದಾಗಿ
ಅಪ್ರಮಾಣ ಕೂಡಲಸಂಗಮದೇವ.
೨೭೬
ಇನ್ನು ಷಟ್ಸ್ಥಲಬ್ರಹ್ಮದ ಕಾಂತಿ ಅದೆಂತೆಂದಡೆ :
ಆ ಅಖಂಡ ಮಹಾಜ್ಯೋತಿ ಪ್ರಣವದ ತಾರಕಾಸ್ವರೂಪವಾಗಿಹ
ಮೂರ್ತಿಬ್ರಹ್ಮವು ಅಱುವತ್ತುನೂಱು ಕೋಟಿ
ಮಹಾ ಜ್ಯೋತಿಪ್ರಕಾಶವಾಗಿಹುದು.
ಆ ಅಖಂಡ ಮಹಾಜ್ಯೋತಿಪ್ರಣವದ ದಂಡಕಸ್ವರೂಪವಾಗಿಹ
ಪಿಂಡ ಬ್ರಹ್ಮವು ಎಪ್ಪತ್ತುನೂಱುಕೋಟಿ ಮಹಾಜ್ಯೋತಿ
ಪ್ರಕಾಶವಾಗಿಹುದು.
ಆ ಅಖಂಡ ಮಹಾಜ್ಯೋತಿಪ್ರಣವದ ಕುಂಡಲಾಕಾರವಾಗಿಹ
ಕಲಾಬ್ರಹ್ಮವು ಎಂಭತ್ತುನೂಱುಕೋಟಿ ಮಹಾಜ್ಯೋತಿ
ಪ್ರಕಾಶವಾಗಿಹುದು.
ಆ ಅಖಂಡ ಮಹಾಜ್ಯೋತಿಪ್ರಣವದ ಅರ್ಧಚಂದ್ರಸ್ವರೂಪವಾಗಿಹ
ಬ್ರಹ್ಮಾನಂದ ಬ್ರಹ್ಮವು ತೊಂಬತ್ತುನೂಱುಕೋಟಿ ಮಹಾಜ್ಯೋತಿ
ಪ್ರಕಾಶವಾಗಿಹುದು.
ಆ ಅಖಂಡ ಮಹಾಜ್ಯೋತಿಪ್ರಣವದ ದರ್ಪಣಾಕಾರವಾಗಿಹ
ವಿಜ್ಞಾನ ಬ್ರಹ್ಮವು ನೂಱುಸಾವಿರಕೋಟಿ ಮಹಾಜ್ಯೋತಿ
ಪ್ರಕಾಶವಾಗಿಹುದು.
ಆ ಅಖಂಡ ಮಹಾಜ್ಯೋತಿಪ್ರಣವದ ಜ್ಯೋತಿಸ್ವರೂಪವಾಗಿಹ
ಪರಬ್ರಹ್ಮವು ಅನೇಕ ಕೋಟಿ ಮಹಾಜ್ಯೋತಿ ಪ್ರಕಾಶವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೭೭
ಇನ್ನು ಷಟ್ಸ್ಥಲ ಬ್ರಹ್ಮದಲ್ಲಿ ಮೂವತ್ತಾಱು ತತ್ವಂಗಳುತ್ಪತ್ಯ ಅದೆಂತೆಂದಡೆ :
ಆ ಅಖಂಡ ಮಹಾಜ್ಯೋತಿ ಪ್ರಣವದ ಜ್ಯೋತಿ ಸ್ವರೂಪದಲ್ಲಿಹ
ಪರಬ್ರಹ್ಮದಲ್ಲಿ ಶಿವನುತ್ಪತ್ಯವಾದನು,
ಕ್ಷೇತ್ರಜ್ಞನುತ್ಪತ್ಯವಾದನು, ಕರ್ತನುತ್ಪತ್ಯವಾದನು,
ಭಾವವುತ್ಪತ್ಯವಾಯಿತ್ತು, ಚೈತನ್ಯನುತ್ಪತ್ಯವಾದನು.
ಆಕಾಶವುತ್ಪತ್ಯವಾಯಿತ್ತು.
ಈ ಆಱು ತತ್ವಂಗಳು ಪರಬ್ರಹ್ಮದಲ್ಲಿ ಹುಟ್ಟಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೭೮
ಸಾಕ್ಷಿ-
ಶಿವಂ ಕ್ಷೇತ್ರಜ್ಞಕರ್ತಾರು ಭಾವಂ ಚೈತನ್ಯಮಂತರಂ |
ಏವಂ ತು ಷಡ್ವಿಧಂ ಪ್ರೋಕ್ತಂ ಪರಬ್ರಹ್ಮ ಚ ಕಥ್ಯತೆ || ಎಂದುದಾಗಿ
ಅಪ್ರಮಾಣ ಕೂಡಲಸಂಗಮದೇವ.
೨೭೯
ಆ ಅಖಂಡ ಮಹಾಜ್ಯೋತಿ ಪ್ರಣವದ ದರ್ಪಣಾಕಾರವಾಗಿಹ
ವಿಜ್ಞಾನ ಬ್ರಹ್ಮದಲ್ಲಿ ಸದಾಶಿವನುತ್ಪತ್ಯವಾದನು.
ಮಹಾಕಾಶ ಉತ್ಪತ್ಯವಾಯಿತ್ತು, ಶಬ್ದ ಉತ್ಪತ್ಯವಾಯಿತ್ತು,
ಜ್ಞಾನ ಉತ್ಪತ್ಯವಾಯಿತ್ತು, ಶ್ರೋತ್ರ ಉತ್ಪತ್ಯವಾಯಿತ್ತು,
ವಾಕು ಉತ್ಪತ್ಯವಾಯಿತ್ತು.
ಈ ಆಱು ತತ್ವಂಗಳು ವಿಜ್ಞಾನ ಬ್ರಹ್ಮದಲ್ಲಿ ಹುಟ್ಟಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೮೦
ಸಾಕ್ಷಿ-
ಸದಾಶಿವಂ ಮಹಾಕಾಶಂ ಶಬ್ದಂ ಜ್ಞಾನಂ ಚ ಶ್ರೋತ್ರಕಂ |
ವಾಕ್ತಥಾ ಷಡ್ವಿಧಂ ಪ್ರೋಕ್ತಂ ವಿಜ್ಞಾನಬ್ರಹ್ಮ ಉಚ್ಯತೆ | ಎಂದುದಾಗಿ
ಅಪ್ರಮಾಣ ಕೂಡಲಸಂಗಮದೇವ.
೨೮೧
ಆ ಅಖಂಡ ಮಹಾಜ್ಯೋತಿ ಪ್ರಣವದ ಅರ್ಧಚಂದ್ರಕ ಸ್ವರೂಪವಾಗಿಹ
ಬ್ರಹ್ಮಾನಂದ ಬ್ರಹ್ಮದಲ್ಲಿ ಈಶ್ವರನುತ್ಪತ್ಯವಾದನು,
ವಾಯು ಉತ್ಪತ್ಯವಾಯಿತ್ತು, ಸ್ಪರ್ಶನ ಉತ್ಪತ್ಯವಾಯಿತ್ತು,
ತ್ವಕ್ಕು ಉತ್ಪತ್ಯವಾಯಿತ್ತು, ಪಾಣಿಂದ್ರಿಯ ಉತ್ಪತ್ಯವಾಯಿತ್ತು.
ಈ ಆಱು ತತ್ವಂಗಳು ಬ್ರಹ್ಮಾನಂದ ಬ್ರಹ್ಮದಲ್ಲಿ ಉತ್ಪತ್ಯವಾಯಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೮೨
ಸಾಕ್ಷಿ-
ಈಶ್ವರೋ ವಾಯು ಸಂಸ್ಪರ್ಶೇ ಮನಸ್ತತ್ವಾನಿ ಉಚ್ಚತೇ |
ಷಟ್‌ಸಂಮಿಶ್ರಿತಂ ಯಸ್ತು ಬ್ರಹ್ಮಾನಂದಶ್ಚ ಕಥ್ಯತೆ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೮೩
ಆ ಅಖಂಡ ಮಹಾಜ್ಯೋತಿ ಪ್ರಣವದ ಕುಂಡಲಾಕಾರವಾಗಿಹ
ಕಲಾಬ್ರಹ್ಮದಲ್ಲಿ ರುದ್ರನುತ್ಪತ್ಯವಾದನು.
ಅಗ್ನಿ ಉತ್ಪತ್ಯವಾಯಿತ್ತು, ರೂಪು ಉತ್ಪತ್ಯವಾಯಿತ್ತು.
ಅಹಂಕಾರ ಉತ್ಪತ್ಯವಾಯಿತ್ತು, ನೇತ್ರ ಉತ್ಪತ್ಯವಾಯಿತ್ತು,
ಪಾದೇಂದ್ರಿಯ ಉತ್ಪತ್ಯವಾಯಿತ್ತು.
ಈ ಆಱು ತತ್ವಂಗಳು ಕಲಾಬ್ರಹ್ಮದ ಉತ್ಪತ್ಯವಾಯಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೮೪
ಸಾಕ್ಷಿ-
ರುದ್ರಂ ತೇಜಸ್ತಥಾ ರೂಪಂ, ಮಹಾನೇತ್ರಂ ಚ ಪಾದಯೋಃ |
ಷಡಂಗಮಿಶ್ರಿತಂ ಚೇತಿ ಕಲಾಬ್ರಹ್ಮಾ ಚ ಕಥ್ಯತೆ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೮೫
ಆ ಅಖಂಡ ಮಹಾಜ್ಯೋತಿ ಪ್ರಣವದ ದಂಡಕಸ್ವರೂಪವಾಗಿಹ
ಪಿಂಡ ಬ್ರಹ್ಮದಲ್ಲಿ ವಿಷ್ಣು ಉತ್ಪತ್ಯವಾದನು.
ಅಪ್ಪು ಉತ್ಪತ್ಯವಾಯಿತ್ತು, ರಸ ಉತ್ಪತ್ಯವಾಯಿತ್ತು,
ಬುದ್ಧಿ ಉತ್ಪತ್ಯವಾಯಿತ್ತು, ಜಿಹ್ವೆ ಉತ್ಪತ್ಯವಾಯಿತ್ತು,
ಗುಹ್ಯ ಉತ್ಪತ್ಯವಾಯಿತ್ತು.
ಈ ಆಱು ತತ್ವಂಗಳು ಪಿಂಡಬ್ರಹ್ಮದಲ್ಲಿ ಉತ್ಪತ್ಯವಾಯಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೮೬
ಸಾಕ್ಷಿ-
ವಿಷ್ಣುರಾಪೋ ರಸೋ ಬುದ್ಧಿಃ ಜಿಹ್ವಾ ಗುಹ್ಯಸ್ತಥೈವ ಚ |
ಷಟ್‌ತತ್ವಮಿದಂ ಪ್ರೋಕ್ತಂ ಪಿಂಡಬ್ರಹ್ಮಾ ಚ ಕಥ್ಯತೆ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೮೭
ಆ ಅಖಂಡ ಮಹಾಜ್ಯೋತಿ ಪ್ರಣವದ ತಾರಕಾಸ್ವರೂಪವಾಗಿಹ
ಮೂರ್ತಿ ಬ್ರಹ್ಮದಲ್ಲಿ ಬ್ರಹ್ಮನುತ್ಪತ್ಯವಾದನು.
ಪೃಥ್ವಿ ಉತ್ಪತ್ಯವಾಯಿತ್ತು, ಗಂಧ ಉತ್ಪತ್ಯವಾಯಿತ್ತು,
ಚಿತ್ತ ಉತ್ಪತ್ಯವಾಯಿತ್ತು, ಘ್ರಾಣ ಉತ್ಪತ್ಯವಾಯಿತ್ತು,
ಗುದ ಉತ್ಪತ್ಯವಾಯಿತ್ತು.
ಈ ಮೂಱು ತತ್ವಂಗಳು ಮೂರ್ತಿ ಬ್ರಹ್ಮದಲ್ಲಿ ಉತ್ಪತ್ಯವಾಯಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೮೮
ಸಾಕ್ಷಿ-
ಧಾತಾ ಧಾತ್ರೀ ಚ ಗಂಧಶ್ಚ ಚಿತ್ತಘ್ರಾಣ ಗುದಸ್ತಥಾ |
ಏತೇಷಾಂ ಮಿಶ್ರಿತಂ ಷಟ್ಕಂ ಮೂರ್ತಿಬ್ರಹ್ಮ ಚ ಕಥ್ಯತೆ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೮೯
ಇನ್ನು ಷಡ್‌ಶಕ್ತಿಗಳುತ್ಪತ್ಯವದೆಂತೆಂದಡೆ :
ನಿಃಶಬ್ದವೆಂಬ ಪರಬ್ರಹ್ಮದ ಚಿಂತಾಶಕ್ತಿಯ
ಸಹಸ್ರಾಂಶದಲ್ಲಿ ಚಿತ್‌ಶಕ್ತಿ ಹುಟ್ಟಿದಳು.
ಆ ಚಿತ್‌ಶಕ್ತಿಯ ಸಹಸ್ರಾಂಶದಲ್ಲಿ ಪರಾಶಕ್ತಿ ಹುಟ್ಟಿದಳು.
ಆ ಪರಾಶಕ್ತಿಯ ಸಹಸ್ರಾಂಶದಲ್ಲಿ ಆದಿಶಕ್ತಿ ಹುಟ್ಟಿದಳು.
ಆ ಆದಿಶಕ್ತಿಯ ಸಹಸ್ರಾಂಶದಲ್ಲಿ ಇಚ್ಛಾಶಕ್ತಿ ಹುಟ್ಟಿದಳು.
ಆ ಇಚ್ಛಾಶಕ್ತಿಯ ಸಹಸ್ರಾಂಶದಲ್ಲಿ ಜ್ಞಾನಶಕ್ತಿ ಹುಟ್ಟಿದಳು.
ಆ ಜ್ಞಾನಶಕ್ತಿಯ ಸಹಸ್ರಾಂಶದಲ್ಲಿ ಕ್ರಿಯಾಶಕ್ತಿ ಹುಟ್ಟಿದಳು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೯೦
ಚಿಚ್ಛಕ್ತಿ ಪರಾಶಕ್ತಿ ಆದಿಶಕ್ತಿ ಇಚ್ಛಾಶಕ್ತಿ ಜ್ಞಾನಶಕ್ತಿ ಕ್ರಿಯಾಶಕ್ತಿ
ಈ ಷಟ್‌ಶಕ್ತಿಗಳು ಸರ್ವತತ್ವಕ್ಕೂ ಕಾರಣವಾಗಿಹವು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೯೧
ಇನ್ನು ಷಡಂಗ ಉತ್ಪತ್ಯವದೆಂತೆಂದಡೆ :
ಬ್ರಹ್ಮ ವಿಷ್ಣು ರುದ್ರ ಈಶ್ವರ ಸದಾಶಿವನು.
ಈ ಮೂಱು ಶಿವಾಂಗವು,
ಚಿಚ್ಛಕ್ತಿಯೇ ಕಾರಣವಾಗಿ ಹುಟ್ಟಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೯೨
ಸಾಕ್ಷಿ-
ಬ್ರಹ್ಮಾ ವಿಷ್ಣುಶ್ಚ ರುದ್ರಶ್ಚ ಈಶ್ವರಶ್ಚ ಸದಾಶಿವಃ |
ಶಿವಂ ಶಿವಾಂಗಮಿತ್ಯೇತತ್ ಚಿಚ್ಛಕ್ತಿಶ್ಚ ಕಾರಣಂ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೯೩
ಪೃಥ್ವಿ ಅಪ್ಪು ತೇಜ ವಾಯು ಆಕಾಶ ಕ್ಷೇತ್ರಜ್ಞರು
ಈ ಮೂಱು ಭೂತಾಂಗವು,
ಪರಾಶಕ್ತಿಯೇ ಕಾರಣವಾಗಿ ಹುಟ್ಟಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೯೪
ಸಾಕ್ಷಿ-
ಭೂಜಲಾಗ್ನಿಮರುದ್ಯೇವ ಕ್ಷೇತ್ರಜ್ಞಾನಶ್ಚ ದೇವ ಹಿ |
ಭೂತಾಂಗಂ ಚ ಇದಂ ಪ್ರೋಕ್ತಂ ಪರಾಶಕ್ತಿಸ್ತು ಕಾರಣಂ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೯೫
ಗಂಧ ರಸ ರೂಪು ಸ್ಪರ್ಶ ಶಬ್ದಕರ್ತನು
ಈ ಮೂಱು ಯೋಗಾಂಗವು.
ಆದಿ ಶಕ್ತಿಯೇ ಕಾರಣವಾಗಿ ಹುಟ್ಟಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೯೬
ಸಾಕ್ಷಿ-
ಗಂಧಂ ಚ ರಸರೂಪಂ ಚ ಸ್ಪರ್ಶನಂ ಶಬ್ದಮೇ ವಹಿ |
ಕರ್ತಾರಂ ಚೇತಿ ಯೋಗಾಂಗಂ ಆದಿಶಕ್ತಿಸ್ತು ಕಾರಣಂ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೯೭
ಚಿತ್ತ ಬುದ್ಧಿ ಅಹಂಕಾರ ಮನಸ್ಸು ಜ್ಞಾನ ಭಾವ
ಈ ಮೂಱು ಕಾಮಾಂಗವು,
ಇಚ್ಛಾಶಕ್ತಿಯೆ ಕಾರಣವಾಗಿ ಹುಟ್ಟಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೨೯೮
ಸಾಕ್ಷಿ-
ಚಿತ್ತಬುದ್ಧಿರಹಂಕಾರಃ ಮನೋಜ್ಞಾನಂ ಚ ಭಾವಕಂ |
ಷಡ್ಭಿಃ ಕಾಮಾಂಗದಂ ಪ್ರೋಕ್ತಂ ಇಚ್ಛಾಶಕ್ತಿಸ್ತು ಕಾರಣಂ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೨೯೯
ಘ್ರಾಣ ಜಿಹ್ವೆ ನೇತ್ರ ತ್ವಕ್ಕು ಶ್ರೋತ್ರ ಚೇತನ
ಈ ಆಱು ವಿದ್ಯಾಂಗವು,
ಜ್ಞಾನಶಕ್ತಿಯೇ ಕಾರಣವಾಗಿ ಹುಟ್ಟಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೦೦
ಸಾಕ್ಷಿ-
ಘ್ರಾಣಂ ಜಿಹ್ವಾ ಚ ನೇತ್ರಂ ಚ ತ್ವಕ್ ಶ್ರೋತ್ರಂ ಚೇತನಂ ವಿದುಃ |
ಷಟ್ಕಂ ವಿದ್ಯಾಂಗಮೇವೇತಿ ಜ್ಞಾನಶಕ್ತಿಸ್ತು ಕಾರಣಂ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೩೦೧
ವಾಯು ಗುಹ್ಯ ಪಾದ ಪಾಣಿ ವಾಕ್ ಅಂತರ
ಈ ಆಱು ಕರ್ಮಾಂಗವು
ಕ್ರಿಯಾಶಕ್ತಿಯೇ ಕಾರಣವಾಗಿ ಹುಟ್ಟಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.

[1]     ದ್ರವ್ಯಂಗಳ (ತಾ.ಪ್ರ. ೭೬)
[2]
ಬಾಲಸಂಗಯ್ಯನ ವಚನಗಳು: 302-328
೩೦೨
ಸಾಕ್ಷಿ-
ವಾಯುಶ್ಚ ಗುಹ್ಯಃ ಪಾದಶ್ಚ ಹಸ್ತವಾಗಾಂತರಂ ತಥಾ |
ಷಟ್ಕರ್ಮಾಂಗಮಿದಂ ಪ್ರೋಕ್ತಂ ಕ್ರಿಯಾಶಕ್ತಿಸ್ತುಕಾರಣಂ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.
೩೦೩
ಜಗತ್ ಸೃಷ್ಟ್ಯರ್ಥ ಕಾರಣವಾಗಿ,
ನಿಃಶಬ್ದವೆಂಬ ಪರಬ್ರಹ್ಮದ ಚಿಂತಾಶಕ್ತಿಯ ದೆಸೆಯಿಂದ
ಷಟ್‌ಶಕ್ತಿಗಳುತ್ಪತ್ಯವಾದವು.
ಆ ಷಟ್‌ಶಕ್ತಿಯೇ ಕಾರಣವಾಗಿ ಷಡಂಗ ಉತ್ಪತ್ಯವಾದವು.
ಆ ಷಡಂಗದಲ್ಲಿ ಲೋಕಾದಿ ಲೋಕಂ ಸಚರಾಚರಂಗಳ
ಉತ್ಪತ್ಯಲಯವು ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೩೦೪
ಇನ್ನು ಮೂವತ್ತಾಱು ತತ್ತ್ವಂಗಳ ನಿವೃತ್ತಿ-
ಅದೆಂತೆಂದಡೆ :
ಆಕಾಶ ಚೈತನ್ಯ ಭಾವಕರ್ತ ಕ್ಷೇತ್ರಜ್ಞ ಶಿವನು ಈ ಆಱು ತತ್ತ್ವಂಗಳು
ಆ ಅಖಂಡ ಮಹಾಜ್ಯೋತಿಪ್ರಣವದ ಜ್ಯೋತಿಸ್ವರೂಪವಾಗಿಹ
ಪರಬ್ರಹ್ಮದಲ್ಲಿ ಅಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೦೫
ವಾಕ್ ಶ್ರೋತ್ರ ಜ್ಞಾನ ಶಬ್ದ ಮಹಾಕಾಶ ಸದಾಶಿವನು ಈ ಆಱು ತತ್ತ್ವಂಗಳು
ಆ ಅಖಂಡ ಮಹಾಜ್ಯೋತಿಪ್ರಣವದ ದರ್ಪಣಾಕಾರವಾಗಿಹ
ವಿಜ್ಞಾನಬ್ರಹ್ಮದಲ್ಲಿ ಅಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೦೬
ವಾಣಿ ತ್ವಕ್ಕು ಮನ ಸ್ಪರ್ಶ ವಾಯು ಈಶ್ವರನು ಈ ಆಱು ತತ್ತ್ವಂಗಳು
ಅಖಂಡ ಮಹಾಜ್ಯೋತಿಪ್ರಣವದ
ಅರ್ಧ ಚಂದ್ರಕೆ ಸ್ವರೂಪವಾಗಿಹ
ಆನಂದ ಬ್ರಹ್ಮದಲ್ಲಿ ಅಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೦೭
ಗುಹ್ಯ ಜಿಹ್ವೆ ಬುದ್ಧಿ ರಸ ಅಪ್ಪು ಪಾದ ನೇತ್ರ ಅಹಂಕಾರ ರೂಪು
ಅಗ್ನಿರುದ್ರನು ಈ ಆಱು ತತ್ತ್ವಂಗಳು.
ಆ ಅಖಂಡ ಮಹಾಜ್ಯೋತಿ ಪ್ರಣವದ ಕುಂಡಲಾಕಾರವಾಗಿಹ
ಕಲಾಬ್ರಹ್ಮದಲ್ಲಿ ಅಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೦೮
ಗುಹ್ಯ ಜಿಹ್ವೆ ಬುದ್ಧಿ ರಸ ಅಪ್ಪು ವಿಷ್ಣು ಈ ಆಱು ತತ್ವಂಗಳು
ಆ ಅಖಂಡ ಮಹಾಜ್ಯೋತಿಪ್ರಣವದ ದಂಡಕಸ್ವರೂಪವಾಗಿಹ
ಪಿಂಡಬ್ರಹ್ಮದಲ್ಲಿ ಅಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೦೯
ಗುದ ಘ್ರಾಣ ಚಿತ್ತ ಗಂಧ ಪೃಥ್ವಿ ಬ್ರಹ್ಮ ಈ ಆಱು ತತ್ವಂಗಳು.
ಆ ಅಖಂಡ ಮಹಾಜ್ಯೋತಿಪ್ರಣವದ ತಾರಕಾಸ್ವರೂಪವಾಗಿಹ
ಮೂರ್ತಿಬ್ರಹ್ಮದಲ್ಲಿ ಅಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೧೦
ಇನ್ನು ಷಡಂಗ ನಿಃಷಡಂಗ ನಿವೃತ್ತಿ :
ಅದೆಂತೆಂದಡೆ :
ಶಿವ ಸದಾಶಿವ ಈಶ್ವರ ರುದ್ರ ವಿಷ್ಣು ಬ್ರಹ್ಮ-
ಈ ಆಱು ಶಿವಾಂಗವು
ಚಿಚ್ಛಕ್ತಿಯಲ್ಲಿಯೆ ಅಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೧೧
ಕ್ಷೇತ್ರಜ್ಞ ಆಕಾಶ ವಾಯು ತೇಜ ಅಪ್ಪು ಪೃಥ್ವಿ-
ಈ ಆಱು ಭೂತಾಂಗವು
ಪರಾಶಕ್ತಿಯಲ್ಲಿ ಅಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೧೨
ಕರ್ತನು ಶಬ್ದ ಸ್ಪರ್ಶ ರೂಪು ರಸ ಗಂಧ-
ಈ ಆಱು ಯೋಗಾಂಗವು
ಆದಿ ಶಕ್ತಿಯಲ್ಲಿ ಅಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೧೩
ಭಾವ ಜ್ಞಾನ ಮನ ಅಹಂಕಾರ ಬುದ್ಧಿ ಚಿತ್ತ-
ಈ ಆಱು ಕಾಮಾಂಗವು
ಇಚ್ಛಾಶಕ್ತಿಯಲ್ಲಿ ಅಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೧೪
ಚೇತನ ಶ್ರೋತೃ ತ್ವಕ್ಕು ನೇತ್ರ ಜಿಹ್ವೆ ಘ್ರಾಣ
ಈ ಆಱು ವಿದ್ಯಾಂಗವು
ಜ್ಞಾನ ಶಕ್ತಿಯಲ್ಲಿ ಅಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೧೫
ಅಂತರ ವಾಕ್ ಪಾಣಿ ಪಾದ ಗುಹ್ಯ ವಾಯು
ಈ ಆಱು ಕರ್ಮಾಂಗವು
ಕ್ರಿಯಾಶಕ್ತಿಯಲ್ಲಿ ಅಡಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೧೬
ಇನ್ನು ಷಟ್‌ಶಕ್ತಿಗಳ ನಿವೃತ್ತಿ, ಅದೆಂತೆಂದಡೆ :
ಜ್ಞಾನಶಕ್ತಿಯ ಸಹಸ್ರಾಂಶದಲ್ಲಿ ಕ್ರಿಯಾಶಕ್ತಿಯಡಗಿದಳು.
ಇಚ್ಛಾಶಕ್ತಿಯ ಸಹಸ್ರಾಂಶದಲ್ಲಿ ಜ್ಞಾನಶಕ್ತಿಯಡಗಿದಳು.
ಆದಿಶಕ್ತಿಯ ಸಹಸ್ರಾಂಶದಲ್ಲಿ ಇಚ್ಛಾಶಕ್ತಿಯಡಗಿದಳು.
ಪರಾಶಕ್ತಿಯ ಸಹಸ್ರಾಂಶದಲ್ಲಿ ಆದಿಶಕ್ತಿಯಡಗಿದಳು.
ಚಿಚ್ಛಕ್ತಿಯ ಸಹಸ್ರಾಂಶದಲ್ಲಿ ಪರಾಶಕ್ತಿಯಡಗಿದಳು.
ನಿಃಶಬ್ದವೆಂಬ ಪರಬ್ರಹ್ಮದ,
ಚಿಂತಾಶಕ್ತಿಯ ಸಹಸ್ರಾಂಶದಲ್ಲಿ ಚಿಚ್ಛಕ್ತಿಯಡಗಿದಳು.
ಆ ನಿಃಶಬ್ದವೆಂಬ ಪರಬ್ರಹ್ಮದ ಚಿಂತೆಯುಡುಗಿ
ಶೂನ್ಯ ನಿಶೂನ್ಯವಾಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೧೭
ವೇದಾಂತ ತತ್ವವೆಂಬ ಅಷ್ಟವಿಂಶತಿ ತತ್ವವನೊಳಕೊಂಡು
ಮಾಹೇಶ್ವರ ತತ್ವ, ಸದಾಶಿವ ತತ್ವ ಶಿವತತ್ವವೆಂಬ
ಏಕತ್ರಿಂಶತತ್ವವನೊಳಕೊಂಡು
ತ್ವಂ ಪದ ತತ್ ಪದ ಅಸಿ ಪದವೆಂಬ
ಮೂವತ್ತಾಱು ತತ್ವವನೊಳಕೊಂಡು ವೇದಾಂತಿಯ ಮನ ವಾರ್ತೆ.
ತ್ವಂ ಪದ ತತ್ ಪದ ಅಸಿಪದವೆಂಬ ತ್ರಿವಿಧ ಪದಂಗಳನೊಳಕೊಂಡು
ತೊಂಬತ್ತಾಱು ತತ್ವವನೊಳಕೊಂಡು
ಷಡಂಗವನೊಳಕೊಂಡು ಷಟ್‌ಶಕ್ತಿಗಳನೊಳಕೊಂಡು
ಸ್ವರಾಕ್ಷರ ಕಲಾಕ್ಷರ ಏಕಾಕ್ಷರವನೊಳಕೊಂಡು
ಅನೇಕ ಕೋಟಿ ವೇದಂಗಳನೊಳಕೊಂಡು
ಅನೇಕ ಕೋಟಿ ಚಂದ್ರಾದಿತ್ಯರನೊಳಕೊಂಡು
ತ್ರೈಲೋಕ್ಯ ಸಚರಾಚರಂಗಳನೊಳಕೊಂಡು
ತಿರುತಿರುಗಿ ಬಹ ಅನೇಕ ಕೋಟಿ ಕಲ್ಪಾಂತರವನೊಳಕೊಂಡು
ಷಟ್‌ಸ್ಥಲ ಬ್ರಹ್ಮವ ಗರ್ಭೀಕರಿಸಿಕೊಂಡು
ಆದಿ ಮಧ್ಯ ಅವಸಾನವಿಲ್ಲದೆ,
ಅಖಂಡ ಮಹಾಜ್ಯೋತಿರ್ಮಯ ಲಿಂಗವಾಗಿದ್ದುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೧೮
ಇಂದ್ರ ಇಂದ್ರರೆಂಬವರನೇಕ ಕೋಟಿ
ಲಿಂಗಗರ್ಭದಲ್ಲಿ ಲಯವಾಗಲು, ಮೂವತ್ತುಮೂಱು ಕೋಟಿ
ದೇವರ್ಕಳಿಗೆ ಒಂದು ಸಂವತ್ಸರವಾಯಿತ್ತು.
ಅಂಥ ಮೂವತ್ತುಮೂಱು ಕೋಟಿ ದೇವರ್ಕಳು
ಅನೇಕ ಕೋಟಿ ಲಿಂಗಗರ್ಭದಲ್ಲಿ ಲಯವಾಗಲು
ಬ್ರಹ್ಮನಿಗೊಂದು ದಿನವಾಯಿತ್ತು.
ಅಂಥ ಬ್ರಹ್ಮಾದಿಗಳನೇಕ ಕೋಟಿ ಲಿಂಗಗರ್ಭದಲ್ಲಿ ಲಯವಾಗಲು
ಮೀನಜನೆಂಬ ಮುನಿಗೊಂದು ಮೀನ ಸಡಿಲಿತ್ತು.
ಅಂಥ ಮೀನಜನೆಂಬ ಮುನಿಗಳನೇಕ ಕೋಟಿ ಲಿಂಗಗರ್ಭದಲ್ಲಿ ಲಯವಾಗಲು
ರೋಮಜನೆಂಬ ಮುನಿಗೊಂದು ರೋಮ ಸಡಿಲಿತ್ತು.
ಅಂಥ ರೋಮಜನೆಂಬ ಮುನಿಗಳನೇಕ ಕೋಟಿ ಲಿಂಗಗರ್ಭದಲ್ಲಿ ಲಯವಾಗಲು
ಡೊಂಕಜನೆಂಬ ಮುನಿಗೊಂದು ಡೊಂಕು ಸಡಿಲಿತ್ತು.
ಅಂಥ ಡೊಂಕಜನೆಂಬ ಮುನಿಗಳನೇಕ ಕೋಟಿ ಲಿಂಗಗರ್ಭದಲ್ಲಿ ಲಯವಾಗಲು
ನೇತ್ರಜನೆಂಬ ಮುನಿಗೊಂದು ನೇತ್ರ ಸಡಿಲಿತ್ತು.
ಅಂಥ ನೇತ್ರಜನೆಂಬ ಮುನಿಗಳನೇಕ ಕೋಟಿ ಲಿಂಗಗರ್ಭದಲ್ಲಿ ಲಯವಾಗಲು
ಬೆ(ಚಿ)ಪ್ಪಜನೆಂಬ ಮುನಿಗೊಂದು ಬೆಪ್ಪು ಸಡಿಲಿತ್ತು.
ಅಂಥ ಬೆ(ಚಿ)ಪ್ಪಜನೆಂಬ ಮುನಿಗಳನೇಕ ಕೋಟಿ ಲಿಂಗಗರ್ಭದಲ್ಲಿ ಲಯವಾಗಲು
ಪಾದಜನೆಂಬ ಮುನಿಗೊಂದು ಪಾದ ಸಡಿಲಿತ್ತು.
ಅಂಥ ಪಾದಜನೆಂಬ ಮುನಿಗಳನೇಕ ಕೋಟಿ ಲಿಂಗಗರ್ಭದಲ್ಲಿ ಲಯವಾಗಲು
ಚಿಟುಕಜ ಮುನಿಗೊಂದು ಚಿಟುಕು ಸಡಿಲಿತ್ತು.
ಅಂಥ ಚಿಟುಕಜನೆಂಬ ಮುನಿಗಳನೇಕ ಕೋಟಿ ಲಿಂಗಗರ್ಭದಲ್ಲಿ ಲಯವಾಗಲು
ಸಾರಂಗನೆಂಬ ಮುನಿಗೊಂದು ರೇಣು (ಕಣ) ಕುಂದಿತ್ತು.
ಅಂಥ ಸಾರಂಗನೆಂಬ ಮುನಿಗಳನೇಕ ಕೋಟಿ ಲಿಂಗಗರ್ಭದಲ್ಲಿ ಲಯವಾಗಲು
ವಿಷ್ಣುವಿಗೊಂದು ದಿನವಾಯಿತ್ತು.
ಅಂಥ ವಿಷ್ಣುಗಳನೇಕ ಕೋಟಿ ಲಿಂಗಗರ್ಭದಲ್ಲಿ ಲಯವಾಗಲು
ರುದ್ರನ ಕಣ್ಣೆವೆ ಹಳಚಿತ್ತು.
ಅಂಥ ರುದ್ರಾದಿಗಳನೇಕ ಕೋಟಿ ಲಿಂಗಗರ್ಭದಲ್ಲಿ ಲಯವಾಗಲು
ಅತಲ ಸುತಲ ವಿತಲ ತಲಾತಲ ಮಹಾತಲ ರಸಾತಲ ಪಾತಾಲ,
ಭೂಲೋಕ ಭುವರ್ಲೋಕ ಮಹರ್ಲೋಕ ಜನರ್ಲೋಕ
ತಪೋಲೋಕ ಸತ್ಯಲೋಕ ಗೋಲೋಕವೆಂಬ
ಹದಿನಾಲ್ಕು ಲೋಕವು ಲಿಂಗಗರ್ಭದಲ್ಲಿ ಲಯವಾಗಲು
ಇಂತೀ ಹದಿನಾಲ್ಕು ಲೋಕವನೊಳಕೊಂಡು
ಅತ್ತತ್ತವಾಗಿಹ ಅಖಂಡ ಮಹಾಜ್ಯೋತಿರ್ಮಯ
ಲಿಂಗದೊಳಗಿದ್ದವರೆಲ್ಲರು ಲಿಂಗವನಱಿಯದೆ ಸತ್ತರು
ಲೋಕದೊಳು ಸುಳಿವ ವೇಷಧಾರಿಗಳಿಗೆಂದು ಸಾಧ್ಯವಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೧೯
ಸಾಕ್ಷಿ-
ಆಕಾಶಗತ ಲಿಂಗಾನಾಂ ಪೃಥಿವೀಗತ ಪೀಠಯಃ |
ಆಲಯಂ ಋಷಿದೇವಾನಾಂ ಲಯನಂ ಲಿಂಗಮುಚ್ಯತೇ ||
ಲಿಂಗಮಧ್ಯೇ ಜಗತ್ಸರ್ವಂ ತ್ರೈಲೋಕ್ಯಂ ಸಚರಾಚರಂ |
ಲಿಂಗಬಾಹ್ಯಾತ್ ಪರಂ ನಾಸ್ತಿ ತಸ್ಮೈಶ್ರೀಗುರವೇ ನಮಃ || -ಎಂದುದಾಗಿ
ಅಪ್ರಮಾಣ ಕೂಡಲಸಂಗಮದೇವ.
೩೨೦
ಶಿವ ಶಕ್ತಿರಹಿತವಾದ ಪ್ರಣವವು ಹದಿನಾಱನೆಯ ಪ್ರಣವವೆಂದು ನಿರಾಮಯಾತೀತಾಗಮದಲ್ಲಿ ಪಾರ್ವತಾದೇವಿಯರಿಗೆ ಶಿವನು ನಿರೂಪಿಸಿದನೆಂದು ಸದ್ಗುರು ಸ್ವಾಮಿ ಶಿಷ್ಯಂಗೆ ನಿರೂಪಿಸಿದನು.
ಶ್ರೀ ಶ್ರೀ ಶ್ರೀಮದ್ಗುರು ಬೋಳ ಬಸವೇಶ್ವರಾಯ ನಮಃ
ಶ್ರೀ ನಿರಂಜನ ಪ್ರಣವದುತ್ಪತ್ಯ :
ಎನೂ ಎನೂ ಎನಲಿಲ್ಲದ ಮಹಾಘನ ನಿರಂಜನಾತೀತದ ನೆನಹು.
ಮಾತ್ರದಲ್ಲಿ ನಿರಂಜನ ಪ್ರಣವ ಉತ್ಪತ್ಯವಾಯಿತ್ತು.
ಆ ನಿರಂಜನ ಪ್ರಣವದ ನೆನಹು ಮಾತ್ರದಲ್ಲಿ
ಕಲಾಪ್ರಣವ ಉತ್ಪತ್ಯವಾಯಿತ್ತು.
ಆ ಕಲಾಪ್ರಣವದ ನೆನಹು ಮಾತ್ರದಲ್ಲಿ
ಅನಾದಿ ಪ್ರಣವ ಉತ್ಪತ್ಯವಾಯಿತ್ತು.
ಆ ಅನಾದಿ ಪ್ರಣವದ ನೆನಹು ಮಾತ್ರದಲ್ಲಿ
ಅಕಾರ ಉಕಾರ ಮಕಾರ ಉತ್ಪತ್ಯವಾಯಿತ್ತು.
ಆ ಅಕಾರ ಉಕಾರ ಮಕಾರದ ರೂಪಾಂಗ ಭೇದದಿಂದ
ಒಂಬತ್ತು ಪ್ರಣವ ಉತ್ಪತ್ಯವಾಯಿತು.
ಅಕಾರ ಉಕಾರ ಮಕಾರ ಈ ಮೂಱು ಕೂಡಿ ಏಕಾರ್ಥವಾಗಿಹ
ಪ್ರಣವ ಶಿವ ಸಂಬಂಧವಾಗಿಹವು.
ಆ ಅಕಾರ ಉಕಾರ ಮಕಾರ ಈ ಮೂಱೂ ಕೂಡಿ ಏಕಾರ್ಥವಾಗಿಹ
ಪ್ರಣವ ಶಿವಶಕ್ತಿರಹಿತವಾಗಿಹವು.
ಆ ಶಿವಸಂಬಂಧವಾಗಿಹ ಅಖಂಡ ಗೋಳಕಾಕಾರ ಪ್ರಣವದಲ್ಲಿ
ಜ್ಯೋತಿಸ್ವರೂಪ ಪ್ರಣವವೆಂದು, ದರ್ಪಣಾಕಾರ ಪ್ರಣವವೆಂದು,
ಕುಂಡಲಾಕಾರ ಪ್ರಣವವೆಂದು, ದಂಡಕಸ್ವರೂಪ ಪ್ರಣವವೆಂದು
ಅರ್ಧಚಂದ್ರಕ ಪ್ರಣವವೆಂದು ತಾರಕಾಸ್ವರೂಪ ಪ್ರಣವವೆಂದು
ಆಱು ಪ್ರಕಾರವಾಗಿಹುದು.
ಶಕ್ತಿಸಂಬಂಧವಾದ ಪರಂಜ್ಯೋತಿ ಸ್ವರೂಪವಾಗಿಹ ಪರಮ ಪ್ರಣವದಲ್ಲಿ
ತಾರಕಾಸ್ವರೂಪ ಪ್ರಣವವೆಂದು, ದಂಡಕಸ್ವರೂಪ ಪ್ರಣವವೆಂದು
ಕುಂಡಲಾಕಾರ ಪ್ರಣವವೆಂದು ಅರ್ಧಚಂದ್ರ ಪ್ರಣವವೆಂದು
ದರ್ಪಣಾಕಾರ ಪ್ರಣವವೆಂದು ಜ್ಯೋತಿಸ್ವರೂಪ ಪ್ರಣವವೆಂದು
ಆಱು ಪ್ರಕಾರವಾಗಿಹುದು.
ಶಿವಶಕ್ತಿ ರಹಿತವಾಗಿಹ ಅಖಂಡ ಮಹಾಜ್ಯೋತಿ ಪ್ರಣವದಲ್ಲಿ
ಮೂರ್ತಿಬ್ರಹ್ಮ ಪ್ರಣವವೆಂದು, ಪಿಂಡಬ್ರಹ್ಮ ಪ್ರಣವವೆಂದು
ಕಲಾಬ್ರಹ್ಮ ಪ್ರಣವವೆಂದು ಬ್ರಹ್ಮಾನಂದಬ್ರಹ್ಮ ಪ್ರಣವವೆಂದು
ವಿಜ್ಞಾನಬ್ರಹ್ಮ ಪ್ರಣವವೆಂದು ಪರಬ್ರಹ್ಮ ಪ್ರಣವವೆಂದು
ಈ ಆಱು ಪ್ರಣವಂಗಳು ಷಟ್‌ಸ್ಥಲ ಬ್ರಹ್ಮ ತಾನೆ ಷಷ್ಠ ಪ್ರಣವವಾಗಿಹುದೆಂದು
ನಿರಾಮಯಾತೀತಾಗಮದಲ್ಲಿ ಪ್ರಸಿದ್ಧವಾಗಿ ಹೇಳಿಹುದು.
ಇನ್ನು ಶಿವಸಂಬಂಧವಾದ ಅಖಂಡ ಜ್ಯೋತಿರ್ಮಯವಾಗಿಹ
ಗೋಳಕಾಕಾರ ಪ್ರಣವದ ದರ್ಪಣಾಕಾರದ ಪ್ರಣವದಲ್ಲಿ
ಈಶಾನ್ಯ ಮುಖವು ಉತ್ಪತ್ಯವಾಯಿತ್ತು.
ಆ ಪ್ರಣವದ ಅರ್ಧಚಂದ್ರಕ ಪ್ರಣವದಲ್ಲಿ
ತತ್ಪುರುಷ ಮುಖವು ಉತ್ಪತ್ಯವಾಯಿತ್ತು.
ಆ ಪ್ರಣವದ ಕುಂಡಲಾಕಾರ ಪ್ರಣವದಲ್ಲಿ
ಅಘೋರ ಮುಖವು ಉತ್ಪತ್ಯವಾಯಿತ್ತು.
ಆ ಪ್ರಣವದ ದಂಡಕಸ್ವರೂಪ ಪ್ರಣವದಲ್ಲಿ
ವಾಮದೇವ ಮುಖವು ಉತ್ಪತ್ಯವಾಯಿತ್ತು.
ಆ ಪ್ರಣವದ ತಾರಕಾಸ್ವರೂಪ ಪ್ರಣವದಲ್ಲಿ
ಸದ್ಯೋಜಾತ ಮುಖವು ಉತ್ಪತ್ಯವಾಯಿತ್ತು.
ಈಶಾನ್ಯ ಮುಖದಲ್ಲಿ ಸಾಯುಜ್ಯ ಪ್ರಣವ ಉತ್ಪತ್ಯವಾಯಿತ್ತು.
ತತ್ಪುರುಷ ಮುಖದಲ್ಲಿ ಸಾಕಲ್ಯ ಪ್ರಣವ ಉತ್ಪತ್ಯವಾಯಿತ್ತು.
ಅಘೋರ ಮುಖದಲ್ಲಿ ಶಾಂಭವ ಪ್ರಣವ ಉತ್ಪತ್ಯವಾಯಿತ್ತು.
ವಾಮದೇವ ಮುಖದಲ್ಲಿ ಸಾವ
[1]ಸ್ಯ ಪ್ರಣವ ಉತ್ಪತ್ಯವಾಯಿತ್ತು.
ಸದ್ಯೋಜಾತ ಮುಖದಲ್ಲಿ ಸೌಖ್ಯ ಪ್ರಣವ ಉತ್ಪತ್ಯವಾಯಿತ್ತು.
ಶಿವಸಂಬಂಧವಾದ ಅಖಂಡ ಜ್ಯೋತಿರ್ಮಯವಾಗಿಹ
ಗೋಳಕಾಕಾರ ಪ್ರಣವವು,
ಶಕ್ತಿಸಂಬಂಧವಾದ ಅಖಂಡ ಜ್ಯೋತಿರ್ಮಯವಾಗಿಹ
ಗೋಳಕಾಕಾರ ಪ್ರಣವವು,
ಶಕ್ತಿಸಂಬಂಧವಾದ ಅಖಂಡ ಜ್ಯೋತಿರ್ಮಯವಾಗಿಹ
ಗೋಳಕಾಕಾರ ಪರಬ್ರಹ್ಮ ಪ್ರಣವವು,
ಶಿವಶಕ್ತಿರಹಿತವಾಗಿಹ ಅಖಂಡ ಮಹಾಜ್ಯೋತಿ ಪ್ರಣವ
ಈ ಮೂಱು ಪ್ರಣವಂಗಳು ಕೂಡಿ ಏಕಾರ್ಥವಾಗಿ
ಅಖಂಡಿತ ಅಪ್ರಮಾಣ ಅಗೋಚರ ಅಪ್ರಮೇಯ, ಅಗಮ್ಯ
ವಾಚಾಮಗೋಚರಕತ್ತತ್ತವಾದ ಮಹಾಘನಕ್ಕೆ
ಘನವನೇನೆಂದುಪಮಿಸಬಾರದ ಉಪಮಾತೀತಕತ್ತತ್ತವಾಗಿಹನು
ನೋಡಾ, ನಮ್ಮ ಅಪ್ರಮಾಣ ಕೂಡಲಸಂಗಮದೇವ.
ನಿಃಕಲಾತೀತಾಗಮದಲ್ಲಿ ನಾಲ್ವತ್ತು ಪ್ರಣವವೆಂದು ಶಿವನು, ಪಾರ್ವತಾದೇವಿಯರಿಗೆ ನಿರೂಪಿಸಿದರೆಂದು ಸದ್ಗುರು ಸ್ವಾಮಿ ಶಿಷ್ಯಂಗೆ ನಿರೂಪಿಸಿದ ಪ್ರಣವಸ್ಥಲದ ವಚನ ಸಮಾಪ್ತ ಮಂಗಲ ಮಹಾ ಶ್ರೀ ಶ್ರೀ ಶ್ರೀ.
೩೨೧
ಶ್ರೀ ನಿರಾಳ ದಶಚಕ್ರ; ಅದೆಂತೆಂದಡೆ :
ಶಿವತತ್ವ ಪೃಥ್ವಿಯೆಂದು, ಶಿವತತ್ವ ಅಪ್ಪುವೆಂದು
ಶಿವತತ್ವ ತೇಜವೆಂದು. ಶಿವತತ್ವ ವಾಯುವೆಂದು
ಶಿವತತ್ವ ಆಕಾಶವೆಂದು ಶಿವತತ್ವ ಹೃದಯವೆಂದು
ಆಱು ಪ್ರಕಾರವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೨೨
ಶಿವತತ್ವ ಪೃಥ್ವಿಯ ಮೇಲೆ ನಿರಾಳ ಆಧಾರಚಕ್ರ,
ಅಲ್ಲಿಯ ಪದ್ಮ ಐನೂಱು ನಾಲ್ವತ್ತುದಳ ಪದ್ಮ,
ಆ ಪದ್ಮಕ್ಕೆ ವರ್ಣವಿಲ್ಲ.
ಅಲ್ಲಿಯ ಅಕ್ಷರ ಐನೂಱು ನಾಲ್ವತ್ತಕ್ಷರ,
ಆ ಅಕ್ಷರಕ್ಕೆ ರೂಪಿಲ್ಲ.
ಅಲ್ಲಿಯ ಶಕ್ತಿ ನಿರಾಳ ರುದ್ರಶಕ್ತಿ.
ನಿರಾಳ ಬ್ರಹ್ಮವೆ ಅಧಿದೇವತೆ.
ಅಲ್ಲಿಯ ನಾದ ಅಕಾರ ನಾದ.
ಅಲ್ಲಿಯ ಬೀಜಾಕ್ಷರ ಅಕಾರ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೨೩
ಶಿವತತ್ವದ ಅಪ್ಪುವಿನ ಮೇಲೆ ನಿರಾಳ ಸ್ವಾಧಿಷ್ಠಾನಚಕ್ರ
ಅಲ್ಲಿಯ ಪದ್ಮ ನಾನೂಱು ಐವತ್ತು ದಳದ ಪದ್ಮ,
ಆ ಪದ್ಮವು ಉಪಮೆ ಇಲ್ಲದ ವರ್ಣ.
ಅಲ್ಲಿಯ ಅಕ್ಷರ ನಾನೂಱು ಐವತ್ತರಕ್ಷರ
ಆ ಅಕ್ಷರ ನಿರಾಕಾರವಾಗಿಹುದು.
ಅಲ್ಲಿಯ ಶಕ್ತಿ ನಿರಾಳ ಈಶ್ವರ ಶಕ್ತಿ
ನಿತ್ಯಾನಂದ ಬ್ರಹ್ಮವೆ ಅಧಿದೇವತೆ.
ಅಲ್ಲಿಯ ನಾದ ಪ್ರಣವ ನಾದ
ಅಲ್ಲಿಯ ಬೀಜಾಕ್ಷರ ಉಕಾರ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೨೪
ಶಿವತತ್ವ ತೇಜದ ಮೇಲೆ ನಿರಾಳ ಮಣಿಪೂರಕಚಕ್ರ
ಅಲ್ಲಿಯ ಪದ್ಮ ಮುನ್ನೂಱಱವತ್ತು ದಳದ ಪದ್ಮ,
ಆ ಪದ್ಮದ ವರ್ಣ ಉಪಮಾತೀತವು,
ಅಲ್ಲಿಯ [2]ಅಕ್ಷರ[3] ಮೂನ್ನೂಱಱವತ್ತಕ್ಷರ,
ಆ ಅಕ್ಷರ ರೂಪಾತೀತವಾಗಿಹುದು.
ಅಲ್ಲಿಯ ಶಕ್ತಿ ನಿರಾಳ ಶಿವಶಕ್ತಿ,
ನಿರಂಜನ ಬ್ರಹ್ಮವೇ ಅಧಿದೇವತೆ.
ಅಲ್ಲಿಯ ನಾದ ಬ್ರಹ್ಮನಾದ.
ಅಲ್ಲಿಯ ಬೀಜಾಕ್ಷರ ಮಕಾರ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೨೫
ಶಿವಶಕ್ತಿತತ್ತ್ವವಾಯುವಿನ ಮೇಲೆ ನಿರಾಳ ಅನಾಹತಚಕ್ರ.
ಅಲ್ಲಿಯ ಪದ್ಮ ಇನ್ನೂಱು ಎಪ್ಪತ್ತು ದಳದ ಪದ್ಮ
ಆ ಪದ್ಮ ವರ್ಣವಿಲ್ಲದೆ ಅಪ್ರಮಾಣ ಅಗೋಚರವಾಗಿಹುದು.
ಅಲ್ಲಿಯ ಅಕ್ಷರ ಇನ್ನೂಱು ಎಪತ್ತಕ್ಷರ
ಆ ಅಕ್ಷರ ನಿರೂಪಾತೀತವಾಗಿಹುದು.
ಅಲ್ಲಿಯ ಶಕ್ತಿ ನಿರಾಳ ಉಪಮಾಶಕ್ತಿ,
ಅಮಲಾನಂದ ಬ್ರಹ್ಮವೇ ಅಧಿದೇವತೆ.
ಅಲ್ಲಿಯ ನಾದ ಸಂನಾದ.
ಅಲ್ಲಿಯ ಬೀಜಾಕ್ಷರ ಆದಿ ಪ್ರಣವ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೨೬
ಶಿವತತ್ತ್ವ ಆಕಾಶದ ಮೇಲೆ ನಿರಾಳ ವಿಶುದ್ಧಿ ಚಕ್ರ
ಅಲ್ಲಿಯ ಪದ್ಮನೂಱುಎಂಬತ್ತು ದಳ ಪದ್ಮ,
ಆ ಪದ್ಮ ವರ್ಣಾತೀತವಾಗಿಹುದು.
ಅಲ್ಲಿಯ ಅಕ್ಷರ ನೂಱುಎಂಬತ್ತಕ್ಷರ
ಆ ಅಕ್ಷರ ಅರೂಪಾತೀತವಾಗಿಹುದು.
ಅಲ್ಲಿಯ ಶಕ್ತಿ ನಿರಾಳ ಮನೋನ್ಮನಿಶಕ್ತಿ.
ಅಲ್ಲಿಯ ನಾದ ಮಹಾನಾದ.
ಸಕಲ ನಿಃಕಲಾತೀತ ಬ್ರಹ್ಮವೇ ಅಧಿದೇವತೆ.
ಅಲ್ಲಿಯ ಬೀಜಾಕ್ಷರ ಅನಾದಿ ಪ್ರಣವ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೨೭
ಶಿವತತ್ತ್ವ ಹೃದಯದ ಮೇಲೆ ನಿರಾಳ ಆಜ್ಞಾಚಕ್ರ.
ಅಲ್ಲಿಯ ಪದ್ಮ ಅನೇಕ ಕೋಟಿ ದಳ ಪದ್ಮ.
ಅದರ ವರ್ಣ ಅಂಥಾದಿಂಥಾದೆಂದು
ಉಪಮೆ ಇಲ್ಲದ ಉಪಮಾತೀತವಾಗಿಹುದು.
ಅಲ್ಲಿಯ ಅಕ್ಷರ ಅನೇಕ ಕೋಟಿ ಅಕ್ಷರ
ಆ ಅಕ್ಷರ ಸರ್ವಾತೀತವಾಗಿಹುದು.
ಅಲ್ಲಿಯ ಶಕ್ತಿ ನಿರಾಳ ಗಣಿಶಕ್ತಿಯೆಂಬ ಮಹಾಶಕ್ತಿ.
ಅಲ್ಲಿಯ ನಾದ ಪರಮಾನಂದವೆಂಬ ಮಹಾ ನಾದ.
ನಿರಾಳಾತೀತವೆಂದು ಮಹಾಘನ ಲಿಂಗವೆ ಅಧಿದೇವತೆ
ಅಲ್ಲಿಯ ಬೀಜಾಕ್ಷರ ಕಲಾಪ್ರಣವ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೨೮
ನಿರಾಳ ಷಟ್‌ಚಕ್ರದ ಮೇಲೆ ನಾಲ್ಕು ಚಕ್ರವುಂಟು
ಆ ಚಕ್ರಂಗಳು ಗೌಪ್ಯಕ್ಕೆ ಅತ್ಯಂತ ಗೋಪ್ಯ.
ಸೂಕ್ಷ್ಮಕ್ಕು ಅತ್ಯಂತ ಸೂಕ್ಷ್ಮ.
ಶೂನ್ಯಕ್ಕು ಅತ್ಯಂತ ಶೂನ್ಯ.
ಅಮಲಾತೀತವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.

[1]     ರ (ತಾ.ಪ್ರ. ೭೬)
[2]     ಬೀಜಾಕ್ಷರ (ತಾ.ಪ್ರ. ೭೬)
[3]
ಬಾಲಸಂಗಯ್ಯನ ವಚನಗಳು: 329-360
೩೨೯
ಇನ್ನು ನಿರಾಳ ಷಟ್‌ಚಕ್ರದ ಮೇಲಣ ನಾಲ್ಕು ಚಕ್ರಂಗಳ ಕ್ರಮವೆಂತೆಂದಡೆ :
ನಿರ್ವಾಣಲಿಂಗ ಚಕ್ರವೆಂದು.
ಮಹಾನಿರ್ವಾಣಲಿಂಗ ಚಕ್ರವೆಂದು.
ಶ್ರೀ ಮಹಾನಿರ್ವಾಣಘನಲಿಂಗ ಚಕ್ರವೆಂದು.
ಮಹಾನಿರ್ವಾಣ ಘನಾತೀತಲಿಂಗ ಚಕ್ರವೆಂದು.
ಈ ನಾಲ್ಕು ಚಕ್ರಕ್ಕು ಪದ್ಮವಿಲ್ಲ ವರ್ಣವಿಲ್ಲ.
ಅಕ್ಷರಂಗಳಿಲ್ಲ, ಅಕ್ಷರಶಕ್ತಿಇಲ್ಲ, ಅಧಿದೇವತೆ ಇಲ್ಲ, ನಾದವಿಲ್ಲ,
ಬೀಜಾಕ್ಷರವಿಲ್ಲದೆ ಬೆಳಗುತ್ತಿಹುದು.
ಆ ಚಕ್ರಂಗಳು ವರ್ಣಾತೀತವಾಗಿಹುದು.
ಉಪಮೆಗೆ ಉಪಮಾತೀತವಾಗಿಹುದು.
ಚಕ್ರಕ್ಕೂ ಚಕ್ರಾತೀತವಾಗಿಹುದೆಂದು
ಚಕ್ರಾತೀತಾಗಮದಲ್ಲಿ ಪ್ರಸಿದ್ಧವಾಗಿ ಹೇಳುತ್ತಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೩೦
ಇನ್ನು ಶ್ರೀ ನಿರಾಮಯ ಷಟ್‌ಸ್ಥಲಭೇದವದೆಂತೆಂದಡೆ :
ನಿರಾಮಯ ಭಕ್ತ ನಿರಾಮಯ ಮಹೇಶ್ವರ.
ನಿರಾಮಯ ಪ್ರಸಾದಿ ನಿರಾಮಯ ಪ್ರಾಣಲಿಂಗಿ,
ನಿರಾಮಯ ಶರಣ ನಿರಾಮಯ ಐಕ್ಯ.
ಈ ನಿರಾಮಯ ಷಟ್‌ಸ್ಥಲದ ಭೇದವದೆಂತೆಂದಡೆ :
ಸೂಕ್ಷ್ಮಕ್ಕು ಅತ್ಯಂತ ಸೂಕ್ಷ್ಮ, ರಹಸ್ಯಕ್ಕೂ ಅತ್ಯಂತ ರಹಸ್ಯವಾಗಿಹುದು
ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೩೩೧
ಇನ್ನು ನಿರಾಮಯ ಷಟ್‌ಸ್ಥಲದ ಅರ್ಪಿತಾವಧಾನದ ಭೇದವದೆಂತೆಂದಡೆ :
ನಿರಾಮಯ ಭಕ್ತಂಗೆ ನಿರಾಮಯವೆ ಅಂಗ,
ನಿರಾಮಯವೆ ಹಸ್ತ, ನಿರಾಮಯವೇ ಆಚಾರಲಿಂಗ.
ನಿರಾಮಯವೆಂಬ ಮುಖದಲ್ಲಿ
ನಿರಾಮಯಾನಂದವೆಂಬ ಸುಖವ ಸಮರ್ಪಣವ ಮಾಡ,
ತೃಪ್ತಿಯನೆ ಭೋಗಿಸುವನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೩೨
ನಿರಾಮಯ ಮಹೇಶ್ವರಂಗೆ,
ನಿರಾಮಯವೆ ಅಂಗ ನಿರಾಮಯವೆ ಹಸ್ತ.
ನಿರಾಮಯವೆ ಗುರುಲಿಂಗ ನಿರಾಮಯವೆಂಬ ಮುಖದಲ್ಲಿ
ನಿರಾಮಯಾನಂದವೆಂಬ ಸುಖವ ಸಮರ್ಪಣವ ಮಾಡಿ,
ತೃಪ್ತಿಯ ಭೋಗಿಸುವನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೩೩
ನಿರಾಮಯ ಪ್ರಸಾದಿಗೆ ನಿರಾಮಯವೆ ಅಂಗ.
ನಿರಾಮಯವೆ ಹಸ್ತ ನಿರಾಮಯವೆ ಶಿವಲಿಂಗ.
ನಿರಾಮವೆಂಬ ಮುಖದಲ್ಲಿ ನಿರಾಮಯಾನಂದವೆಂಬ ಸುಖವ
ಸಮರ್ಪಣವ ಮಾಡಿ ತೃಪ್ತಿಯನೆ
[1]ಭೋಗಿಸುವನು[2]ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೩೪
ನಿರಾಮಯ ಪ್ರಾಣಲಿಂಗಿಗೆ,
ನಿರಾಮಯವೆ ಅಂಗ ನಿರಾಮಯವೆ ಹಸ್ತ.
ನಿರಾಮಯವೆ ಜಂಗಮಲಿಂಗ ನಿರಾಮಯವೆಂಬ ಮುಖದಲ್ಲಿ,
ನಿರಾಮಯಾನಂದವೆಂಬ ಸುಖವ ಸಮರ್ಪಣ ಮಾಡಿ,
ತೃಪ್ತಿಯನೆ ಭೋಗಿಸುವನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೩೫
ನಿರಾಮಯ ಶರಣಂಗೆ,
ನಿರಾಮಯವೆ ಅಂಗ ನಿರಾಮಯವೆ ಹಸ್ತ.
ನಿರಾಮಯವೆ ಪ್ರಸಾದ ಲಿಂಗ, ನಿರಾಮಯವೆಂಬ ಮುಖದಲ್ಲಿ,
ನಿರಾಮಯಾನಂದವೆಂಬ ಸುಖವ ಸಮರ್ಪಣವ ಮಾಡಿ,
ತೃಪ್ತಿಯನೆ ಭೋಗಿಸುವನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೩೬
ನಿರಾಮಯ ಐಕ್ಯಂಗೆ,
ನಿರಾಮಯವೆ ಅಂಗ ನಿರಾಮಯವೆ ಹಸ್ತ.
ನಿರಾಮಯವೆ ಮಹಾಲಿಂಗ.
ನಿರಾಮಯವೆಂಬ ಮುಖದಲ್ಲಿ ನಿರಾಮಯಾನಂದವೆಂಬ
ಸುಖವನು ಸಮರ್ಪಣವ ಮಾಡಿ,
ತೃಪ್ತಿಯನೆ ಭೋಗಿಸಿ ನಿರಾಮಯಾತೀತವೆಂಬ
ನಿರ್ವಯಲನೈದಿದನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೩೭
ಇನ್ನು ನಿರಂಜನ ದಶಚಕ್ರದ ಭೇದವದೆಂತೆಂದಡೆ :
ಪರತತ್ತ್ವ ಪೃಥ್ವಿಯೆಂದು
ಪರತತ್ತ್ವ ಅಪ್ಪುವೆಂದು
ಪರತತ್ತ್ವ ತೇಜವೆಂದು
ಪರತತ್ತ್ವ ವಾಯುವೆಂದು
ಪರತತ್ತ್ವ ಆಕಾಶವೆಂದು
ಪರತತ್ತ್ವ ಹೃದಯವೆಂದು
ಆಱು ಪ್ರಕಾರವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೩೮
ಪರತತ್ತ್ವ ಪೃಥ್ವಿಯ ಮೇಲೆ, ನಿರಂಜನ ಆಧಾರ ಚಕ್ರ.
ಅಲ್ಲಿಯ ಪದ್ಮ ಐನೂರುನಾಲ್ವತ್ತು ದಳ ಪದ್ಮ.
ಆ ಪದ್ಮದ ವರ್ಣ ಅಱವತ್ತುಸಾವಿರದಾಱುನೂರು ಕೋಟಿ
ಸೂರ್ಯ ಚಂದ್ರಾಗ್ನಿ ಪ್ರಕಾಶದ ವರ್ಣ.
ಅಲ್ಲಿಯ ಅಕ್ಷರ ಐನೂಱು ನಾಲ್ವತ್ತಕ್ಷರ.
ಆ ಅಕ್ಷರ ವಾಚಾತೀತವಾಗಿಹುದು.
ಅಲ್ಲಿಯ ಶಕ್ತಿ, ನಿಃಕಲಶಕ್ತಿ ಅಲ್ಲಿಯ ನಾದವೆ ನಾದ.
ಅಚಲ ಬ್ರಹ್ಮವೆ ಅಧಿದೇವತೆ.
ಅಲ್ಲಿಯ ಬೀಜಾಕ್ಷರ ಅಖಂಡ ಜ್ಯೋತಿರ್ಮಯವಾಗಿಹ
ಗೋಳಕಾಕಾರ ಪ್ರಣವ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೩೯
ಪರತತ್ತ್ವ ಅಪ್ಪುವಿನ ಮೇಲೆ ನಿರಂಜನ ಸ್ವಾಧಿಷ್ಠಾನಚಕ್ರ
ಅಲ್ಲಿಯ ಪದ್ಮ ನಾನೂಱ ಐವತ್ತುದಳ ಪದ್ಮ.
ಆ ಪದ್ಮದ ವರ್ಣ ಎಪ್ಪತ್ತು ಸಾವಿರದಾಱುನೂಱುಕೋಟಿ
ಸೂರ್ಯಚಂದ್ರಾದಿ ಪ್ರಕಾಶದ ವರ್ಣ.
ಅಲ್ಲಿಯ ಅಕ್ಷರ ನಾನೂಱಐವತ್ತಕ್ಷರ
ಆ ಅಕ್ಷರ ಮನಾತೀತವಾಗಿಹುದು.
ಅಲ್ಲಿಯ ಶಕ್ತಿ ಆನಂದಶಕ್ತಿ.
ಅಚಲಾನಂದ ಬ್ರಹ್ಮವೆ ಅಧಿದೇವತೆ.
ಅಲ್ಲಿಯ ನಾದ ಪರನಾದ.
ಅಲ್ಲಿಯ ಬೀಜಾಕ್ಷರ ಪರಬ್ರಹ್ಮ ಸ್ವರೂಪವಾಗಿಹ
ಪರಮ ಪ್ರಣವ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೪೦
ಪರತತ್ತ್ವ ತೇಜದ ಮೇಲೆ ನಿರಂಜನ ಮಣಿಪೂರಕ ಚಕ್ರ.
ಅಲ್ಲಿಯ ಪದ್ಮ ಮೂಱುನೂಱಱುವತ್ತುದಳ ಪದ್ಮ,
ಆ ಪದ್ಮದ ವರ್ಣ ಎಂಬತ್ತುಸಾವಿರದಾಱುನೂಱುಕೋಟಿ
ಸೂರ್ಯಚಂದ್ರಾಗ್ನಿ ಪ್ರಕಾಶದ ವರ್ಣ.
ಅಲ್ಲಿಯ ಅಕ್ಷರ ಮೂಱುನೂಱಱುವತ್ತಕ್ಷರ
ಆ ಅಕ್ಷರ ವರ್ಣಾತೀತವಾಗಿಹುದು.
ಅಲ್ಲಿಯ ಶಕ್ತಿ ನಿತ್ಯಾನಂದ ಶಕ್ತಿ, ವಿಮಲ ಬ್ರಹ್ಮವೆ ಅಧಿದೇವತೆ.
ಅಲ್ಲಿಯ ನಾದ ಅಮಲ ನಾದ
ಅಲ್ಲಿಯ ಬೀಜಾಕ್ಷರ ಅಖಂಡ ಜ್ಯೋತಿ ಪ್ರಣವ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೪೧
ಪರತತ್ತ್ವವಾಯುವಿನ ಮೇಲೆ ನಿರಂಜನ ಅನಾಹತ ಚಕ್ರ.
ಅಲ್ಲಿಯ ಪದ್ಮ ಇನ್ನೂಱಎಪ್ಪತ್ತುದಳ ಪದ್ಮ.
ಆ ಪದ್ಮದ ವರ್ಣ ತೊಂಬತ್ತುಸಾವಿರದಾಱುನೂಱುಕೋಟಿ.
ಸೂರ್ಯ ಚಂದ್ರಾಗ್ನಿ ಪ್ರಕಾಶದ ವರ್ಣ.
ಅಲ್ಲಿಯ ಅಕ್ಷರ ಇನ್ನೂಱ ಎಪ್ಪತ್ತಕ್ಷರ.
ಆ ಅಕ್ಷರ ತತ್ತ್ವಾತೀತವಾಗಿಹುದು.
ಅಲ್ಲಿಯ ಶಕ್ತಿ ನಿರಾಮಯಶಕ್ತಿ ವಿಮಲಾನಂದ ಬ್ರಹ್ಮವೆ ಅಧಿದೇವತೆ.
ಅಲ್ಲಿಯ ನಾದ ನಿರಾಳ ನಾದ
ಅಲ್ಲಿಯ ಬೀಜಾಕ್ಷರ ನಿರಂಜನ ಸಕಲ ಪ್ರಣವ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೪೨
ಪರತತ್ತ್ವ ಆಕಾಶದ ಮೇಲೆ ನಿರಂಜನ ವಿಶುದ್ಧಿ ಚಕ್ರ.
ಅಲ್ಲಿಯ ಪದ್ಮ ನೂಱ ಎಂಬತ್ತು ದಳ ಪದ್ಮ.
ಆ ಪದ್ಮದ ವರ್ಣ, ನೂಱು ಸಾವಿರದಾಱುನೂಱು ಕೋಟಿ.
ಸೂರ್ಯ ಚಂದ್ರಾಗ್ನಿ ಪ್ರಕಾಶದ ವರ್ಣ.
ಅಲ್ಲಿಯ ಅಕ್ಷರ ನೂಱ ಎಂಬತ್ತಕ್ಷರ.
ಆ ಅಕ್ಷರ ಜ್ಞಾನಾತೀತವಾಗಿಹುದು.
ಅಲ್ಲಿಯ ಶಕ್ತಿ ನಿರಾಮಯಾನಂದ ಶಕ್ತಿ, ಆನಂದ ಬ್ರಹ್ಮವೆ ಅಧಿದೇವತೆ.
ಅಲ್ಲಿಯ ನಾದ ನಿರಾಳನಂದವೆಂಬ ಮಹಾನಾದ.
ಅಲ್ಲಿಯ ಬೀಜಾಕ್ಷರ ಅವಾಚ್ಯ ಪ್ರಣವ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೪೩
ಪರತತ್ತ್ವ ಹೃದಯದ ಮೇಲೆ ನಿರಂಜನ ಆಜ್ಞಾಚಕ್ರ.
ಅಲ್ಲಿಯ ಪದ್ಮ ವಿಶ್ವತೋ ದಳ ಪದ್ಮ.
ಆ ಪದ್ಮದ ವರ್ಣ ಅನೇಕ ಕೋಟಿ ಸೂರ್ಯ ಚಂದ್ರಾಗ್ನಿ ಪ್ರಕಾಶದ ವರ್ಣ.
ಅಲ್ಲಿಯ ಅಕ್ಷರ ವಿಶ್ವತೋ ಅಕ್ಷರ.
ಆ ಅಕ್ಷರ ವಿಶ್ವಾತೀತವಾಗಿಹುದು.
ಅಲ್ಲಿಯ ಶಕ್ತಿ ನಿರಾಮಯ ನಂದಾತೀತಯೆಂಬ ಮಹಾಗಣೇಶ್ವರಿ.
ಅಲ್ಲಿಯ ನಾದ ಗುಹ್ಯನಾದ.
ನಿರಂಜನಾತೀತವೆಂಬ ಮಹಾಘನಲಿಂಗವೆ ಆಧಿದೇವತೆ.
ಅಲ್ಲಿಯ ಬೀಜಾಕ್ಷರ ನಿರಂಜನ ಪ್ರಣವ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೪೪
ಇನ್ನು ನಿರಂಜನ ಷಟ್‌ಚಕ್ರದ ಮೇಲೆ ನಾಲ್ಕು ಚಕ್ರ ಉಂಟು
ಅದೆಂತೆಂದಡೆ :
ರಹಸ್ಯಕ್ಕು ಅತ್ಯಂತ ರಹಸ್ಯವಾಗಿಹುದು.
ಸೂಕ್ಷ್ಮಕ್ಕು ಅತ್ಯಂತ ಸೂಕ್ಷ್ಮವಾಗಿಹುದು.
ಶೂನ್ಯಕ್ಕು ಅತ್ಯಂತ ಶೂನ್ಯವಾಗಿಹುದು.
ಅಮಲಕ್ಕು ಅಮಲಾತೀತವಾಗಿಹುದೆಂದು
ಚಕ್ರಾತೀತಾಗಮದಲ್ಲಿ ಪ್ರಸಿದ್ಧವಾಗಿ ಹೇಳುತ್ತಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೪೫
ಇನ್ನು ನಿರಂಜನ ಷಟ್‌ಚಕ್ರದ ಮೇಲಣ ನಾಲ್ಕು ಚಕ್ರಂಗಳ ಕ್ರಮ
ಅದೆಂತೆಂದಡೆ :
ಸ್ವಯಾನಂದ ಚಕ್ರವೆಂದು ಸ್ವಯಾನಂದ ಘನಚಕ್ರವೆಂದು,
ಸ್ವಯಾನಂದ ಮಹಾಘನಚಕ್ರವೆಂದು,
ಸ್ವಯಾನಂದ ಮಹಾಘನತೀತಚಕ್ರವೆಂದು ನಾಲ್ಕು ಚಕ್ರಂಗಳು.
ಅನೇಕ ಕೋಟಿ ಪದ್ಮವನೊಳಕೊಂಡು ಪದ್ಮವಿಲ್ಲದಿಹುದು.
ಅನೇಕಕೋಟಿ ವರ್ಣವನೊಳಕೊಂಡು ವರ್ಣವಿಲ್ಲದಿಹುದು.
ಅನೇಕಕೋಟಿ ಅಕ್ಷರವನೊಳಕೊಂಡು ಆಕ್ಷರವಿಲ್ಲದಿಹುದು.
ಅನೇಕ ಕೋಟಿ ಶಕ್ತಿಯನೊಳಕೊಂಡು ಶಕ್ತಿಯಿಲ್ಲದಿಹುದು.
ಅನೇಕ ಕೋಟಿ ಅಧಿದೇವತೆಯನೊಳಕೊಂಡು ಅಧಿದೇವತೆಯಿಲ್ಲದಿಹುದು.
ಅನೇಕಕೋಟಿ ನಾದವನೊಳಕೊಂಡು ನಾದವಿಲ್ಲದಿಹುದು.
ಅನೇಕಕೋಟಿ ಬೀಜಾಕ್ಷರವನೊಳಕೊಂಡು ಬೀಜವಿಲ್ಲದೆ ಬೆಳಗುತ್ತಿಹುದು.
ಆಚಕ್ರಂಗಳು ವಾಚ್ಯಕ್ಕೂ ವಾಚ್ಯತೀತವಾಗಿಹುದು,
ಮನಕ್ಕೂ ಮನಾತೀತವಾಗಿಹುದು.
ವರ್ಣಕ್ಕೂ ವರ್ಣಾತೀತವಾಗಿಹುದು.
ತತ್ತ್ವಕ್ಕೂ ತತ್ತ್ವಾತೀತವಾಗಿಹುದು.
ಜ್ಞಾನಕ್ಕೂ ಜ್ಞಾನಾತೀತವಾಗಿಹುದು.
ಉಪಮೆಗೂ ಉಪಮಾತೀತವಾಗಿಹುದು.
ಚಕ್ರಕ್ಕೂ ಚಕ್ರಾತೀತವಾಗಿಹುದು.
ಎಂದು ಅಸಿಪದ್ಮಾತೀತಾಗಮದಲ್ಲಿ ಪ್ರಸಿದ್ಧವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೪೬
ಇನ್ನು ನಿರಂಜನಾತೀತ ಷಟ್‌ಸ್ಥಲ ಬ್ರಹ್ಮವದೆಂತೆಂದಡೆ :
ನಿರಂಜನಾತೀತ ಭಕ್ತ,
ಶ್ರೀ ನಿರಂಜನಾತೀತ ಮಹೇಶ್ವರ, ನಿರಂಜನಾತೀತ ಪ್ರಸಾದಿ.
ನಿರಂಜನಾತೀತ ಪ್ರಾಣಲಿಂಗಿ, ನಿರಂಜನಾತೀತ ಶರಣ,
ನಿರಂಜನಾತೀತ ಐಕ್ಯ, ನಿರಂಜನಾತೀತ ಷಟ್‌ಸ್ಥಲ ಅಖಂಡಿತ,
ಅಪ್ರಮಾಣ ಅಗೋಚರ ಅಪ್ರಮೇಯ,
ವಾಚಾಮಗೋಚರಕತ್ತತ್ತವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೪೭
ಇನ್ನು ನಿರಂಜನಾತೀತ ಷಟ್‌ಸ್ಥಲದ ಅರ್ಪಿತಾವಧಾನದ ಭೇದವದೆಂತೆಂದಡೆ :
ನಿರಂಜನಾತೀತ ಭಕ್ತಂಗೆ ನಿರಂಜನಾತೀತವೇ ಅಂಗ
ನಿರಂಜನಾತೀತವೇ ಹಸ್ತ, ನಿರಂಜಾನಾತೀತವೇ ಆಚಾರಲಿಂಗ
ನಿರಂಜನಾತೀತವೆಂಬ ಮುಖದಲ್ಲಿ, ನಿರಂಜನಾತೀತವೆಂಬ
ಮುಖವ ಸಮರ್ಪಣವ ಮಾಡಿ
ತೃಪ್ತಿಯನೆ ಭೋಗಿಸುವನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೪೮
ನಿರಂಜನಾತೀತವೆಂಬ ಮಹೇಶ್ವರಂಗೆ
ನಿರಂಜನಾತೀತವೆ ಅಂಗ ನಿರಂಜನಾತೀತವೆ ಹಸ್ತ
ನಿರಂಜನಾತೀತವೆ ಗುರುಲಿಂಗ.
ನಿರಂಜನಾತೀತವೆಂಬ ಮುಖದಲ್ಲಿ,
ನಿರಂಜನಾ ತೀತಾನಂದವೆಂಬ ಸುಖದ ಸಮರ್ಪಣವಂ ಮಾಡಿ
ತೃಪ್ತಿಯನೆ ಭೋಗಿಸುವನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೪೯
ನಿರಂಜನಾತೀತ ಪ್ರಸಾದಿಗೆ ನಿರಂಜನಾತೀತವೇ ಅಂಗ
ನಿರಂಜನಾತೀತವೆ ಹಸ್ತ ನಿರಂಜನಾತೀತವೆ ಶಿವಲಿಂಗ.
ನಿರಂಜನಾತೀತವೆಂಬ ಮುಖದಲ್ಲಿ
ನಿರಂಜನಾತೀತಾನಂದವೆಂಬ ಸುಖವ ಸಮರ್ಪಣವ ಮಾಡಿ
ತೃಪ್ತಿಯನೆ ಭೋಗಿಸುವನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೫೦
ನಿರಂಜನಾತೀತ ಪ್ರಾಣಲಿಂಗಿಗೆ
ನಿರಂಜನಾತೀತವೇ ಅಂಗ
ನಿರಂಜನಾತೀತವೇ ಹಸ್ತ
ನಿರಂಜನಾತೀತವೇ ಜಂಗಮಲಿಂಗ.
ನಿರಂಜನಾತೀತವೆಂಬ ಮುಖದಲ್ಲಿ
ನಿರಂಜನಾತೀತಾನಂದವೆಂಬ ಸುಖವ ಸಮರ್ಪಣವ ಮಾಡಿ,
ತೃಪ್ತಿಯನೆ ಭೋಗಿಸುವನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೫೧
ನಿರಂಜನಾತೀತ ಶರಣಂಗೆ
ನಿರಂಜನಾತೀತವೆ ಅಂಗ
ನಿರಂಜನಾತೀತವೆ ಹಸ್ತ
ನಿರಂಜನಾತೀತವೆ ಪ್ರಸಾದ ಲಿಂಗ.
ನಿರಂಜನಾತೀತವೆಂಬ ಮುಖದಲ್ಲಿ
ನಿರಂಜನಾತೀತಾನಂದವೆಂಬ ಸುಖವ ಸಮರ್ಪಣವ ಮಾಡಿ,
ತೃಪ್ತಿಯನೆ ಭೋಗಿಸುವನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೫೨
ನಿರಂಜನಾತೀತ ಐಕ್ಯಂಗೆ
ನಿರಂಜನಾತೀತವೆ ಅಂಗ
ನಿರಂಜನಾತೀತದೆ ಹಸ್ತ
ನಿರಂಜನಾತೀತವೆ ಮಹಾಲಿಂಗ.
ನಿರಂಜನಾತೀತವೆಂಬ ಮುಖದಲ್ಲಿ
ನಿರಂಜನಾತೀತಾನಂದವೆಂಬ ಸುಖವ ಸಮರ್ಪಣವ ಮಾಡಿ
ತೃಪ್ತಿಯನೆ ಭೋಗಿಸುವನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೫೩
ನಿರಂಜನಾತೀತ ಷಟ್‌ಸ್ಥಲ ಅಂಗವಾಗಿ
ಆ ನಿರಂಜನಾತೀತ ಷಟ್‌ಸ್ಥಲ ಬ್ರಹ್ಮವನೊಡಗೂಡಿದ
ಮಹಾಶರಣಂಗೆ
ನಮೋ ನಮೋ ಎಂದು ಬದುಕಿದೆನು ಕಾಣಾ,
ಅಪ್ರಮಾಣ ಕೂಡಲಸಂಗಮದೇವ.
ಚಕ್ರಾತೀತಾಗಮ || ಅಸಿಪದಾತೀತಾಗಮದಲ್ಲಿ ನಿರಾಳ ದಶಚಕ್ರ, ನಿರಾಮಯ ಷಟ್‌ಸ್ಥಲ ನಿರಂಜನ ದಶಚಕ್ರ ನಿರಂಜನಾತೀತ ಷಟ್‌ಸ್ಥಲ ಬ್ರಹ್ಮವನು ಪಾರ್ವತಾದೇವಿಯರಿಗೆ ಶಿವನು ನಿರೂಪಿಸಿದರೆಂದು, ಆ ಸದ್ಗುರುಸ್ವಾಮಿ ನಿರೂಪಿಸಿದ ವಚನ, ಸಮಾಪ್ತ ಮಂಗಳ ಮಹಾ ಶ್ರೀ ಶ್ರೀ.
೩೫೪
ಇನ್ನು ಅವಸ್ಥೆಗಳ ದರ್ಶನಭೇದವದೆಂತೆಂದಡೆ :
ಪ್ರೇರಕಾವಸ್ಥೆ ಒಂದು, ಮಧ್ಯಾವಸ್ಥೆ ಐದು,
ಕೆಳಗಾದವಸ್ಥೆ ಐದು, ಮೇಲಾದವಸ್ಥೆ ಐದು,
ನಿರ್ಮಲಾವಸ್ಥೆ ಐದು,
ಈ ಇಪ್ಪತ್ತುನಾಲ್ಕು ಅವಸ್ಥೆಯ ದರ್ಶನದ ಭೇದದ
ಶಿವಯೋಗಿ ಲಿಂಗಾನುಭಾವಿ ಬಲ್ಲನಲ್ಲದೆ
ಮಿಕ್ಕಿನ ವೇಷಧಾರಿ ಎತ್ತಬಲ್ಲನೊ,
ಅಪ್ರಮಾಣ ಕೂಡಲಸಂಗಮದೇವ.
೩೫೫
ಇನ್ನು ಪ್ರೇರಕಾವಸ್ಥೆಯ ದರ್ಶನವದೆಂತೆಂದಡೆ :
ಶಿವತತ್ತ್ವವೈದು, ಕಲಾದಿಗಳೇನು, ಕರಣ ನಾಲ್ಕು,
ಜ್ಞಾನೇಂದ್ರಿಯಂಗಳಲ್ಲಿ ಶ್ರೋತ್ರ ಒಂದು
ಭೂತಂಗಳಲ್ಲಿ ಆಕಾಶ ಒಂದು.
ಈ ಹದಿನೆಂಟು ಕರಣಂಗಳೊಡನೆ ಕೂಡಿ
ಶಬ್ದವ ಕೇಳುವ ಅವಸರ ಮತ್ತಂ ಉಂಟಾದ
ಇಂದ್ರಿಯಂಗಳ ಕಂಡುಕೊಂಬುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೫೬
ಇನ್ನು ಮಧ್ಯಾವಸ್ಥೆಯ ದರ್ಶನವದೆಂತೆಂದಡೆ :
ಜಾಗ್ರತದಲ್ಲಿ ಅತೀತವಾವುದು?
ಮುಂದೆ ಕಂಡವನ ಈಗ ಅಱಿಯದಿಪ್ಪುದು ಜಾಗ್ರದಲ್ಲಿ ಅತೀತವು.
ಜಾಗ್ರದಲ್ಲಿ ತುರಿಯವಾವುದು?
ಪುರುಷ ತತ್ತ್ವದೊಡನೆ ಪ್ರಾಣವಾಯು ಕೂಡಿಕೊಂಡು
ಇವನಱಿಯದ ಹಾಂಗೆ.
ಉಸುರ ಬಿಡುವದು ಜಾಗ್ರದಲ್ಲಿ ತುರಿಯ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೫೭
ಜಾಗ್ರದಲ್ಲಿ ಸುಷುಪ್ತಿಯಾವುದು?
ಪುರುಷ ಪ್ರಾಣವಾಯು ಚಿತ್ತದೊಡನೆ ಕೂಡಿ
ಅವನ ಕಂಡ ಠಾವ ಹೇಳುವುದು
ಜಾಗ್ರದಲ್ಲಿ ಸುಷುಪ್ತಿ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೫೮
ಜಾಗ್ರದಲ್ಲಿ ಸ್ವಪ್ನವಾವುದು?
ಶಬ್ದಾದಿಗಳೈದು, ಶ್ರೋತ್ರಾದಿಗಳೈದು, ವಚನಾದಿಗಳೈದು,
ವಾಗಾದಿಗಳೈದು, ಕರಣ ನಾಲ್ಕು, ಪುರುಷನೊಬ್ಬ,
ಇಂತೀ ಇಪ್ಪತ್ತೈದು ಕರಣಂಗಳೊಡನೆ ಕೂಡಿ
ಅವನನು ಅವನ ಕಂಡ ಠಾವನು ಹೇಳುವುದು
ಜಾಗ್ರದಲ್ಲಿ ಸ್ವಪ್ನನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೫೯
ಜಾಗ್ರದಲ್ಲಿ ಜಾಗ್ರವಾವುದು?
ಪುರುಷನೊಬ್ಬ, ವಾಯು ಹತ್ತು,
ನಾಡಿ ನಾಲ್ಕು, ಶಬ್ದಾದಿಗಳೈದು, ವಚನಾದಿಗಳೈದು,
ಶ್ರೋತ್ರಾದಿಗಳೈದು, ವಾಗಾದಿಗಳೈದು
ಈ ಮೂವತ್ತೈದು ಕರಣಂಗಳೊಡನೆ ಕೂಡಿ
ಇವನ ತಬ್ಬಿಕೊಳ್ಳತಕ್ಕ ಪ್ರಿಯವ ಮಾಡುವದು
ಜಾಗ್ರದಲ್ಲಿ ಜಾಗ್ರ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೬೦
ಮುಂದೆ ಹೇಳಿದ ಪ್ರೇರಕಾವಸ್ಥೆ
ಅಲ್ಲಿ ಹೇಳಿದ ಕರಣಂಗಳು ಹದಿನೆಂಟೊಡನೆ ಕೂಡಿ
ಇವನ ನಾಮ ಜಾತಿ ಗುಣತ್ರಯಂಗಳೆಲ್ಲವನು
ವಿಚಾರಿಸಿ ಅಱಿದು ಸಂದೇಹಗಳು ಕೆಡುವದು
ಪ್ರೇರಕಾವಸ್ಥೆಯೆಂದಱಿವುದು.
ಇನ್ನು ಕೆಳಗಾದವಸ್ಥೆಯ ದರ್ಶನವದೆಂತೆಂದಡೆ :
ಸ್ವಪ್ನವಾವುದು?
ಶ್ರೋತ್ರಾದಿಗಳೈದು, ವಾಗಾದಿಗಳೈದು, ಹತ್ತುಕರಣಂಗಳು,
ಭ್ರೂಮಧ್ಯದಲ್ಲಿ ನಿಂದು ಶಬ್ದಾದಿಗಳೈದು
ವಚನಾದಿಗಳೈದು, ವಾಯುಹತ್ತು
ಕರಣ ನಾಲ್ಕು ಪುರುಷನೊಬ್ಬ
ಈ ಇಪ್ಪತ್ತೈದು ಕರಣಂಗಳೊಡನೆ ಕಂಠಸ್ಥಾನದಲ್ಲಿ ನಿಂದು
ಆನೆಯನೇರುವ ಹಾಂಗೆ ಮಾಲೆಯಧರಿಸುವ ಹಾಂಗೆ,
ಕಂಡ ಅವಸರವು ಸ್ವಪ್ನನೋಡಾ,
ಅಪ್ರಮಾಣ ಕೂಡಲಸಂಗಮದೇವ.

[1]      ಸಮರ್ಪಿಸುವನು (ತಾ.ಪ್ರ. ೭೬)
[2]
ಬಾಲಸಂಗಯ್ಯನ ವಚನಗಳು: 361-387
೩೬೧
ನಾದ ಬಿಂದು ಸಾದಾಖ್ಯ ಇಂಬಾಗಿ ನಿಂದು
ಪುರುಷನನು, ಪ್ರಾಣವಾಯುವನು, ಚಿತ್ತವನು,
ಹೃದಯಸ್ಥಾನದಲ್ಲಿ ದರ್ಶನವ ಮಾಡುವದು
ಪರಮ ಸುಷುಪ್ತಿ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೬೨
ನಾದಬಿಂದುಗಳಿಂಬಾಗಿ ನಿಂದು ಪುರುಷನು ಪ್ರಾಣವಾಯುವನು
ನಾಭಿಸ್ಥಾನದಲ್ಲಿ ದರ್ಶನವ ಮಾಡುವುದು ಪರಮತುರೀಯ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
[1]
೩೬೩
ಸುಷುಪ್ತಿ ಯಾವುದು?
ಕರಣಾದಿಗಳೈದು, ಶಬ್ದಾದಿಗಳೈದು ಕರಣದಲ್ಲಿ ಚಿತ್ತವಲ್ಲದೆ
ಮೂಱು ದಶ ವಾಯುಗಳಲ್ಲಿ
ಪ್ರಾಣವಾಯುವಲ್ಲದೆ ವಾಯು ಒಂಬತ್ತು.
ಈ ಇಪ್ಪತ್ತುಮೂಱು ಕರಣಂಗಳು ಕಂಠಸ್ಥಾನದಲ್ಲಿ ನಿಂದು
ಚಿತ್ತವನು, ಪ್ರಾಣವಾಯುವನು, ಸ್ಪರ್ಶನವನು
ಈ ಮೂಱು ಕರಣಂಗಳೊಡನೆ ಹೃದಯಸ್ಥಾನದಲ್ಲಿ ನಿಂದು,
ಅನೇಕ ಚಿಂತನೆಯ ಮಾಡುವುದು
ಜಾಗ್ರದಲ್ಲಿ ಬಂದರೆ ಹೇಳಲರಿಯದಿಪ್ಪುದು ಸುಷುಪ್ತಿ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೬೪
ತುರೀಯವಾವುದು?
ಚಿತ್ತವೊಂದು ಹೃದಯಸ್ಥಾನದಲ್ಲಿ ನಿಂದು
ಪುರುಷನನು ಪ್ರಾಣವಾಯುವನು ನಾಭಿಸ್ಥಾನದಲ್ಲಿ ನಿಂದು
ಶರೀರಕ್ಕೆ ಕಾವಲಾಗಿ ನಿಂದು, ಸಂಧಿಸುವುದು ತುರೀಯ
ತುರೀಯಾತೀತವದು.
ನಾಭಿಸ್ಥಾನದಲ್ಲಿ ಪ್ರಾಣವಾಯು ನಿಂದು
ಪುರುಷನ ಮೋಹಿನಿ ಸ್ವರೂಪವಾಗಿ ಕಂಡು
ಒಂದೆಂಬುದ ಕೆಟ್ಟು ಮೂಲಾಧಾರದಲ್ಲಿಹುದು ತುರೀಯಾತೀತ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೬೫
ಇನ್ನು ಮೊದಲಾದವಸ್ಥೆಯ ದರ್ಶನವದೆಂತೆಂದಡೆ :
ಶುದ್ಧ ತತ್ತ್ವಕ್ಕೈದು ಇಂಬಾಗಿ ನಿಂದು
ಅತೀತ ಮೊದಲಾಗಿ ದರ್ಶನವ ಮಾಡುವುದು.
ಅದೆಂತೆಂದಡೆ :
ನಾದ ಇಂಬಾಗಿ ನಿಂದು ಒಂದೆಂಬುದು ಇಲ್ಲದಿದ್ದ ಠಾವನು.
ಪುರುಷನನು ಮೂಲಾಧಾರದಲ್ಲಿ ದರ್ಶನವ ಮಾಡುವುದು,
ತುರೀಯಾತೀತ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೬೬
ನಾದ ಬಿಂದು ಸಾದಾಖ್ಯ ಈ ಸ್ವರವು ಇಂಬಾಗಿ ನಿಂದು
ವಚನಾದಿಗಳೈದು, ಶಬ್ದಾದಿಗಳೈದು
ಕರಣ ನಾಲ್ಕು, ವಾಯು ಹತ್ತು, ಪುರುಷನೊಬ್ಬ
ಈ ಇಪ್ಪತ್ತೈದು ಕರಣಂಗಳೊಡನೆ ಕಂಠಸ್ಥಾನದಲ್ಲಿ ನಿಂದು
ದರ್ಶನವ ಮಾಡುವದು ಪರಮ ಸ್ವಪ್ನ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೬೭
ಶಿವತತ್ತ್ವವೈದು ಇಂಬಾಗಿ ನಿಂದು
ಪುರುಷನೊಬ್ಬ, ವಚನಾದಿಗಳೈದು, ಶಬ್ದಾದಿಗಳೈದು
ಕರಣ ನಾಲ್ಕು, ಶ್ರೋತ್ರಾದಿಗಳೈದು, ವಾಗಾದಿಗಳೈದು, ವಾಯು ಹತ್ತು,
ಈ ಮೂವತ್ತೈದು ಕರಣಂಗಳೊಡನೆ
ಭ್ರೂಮಧ್ಯದಲ್ಲಿ ದರ್ಶನವ ಮಾಡುವುದು
ಪರಮ ಜಾಗ್ರತ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೬೮
ಇನ್ನು ಕೇವಲಾವಸ್ಥೆಯ ದರ್ಶನವದೆಂತೆಂದಡೆ :
ಮುಂದೆ ಹೇಳಿದ ಅವಸ್ಥೆಗಳನು ಬಿಟ್ಟು ಬೇಱಾಗಿ
ಒಂದೆಂಬುದ ಕೆಟ್ಟ ಠಾವು ಕೇವಲಾವಸ್ಥೆ
ಇನ್ನು ಸಕಲಾವಸ್ಥೆಯದರ್ಶನವದೆಂತೆಂದಡೆ :
ಮುಂದೆ ಹೇಳಿದ ಆ ಸಕಲವನು ಕಂಡ ಠಾವು ನೋಡಾ.
ಅಪ್ರಮಾಣ ಕೂಡಲಸಂಗಮದೇವ.
೩೬೯
ಇನ್ನು ಶುದ್ಧಾವಸ್ಥೆಯ ದರ್ಶನವೆಂತೆಂದಡೆ :
ಮುಂದೆ ಹೇಳಿದ ಕೇವಲದಲ್ಲಿ ಒಂದೆಂಬುದ ಕೆಟ್ಟ ಠಾವನು
ಸಕದಲ್ಲಿ ಕರಣಂಗಳ ಕೂಟವನು ಮತ್ತೆಲ್ಲವನು ಬಿಟ್ಟು
ಈ ಎರಡವಸ್ಥೆಯು ಇವನಿಗೆ ಪ್ರತೀಯವೆಂದು ಕಂಡುದು ಶುದ್ಧಾವಸ್ಥೆ
ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೩೭೦
ಇನ್ನು ನಿರ್ಮಲಾವಸ್ಥೆಯ ದರ್ಶನವ ಮಾಡುವಾಗ
ಪಂಚಲಿಂಗಗಳನು ದರ್ಶನವ ಮಾಡುವುದು.
ಅದೆಂತೆಂದಡೆ :
ಆಣವ ಮಾಯೆ ಕಾರ್ಮಿಕ ಮಹಾಮಾಯೆ
ತಿರೋದಾಯ ಮಲ.
ಆಣವ ಮಲವಾವುದು?
ಶಿವನ ನೆನೆಯಲೀಸದಿಹುದು,
ಮಾಯೆಯಾವುದು?
ತನು ಕರಣ ಭುವನ ಭೋಗಂಗಳ ಬಯಸುತ್ತಿಹುದು.
ಕಾರ್ಮಿಕವಾವುದು?
ಪುಣ್ಯಪಾಪಂಗಳೆಂದು ಹೆಸರಾಗಿ ಸುಖದುಃಖಂಗಳಾಗಿಹುದು.
ಮಹಾಮಾಯೆ ಯಾವುದು?
ಪಂಚಕರ್ತನು ರೂಪಾದಿ ದೇಹಾಗಿ ಪ್ರಪಂಚಗಳ ಪ್ರೇರಿಸಿಕೊಂಡಿಹುದು.
ತಿರೋದಾಯ ಮಲವಾವುದು?
ಮಱಸಿ ಮಾಯಾ ಭೋಗದಲ್ಲಿಯೇ ಬಿದ್ದು ಹೊರಳಾಡಿಸುತ್ತಿಹುದು.
ಈ ಪ್ರಕಾರದಲ್ಲಿ ಪಂಚಮಲಂಗಳನು ಕಂಡುಕೊಂಬುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೭೧
ಇನ್ನು ಮುಂದೆ ಹೇಳಿದ ನಿರ್ಮಲಾವಸ್ಥೆಯ ದರ್ಶನವದೆಂತೆಂದಡೆ :
ಹೀಂಗೆ ಪಂಚಮಲಂಗಳ ತೋಱಿದ ಜ್ಞಾನಶಕ್ತಿಗು ಮೊದಲು
[2]ಪೂರ್ಣ[3]ಬೋಧವಾಗಿ ನಿಂದ, ಠಾವು ನಿರ್ಮಲ ಜಾಗ್ರ.
ಮುಂದೆ ಹೇಳಿದ ‘ಪೂರ್ಣ’ಬೋಧಿ ನಿರ್ವಿಕಾರ ಹುಟ್ಟುವ ಬಗೆಗೂ
ಮೊದಲಾದ ಠಾವು ನಿರ್ಮಲಸ್ವಪ್ನ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೭೨
ಪರಮ ಭೋಗದಲ್ಲಿಯೆ ಸಂತೋಷವನಱಿದು
ನಿಷ್ಪತ್ತಿಯಾಗಿ ನಿಂದುದೆ ನಿರ್ಮಲ ಸುಷುಪ್ತಿ,
ಮುಂದೆ ಹೇಳಿದ ಪರಮ ಭೋಗವನು ಬಿಟ್ಟು,
[4]ಮೇಲಾದ[5] ಪರಮಾನಂದಕ್ಕೆ ಮೊದಲು ನಿರ್ಮಲ ತುರ್ಯ.
ಮುಂದೆ ಹೇಳಿದ ಪರಮಾನಂದವನು ಸುಟ್ಟ ಠಾವು,
ನಿರ್ಮಲ ತುರ್ಯಾತೀತ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೭೩
ಅವಸ್ಥೆಗಳಿಪ್ಪತ್ತುನಾಲ್ಕನು
[6]ಹಿಂದೆ[7] ದರ್ಶನವ ಮಾಡಿದಾತ ಶಿವಮುಕ್ತನು.
ಈ ಶಿವ ಮುಕ್ತನಿಗೆ ಪಂಚ ಮಲಂಗಳು ಪಂಚ ಶಕ್ತಿಗಳು,
ಬಿಟ್ಟ ಪ್ರಕಾರ ದರ್ಶನವದೆಂತೆಂದಡೆ :
ಮುಂದೆ ನಿಂದ ಮಾಯಾಭೋಗದ ಇಚ್ಛೆಯಲ್ಲದುದೆ
ತಿರೋಧಾನ ಮಲನಷ್ಟ. ಕರ್ಮವ [ತೊಱೆದು] ಸುಖದುಃಖಗಳು ಸಮವಾಗಿ ಪಂಚಕೃತ್ಯಂಗಳು ಕೆಟ್ಟುದಾಗಿ,
ಮಹಾ ಮಾಯೆ ನಷ್ಟ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೭೪
ಅದು ಅವಳು ಅದು ತಾನೆಂಬ ಜ್ಯೋತಿ ಅಡಗಿತ್ತಾಗಿ ಕರ್ಮ ನಷ್ಟ,
ರೂಪ ಕೆಟ್ಟುದಾಗಿ ಮಾಯೆ ನಷ್ಟ.
ಅಱಿವು ತಲೆದೋಱಿತ್ತಾಗಿ ಆಣವ ನಷ್ಟವು.
ಶಿವಪ್ರಕಾಶವಾದ ಕಾರಣ ತಿರೋಧಾನ ಶಕ್ತಿ ನಷ್ಟ.
ಫಲಪದಂಗಳ ಬಯಕೆ ಇಲ್ಲದೆ ಕಾರಣ ಇಚ್ಛಾಶಕ್ತಿ ನಷ್ಟ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೭೫
ಅದಂಥಾದಂಥಾದೆಂದು ನೋಡುವ ರೂಪು ನಿರೂಪವ ಬಿಟ್ಟು
ಅತ್ತತ್ತವಾಗಿ ಸ್ವಾನುಭಾವ ಬಲಿಯಲಿಕ್ಕಾಗಿ ಜ್ಞಾನಶಕ್ತಿ ನಷ್ಟವು.
ಕೂಟ ಕೆಡಲಿಕ್ಕಾಗಿ ಕ್ರಿಯಾಶಕ್ತಿ ನಷ್ಟವು.
ನಿರ್ವಿಕಾರವು ಕೆಟ್ಟ ಅನುಭವಿಸಲಿಕ್ಕಾಗಿ ಪರಾಶಕ್ತಿ ನಷ್ಟವು.
ಹಿಂಗೆ ದರ್ಶನವ ಮಾಡುವದ ನಿತ್ಯ ನಿರಂಜನ,
ನಿರಮಾಯನಿರಾಳ ಶರಣಂಗಲ್ಲದೆ,
ಮಿಕ್ಕಿನ ವೇಷಧಾರಿಗಳೆತ್ತ ಬಲ್ಲರು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೭೬
ಇನ್ನು ಜ್ಞಾನಾವಸ್ಥೆಯ ದರ್ಶನವದೆಂತೆಂದಡೆ :
ತನ್ನ ತಾನಱಿದು ಪರಮ ಜ್ಞಾನವ ತಿಳಿದುದೇ ಜ್ಞಾನ ಜಾಗ್ರ.
ಆ ಪರಮ ಜ್ಞಾನ ನಿವಾಸಿಯಾಗಿಹುದೇ ಜ್ಞಾನ ಸ್ವಪ್ನ.
ಆ ಪರಮ ಜ್ಞಾನ ನಿವಾಸದಲ್ಲಿ ನಿಂದು
ಲಿಯ್ಯವಾಗಿಹುದೇ ಜ್ಞಾನ ಸುಷುಪ್ತಿ.
ಆ ಜ್ಞಾನ ಸುಷುಪ್ತಿಯಲ್ಲಿ ತಲೆದೋಱಿದ
ಸುಜ್ಞಾನವೇ ಜ್ಞಾನ ತುರ್ಯ.
ಆ ಸುಜ್ಞಾನವನೊಳಗೊಂಡು ನಿಃಶಬ್ದವೆ ಜ್ಞಾನ ವ್ಯೋಮ.
ಆ ಜ್ಞಾನ ವ್ಯೋಮವನೊಳಗೊಂಡ ಮಹಾಜ್ಞಾನವೆ,
ಜ್ಞಾನ ವ್ಯೋಮಾತೀತವೆಂದು
ಶ್ರುತಿಗಳು ಸಾರುತ್ತಿಹುದು ನೋಡಾ;
ಅಪ್ರಮಾಣ ಕೂಡಲಸಂಗಮದೇವ.
೩೭೭
ಇನ್ನು ಶಿವಾವಸ್ಥೆಯ ದರ್ಶನವದೆಂತೆಂದಡೆ :
ಆತ್ಮನು ತನ್ನ ತಾನಱಿದು ಶಿವನಱಿವಾಗ
ಶಿವಜಾಗ್ರವೆನಿಸಿತ್ತು.
ಆತ್ಮನು ಶಿವನಱಿದು ಬೆರಸುವ ತವಕವೆ
ಶಿವಸ್ವಪ್ನವೆಂದೆನಿಸಿತ್ತು.
ಆತ್ಮನು ಶಿವನ ಬೆರಸಿನಿಂದುದೆ ಶಿವಸುಷುಪ್ತಿ.
ಆತ್ಮನು ತಾನಱಿದು ತಾನುಳಿದು ನಿಂದುದೆ ಶಿವತುರ್ಯ.
ಆತ್ಮನು ತಾನ[8]ಱಿ[9]ದು ಶಿವನುಳಿದು ನಿಂದುದೆ ಶಿವವ್ಯೋಮ,
ಶಿವನೆಂಬ ನಾಮ ನಿಃಶಬ್ದವಾಗಿಹುದೆ ಶಿವ ವ್ಯೋಮಾತೀತವೆಂದು
ಶ್ರುತಿಗಳು ಸಾರುತ್ತವೆ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೭೮
ಇನ್ನು ನಿರಾಳಾವಸ್ಥೆಯ ದರ್ಶನವದೆಂತೆಂದಡೆ :
ನಿರಾಳಮಯವನಱಿದು ಆ ನಿರಾಳಮಯದೊಳು
[10]ಪೂರ್ಣ[11]ಬೋಧವಾಗಿ ನಿಂದುದೇ ನಿರಾಳ ಜಾಗ್ರ.
ಮುಂದೆ ಹೇಳಿದ ಪೂರ್ಣಬೋಧ ನಿರ್ವಿಕಾರ ಹುಟ್ಟುವ ಬಗೆಗು
ಮೊದಲಾದುದೆ ನಿರಾಳ ಸ್ವಪ್ನ.
ಮುಂದೆ ಹೇಳಿದ ನಿರಾಳ ಭೋಗದಲ್ಲಿ ಸಂತೋಷವನಱಿದ
ನಿಷ್ಪತ್ತಿಯಾಗಿ ನಿಂದುದೆ ನಿರಾಳ ಸುಷುಪ್ತಿ,
ಮುಂದೆ ಹೇಳಿದ ನಿರಾಳ ಭೋಗವ ಬಿಟ್ಟು
[12]ಮೇಲಾದ[13] ನಿರಾಳಾನಂದಕ್ಕೆ ಮೊದಲು ನಿರಾಳ ತುರ್ಯ.
ಮುಂದೆ ಹೇಳಿದ ನಿರಾಳಾನಂದ ಸುಟ್ಟ ಠಾವು ನಿರಾಳವ್ಯೋಮ.
ನಿರಾಳವ್ಯೋಮವ ಮೆಟ್ಟಿ ಮೇಲಾದುದೆ ನಿರಾಳ ವ್ಯೋಮಾತೀತವೆಂದು
ಅಸಿಪದಾತೀತಾಗಮದಲ್ಲಿ ಹೇಳುತ್ತಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೭೯
ಇನ್ನು ನಿರಂಜನಾವಸ್ಥೆಯ ದರ್ಶನವದೆಂತೆಂದಡೆ :
ನಿರಂಜನವೆಂಬ ನಿತ್ಯಾನಂದ ಪೂರ್ಣನಿವಾಸವನಱಿದು
ಆ ನಿತ್ಯಾನಂದ ಪೂರ್ಣ ನಿವಾಸದೊಳು ನಿಂದುದೆ ನಿರಂಜನ ಜಾಗ್ರ.
ಆ ನಿತ್ಯಾನಂದ ಪೂರ್ಣ ನಿವಾಸದೊಳು ವಿಕಾರ ನಿರ್ವಿಕಾರವಿಲ್ಲದಿಹುದೆ, ನಿರಂಜನ ಸ್ವಪ್ನ.
ಆ ನಿತ್ಯಾನಂದ ಪೂರ್ಣ ನಿವಾಸದೊಳು ಸಂತೋಷವಱಿದು
ನಿಷ್ಪತ್ತಿಯಾಗಿ ನಿಂದುದೆ ನಿರಂಜನ ಸುಷುಪ್ತಿ.
ಆ ನಿತ್ಯಾನಂದ ಪೂರ್ಣ ನಿವಾಸವ ಬಿಟ್ಟು ಮೇಲಾದ,
ನಿತ್ಯಾನಂದಾತೀತಕ್ಕೆ ಮೊದಲು ನಿರಂಜನ ತುರ್ಯ,
ಆ ನಿತ್ಯಾನಂದಾತೀತವ ಸುಟ್ಟ ಠಾವು ನಿರಂಜನ ವ್ಯೋಮ.
ಆ ನಿರಂಜನ ವ್ಯೋಮವ ಮೆಟ್ಟಿ ಮೇಲಾದುದೆ ನಿರಂಜನ ವ್ಯೋಮಾತೀತವೆಂದು
ಚಕ್ರಾತೀತಾಗಮದಲ್ಲಿ ಪ್ರಸಿದ್ಧವಾಗಿ ಸಾರುತ್ತಿಹುದು, ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
ಅವಸ್ಥೆಗಳ ದರ್ಶನದ ವಚನ ಸಮಾಪ್ತ ಶ್ರೀ ಮಂಗಲ ಮಹಾಶ್ರೀ
ಶ್ರೀಮದ್ಗುರು ಗಣೇಶಾಯ ನಮಃ ||
೩೮೦
ಇನ್ನು ಷಡಧ್ವದುತ್ಪತ್ಯವದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ ಜ್ಯೋತಿಸ್ವರೂಪದಲ್ಲಿ
ಹೃದಯಮಂತ್ರ ಉತ್ಪತ್ಯ.
ಆ ಪ್ರಣವದ ದರ್ಪಣಾಕಾರದಲ್ಲಿ ಶಿರೋ ಮಂತ್ರ ಉತ್ಪತ್ಯ.
ಆ ಪ್ರಣವದ ಅರ್ಧ ಚಂದ್ರಕದಲ್ಲಿ ಶಿಖಾ ಮಂತ್ರ ಉತ್ಪತ್ಯ.
ಆ ಪ್ರಣವದ ಕುಂಡಲಾಕಾರದಲ್ಲಿ ಕವಚ ಮಂತ್ರ ಉತ್ಪತ್ಯ.
ಆ ಪ್ರಣವದ ದಂಡಕಸ್ವರೂಪದಲ್ಲಿ ನೇತ್ರ ಮಂತ್ರ ಉತ್ಪತ್ಯ.
ಆ ಪ್ರಣವದ ತಾರಕಾ ಸ್ವರೂಪದಲ್ಲಿ ಅಸ್ತ್ರ ಮಂತ್ರ ಉತ್ಪತ್ಯ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೮೧
ಮತ್ತಂ ಆ ಪ್ರಣವದ ದರ್ಪಣಾಕಾರದಲ್ಲಿ ಈಶಾನ್ಯ ವಕ್ತ್ರ ಉತ್ಪತ್ಯ.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ತತ್ಪುರುಷ ಮುಖ ಉತ್ಪತ್ಯ.
ಆ ಪ್ರಣವದ ಕುಂಡಲಾಕಾರದಲ್ಲಿ ಅಘೋರ ವಕ್ತ್ರ ಉತ್ಪತ್ಯ.
ಆ ಪ್ರಣವದ ದಂಡಕಸ್ವರೂಪದಲ್ಲಿ ವಾಮದೇವ ವಕ್ತ್ರ ಉತ್ಪತ್ಯ.
ಆ ಪ್ರಣವದ ತಾರಕಾಸ್ವರೂಪದಲ್ಲಿ ಸದ್ಯೋಜಾತ ವಕ್ತ್ರ ಉತ್ಪತ್ಯ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೮೨
ಈಶಾನ್ಯ ವಕ್ತ್ರದಲ್ಲಿ ಈಶಾನ್ಯ ಮಂತ್ರ ಉತ್ಪತ್ಯ.
ತತ್ಪುರುಷ ವಕ್ತ್ರದಲ್ಲಿ ತತ್ಪುರುಷ ಮಂತ್ರ ಉತ್ಪತ್ಯ.
ಅಘೋರ ವಕ್ತ್ರದಲ್ಲಿ ಅಘೋರ ಮಂತ್ರ ಉತ್ಪತ್ಯ.
ವಾಮದೇವ ವಕ್ತ್ರದಲ್ಲಿ ವಾಮದೇವ ಮಂತ್ರ ಉತ್ಪತ್ಯ.
ಸದ್ಯೋಜಾತ ವಕ್ತ್ರದಲ್ಲಿ ಸದ್ಯೋಜಾತ ಮಂತ್ರ ಉತ್ಪತ್ಯ,
ಈ ಹನ್ನೊಂದು ಮಂತ್ರವು ಸಪ್ತಕೋಟಿ ಮಹಾಮಂತ್ರಂಗಳ ಸಾರವಾದಂಥಾದ್ದು.
ಇವು ಮಂತ್ರಾಧ್ವ ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೩೮೩
ಇನ್ನು ತೊಂಬತ್ತುನಾಲ್ಕು ವ್ಯೋಮವ್ಯಾಪಿ ಪದಂಗಳುತ್ಪತ್ಯವೆಂತೆಂದಡೆ :
ಅನೇಕಕೋಟಿ ಸೂರ್ಯಚಂದ್ರಾಗ್ನಿಮಯವಾಗಿಹ
ಮಹಾಜ್ಯೋತಿರ್ಮಯ ಲಿಂಗದಲ್ಲಿ ತೊಂಬತ್ತುನಾಲ್ಕು ವ್ಯೋಮವ್ಯಾಪಿ ಪದಂಗಳುತ್ಪತ್ಯ-
ತೊಂಬತ್ತುನಾಲ್ಕು ವ್ಯೋಮ ವ್ಯಾಪಿ ಪದಂಗಳ ವಿವರವದೆಂತೆಂದಡೆ :
ವ್ಯೋಮವ್ಯಾಪಿನೇ ವ್ಯೋಮರೂಪಾಯ, ಸರ್ವವ್ಯಾಪಿನೇ ಶಿವಾಯ,
ಈಶಾನ್ಯ ಮೂರ್ಧ್ನಾಯ, ತತ್ಪುರುಷ ವಕ್ತ್ರಾಯ, ಅಘೋರ ಹೃದಯಾಯ,
ವಾಮದೇವ ಗುಹ್ಯಾಯ, ಸದ್ಯೋಜಾತ ಮೂರ್ತಯೇ, ಓಂ ನಮೋ ನಮಃ
ಗುಹ್ಯಾತಿ ಗುಹ್ಯಾಯ, ಗೋಷ್ಠ್ರ ಅಭಿಧಾನಾಯ,
ಸರ್ವೇ ಯೋಗಾಧಿಕೃತಾಯ, ಜ್ಯೋತಿರೂಪಾಯ,
ಪರಮೇಶ್ವರಪರಾಯ, ಚೇತನಾಚೇತನ ವ್ಯೋಮಿನ್, ವ್ಯಾಪಿನ್, ಅರೂಪಿನ್,
ರೂಪಿನ್, ಪ್ರಥಮತಃ ಪ್ರಥಮಃ ತೇಜಸ್ತೇಜಃ. ಜ್ಯೋತಿರ್ಜೋತಿಃ, ಅರೂಪಃ
ಅನಿಲಿನಃ, ಅಧೂಮಃ, ಅಭಸ್ಮಃ, ಅನಾದೇರನಾದಿಃ, ನಾ, ನಾ, ನಾ.
ಧೂ, ಧೂ, ಧೂ, ಓಂ ಭೂ, ಓಂ ಭುವಃ, ಓಂ ಸ್ವಹಃ,
ಅನಿಧನಃ, ನಿಧನೋದ್ಭವಃ, ಶಿವಃ ಶರ್ವಃ, ಪರಮಾತ್ಮನ್, ಮಹೇಶ್ವರಃ,
ಮಹಾತೇಜಃ, ಯೋಗಾಧಿಪತೆ, ಮುಂಚ ಮುಂಚ, ಪ್ರಮಥ ಪ್ರಮಥ,
ಶರ್ವ ಶರ್ವ, ಭವ ಭವ, ಭವಾದ್ಭವ, ಸರ್ವ ಭೂತ ಸುಖಪ್ರದ,
ಸರ್ವಸಾಂಗತ್ಯಕರ, ಬ್ರಹ್ಮವಿಷ್ಣುರುದ್ರಪರ, ಅರ್ಚಿತಾರ್ಚಿತಃ,
ಅಸ್ತುತಾತಸ್ತುತಃ ಪೂರ್ವಸ್ಥಿತ ಪೂರ್ವಸ್ಥಿತಃ ಸಾಕ್ಷೀ, ತುರುತುರು,
ಪತಂಗ ಪತಂಗ, ಪಿಂಗ ಪಿಂಗ, ಜ್ಞಾನ ಜ್ಞಾನ, ಶಬ್ದ ಶಬ್ದ, ಸೂಕ್ಷ್ಮ ಸೂಕ್ಷ್ಮ,
ಶರ್ವ ಶರ್ವ ಶರ್ವ, ಓಂ ನಮಃ ಶಿವಾಯ, ಓಂ ನಮೋ ನಮಃ ಶಿವಾಯ, ನಮೋ ನಮಃ ಓಂ.
ಅಂತು ತೊಂಬತ್ತುನಾಲ್ಕು ವ್ಯೋಮವ್ಯಾಪಿ ಪದಂಗಳು. ಇವು ಪದಾಧ್ವ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೮೪
ಇನ್ನು ಐವತ್ತೆರಡು ವರ್ಣಾಕ್ಷರ ಉತ್ಪತ್ಯವದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ತಾರಕಾಕೃತಿಯಲ್ಲಿಹ ನಕಾರದಲ್ಲಿ ನಕಾರ ಉತ್ಪತ್ಯ
ಆ ಪ್ರಣವದ ದಂಡಕಾಕೃತಿಯಲ್ಲಿಹ ಮಕಾರದಲ್ಲಿ ಮಕಾರ ಉತ್ಪತ್ಯ
ಆ ಪ್ರಣವದ ಕುಂಡಲಾಕೃತಿಯಲ್ಲಿಹ ಶಿಕಾರದಲ್ಲಿ ಶಿಕಾರ ಉತ್ಪತ್ಯ
ಆ ಪ್ರಣವದ ಅರ್ಧಚಂದ್ರಾಕೃತಿಯಲ್ಲಿಹ ವಕಾರದಲ್ಲಿ ವಕಾರ ಉತ್ಪತ್ಯ
ಆ ಪ್ರಣವದ ದರ್ಪಣಾಕೃತಿಯಲ್ಲಿಹ ಯಕಾರದಲ್ಲಿ ಯಕಾರ ಉತ್ಪತ್ಯ
ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೩೮೫
|| ರಹಸ್ಯ || ಸಾಕ್ಷಿ-
ನಕಾರೇ ನಕಾರೋತ್ಪನ್ನಃ, ಮಕಾರೇ ಮಕಾರೋದ್ಭವಃ, |
ಶಿಕಾರೇ ಶಿಕಾರೋತ್ಪನ್ನಃ, ವಕಾರೇ ವಕಾರೋದ್ಭವಃ ||
ಯಕಾರೇ ಯಕಾರೋತ್ಪನ್ನಃ, ಗುಹ್ಯಾದ್ಗುಹ್ಯಂ ವರಾನನೇ ||
ಎಂದುದಾಗಿ ಅಪ್ರಮಾಣ ಕೂಡಲಸಂಗಮದೇವ.
೩೮೬
ಆ ಪ್ರಣವದ ಜ್ಯೋತಿ ಸ್ತಂಬಾಕೃತಿಯಲ್ಲಿಹ ಚಿದಾತ್ಮ ಪರಮಾತ್ಮನಲ್ಲಿ
ಹಂ ಕ್ಷಂ ಹಂ ಳಂ ಎಂಬ ಚತುರಾಕ್ಷರ ಉತ್ಪತ್ಯ.
ಯಕಾರದಲ್ಲಿ ಉತ್ಪತ್ಯವಾದ ಯಕಾರ ಬೀಜದಲ್ಲಿ
ಅ ಆ ಇ ಈ ಉ ಊ ಋ ಋ ಇ ಞ ಎ ಐ ಓ ಔ ಅಂ ಅಃ
ಎಂಬ ಷೋಡಶಾಕ್ಷರ ವರ್ಣಾಕ್ಷರ ಉತ್ಪತ್ಯ.
ಆ ವಕಾರದಲ್ಲಿ ಉತ್ಪತ್ಯವಾದ ವಕಾರ ಬೀಜದಲ್ಲಿ
ಕ ಖ ಗ ಘ ಙ ಚ ಛ ಜ ಝ ಞ ಟ ಠ ಎಂಬ ದ್ವಾದಶ ವರ್ಣಾಕ್ಷರ ಉತ್ಪತ್ಯ
ಶಿಕಾರದಲ್ಲಿ ಉತ್ಪತ್ಯವಾದ ಶಿಕಾರ ಬೀಜದಲ್ಲಿ ಡ ಢ ಣ ತ ಥ ದ ಧ ನ ಪ ಫ ಎಂಬ.
ದಶವರ್ಣಾಕ್ಷರ ಉತ್ಪತ್ಯ
ಮಕಾರದಲ್ಲಿ ಉತ್ಪತ್ಯವಾದ ಮಕಾರ ಬೀಜದಲ್ಲಿ
ಬ ಭ ಮ ಯ ರ ಲ ಎಂಬ ಷಟ್ಠವರ್ಣಾಕ್ಷರ ಉತ್ಪತ್ಯ.
ಆ ನಕಾರದಲ್ಲಿ ಉತ್ಪತ್ಯವಾದ ನಕಾರ ಬೀಜದಲ್ಲಿ
ವ ಶ ಷ ಸ ಎಂಬ ಚತುರ್ವರ್ಣಾಕ್ಷರ ಉತ್ಪತ್ಯ
ಈ ಐವತ್ತೆರಡು ವರ್ಣಾಕ್ಷರವು ವರ್ಣಾಧ್ವ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೮೭
ನಿರಾಮಯಾತೀತಾಗಮೇ ಸಾಕ್ಷಿ-
ಹಂ ಕ್ಷಂ ದ್ವಿವರ್ಣಕಂ ಚೈವ ಪರಮಾತ್ಮನಿ ಜಾಯತೆ |
ಹಂ ಳಂ ದ್ವಿವರ್ಣಕಂ ಚೈವ ಜೀವಾತ್ಮನಿ ಚ ಜಾಯತೆ ||
ಅ ಆ ಇ ಈ ಉ ಊ ವರ್ಣಂ, ಋ ಋ ಇ ಞ ವರ್ಣಕಂ ತಥಾ |
ಎ ಐ ಓ ಔ ಅಂ ಅಃ ವರ್ಣಂ, ಯಕಾರೆ ಚ ಸಜಾಯತೆ ||
ಕ ಖ ಗ ಘ ಙ ವರ್ಣಂ ಚ ಛ ಜ ಝ ಞ ವರ್ಣಕಂ |
ಟ ಠ ದ್ವಿವರ್ಣಕಂ ಚೈವ ವಕಾರೇ ಚ ಸಜಾಯತೆ ||
ಬ ಭ ಮ ಯ ರ ವರ್ಣಂ ಚ ಲ ಏಕೋ ವರ್ಣಕಂ ತಥಾ |
ಇತಿ ಷಡ್‌ ವರ್ಣಕಂ ಚೈವ ಮಕಾರೇ ಚ ಸಜಾಯತೆ ||
ವ ಶ ಷ ಸ ಚತುರ್ವರ್ಣಂ ನಕಾರೇ ಚ ಸಜಾಯತೆ |
ಇತಿ ವರ್ಣಂ ಸಮುತ್ಪನ್ನಂ ವರ್ಣಾಧ್ವಂ ಚ ಪ್ರಕೀರ್ತಿತಂ || ಎಂದುದಾಗಿ,
ಅಪ್ರಮಾಣ ಕೂಡಲಸಂಗಮದೇವ.

ಬಾಲಸಂಗಯ್ಯನ ವಚನಗಳು: 388-403
೩೮೮
ಇನ್ನು ಇನ್ನೂಱ ಇಪ್ಪತ್ತು ನಾಲ್ಕು ಭುವನ ಉತ್ಪತ್ಯವದೆಂತೆಂದಡೆ :
ಅಖಂಡ ಜ್ಯೋತಿರ್ಮಯ ಶ್ರೀ ಇನ್ನೂಱು ಇಪ್ಪತ್ತು ನಾಲ್ಕು ಭುವನವಾಗಿಹ
ಗೋಳಕಾಕಾರ ಪ್ರಣವದ ಜ್ಯೋತಿಸ್ವರೂಪದಲ್ಲಿಹ,
ಚಿದಾತ್ಮ ಪರಮಾತ್ಮನಲ್ಲಿ ಜೀವಹಂಸ ಪರಮ ಹಂಸ ಉತ್ಪತ್ಯ.
ಆ ಜೀವಹಂಸ ಪರಹಂಸನ ದೆಶೆಯಿಂದ ಇನ್ನೂಱ ಇಪ್ಪತ್ತುನಾಲ್ಕು ಭುವನವಾದವು.
ಆ ಇನ್ನೂಱ ಇಪ್ಪತ್ತುನಾಲ್ಕು ಭುವನಂಗಳ ವಿವರವದೆಂತೆಂದಡೆ :
ಅನಾಶ್ರಿತ, ಅನಾಥ, ಅನಂತ, ವ್ಯೋಮರೂಪ, ವ್ಯಾಪಿನಿ, ಊರ್ಧ್ವಗಾಮಿನಿ,
ಮೋಚಿಕಾ, ರೋಚಿಕಾ, ದೀಪಿಕಾದೀ, ಶ್ಯಾಂತತೀತೆ, ಶಾಂತಿ ಶಾಂತಿ,
ವಿದ್ಯೆ, ಪ್ರತಿಷ್ಠೆ, ನಿವೃತ್ತಿ, ಸದಾಶಿವ, ಅಚಿಂತ್ಯ, ಸೂಕ್ಷ್ಮ
ವಾಮದೇವ, ಸತ್ಯಾನಂದ, ಸರ್ವೇಶ್ವರ, ಶಿವೋತ್ತಮ
ನಿತ್ಯಾನಂದ, ಐಕ್ಯನೇತ್ರ, ಸದಾನಂದ, ಏಕರುದ್ರ, ನಿಜಾನಂದ,
ತ್ರಿಮೂರ್ತಿ, ಶ್ರೀಕಂಠ, ಶಿಖಂಡಿ, ವಾಮಜೇಷ್ಠ, ರೌದ್ರಿ ಕಲವಿಕರಣಿ,
ಕಾಳಿ, ಬಲ ವಿಕರಣಿ, ಸರ್ವ್ವ, ಭೂತದಮನಿ, ಬಲ ಪ್ರಮದಿನಿ,
ಮನೋನ್ಮನಿ, ಅಂಗುಷ್ಟಮಾತ್ರ ಭೂಮನಿ, ಮಹಾಭುವನ, ಏಕಿಶಾನ, ಏಕ,
ಪಿಂಗಳೆಕ್ಷಣ, ಉದ್ಭವ, ಭವ, ವಾಮದೇವ, ಮಹಾದೇವ, ಶಿಬೇದ, ಏಕವೀರ, ಪಂಚಾಂತಕ,
ಶೂರ, ಸಂವರ್ತನ, ಜ್ಯೋತಿ, ಚಂಡ, ಕ್ರೋಧ, ಅನಂತ, ಏಕನೇಕ, ಭವ್ಯ,
ಮಂಗಳ, ಅಜ, ಉಮಾಪತಿ, ಏಕಧೀರ, ಪ್ರಚಂಡ, ಈಶಾನ, ಉಗ್ರ, ಭೀಮ,
ಭೌಮ, ಕೌಮಾರಿ, ವೈಷ್ಣವ, ಬ್ರಾಹ್ಮಣ, ವೈಭವ, ಕೃತ, ಶಾಕೃತ,
ಯಾಮ್ಯ, ವ್ರಿಜೇಶ, ಸಾಮ್ಯ, ಇಂದ್ರ, ಗಾಂಧರ್ವ, ಯಕ್ಷ, ರಾಕ್ಷಸ,
ಪೈಶಾಚಿಕ, ಸ್ಥಲೇಶ್ವರ, ಸ್ಥೂಲೇಶ್ವರ, ಶಂಖಕರ್ನ, ಕಾಳಾಂಜನ,
ಮಂಡಲೇಶ್ವರ, ಮಾಕೂಚ, ದ್ವಿರಂಚ, ಛಗ, ಚಂದ, ಸ್ಥಾಣು, ಸ್ವರ್ಣಾಕ್ಷ,
ಭದ್ರಕರ್ಣ, ಮಹಾಲಯ, ಅವಿಮುಕ್ತ, ರುದ್ರಕೋಟಿ, ವಸ್ತ್ರಾಪದ,
ಭೀಮೇಶ್ವರ, ಮಹೇಂದ್ರ, ಅಷ್ಟಹಾಸ, ವಿಮಲೇಶ್ವರ, ನಖಲ, ನಾಖಲ.
ಕುರುಕ್ಷೇತ್ರ, ಭೈರವ, ಕೈದಾರ, ಮಹಾಬಲ, ಮಧ್ಯಮೇಶ್ವರ, ಮಾಹೇಂದ್ರಕೇಶ್ವರ,
ಜಲಭೇಶ್ವರ, ಶ್ರೀಶೈಲ, ಹರಿಶ್ಚಂದ್ರ, ಅಕುಲಿಶ, ಗ್ರಸನ, ಮುಂಡಿ
ಜಾಂಭೂತಿ, ಆಗೋಡಿ, ಕ್ಷರ, ನೈಮಿಷ, ಪ್ರಭಾಸ, ಅಮರೇಶ್ವರ
ಭದ್ರಕಾಳ, ವೀರಭದ್ರ, ತ್ರಿಲೋಚನ, ವಿಪ್ಸು, ಭವ, ವಿವಾಹೆ,
ತ್ರಿದಶೇಶ್ವರ, ತ್ರಿಯಕ್ಷ, ಗಣಾ, ದೃಕ್ಷ, ವಿಭು, ಶಂಭು, ದೌಷ್ಠಿ,
ವಜ್ರ, ಫಣೀಶ, ಉದುಂಬರೀಶ, ಗ್ರಸನ,
ಮಾರುತಾಸನ, ಕ್ರತುಮರ್ಧನ, ಅನಂದ, ವೃಷಧರ, ಬಲಿಪ್ರಿಯ,
ಭೂತಪಾಲ, ಜೇಷ್ಠ, ಸರ್ವಸುರೇಶಾನ, ವೇದಪಾಠಕ, ಜ್ಞಾನಭೂತ,
ಸರ್ವಜ್ಞ, ಈಶ, ಸರ್ವ, ವಿದ್ಯಾಧೀಪ, ಪ್ರಕಾಮದ, ಪ್ರಸೀದಡನ,
ಶ್ರೀಧರ, ಲಕ್ಷ್ಮೀಧರ, ಜಟಾಧರ, ಸೌಮ್ಯದೇಹ, ಧನ್ಯರೂಪ,
ನಿಧೀಶ, ಮೇಘವಾಹನ, ಕಪರ್ದಿ, ಪಂಚಶಿಖಿ, ಪ್ರಪಂಚಾಂತಕ,
ಕ್ಷಯಾಂತಕ, ತಿಕ್ಷು, ಸುಸೂಕ್ಷ್ಮ, ವಾಯುವೇಘಗ, ಲಘು,
ಶೀಗ್ರ, ಸುನಾದ, ಮೇಘನಾದ, ಜ್ವಲಾಂತಕ, ದೀರ್ಘಬಾಹು,
ಜಯ, ಭದ್ರ, ಸ್ವೇತಮಹಾಭಲ, ಪಾಶಹಸ್ತ, ಅತಿಬಲ,
ಮಹಾಬಲ, ವಾರುಣೀಶ, ದೌಷ್ಟ್ರಿವ, ಲೋಹಿತ, ದ್ರೂಮ,
ವಿರೂಪಾಕ್ಷ, ಊರ್ಧ್ವಶೇಷ, ಉಭಾಯನಕ, ಕ್ರೂರದೃಷ್ಟಿಹಂತ,
ಮಾರಣನಿರುತಿ, ಧರ್ಮ, ಧರ್ಮಪರೀನ, ನಿಯೋಕ್ತೃ, ಕರ್ತು, ಹರ,
ಮೃತ್ಯು, ಯಾಮ್ಯ, ಕ್ಷಯಾಂತಕ, ಭಸ್ಮಾಂತಕ, ಬಬ್ರು.
ದಹನ, ಜ್ವಲನ, ಹರಿಹರ, ಖಾದಕ, ಪಿಂಗ, ಉತಾಶನ,
ಜಯರುದ್ರ, ತ್ರಿದಶಾದೀಪ, ಪಿನಾಕಿ, ಶಾಸ್ತ್ರ ಅವ್ಯಯ,
ವಿಭೂತಿ, ಪ್ರಮರ್ಧ, ವಜ್ರದೇಹ, ಬುದ, ಅಜಕಪಾಲಿ,
ಈಶ್ವರ, ರುದ್ರ, ವಿಷ್ಣು, ಬ್ರಹ್ಮ, ಹಾರ್ತ, ಕುಷ್ಮಾಂಡ,
ಕಾಲಾಗ್ನಿ, ರುದ್ರ, ಪ್ರಳಯಕಾಲ, ಮಹಾರುದ್ರ,
ಅಂತೂ ಇನ್ನೂರಾ ಇಪ್ಪತ್ತುನಾಲ್ಕು, ಭುವನಧ್ವ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೮೯
ಇನ್ನು ಮೂವತ್ತಾಱು ತತ್ವಂಗಳುತ್ಪತ್ಯವದೆಂತೆಂದಡೆ-
ಪರಶಿವತತ್ವ ತಾನೆ ತನ್ನ ಲೀಲಾವಿನೋದಕ್ಕೆ ಸಕಲ ನಿಃಕಲ ತತ್ವವಾಯಿತ್ತು.
ಆ ನಿಃಕಲ ತತ್ವದಲ್ಲಿ ದಶತತ್ವ ಉತ್ಪತ್ಯವದೆಂತೆಂದಡೆ-
ಪರಾಶಕ್ತಿ ಸದಾಶಿವ ಈಶ್ವರ ಶುದ್ಧವಿದ್ಯೆ ಮಾಯೆ ಕಾಲ ನಿಯತಿ
ಕಲೆ ವಿದ್ಯೆ ರಾಗ ಈ ದಶ ತತ್ವಂಗಳು ನಿಃಕಲತತ್ವದಲ್ಲಿ ಉತ್ಪತ್ಯವಾಯಿತ್ತು.
ಇನ್ನು ಸಕಲತತ್ವದಲ್ಲಿಯ ಇಪ್ಪತ್ತುನಾಲ್ಕು ತತ್ವ, ಉತ್ಪತ್ಯವದೆಂತೆಂದಡೆ :
ಗುಣತ್ರಯ ಬುದ್ಧಿ ಅಹಂಕಾರ ಚಿತ್ತ ಶ್ರೋತ್ರ ತ್ವಕ್ಕು ಚಕ್ಷು
ಜಿಹ್ವೆ ಘ್ರಾಣ ವಾಕ್ಕು ಪಾಣಿ ಪಾದ ಪಾಯು ಗುಹ್ಯ ಶಬ್ದ ಸ್ಪರ್ಶ
ರೂಪು ರಸ ಗಂಧ ಆಕಾಶ ವಾಯು ತೇಜ ಅಪ್ಪು ಪೃಥ್ವಿ
ಈ ಇಪ್ಪತ್ತುನಾಲ್ಕು ತತ್ವಂಗಳು ಸಕಲತತ್ವದಲ್ಲಿ ಉತ್ಪತ್ಯವಾಯಿತ್ತು.
ಆ ಸಕಲ ನಿಃಕಲ ತತ್ವ ಮೊದಲಾಗಿ ರಾಗ ಪೃಥ್ವಿತತ್ವ ಕಡೆಯಾಗಿ
ಈ ಮೂವತ್ತಾಱು ತತ್ವವು ತತ್ವಾಧ್ವ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೯೦
ಇನ್ನು ಷಟ್‌ ಕಲೆಗಳುತ್ಪತ್ಯವದೆಂತೆಂದಡೆ :
ಅಖಂಡ ಜ್ಯೋತಿರ್ಮಯವಾಗಿಹ ಗೋಳಕಾಕಾರ ಪ್ರಣವದ
ಜ್ಯೋತಿ ಸ್ವರೂಪದಲ್ಲಿ ಶಾಂತ್ಯತೀತ್ತೋತ್ತರಕಲೆ ಉತ್ಪತ್ಯ.
ಆ ಪ್ರಣವದ ದರ್ಪಣಾಕಾರದಲ್ಲಿ ಶಾಂತ್ಯತೀತಕಲೆ ಉತ್ಪತ್ಯ.
ಆ ಪ್ರಣವದ ಅರ್ಧಚಂದ್ರಕದಲ್ಲಿ ಶಾಂತಿ ಕಲೆ ಉತ್ಪತ್ಯ.
ಆ ಪ್ರಣವದ ಕುಂಡಲಾಕಾರದಲ್ಲಿ ವಿದ್ಯಾ ಕಲೆ ಉತ್ಪತ್ಯ.
ಆ ಪ್ರಣವದ ದಂಡಕಸ್ವರೂಪದಲ್ಲಿ ಪ್ರತಿಷ್ಠಾ ಕಲೆ ಉತ್ಪತ್ಯ.
ಆ ಪ್ರಣವದ ತಾರಕಸ್ವರೂಪದಲ್ಲಿ ನಿವೃತ್ತಿಕಲೆ ಉತ್ಪತ್ಯ.
ಅಂತು ಈ ಷಟ್‌ಕಲಾ ನಾಮಂಗಳು ಕಲಾಧ್ವ ನೋಡಾ.
ಅಪ್ರಮಾಣ ಕೂಡಲಸಂಗಮದೇವ.
೩೯೧
ಇನ್ನು ಷಡಧ್ವದ ವರ್ತನೆ ಅದೆಂತೆಂದಡೆ :
ಆಧಾರಚಕ್ರದ ಚತುರ್ದಳ ಪದ್ಮದ ಮಧ್ಯದಲ್ಲಿಹ ಮಂತ್ರ
ಸದ್ಯೋಜಾತ ಮಂತ್ರ
ಅಲ್ಲಿಹ ಪದ ವ್ಯೋಮ ವ್ಯಾಪಿ ವ್ಯೋಮರೂಪಾಯ
ಸರ್ವವ್ಯಾಪಿನೆ ಶಿವಾಯ ವೆಂಬ ನಾಲ್ಕು ಪದ
ಅಲ್ಲಿಹ ವರ್ಣ ವ ಶ ಷ ಸ ಎಂಬ ನಾಲ್ಕು ವರ್ಣ.
ಅಲ್ಲಿಹ ಭುವನ : ಅನಾಶ್ರಿತ ಅನಾದ ಅನಂತ
ವ್ಯೋಮ ರೂಪ ವ್ಯಾಪಿನಿ ಊರ್ಧ್ವಗಾಮಿನಿ
ಮೋಚಿಕಾ ದೋಚಿಕಾ ದೀಪಿಕೋದೀಪ
ಶಾಂತ್ಯಾತೀತೆ ಶಾಂತಿ ವಿದ್ಯೆ ಪ್ರತಿಷ್ಠೆ ನಿವೃತ್ತಿ
ಸದಾಶಿವ ಅಚಿಂತ್ಯವೆಂಬ ಹದಿನಾಱು ಭುವನ
ಅಲ್ಲಿಹ ತತ್ತ್ವ : ಪೃಥ್ವಿ ಅಪ್ಪು ತೇಜ ವಾಯು
ಆಕಾಶವೆಂಬ ಪಂಚ ತತ್ತ್ವ,
ಅಲ್ಲಿಹ ಕಲೆ : ನಿವೃತ್ತಿಕಲೆ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೯೨
ಅಲ್ಲಿಂದ ಮೇಲೆ ಸ್ವಾಧಿಷ್ಠಾನ ಚಕ್ರ
ಷಡ್ದಳ ಪದ್ಮದ ಮಧ್ಯದಲ್ಲಿಹ ಮಂತ್ರ ವಾಮದೇವ ಮಂತ್ರ,
ಅಲ್ಲಿಹ ಪದ ಈಶಾನ್ಯ ಮೂರ್ದ್ನಾಯ ತತ್ಪುರುಷ ವಕ್ತ್ರಾಯ
ಅಘೋರ ಹೃದಯಾಯ ವಾಮದೇವ ಗುಹ್ಯಾಯ
ಸದ್ಯೋಜಾತ ಮೂರ್ತಯೆ ಓಂ ನಮೋನಮಃ
ಎಂಬ ಆಱು ಪದ.
ಅಲ್ಲಿಹ ವರ್ಣ, ಬ ಭ ಮ ಯ ರ ಲ
ಎಂಬ ಆಱು ವರ್ಣ.
ಅಲ್ಲಿಹ ಭುವನ, ಸೂಕ್ಷ್ಮ ವಾಮದೇವ.
ಸತ್ಯಾನಂದ, ಸರ್ವೇಶ್ವರ, ಶಿವೋತ್ತಮ, ನಿತ್ಯಾನಂದ,

[1]ಏಕ[2]ನೇತ್ರ ಸದಾನಂದ ಏಕರುದ್ರ ನಿಜಾನಂದ
ತ್ರಿಮೂರ್ತಿ ಶ್ರೀಕಂಠ ಶಿಖಂಡಿ ವಾಮಜೇಷ್ಠ
ಕಾದ್ರಿ ಕರಂದಿಕರಣಿ ಕಾಳಿ ಬಲವಿಕರಣಿ
ಸರ್ವಭೂತದಮನಿ ಬಲಪ್ರಮದಿನಿ ಮನೋನ್ಮನಿ
ಅಂಗುಷ್ಠ ಮಾತ್ರ ಭುವನಿ ಮಹಾಭುವನ
ಏಕಿಶಾನವೆಂಬ ಎಪ್ಪತ್ತು ನಾಲ್ಕು ಭುವನ
ಅಲ್ಲಿಹ ತತ್ತ್ವಶಬ್ದ ಸ್ಪರ್ಶ ರೂಪು ರಸ ಗಂಧವೆಂಬ ಪಂಚತತ್ತ್ವ
ಅಲ್ಲಿಹ ಕಲೆ, ಪ್ರತಿಷ್ಠಾ ಕಲೆ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೯೩
ಅಲ್ಲಿಂದ ಮೇಲೆ ಮಣಿಪೂರಕ ಚಕ್ರದ
ದಶದಳ ಪದ್ಮದ ಮಧ್ಯದಲ್ಲಿಹ ಮಂತ್ರ ಅಘೋರ ಮಂತ್ರ.
ಅಲ್ಲಿಹ ಪದ, ಗುಹ್ಯಾತಿ ಗುಹ್ಯಾಯ ಗೌಪ್ತ್ರೆ ಅನಿಧನಾಯ
ಸರ್ವಯೋಗಾಧಿ ಕೃತಾಯ ಜ್ಯೋತಿ ರೂಪಾಯ
ಪರಮೇಶ್ವರ ಪರಾಯ ಚೇತನ ಅಚೇತನ ವೈಮಿನ್
ಎಂಬ ಎಂಬತ್ತು ಪದ
ಅಲ್ಲಿಹ ವರ್ಣ ಡ ಢ ಣ ತ ಥ ದ ಧ ಪ ಫ ಎಂಬ ದಶ ವರ್ಣ ಹತ್ತು ವರ್ಣ
ಅಲ್ಲಿಹ ಭುವನ ಏಕ ಪಿಂಗಳೆ ಕ್ಷಣ ಉದ್ಭವ ವಾಮದೇವ ಮಹಾದೇವ
ಶಿವಭೇದ ಏಕ ವೀರ, ಪಂಚಾಂತಕ ಶೂರ ಸಂವರ್ತನೆ
ಜ್ಯೋತಿ ಚಂಡುಕ್ರೋಧ ಆನಂದ ಏಕನೇಕಾಭವ್ಯ
ಮಂಗಳ ಅಜ ಉಮಾಪತಿ ಏಕಧೀರ ಪ್ರಚಂಡ
ಈಶಾನ್ಯ ಉಗ್ರ ಭೀಮ ಭೌಮ ಕೌಮಾರಿ ವೈಷ್ಣವ
ಬ್ರಾಹ್ಮಣ ರೈಭವಕೃತ ಆಕೃತ ಯಾಮ್ಯ ಪ್ರಜೇಶ ಸೌಮ್ಯ
ಇಂದ್ರ ಗಾಂಧರ್ವ ಯಕ್ಷ ರಾಕ್ಷಸ ಪೈಶಾಚಿಕ ಎಂಬ ನಾಲ್ವತ್ತು ಭುವನ.
ಅಲ್ಲಿಹ ತತ್ತ್ವ ವಾಕು ಪಾಣಿ ಪಾದ ಪಾಯು ಗುಹ್ಯವೆಂಬ ಪಂಚತತ್ತ್ವ
ಅಲ್ಲಿಹ ಕಲೆ ವಿದ್ಯಾ ಕಲೆ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೯೪
ಅಲ್ಲಿಂದ ಮೇಲೆ ಅನಾಹತ ಚಕ್ರದ ದ್ವಾದಶದಳ ಪದ್ಮ
ಮಧ್ಯದಲ್ಲಿಹ ಮಂತ್ರ ತತ್ಪುರುಷ ಮಂತ್ರ.
ಅಲ್ಲಿಹ ಪದ ವ್ಯಾಪಿನ್ ಅರೂಪಿನ್ ನಿರೂಪಿನ್ ಪ್ರಪು
ಪ್ರಥಮ ತೇಜಸ್ತೇಜ ಜೋತಿರ್ಜೋತಿ ಅರೂಪ
ಅನಿಲಿನ ಅಧೂಮವೆಂಬ ಹನ್ನೆರಡು ಪದ
ಇಲ್ಲಿಹ ವರ್ಣ ಕ ಖ ಗ ಘ ಙ ಚ ಛ ಜ ಝ ಞ ಟ ಠ
ಎಂಬ ಹನ್ನೆರಡು ವರ್ಣ.
ಅಲ್ಲಿಹ ಭುವನ ಸ್ಥಲೇಶ್ವರ ಸ್ಥೂಲೇಶ್ವರ ಶಂಖಕರ್ನ ಕಾಳಾಂಜನ
ಮಂಡಲೇಶ್ವರ ಮಾಕೂಟ ದ್ವಿರಂಡ ಛಗಚಂದ ಸ್ಥಾಣು ಸ್ವರ್ಣಾಕ್ಷ
ಭದ್ರಕರ್ಣ ಮಹಾಲಯ ಅವಿಮುಕ್ತ ರುದ್ರ
ಕೋಟಿ ವಸ್ತ್ರಪದಂ ಭೀಮೇಶ್ವರ.
ಮಹೀಂದ್ರ ಅಷ್ಟಹಾಸ ವಿಮಲೇಶ್ವರ ನಖಲ ನಾಖಲ
ಕುರುಕ್ಷೇತ್ರ ಭೈರವ ಕೈದಾರ ಮಹಾಬಲ
ಮಧ್ಯಮೇಶ್ವರ, ಮಾಹೇಂದ್ರಕೇಶ್ವರ, ಜಲಭೇಶ್ವರ,
ಶ್ರೀಶೈಲ, ಹರಿಶ್ಚಂದ್ರ, ಅಕುಲಿಶ, ಮುಂಡಿ, ಚಾರಭೂತಿ,
ಆಷಾಢಿ, ಪೌಷ್ಕರ, ನೈಮಿಷ, ಪ್ರಭಾಸ, ಅಮರೇಶ್ವರ,
ಭದ್ರಕಾಳ, ವೀರಭದ್ರ, ತ್ರಿಲೋಚನ, ವಿಪುಪ್ಸು
ಭವ, ವಿವಾಹೆ, ತ್ರಿದಶೇಶ್ವರ, ತ್ರಿಯಕ್ಷಗಣಾ ಎಂಬ
ನಾಲ್ವತ್ತೆಂಟು ಭುವನ.
ಅಲ್ಲಿಹ ತತ್ವ-ಶ್ರೋತ್ರ, ತ್ವಕ್ಕು, ಚಕ್ಷು, ಜಿಹ್ವೆ, ಘ್ರಾಣವೆಂಬ ಪಂಚತತ್ವ.
ಅಲ್ಲಿಹಕಲೆ, ಶಾಂತಿಕಲೆ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೯೫
ಅಲ್ಲಿಂದ ಮೇಲೆ ವಿಶುದ್ಧಿಚಕ್ರದ ಷೋಡಶ ದಳದ
ಪದ್ಮದ ಮಧ್ಯದಲ್ಲಿಹ ಮಂತ್ರ ಈಶಾನ್ಯ ಮಂತ್ರ.
ಅಲ್ಲಿಹ ಪದ ಅಭಸ್ಮ ಅನಾದೆ ಅನಾದೆ ನಾ ನಾ ನಾ
ಧೂ ಧೂ ಧೂ ಓಂ ಭೂಃ ಓಂ ಭುವಃ ಓಂ ಸ್ವಾಹಾ
ಅ ನಿ ಧ ನಾ ನಿದನೋದ್ಭವ ಶಿವ ಶರ್ವ ಎಂಬ ಹದಿನಾಱು ಪದ.
ಅಲ್ಲಿಹ ವರ್ಣ, ಅ ಆ ಇ ಈ ಉ ಊ ಋ ಋ ಇ ಞ ಎ ಐ ಒ ಔ ಅಂ ಅಃ ಎಂಬ ಹದಿನಾಱು ವರ್ಣ.
ಅಲ್ಲಿಹ ಭುವನ, ದೃಕ್ಷ ವಿಭು ರಿಂಭು ದೌಷ್ಟ್ರಿ ವಜ್ರ ಸರ್ವ ಸುರೇಶಾನ ಫಣೀಶ
ಉದಂಬರೀಶ ಗ್ರಸನ ಮಾರುತಾಶನ ಕ್ರತು
ಮರ್ದನ ಆನಂದ ವೃಷಧರ ಬಲಿಪ್ರಿಯ ಭೂತಪಾಲ
ಜೇಷ್ಠ ಸರ್ವ ಸೂರೇಶಾನ ವೇದಪಾರಗ ಜ್ಞಾನ ಭೂತ
ಸರ್ವಜ್ಞಾ ಈಶ ಸರ್ವವಿದ್ಯಾಧಿಪ ಪ್ರಕಾಮದ ಪ್ರಸಿದ್ಧಡನ
ಶ್ರೀಧರ ಲಕ್ಷ್ಮೀಧರ ಜಟಾಧರ ಸೌಮ್ಯದೇಹ ಧನ್ಯರೂಪ
ನಿಧೀಶ ಮೇಘವಾಹನ ಕಪರ್ದಿ ಪಂಚಶಿಖಿ ಪ್ರಪಂಚಾಂತಕ
ಕ್ಷಯಾಂತಕ ತಿಕ್ಷ ಸುಸೂಕ್ಷ್ಮ ವಾಯುವೇಗ ಲಘು ಶೀಘ್ರ
ಸುನಾದ ಮೇಘನಾದ ಜ್ವಲಾಂತಕ ದೀರ್ಘಬಾಹು
ಜಯ ಭದ್ರ ಶ್ವೇತ ಮಹಾಬಲ ಪಾಶಹಸ್ತ ಅತಿಬಲ
ಮಹಾಬಲ ವಾರುಣೀಕ ದೌಷ್ಠ್ರಿ ವಲೋಹಿತ
ಧೂಮ್ರ ವಿರೂಪಾಕ್ಷ ಊರ್ಧ್ವಶೇಷ ಉಭಯಾನಖ
ಕ್ರೂರ ದೃಷ್ಟಿ ಹಂತ ಮಾರಣ ನಿರುತಿ ಧರ್ಮಪರೀಣ
ನಿಯೋಕ್ತೃ ಎಂಬ ಅಱುವತ್ತುನಾಲ್ಕು ಭುವನ
ಅಲ್ಲಿಹ ತತ್ವಗುಣತ್ರಯ ಬುದ್ಧಿ ಅಹಂಕಾರ ಚಿತ್ತ
ಸಕಲವೆಂಬ ಪಂಚತತ್ವ
ಅಲ್ಲಿಹ ಕಲೆ ಶಾಂತ್ಯಾತೀತ ಕಲೆ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೯೬
ಅಲ್ಲಿಂದ ಮೇಲೆ ಆಜ್ಞಾಚಕ್ರದ ಚತುರ್ದಳ ಪದ್ಮದ
ಮಧ್ಯದಲ್ಲಿಹ ಮಂತ್ರ ಹೃದಯ ಶಿರ ಶಿಖಾ ಕವಚ
ನೇತ್ರಾಸ್ತ್ರಂಗಳೆಂಬ ಆಱು ಮಂತ್ರ.
ಅಲ್ಲಿಹ ಪದ ಪರಮಾತ್ಮ, ಮಹೇಶ್ವರ, ಮಹಾತೇಜ, ಮಹಾತೇಜ
ಯೋಗಾಧಿಪತೆ ಮುಂಚ ಮುಂಚ ಪ್ರಮದ
ಶರ್ವ ಶರ್ವ ಭವ ಭವ ಭವೋದ್ಭವ ಸರ್ವಭೂತ
ಸುಖಪ್ರದ ಸರ್ವಸಾನಿಧ್ಯಕರ ಬ್ರಹ್ಮ ವಿಷ್ಣು ರುದ್ರ
ಪರ ಅರ್ಚಿತಾರ್ಚಿತ ಅಸ್ತುತಾ ಸ್ತುತಾ
ಪೂರ್ವಸ್ಥಿತ ಪೂರ್ವಸ್ಥಿತ ಸಾಕ್ಷಿ ಸಾಕ್ಷಿ ತರು ತರು
ಪತಂಗ ಪತಂಗ ಪಿಂಗ ಪಿಂಗ ಜ್ಞಾನ ಜ್ಞಾನ
ಶಬ್ದ ಶಬ್ದ ಸೂಕ್ಷ್ಮ ಸೂಕ್ಷ್ಮ ಶಿವ ಶರ್ವ ಶರ್ವ
ಓಂನಮಃ ಶಿವಾಯ ಓಂನಮಃ ಶ್ರೀ ಶಿವಾಯ
ನಮೋನಮಃ ಓಂ ಎಂ ನಾಲ್ವತ್ತಾಱು ರುದ್ರ
ಅಲ್ಲಿಹ ವರ್ಣ ಹಂಳಂ ಹಂಕ್ಷಂ ಎಂಬ ನಾಲ್ಕು ವರ್ಣ
ಅಲ್ಲಿಹ ಭುವನ ಕರ್ತೃ ಹರ ಮೃತ್ಯು ಯಾಮ್ಯ
ಕ್ಷಯಾಂತಕ ಭಸ್ಮಾಂತಕ ಬಭ್ರುದಹನ ಜ್ವಲನ
ಹರಿಹರ ಖಾದಕ [3]ಫಿಂ[4]ಗ ಹುತಾಶನ ಜಯರುದ್ರ
ತ್ರಿದಶಾಧಿಪ ಪಿನಾಕಿ ಶಾಸ್ತ್ರ ಅವ್ಯಯ ವಿಭೂತಿ
ಪ್ರಮರ್ಧ ವಜ್ರದೇಹ ಬುಧ ಅಜಕಪಾಲಿ ಈಶ್ವರ
ರುದ್ರ ವಿಷ್ಣು ಬ್ರಹ್ಮ ಹಾಟಕ ಕೂಷ್ಮಾಂಡ
ಕಾಲಾಗ್ನಿ ರುದ್ರ ಪ್ರಳಯಕಾಲ ಮಹಾರುದ್ರನೆಂಬ
ಮುವತ್ತೆರಡು ಭುವನ.
ಅಲ್ಲಿಹ ತತ್ವ ಪರಶಿವ
ಪರಶಕ್ತಿ ಸದಾಶಿವ ಈಶ್ವರ ಶುದ್ಧವಿದ್ಯೆ
[5]ಮಯೋ[6]ಕಾಲ ನಿಯತಿ ಕಲೆ ವಿದ್ಯೆರಾಗವೆಂಬ
ಹನ್ನೊಂದು ತತ್ತ್ವ, ಅಲ್ಲಿಹ ಕಲೆ ಶಾಂತ್ಯಾತೀತೋತ್ತರ ಕಲೆ
ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೩೯೭
ಈ ಷಡ್ವಿಧದಿಂದವೆ ಅನೇಕ ವೇದಂಗಳೆಸಗಿತ್ತು
ಈ ಷಡ್ವಿಧದಿಂದವೆ ಅನೇಕ ಶಾಸ್ತ್ರಂಗಳೆಸಗಿತ್ತು
ಈ ಷಡ್ವಿಧದಿಂದವೆ ಅನೇಕ ಪುರಾಣಂಗಳೆಸಗಿತ್ತು
ಈ ಷಡ್ವಿಧದಿಂದವೆ ಅನೇಕ ಕಾಮಂಗಳೆಸಗಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೩೯೮
ಮಂತ್ರಾಧ್ವಪದಾಧ್ವವ ತನ್ನಲ್ಲಿ ತಿಳಿದು
ಅನುಭವಿಸಬಲ್ಲಾತನ ಆಚಾರ್ಯನೆಂಬೆ
ವರ್ಣಾಧ್ವಭುವನಾಧ್ವವ ತನ್ನಲ್ಲಿ ತಿಳಿದು
ಅನುಭವಿಸಬಲ್ಲಾತನ ಆಚಾರ್ಯನೆಂಬೆ !
ತತ್ತ್ವಾಧ್ವ ಕಲಾಧ್ವವ ತನ್ನಲ್ಲಿ ತಿಳಿದು
ಅನುಭವಿಸಬಲ್ಲಾತನ ಆಚಾರ್ಯನೆಂಬೆ !
ಈ ಷಡ್ವಿಧವ ತನ್ನಲ್ಲಿ ತಿಳಿದು ಅನುಭವಿಲಱಿಯದೆ
ಆಚಾರ್ಯರೆಂಬ ಅನಾಚಾರ್ಯರ ಮೆಚ್ಚುವನೆ
ನಮ್ಮ ಅಪ್ರಮಾಣ ಕೂಡಲಸಂಗಮದೇವ.
ಷಡಧ್ವ ಉತ್ಪತ್ಯದ ವರ್ತನೆಯ ವಚನ ಸಮಾಪ್ತ ಶ್ರೀ ಶ್ರೀ ಶ್ರೀ
೩೯೯
ಇನ್ನು ಗುರುಲಿಂಗ ಜಂಗಮವೆಂದು ಸುಳಿವ ಮಹಾತ್ಮರ
ತಾಮಸ ನಿರಸನವ ಮಾಡಿ ನುಡಿದ ವಚನವದೆಂತೆಂದಡೆ :
ಗುರುಲಿಂಗ ಜಂಗಮವೆಂದು ಸುಳಿ[7]ವ ಅಣ್ಣಗಳು ನೀವು ಕೇಳಿರೆ !
ದಾಸಿಯ ಸಂಗವುಳ್ಳನ್ನಕ್ಕ ಗುರುವೆನ್ನಲಾಗದು-
ವೇಶಿಯಸಂಗವುಳ್ಳನ್ನಕ್ಕ ಲಿಂಗವೆನ್ನಬಾರದು
ಪರಸ್ತ್ರೀಯ ಸಂಗವುಳ್ಳನ್ನಕ್ಕ ಜಂಗಮವೆನ್ನಬಾರದು
ಈ ತ್ರಿವಿಧಸಂಗವುಳ್ಳನ್ನಕ್ಕರ ಗುರುಲಿಂಗ ಜಂಗಮವೆನ್ನಬಾರದು
ಅವರ ಪಂಚಮಹಾಪಾತಕರೆಂಬೆ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೦೦
ದಾಸಿಯ ಸಂಗವುಳ್ಳನ್ನಬರ ಗುರುವಿಲ್ಲವೆಂಬ
ಶ್ರುತಿ ದಿಟ ನೋಡಾ !
ವೇಶಿಯ ಸಂಗವುಳ್ಳನ್ನಬರ ಲಿಂಗವಿಲ್ಲವೆಂಬ
ಶ್ರುತಿ ದಿಟ ನೋಡಾ !
ಪರಸ್ತ್ರೀಯ ಸಂಗವುಳ್ಳನ್ನಬರ ಜಂಗಮವಿಲ್ಲವೆಂಬ
ಶ್ರುತಿ ದಿಟ ನೋಡಾ !
ಈ ತ್ರಿವಿಧ ಸಂಗವುಳ್ಳನ್ನಬರ ತ್ರಿವಿಧ ಪ್ರಸಾದವಿಲ್ಲವೆಂಬ
ಶ್ರುತಿ ದಿಟ ನೋಡಾ !
ತ್ರಿವಿಧ ಪ್ರಸಾದವಿಲ್ಲದಾತನೆ ಅನಾಚಾರಿಯೆಂಬ
ಶ್ರುತಿ ದಿಟ ನೋಡಾ !
ಆ ಅನಾಚಾರಿಯೆ ಪಂಚಮಹಾಪಾತಕನೆಂಬ
ಶ್ರುತಿ ದಿಟ ನೋಡಾ !
ಅಪ್ರಮಾಣ ಕೂಡಲಸಂಗಮದೇವ.
೪೦೧
ಹೊನ್ನು ಬಿಡದೆ ಹಿರಿಯರೆಂಬರು,
ಅಲ್ಲಲ್ಲ ನೋಡಾ.
ಹೆಣ್ಣು ಬಿಡದೆ ಹಿರಯರೆಂಬರು,
ಅಲ್ಲಲ್ಲ ನೋಡಾ.
ಮಣ್ಣು ಬಿಡದೆ ಹಿರಿಯರೆಂಬರು,
ಅಲ್ಲಲ್ಲ ನೋಡಾ.
ಈ ತ್ರಿವಿಧವನತಿಗಳೆಯದೆ
ಹಿರಿಯರೆಂಬ ನುಡಿಗೆ ನಾಚರು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೦೨
ಹೊನ್ನಬಿಟ್ಟಡೆ ಹಿರಿಯರೆಂಬೆನೆ?
ಅಲ್ಲಲ್ಲ ನೋಡಾ.
ಹೆಣ್ಣಬಿಟ್ಟಡೆ ಹಿರಿಯರೆಂಬೆನೆ?
ಅಲ್ಲಲ್ಲ ನೋಡಾ.
ಮಣ್ಣಬಿಟ್ಟಡೆ ಹಿರಿಯರೆಂಬೆನೆ?
ಅಲ್ಲಲ್ಲ ನೋಡಾ.
ಈ ತ್ರಿವಿಧವು ಒಂದಬಿಟ್ಟೊಂದಿರದಾಗಿ
ಈ ತ್ರಿವಿಧವನತಿಗಳೆದು ಮಹಾಘನದಲ್ಲಿ
ಮನಲಿಯ್ಯವಾಗಿ ಸುಳಿವ ನಿಜ ಸುಳಿವಿಂಗೆ
ನಮೋ ನಮೋ ಎಂಬೆ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೦೩
ಹೆಣ್ಣೆಂಬ ಭೂತದ ಸೋಂಕಿ ಹೆಣನಾಗಿಹ ಗುರುಗಳು
ಗುರುವಲ್ಲವೆಂದುದು ನೋಡಾ, ಶ್ರುತಿಗಳು,
ಹೊನ್ನೆಂಬ ಭೂತವ ಸೋಂಕಿ ಹೊಲೆಯನಾಗಿಹ ಗುರುಗಳು
ಗುರುವಲ್ಲವೆಂದುದು ನೋಡಾ, ಶ್ರುತಿಗಳು.
ಕಾಮವೆಂಬ ಭೂತವ ಸೋಂಕಿ ಕರ್ಮಿಯಾಗಿಹ ಗುರುಗಳು
ಗುರುವಲ್ಲವೆಂದುದು ನೋಡಾ, ಶ್ರುತಿಗಳು.
ಪಾಶವೆಂಬ ಭೂತವ ಸೋಂಕಿ ಪಾಪಿಯಾಗಿಹ ಗುರುಗಳು
ಗುರುವಲ್ಲವೆಂದುದು ನೋಡಾ, ಶ್ರುತಿಗಳು.
ಈ ಪಂಚಭೂತಂಗಳನತಿಗಳದು ಮನವು ಮಹಾಘನದಲ್ಲಿ ನಿಂದ
ನಿಜಗುರುವಿಂಗೆ ನಮೋ ನಮೋ[8]ಯೆನುತಿದ್ದುದು[9] ನೋಡಾ ಶ್ರುತಿಗಳು,
ಅಪ್ರಮಾಣ ಕೂಡಲಸಂಗಮದೇವ.

[1]     ಐಕ್ಯ (ತಾ.ಪ್ರ. ೫೮೬)
[2]
[3]      ವಿ (ತಾಪ್ರ ೫೮೬)
[4]
[5]     ಮಾದಿ (ತಾ.ಪ್ರ. ೭೬)
[6]
[7]      +ಸು (ತಾಪ್ರ ೭೬)
[8]     ಎಂದುದು (ತಾ.ಪ್ರ. ೭೬)
[9]
ಬಾಲಸಂಗಯ್ಯನ ವಚನಗಳು: 404-432
೪೦೪
ಪಸರ ಪಸರ ತಪ್ಪದಿಹ ಗಾಜುಗಳೆಲ್ಲ ರತ್ನವಾಗಬಹುದೆ ಅಯ್ಯಾ?
ಕೇರಿ ಕೇರಿ ತಪ್ಪದಿಹ ಶ್ವಾನವೆಲ್ಲ ಸಿಂಹವಾಗಬಹುದೆ ಅಯ್ಯಾ?
ಧರೆಯೊಳಗೆ ಬಿದ್ದು ಹೊರಳುವ ನಾಮಧಾರಕ ಗುರುಗಳೆಲ್ಲ
ಸದ್ಗುರುವಾಗಬಹರೆ ಅಯ್ಯಾ?
ಇದು ಕಾರಣ ಮನವು ಮಹದಲ್ಲಿ ನಿಂದು
ಪರಿಣಾಮ ನೆಲೆಗೊಂಡ ಮಹಾನುಭಾವ ಸದ್ಗುರು
ಕೋಟಿಗೊಬ್ಬರು ಇಲ್ಲವೆಂಬೆನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೦೫
ಹೊನ್ನು ಹೆಣ್ಣು ಮಣ್ಣು ಹಿಡಿವನ್ನಕ್ಕ ಗುರುವಲ್ಲ.
ಆ ಗುರುವಿನ ಬೆಂಬಳಿ ಲಿಂಗವಿಲ್ಲ.
ಆ ಲಿಂಗ ಪೂಜೆಯ ಮಾಡುವಾತ ಶಿಷ್ಯನಲ್ಲ.
ಆ ಗುರು ಶಿಷ್ಯರಿಬ್ಬರಿಗೆಯು ಕುಂಭಿಯ ಪಾತಕ
ತಪ್ಪದೆಂದು ಶ್ರುತಿ ಸಾರುತ್ತಿದೆ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೦೬
ಹೊನ್ನ ಬಿಟ್ಟಡೇನು? ಹೆಣ್ಣಿನಾಸೆಯ ಬಿಡದನ್ನಕ್ಕರ
ಅಲ್ಲಿಗೆ ಹಿರಿಯತನ ಸಾನದು.
ಹೆಣ್ಣ ಬಿಟ್ಟಡೇನು? ಮಣ್ಣಿನಾಸೆಯ ಬಿಡದನ್ನಕ್ಕರ
ಅಲ್ಲಿಗೆ ಹಿರಿಯತನ ಸಾಲದು.
ಅದೆಂತೆಂದಡೆ :
ಈ ತ್ರಿವಿಧವು ಒಂದಬಿಟ್ಟೊಂದಿರದಾಗಿ.
ಈ ತ್ರಿವಿಧವನತಿಗಳೆದು ಮನ ಮಹಾಘನದಲ್ಲಿ
ಲಿಯ್ಯವಾಗಿ ದಗ್ಧ ಪಟನ್ಯಾಯದಲ್ಲಿ ಸುಳಿವ
ನಿಜಸುಳಿವಿಂಗೆ ನಮೋನಮೋ ಎನುತ್ತಿರ್ದೆನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೦೭
ಪಂಚಾಕ್ಷರಿ ಪಂಚವಕ್ತ್ರಂಗಳ ನೆಲೆಯನಱಿಯರು
ಅಕಾರ ಉಕಾರ ಮಕಾರ ನಾದ ಬಿಂದು ಕಲೆಯನಱಿಯರು.
ಪ್ರಣವ ಸ್ವರೂಪವನಱಿಯರು
ನಿರಾಳ ನಿರಂಜನ ನಿರಾಮಯ ನಿರಾಮಯಾತೀತವನಱಿಯದೆ.
ಗುರುಲಿಂಗ ಜಂಗಮವೆಂದು ಸುಳಿದಡೆ
ಪಂಚ ಮಹಾಪಾತಕ ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೪೦೮
ಅಕಾರ ಉಕಾರ ಮಕಾರವನಱಿಯರು
ಅಕಾರದೊಳಗೆ ಅಕಾರವನಱಿಯರು
ಅಕಾರದೊಳಗೆ ಉಕಾರವನಱಿಯರು
ಅಕಾರದೊಳಗೆ ಮಕಾರವನಱಿಯರು
ಅಕಾರದೊಳಗೆ ಓಂಕಾರವನಱಿಯರು
ಅಕಾರದೊಳಗೆ ನಿರಾಳ ನಿರಂಜನ ನಿರಾಮಯ ನಿರಾಮಯಾತೀತವನಱಿಯದೆ
ಗುರುಲಿಂಗ ಜಂಗಮವೆಂದು ಸುಳಿದಡೆ ಅಘೋರನರಕವೆಂದು
ಆಗಮಂಗಳು ಹೇಳುತ್ತಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೦೯
ಉಕಾರದೊಳಗೆ ಉಕಾರವನಱಿಯರು
ಉಕಾರದೊಳಗೆ ಅಕಾರವನಱಿಯರು
ಉಕಾರದೊಳಗೆ ಮಕಾರವನಱಿಯರು
ಉಕಾರದೊಳಗೆ ಓಂಕಾರವನಱಿಯರು
ಉಕಾರದೊಳಗೆ ನಿರಾಳನಿರಂಜನ ನಿರಾಮಯ
ನಿರಾಮಯಾತೀತವನಱಿಯದೆ ಗುರುಲಿಂಗ ಜಂಗಮವೆಂದು ಸುಳಿದಡೆ
ಅವ ಅನಾಚಾರಿ ಪಂಚಮಹಾಪಾತಕರೆಂದುದು ನೋಡಾ,
ಅಥರ್ವಣವೇದ, ಅಪ್ರಮಾಣ ಕೂಡಲಸಂಗಮದೇವ.
೪೧೦
ಮಕಾರದೊಳಗೆ ಮಕಾರವನಱಿಯರು
ಮಕಾರದೊಳಗೆ ಅಕಾರವನಱಿಯರು
ಮಕಾರದೊಳಗೆ ಉಕಾರವನಱಿಯರು
ಮಕಾರದೊಳಗೆ ಓಂಕಾರವನಱಿಯರು
ಮಕಾರದೊಳಗೆ ನಿರಾಳ ನಿರಂಜನ ನಿರಾಮಯ
ನಿರಾಮಯಾತೀತವನಱಿಯದೆ ಗುರುಲಿಂಗ ಜಂಗಮವೆಂದು ಸುಳಿದಡೆ
ಕುಂಭಿಪಾತಕವೆಂದು ಇತಿಹಾಸ ಪುರಾಣದಲ್ಲಿ ಹೇಳುತ್ತಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೧೧
ಮಂತ್ರ ಹನ್ನೊಂದನಱಿಯರು, ಆಚಾರ್ಯರೆಂಬರು.
ಪದ ತೊಂಬತ್ತುನಾಲ್ಕನಱಿಯರು, ಆಚಾರ್ಯರೆಂಬರು.
ವರ್ಣ ಐವತ್ತೆರಡನಱಿಯರು ಆಚಾರ್ಯರೆಂಬರು.
ಭುವನ ಇನ್ನೂರುಇಪ್ಪತ್ತುನಾಲ್ಕನಱಿಯರು ಆಚಾರ್ಯರೆಂಬರು.
ತತ್ವ ಮೂವತ್ತಾಱನಱಿಯರು ಆಚಾರ್ಯರೆಂಬರು.
ಮೂವತ್ತೆಂಟು ಕಲೆಗಳಱಿಯರು ಆಚಾರ್ಯರೆಂಬರು.
ಅಱುವತ್ತುನಾಲ್ಕು ಕಲೆ ಜ್ಞಾನವನಱಿಯರು ಆಚಾರ್ಯರೆಂಬರು.
ಅಲ್ಲಲ್ಲ ಅವ ಅನಾಚಾರ್ಯನೆಂದು ಆದಿ ವೇದಂಗಳು,
ಹೇಳುತ್ತಿಹುದು ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೪೧೨
ಆಣವ ಮಾಯೆ ಕಾರ್ಮಿಕವೆಂಬ ಮಲತ್ರಯಂಗಳಲ್ಲಿ
ಬಿದ್ದು ಹೊರಳಾಡುತ್ತಿಹರು.
ಗುರುವೆಂಬ ನುಡಿಗೆ ನಾಚರು
ಪರಧನ ಪರಸ್ತ್ರೀಗೆಯಳುಪ್ಪುತ್ತಿಹರು.
ಗುರುವೆಂಬ ನುಡಿಗೆ ನಾಚರು.
ಜಾಗ್ರ ಸ್ವಪ್ನ ಸುಷುಪ್ತಿಯ ಕೆಡಿಸಿ
ತುರ್ಯ ತುರ್ಯಾತೀತವ ಬೆರಸಲಱಿಯರು
ಗುರುವೆಂಬ ನುಡಿಗೆ ನಾಚರು.
ಆ ತುರ್ಯಾತೀತಕತ್ತ ವ್ಯೋಮಾತೀತವಾಗಿಹ
ಮಹಾಘನದಲ್ಲಿ ಬೆರಸಿ
[1]ಬೆರಗಾಗ[2]ಲಱಿಯದೆ
ಗುರುಲಿಂಗ ಜಂಗಮವೆಂಬ ಪಂಚ ಮಹಾಪಾತಕರ ನೋಡಿ
ನಾಚಿತ್ತು ನಾಚಿತ್ತು ನೋಡಾ ಎನ್ನ ಮನ,
ಅಪ್ರಮಾಣ ಕೂಡಲಸಂಗಮದೇವ.
೪೧೩
ಪಂಚಾಕ್ಷರ ಪಂಚವಕ್ತ್ರವನಱಿ[3]ದು[4]
ಅಕಾರ ಉಕಾರ ಮಕಾರ ನಾದ ಬಿಂದು ಕಲೆಯ ತಿಳಿದು
ಪ್ರಣವಸ್ವರೂಪವನಱಿದು
ನಿರಾಳ ನಿರಂಜನ ನಿರಾಮಯ ನಿರಾಮಯಾತೀತದೊಳು
ಸುಳಿವ ನಿಜ ಸುಳುಹಿಂಗೆ ಭವಂ ನಾಸ್ತಿಯಾದ ಬಳಿಕ
ಗುರುವೆನ್ನಬಹುದು, ಲಿಂಗವೆನ್ನಬಹುದು,
ಜಂಗಮವೆನ್ನಬಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೧೪
ಅಕಾರ ಉಕಾರ ಮಕಾರವನಱಿದು
ಅಕಾರದೊಳಗೆ ಅಕಾರವನಱಿದು
ಅಕಾರದೊಳಗೆ ಉಕಾರವನಱಿದು
ಅಕಾರದೊಳಗೆ ಮಕಾರವನಱಿದು
ಅಕಾರದೊಳಗೆ ಓಂಕಾರವನಱಿದು
ಅಕಾರದೊಳಗೆ ನಿರಾಳವನಱಿದು
ಅಕಾರದೊಳಗೆ ನಿರಾಮಯವನಱಿದು
ಅಕಾರದೊಳಗೆ ನಿರಾಮಯಾತೀತವನಱಿದು
ನಿರಾಮಯತೀತದಲ್ಲಿ ನಿಃಷ್ಪತಿಯಾಗಿ
ಸುಳಿವ ನಿಜಸುಳಿಹಿಂಗೆ ಭವಂನಾಸ್ತಿಯಾದ ಬಳಿಕ
ಗುರುವೆನ್ನಬಹುದು, ಲಿಂಗವೆನ್ನಬಹುದು, ಜಂಗಮವೆನ್ನಬಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೧೫
ಉಕಾರದೊಳಗೆ ಉಕಾರವನಱಿದು
ಉಕಾರದೊಳಗೆ ಅಕಾರವನಱಿದು
ಉಕಾರದೊಳಗೆ ಮಕಾರವನಱಿದು
ಉಕಾರದೊಳಗೆ ಓಂಕಾರವನಱಿದು
ಉಕಾರದೊಳಗೆ ನಿರಾಳವನಱಿದು
ಉಕಾರದೊಳಗೆ ನಿರಂಜನವನಱಿದು
ಉಕಾರದೊಳಗೆ ನಿರಾಮಯವನಱಿದು
ಉಕಾರದೊಳಗೆ ನಿರಾಮಯಾತೀತವನಱಿದು
ಆ ನಿರಾಮಯಾತೀತದಲ್ಲಿ ಲಿಯ್ಯವಾಗಿ ಸುಳಿವ
ನಿಜಸುಳುಹಿಂಗೆ ಭವಂನಾಸ್ತಿಯಾದ ಬಳಿಕ
ಗುರುವೆನ್ನಬಹುದು, ಲಿಂಗವೆನ್ನಬಹುದು. ಜಂಗಮವೆನ್ನಬಹುದು
ಆ ಮಹಾಶರಣನ-
ಓಂ ವಿಶ್ವಾಧಿಕೋರುದ್ರೋ ಮಹರ್ಷಿ
ಸರ್ವೊ ಮಹೇಶ ರುದ್ರಸ್ತಸ್ಮೈ ರುದ್ರಾಯ ನಮೋಸ್ತು ಎಂದು
ವೇದಂಗಳು ಹೊಗಳಿ ನಮೋ ನಮೋ ಎನುತ್ತಿದ್ದುದೆಂದು
ನಿರಾಮಯಾತೀತಾಗಮದಲ್ಲಿ ಕೊಂಡಾಡುತ್ತಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೧೬
ಮಕಾರದೊಳಗೆ ಮಕಾರವನಱಿದು
ಮಕಾರದೊಳಗೆ ಅಕಾರವನಱಿದು
ಮಕಾರದೊಳಗೆ ಉಕಾರವನಱಿದು
ಮಕಾರದೊಳಗೆ ಓಂಕಾರವನಱಿದು
ಮಕಾರದೊಳಗೆ ನಿರಾಳವನಱಿದು
ಮಕಾರದೊಳಗೆ ನಿರಂಜನವನಱಿದು
ಮಕಾರದೊಳಗೆ ನಿರಾಮಯವನಱಿದು
ಮಕಾರದೊಳಗೆ ನಿರಾಮಯಾತೀತವನಱಿದು
ಆ ನಿರಾಮಯಾತೀತದಲ್ಲಿ ಬೆರಸಿ ನಿಶ್ಚಿಂತನಾಗಿ
ಸುಳಿವ ನಿಜಸುಳುಹಿಂಗೆ ಭವಂನಾಸ್ತಿಯಾದ ಬಳಿಕ
ಗುರುವೆನ್ನಬಹುದು, ಲಿಂಗವೆನ್ನಬಹುದು, ಜಂಗಮವೆನ್ನಬಹುದು
ಎಂದು ವೇದಂಗಳು ಆ ಮಹಾಶರಣನ ಮಸ್ತಕದಲ್ಲಿ ಹೊತ್ತುಕೊಂಡು
ಓಂ ನಮೋ ಅಪ್ರಮಾಣ ಅಗೋಚರಾಯ
ಅನಾದಿರುದ್ರೌನದ್ವೀತಿಯಾಯತಸ್ಮೈ ನಮೋ ನಮೋ
ಎನುತ್ತಿರ್ದುದೆಂದು ಅಸಿಪದಾತೀತಾಗಮದಲ್ಲಿ
ಹೇಳುತ್ತಿಹುದು ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೪೧೭
ಮಂತ್ರ ಹನ್ನೊಂದು ಪದ ತೊಂಬತ್ತುನಾಲ್ಕನಱಿದು
ಮೇಲಾಗಿ ಮನಮಹಾ ಘನದಲ್ಲಿ ನಿಂದಡೆ
ಆಚಾರ್ಯನೆಂದುದು ನೋಡಾ ಶ್ರುತಿಗಳು.
ವರ್ಣ ಐವತ್ತೆರಡು ಭುವನ ಇನ್ನೂಱ ಇಪ್ಪತ್ತುನಾಲ್ಕು
ಭುವನನಱಿದು, ಮೂವತ್ತಾಱು ತತ್ವವನಱಿದು, ಷಷ್ಠಕಲೆಗಳ ತಿಳಿದು
ಮೇಲಾಗಿ ಮನ ಮಹಾಘನದಲ್ಲಿ ನಿಂದಡೆ ಆಚಾರ್ಯನೆಂದುದು ನೋಡಾ ಶ್ರುತಿಗಳು.
ಮೂವತ್ತೆಂಟು ಕಲೆಗಳ ಅಱುವತ್ತುನಾಲ್ಕುಕಲೆ ಜ್ಞಾನವನಱಿದು
ಮೇಲಾಗಿ ಮನ ಮಹಾಘನದಲ್ಲಿ ನಿಂದಡೆ ಅವರ
ವೇದಂಗಳು ಜಗದಾರಾಧ್ಯರೆಂದು ನಮೋ ನಮೋ ಎನುತ್ತಿದ್ದುದೆಂದು
ಇತಿಹಾಸ ಪುರಾಣದಲ್ಲಿ ಹೇಳುತ್ತಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೧೮
ಪಂಚಾಕ್ಷರ ಪಂಚವಕ್ತ್ರಂಗಳ ನೆಲೆಯನಱಿದು
ಅಕಾರ ಉಕಾರ ಮಕಾರ ನಾದ ಬಿಂದು ಕಳೆಗಳ ತಿಳಿದು
ಪ್ರಣವಸ್ವರೂಪವನಱಿದು ನಿರಾಳ ನಿರಂಜನ ನಿರಾಮಯ
ನಿರಾಮಯಾತೀತವನಱಿದು, ಆ ನಿರಾಮಯಾತೀತದೊಳು
ಮನಲಿಯ್ಯವಾಗಿ ಸುಳಿವ ನಿಜಸುಳುಹಿಂಗೆ ಭವಂ ನಾಸ್ತಿಯಾದ ಬಳಿಕ
ಗುರುವೆನ್ನಬಹುದು, ಲಿಂಗವೆನ್ನಬಹುದು, ಜಂಗಮವೆನ್ನಬಹುದು
ಆ ಮಹಾಶರಣನ ಶ್ರೀಪಾದಕ್ಕೆ ವೇದಂಗಳು ಇರುಳು ಹಗಲು
ಎಡೆಬಿಡದೆ ನಮೋ ನಮೋ ಎನುತ್ತಿದ್ದುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೧೯
ಆಣವ ಮಾಯೆ ಕಾರ್ಮಿಕವೆಂಬ ಮಲತ್ರಯಂಗಳ ಹೊದ್ದದೆ
ಪರಧನ ಪರಸ್ತ್ರೀಗಳುಪದೆ ಜಾಗ್ರಸ್ವಪ್ನಸುಷುಪ್ತಿಯೆಂಬ ಮೂಱವಸ್ಥೆಯಗೆಲಿದು
ತೂರ್ಯವನೊಡಗೂಡಿ ತುರ್ಯಾತೀತನಾಗಿ ಆ ತೂರ್ಯಾತೀತಕ್ಕತ್ತ
ವ್ಯೊಮಾತೀತವಾಗಿಹಾತನೆ ಗುರು, ಆತನೆ ಲಿಂಗ, ಆತನೆ ಜಂಗಮ
ಆತನೆ ಮಹಾಶರಣ ಆತನೆ ನಿತ್ಯನಿರಂಜನ ನಿರಾಮಯ,
ನಿರಾಮಯಾತೀತನು, ಆತನೆ ನಮ್ಮ ಅಪ್ರಮಾಣ ಕೂಡಲಸಂಗಮದೇವ.
ಇಲ್ಲಿಯ ಪರಿಯಂತರ ಗುರುಲಿಂಗ ಜಂಗಮವೆಂದು ಸುಳಿವ ಮಹಾತ್ಮರ ನಿರಸನವ ಮಾಡಿದ ವಚನ ಸಮಾಪ್ತ ಮಂಗಳ ಮಹಾಶ್ರೀ ಶ್ರೀ ಶ್ರೀ ಶ್ರೀ.
೪೨೦
ಇನ್ನು ಮುಂದೆ ಅನುಭಾವದ ವಚನ ಅದೆಂತೆಂದಡೆ-
ಜಾಗ್ರಸ್ವಪ್ನಸುಷುಪ್ತಿಯೆಂಬ ಮೂಱವಸ್ಥೆಯು
ಅನಂತ ಭವದುಃಖಂಗಳ ತಹವು.
ಈ ಮೂಱು ಅವಸ್ಥೆಯ ಕೆಡಮೆಟ್ಟಿ ಸಾಕ್ಷಿಯಾಗಿಹ
ತೂರ್ಯ ಬೋಧೆಯ ಕಂಡವರ ಘನವನೇನೆಂದುಪಮಿಸುವೆ
ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೪೨೧
ಅಱಿದಾತ ದುಃಖಕ್ಕೊಳಗಾಗದೆ
ಅಂಧಕಾರವ ಮುಚ್ಚಿಕೊಂಡು ಕಾಣಲಾರದಿದ್ದ
ಮಹಾ ಮಾಯೆಯ ಕೆಡಮೆಟ್ಟಿ
ಮೇಲಾಗಿಹವೀಶಾನ್ಯ ತೂರ್ಯಬೋಧೆಯ
ತಿಳಿದು ಕಂಡಡೆ ಮುಕ್ತಿಯಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೨೨
ತನ್ನನಱಿಯದೆ ತಾನೆ ಕೆಟ್ಟೆನೆಂದವು ಶ್ರುತಿಗಳು
ತನ್ನನಱಿದಡೆ ತನಗೆ ಕೇಡಿಲ್ಲವೆಂದುದು ನೋಡಾ ಶ್ರುತಿಗಳು.
ತನ್ನನಱಿವ ಅಱಿವನಱಿಯದೆ
ತನ್ನನಚ್ಚಿಸುತ್ತ ತಾನಿದ್ದನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೨೩
ಮೂಱವಸ್ಥೆಯ ನೆಲೆಯೆಂದು ಕಾಬವ
ಅಱಿವಿಲ್ಲದ ಅಜ್ಞಾನಿ ನೋಡಾ.
ಹೇಳಿದವಸ್ಥಾತ್ರಯ[5]ದೊ[6]ಳಿದ್ದಡೆ
ಜನನ ಮರಣ ತಪ್ಪದು ನೋಡಾ.
ಸಾಕ್ಷಾ ಅವಸ್ಥೆ ತುರ್ಯವ ತತ್ಪರವೆಂದಡೆ ಅಲ್ಲಲ್ಲ.
ಮೂಱವಸ್ಥೆಯ ಅರ್ಥ ತುರ್ಯವ ತತ್ಪರವೆಂದಡೆ
ಜನನ ಮರಣವಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೨೪
ಕಾಯ ಜೀವದ ಹೊಲಿಗೆ ಬಿಚ್ಚಲಱಿಯದಿದ್ದೆನು.
ಅನೇಕ ಕಾಲವು ಕಾಯ ಜೀವದ ಹೊಲಿಗೆಯ
ಬಿಚ್ಚಿ ತೋಱಿದನೆನ್ನ ಸದ್ಗುರುಸ್ವಾಮಿ.
ಜೀವ ಪರಮರ ಭೇದವನಱಿಯದೆ
ಅನೇಕ ಭವದಲ್ಲಿ ಬಂದೆನು.
ಅನೇಕ ಭವದಲ್ಲಿ ಬಂದ ಶಿಶುವನೆತ್ತಿಕೊಂಡು
ಜೀವ ಪರಮರ ಭೇದವ ತಿಳಿಹಿಸಿ
ಮತ್ತು ಬೆರಸುವ ಪರಿಯ ತೋಱಿದ
ಮಹಾಗುರುವಿಂಗೆ ನಮೋ ನಮೋ ಎನುತ್ತಿರ್ದೆನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೨೫
ತಾನೆಂಬ ಅಱಿವ ಬಿಟ್ಟು ಮತ್ತೆಲ್ಲವನತಿಗಳದು
ಅದಂಥಾದಿಂಥಾದೆಂದು ಹೇಳಬಾರದ ತುರ್ಯಾತೀತವ
ಪರವೆಂದು ಶ್ರುತಿಗಳು ಸಾರುತ್ತಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೨೬
ಊನವಾಗಿಹ ದೇಹವ ಕೂಡಿಕೊಂಡು ಹೋಗಿ
ತಾನದಾಗಿ ಜೀವನು ತಾನೆಯಾಗಿ
ಸಾಯದೆ ಸತ್ತು ಮೋನವಾಗಿಹ
ತುರ್ಯಾತೀತವ ಮುಳುಗಿಕೊಂಡಿಹ
ಜ್ಞಾನನಾಯಕನೆ ಈಶನೆಂದು ಶ್ರುತಿಗಳು ಸಾರುತ್ತಿವೆ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೨೭
ಜೀವ ಕರಣ ದೇಹ ಇತ್ಯಾದಿಗಳು
ವಿಸ್ತೀರ್ಣವಾಗಿ ಅಡಗುವದಕ್ಕೆ ಇಂಬಾಗಿ
ವಿಷಯ ಭಾವವು ಕೆಟ್ಟ ಭಾವಕರ ಕಾರ್ಯ ಉಪಾದಿ ಅ[7]ಱಿ[8]ದು
ಸುಷುಪ್ತಿಯ ಹಾಂಗೆ ಪರಮ ವಿಕೃತಿಭಾವಂಗಳು ವಿಸ್ತೀರ್ಣವಾಗಿ
ಅಡಗಿ ಏನೂ ಇಲ್ಲದ ಅವಾಚ್ಯ ಪರಮ ಭಾವವಾಗಿಹ
ತುರ್ಯಾತೀತವ ಶ್ರುತಿಗಳು ಪರ ಉಡಲೆಂದುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೨೮
ಜಾಗ್ರಸ್ವಪ್ನ ಸುಷುಪ್ತಿ ತುರ್ಯ ತುರ್ಯಾತೀತ
ಈ ಐದು ಅವಸ್ಥೆಗಳಾಗಿ ಕೆಡುಹುದು.
ಪರವಲ್ಲ ಶಿವನಿಗೆ ಅವಸ್ಥೆಗಳೊಂದು ಕಾಲವು ಇಲ್ಲವೆಂದು
ಸಕಲಾಗಮ ಶಾಸ್ತ್ರಂಗಳಲ್ಲಿ ಪ್ರಸಿದ್ಧವಾಗಿ ಹೇಳುತ್ತಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೨೯
ತುರ್ಯವಡಗಿ ಹೇಳಬಾರದ ಹಾಳವರಿದಾದ-
ಪರಾಪರವೆಂಬರು ನೋಡಾ.
ವಿವರಿದಾದ ಪರಾಪರವೆಂಬ ತುದಿಗು
ಅಗೋಚರವೆಂಬುದನಾರು ಅಱಿಯರು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೩೦
ವಾಗಾದಿಗಳೈದು ವಚನಾದಿಗಳೈದು ಶ್ರೋತ್ರಾದಿಗಳೈದು
ಶಬ್ದಾದಿಗಳೈದು ಕರಣ ನಾಲ್ಕು
ಕರಣಂಗಳ ಮೇಲೆ ಪುರುಷನೊಬ್ಬನು
ಆ ಪುರುಷಗತ್ತತ್ತ ಪರಮ
ಆ ಪರಕತ್ತತ್ತ ವ್ಯೋಮ
ಆ ವ್ಯೋಮಕತ್ತತ್ತ ವ್ಯೋಮಾತೀತ
ಆ ವ್ಯೋಮಾತೀತವ ಶಿವನೆಂದು
ಸಕಲ ವೇದಾಗಮ ಶಾಸ್ತ್ರಂಗಳು ಸಾರುತ್ತಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೩೧
ಆ ವ್ಯೋಮಾತೀತವೆಂಬ ಮಹಾಘನದಲ್ಲಿ
ಲಿಯ್ಯವಾದ ಶರಣನ ನಿಲವದೆಂತೆಂದಡೆ :
ರವಿಯೊಳಗಣ ಬಿಂಬದಂತಿದ್ದುದು
ದರ್ಪಣದೊಳಗಣ ಪ್ರತಿಬಿಂಬದಂತಿದ್ದುದು
ಪುಷ್ಪದೊಳಗಣ ಪರಿಮಳದಂತಿದ್ದುದು
ಜ್ಯೋತಿಯೊಳಗಣ ಕರ್ಪುರದಂತಿದ್ದುದು ನೋಡಾ
ಮಹಾಘನದಲ್ಲಿ ಲಿಯ್ಯವಾದ ಶರಣನ ನಿಲವು
ಅಪ್ರಮಾಣ ಕೂಡಲಸಂಗಮದೇವ.
೪೩೨
ಶ್ಲೋಕದೊಳಗಣ ಅರ್ಥದಂತಿದ್ದುದು
ಫಲದೊಳಗಣ ರುಚಿಯಂತಿದ್ದುದು
ಕ್ಷೀರದೊಳಗಣ ಘೃತದಂತಿದ್ದುದು
ರತ್ನನೋಡಾ, ಮಹಾಘನದಲ್ಲಿ ಲಿಯ್ಯವಾದ ಶರಣನ ನಿಲವು,
ಅಪ್ರಮಾಣ ಕೂಡಲಸಂಗಮದೇವ.

[1]      ಬೇರಾಗ (ತಾ.ಪ್ರ. ೭೬)
[2]
[3]     ಯರು (ತಾ.ಪ್ರ. ೫೮೬)
[4]
[5]
[6]      ಗ (ತಾ.ಪ್ರ. ೭೬)
[7]     ಳಿ (ತಾ.ಪ್ರ. ೭೬)
[8]

೪೩೩
ತಿಲದೊಳಗಣ ತೈಲದಂತಿದ್ದುದು
ಶಿಲೆಯೊಳಗಣ ಪಾವಕನಂತಿದ್ದುದು
ಬೀಜದೊಳಗಣ ವೃಕ್ಷದಂತಿದ್ದುದು
ಅಱಿವಿನೊಳಗಡಗಿದ ಅಱುವಿನಂತಿದ್ದುದು ನೋಡಾ,
ಮಹಾಘನದಲ್ಲಿ ಲಿಯ್ಯವಾದ ಶರಣನ ನಿಲವು
ಅಪ್ರಮಾಣ ಕೂಡಲಸಂಗಮದೇವ.
೪೩೪
ತನ್ನನುಭೂತಿಯಲ್ಲಿ ತಾ ಕಂಡ ಶರಣನ ನಿಲವು
ಕುಱುಹಲ್ಲ, ಗುಣವಲ್ಲ, ರೂಪಲ್ಲ, ನಿರೂಪಲ್ಲ, ಹೊಸದಲ್ಲ, ಹಳೆದಲ್ಲ
ಒಳಗಲ್ಲ, ಹೊರಗಲ್ಲ, ಹಿಂದಲ್ಲ, ಮುಂದಲ್ಲ, ಕೆಳಗಲ್ಲ, ಮೇಲಲ್ಲ
ಎಂದುದು ನೋಡಾ ಶ್ರುತಿಗಳು.
ತನ್ನನುಭೂತಿಯಲ್ಲಿ ತಾ ಕಂಡ ಶರಣನ ನಿಲವು
ದಶಚಕ್ರಂಗಳಲ್ಲ, ಅವಸ್ಥೆಗಳೈದಲ್ಲ,
ಆಱಕ್ಷರವಲ್ಲ, ಆಱು ವರ್ಣವಲ್ಲ,
ಐದು ಮಂಡಲವಲ್ಲವೆಂದುದು ನೋಡಾ ಶ್ರುತಿಗಳು.
ತನ್ನನುಭೂತಿಯಲ್ಲಿ ತಾ ಕಂಡ ಶರಣನ ನಿಲವು
ಚತುರ್ದಶ ನಾಡಿಗಳಲ್ಲ, ಚತುರ್ದಶ ವಾಯುಗಳಲ್ಲ,
ಪಂಚವಿಂಶತಿ ತತ್ವವಲ್ಲ, ಅಷ್ಟವಿಂಶತಿ ತತ್ವವಲ್ಲ,
ಛತ್ತೀಸ ತತ್ವವಲ್ಲವೆಂದುದು ನೋಡಾ ಶ್ರುತಿಗಳು.
ತನ್ನನುಭೂತಿಯಲ್ಲಿ ತಾ ಕಂಡ ಶರಣನ ನಿಲವು
ಐವತ್ತೆರಡಕ್ಷರವಲ್ಲ, ಐದು ಭೂತವಲ್ಲ ಆಱು ಸಾದಾಖ್ಯವಲ್ಲ,
ಆಱು ಕಲೆಗಳಲ್ಲ, ಆಱು ಶಕ್ತಿಗಳಲ್ಲ,
ತುರ್ಯ ತುರ್ಯಾತೀತವಲ್ಲ, ಪುರುಷನಲ್ಲ,
ಪರವಲ್ಲವೆಂದುದು ನೋಡಾ ಶ್ರುತಿಗಳು.
ತನ್ನನುಭೂತಿಯಲ್ಲಿ ತಾ ಕಂಡ ಶರಣನ ನಿಲವು.
ವ್ಯೋಮ ವ್ಯೋಮಾತೀತವಲ್ಲ, ವಾಚಾಮಗೋಚರವಲ್ಲ,
ನಿತ್ಯನಿರಂಜನ ನಿರಾಳ ನಿರಾಮಯವಲ್ಲ,
ನಿರಾಮಯಾತೀತಕತ್ತತ್ತ
ಅತ್ಯತಿಷ್ಟದ್ದಶಾಂಗುಲವೆಂದುದು ನೋಡಾ ಶ್ರುತಿಗಳು,
ಅಪ್ರಮಾಣ ಕೂಡಲಸಂಗಮದೇವ.
೪೩೫
ಕರ್ಮ ಭಾವವು ಕೆಟ್ಟಡೊಂದು ನಿರ್ವಾಣವೆಂದು
ಶ್ರುತಿಗಳು ಸಾರುತ್ತಿವೆ ನೋಡಾ.
ಕಾರಣಭಾವ ಕೆಟ್ಟಡೊಂದು ನಿರ್ವಾಣವೆಂದು
ಶ್ರುತಿಗಳು ಸಾರುತ್ತಿವೆ ನೋಡಾ.
ನಿಂದಾವಾಸನೆಯು ಕೆಟ್ಟಡೊಂದು ನಿರ್ವಾಣವೆಂದು
ಶ್ರುತಿಗಳು ಸಾರುತ್ತಿವೆ ನೋಡಾ.
ಈ ಮೂಱು ನಿರ್ವಾಣವನೊಳಕೊಂಡು ಇಹುದೊಂದು ಮಹಾನಿರ್ವಾಣವೆಂದು
ಶ್ರುತಿಗಳು ಸಾರುತ್ತಿವೆ ನೋಡಾ.
ಆ ಮಹಾ ನಿರ್ವಾಣವನೊಳಕೊಂಡು ಅಖಂಡಿತ ಅಪ್ರಮಾಣ,
ಅಗೋಚರವಾಗಿಹುದೊಂದು ನಿರ್ವಾಣ ನೋಡಾ.
ಆ ನಿರ್ವಾಣವ ಶ್ರುತಿಗಳು ಅತ್ಯತಿಷ್ಠದ್ದಶಾಂಗುಲವೆಂದವು ನೋಡಾ;
ಅಪ್ರಮಾಣ ಕೂಡಲಸಂಗಮದೇವ.
೪೩೬
ಅಕಾರವೆಂಬೆನೆ ಉಕಾರವಾಗಿಹುದು
ಉಕಾರವೆಂಬೆನೆ ಮಕಾರವಾಗಿಹುದು ನೋಡಾ.
ಮಕಾರವೆಂಬೆನೆ ಓಂಕಾರವಾಗಿಹುದು
ಓಂಕಾರವೆಂಬೆನೆ ಅಚಲವಪ್ಪ ನಿರಾಳವಾಗಿಹುದು ನೋಡಾ.
ನಿರಾಳವೆಂಬೆನೆ ನಿರಂಜನವಾಗಿಹುದು
ನಿರಂಜನವೆಂಬೆನೆ ನಿರಾಮಯವಾಗಿಹುದು ನೋಡಾ.
ನಿರಾಮಯವೆಂಬೆನೆ ನಿರಾಮಯಾತೀತವಾಗಿಹುದು
ನಿರಾಮಯಾತೀತವೆಂಬೆನೆ ನಿರಾಮಯಾತೀತಕತ್ತತ್ತವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೩೭
ಬಿಂದುವಾಗಿದ್ದು ಅಲ್ಲದೆ,
ನಾದವಾಗಿಹ ಘನವನಾರೂ ಅಱಿಯರು.
ನಾದವಾಗಿದ್ದು ಅಲ್ಲದೆ,
ಕಲೆಯಾಗಿಹ ಘನವನಾರೂ ಅಱಿಯರು.
ನಾದಬಿಂದುಕಲೆಯಾಗಿ ಅಲ್ಲದೆ,
ನಾದಬಿಂದುಕಲಾತೀತವಾಗಿಹ ಘನವನಾರೂ ಅಱಿಯರು
ನಾದಬಿಂದುಕಲಾತೀತವಾಗಿಹ ಘನವ ಮೀಱಿ
ಅತ್ತತ್ತವಾಗಿಹ ಮಹಾಘನವನಾರೂ ಅಱಿಯರು,
ಅಪ್ರಮಾಣ ಕೂಡಲಸಂಗಮದೇವ.
೪೩೮
ವೇದಾಗಮ ಪುರಾಣಂಗಳನೋದಿ
ಕಂಡೆನೆಂಬ ಭ್ರಾಂತರ ನೋಡಾ.
ವೇದಂಗಳನೋದಿ ಕಾಣದೆ
ವೇದಾತೀತವೆಂದುದು ನೋಡಾ.
ಆಗಮಂಗಳನೋದಿ ಕಾಣದೆ
ಆಗಮಾತೀತನೆಂದುದು ನೋಡಾ.
ಶಾಸ್ತ್ರಂಗಳನೋದಿ ಕಾಣದೆ
ಶಾಸ್ತ್ರಾತೀತನೆಂದುದು ನೋಡಾ.
ಪುರಾಣಂಗಳನೋದಿ ಕಾಣದೆ
ಪುರಾಣಾತೀತನೆಂದುದು ನೋಡಾ.
ಉಪನಿಷತ್ತುಗಳೋದಿ ಕಾಣದೆ
ಉಪಮಾತೀತನೆಂದುದು ನೋಡಾ.
ಆ ಉಪಮಾತೀತವೆಂಬ ಮಹಾಘನವ
ನಮ್ಮ ಅಪ್ರಮಾಣ ಕೂಡಲಸಂಗನ ಶರಣರು ಬಲ್ಲರು.
೪೩೯
ಗುರುಕರುಣವಿಲ್ಲದೆ-
ವೇದಾಗಮ ಶಾಸ್ತ್ರ ಪುರಾಣಂಗಳನೋದಿ ಕಾಣದೆ ಹೋದರು.
ಅದು ಕಾರಣವೆ,
ವಿಪ್ರರ ಬೋಧೆ, ಶಾಸ್ತ್ರ ಸಂತೆಯ ಸುದ್ದಿ, ಪುರಾಣ ಪುಂಡರಗೋಷ್ಠಿ.
ಎಂಬ ಶರಣರ ವಾಕ್ಯ ದಿಟ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೪೦
ಅನೇಕ ವೇದಾಗಮ ಶಾಸ್ತ್ರ ಪುರಾಣವನೋದಿ ಕೇಳಿದಡೇನು?
ಮನದ ಕತ್ತಲೆ ಹರಿಯದು ನೋಡಾ.
ಓಂಕಾರವೆಂಬ ಕಂಬದಮೇಲೆ ಮನ ಬುದ್ದಿ ಚಿತ್ತ ಅಹಂಕಾರವೆಂಬ
ಪಣಿತೆಯನಿಡಿಸಿ ಅಷ್ಟಮದವೆಂಬ ಬತ್ತಿಯ ತೀವಿ,
ಜ್ಞಾನೇಂದ್ರಿಯ ಕರ್ಮೆಂದ್ರಿಯವೆಂಬ ತೈಲವ ನೆರೆದು,
ಜ್ಞಾನಾಗ್ನಿಯ ಮುಟ್ಟಿಸಿ ಸ್ವಯಂ ಪ್ರಕಾಶವ ಬೆಳಗುವದು ನೋಡಾ,
ಅನಂತಕೋಟಿ ಸೂರ್ಯ ಚಂದ್ರಾಗ್ನಿಮಯವಾಗಿ ಮಹಾಜ್ಯೋತಿ ಬೆಳಗುತ್ತಿಹುದು.
ಆ ಮಹಾಜ್ಯೋತಿಪ್ರಕಾಶದಲ್ಲಿ ಆಣವ ಮಾಯೆ ಕಾರ್ಮಿಕವೆಂಬ
ಹುಳುಗಳು ಬಿದ್ದು ಸತ್ತವು.
ಹೃದಯದ ಕತ್ತಲೆ ಹರಿಯಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೪೧
ದೇಹವ
[1]ಳಿದು ಜೀವವಳೆದು ಮನವಳಿದು ಅಳಿವವಳಿದು,
ತಾನೆಂಬ ಪಱವಳಿದು ಪೃಥ್ವಿ ಅಪ್ಪು ತೇಜವಾಯಂ ಆಕಾಶವಳಿದು,
ತುರ್ಯ ತುರ್ಯಾತೀತವಳಿದು ವ್ಯೋಮವಳಿದು,
ವ್ಯೋಮಾತೀತಕತ್ತತ್ತವಾಗಿಹ ಅಪ್ರಮಾಣ ಕೂಡಲಸಂಗಯ್ಯನಲ್ಲಿ
ಲಿಯ್ಯವಾದ ಮಹಾಶರಣನ ನಿಲವಿಂಗೆ ನಮೋ ನಮೋ ಎನುತಿರ್ದೆನು.
೪೪೨
ನಿರಾಮಯಾತೀತದಲ್ಲಿ ಪುಟ್ಟಿದ ಶರಣನು
ನಿರಾಮಯಾತೀತದಲ್ಲಿ ಬೆರಸಿದಡೆ,
ನಿರಾಮಯಾತೀತವಾಗಿಹುದು ನೋಡಾ ಜನನವು,
ಅಪ್ರಮಾಣ ಕೂಡಲಸಂಗಮದೇವ.
೪೪೩
ಹೆಣ್ಣೆಂಬೆನೆ ಹೆಣ್ಣಲ್ಲ ಗಂಡೆಂಬೆನೆ ಗಂಡಲ್ಲ
ನಪುಂಸಕನೆಂಬೆನೆ ನಪೂಂಸಕನಲ್ಲ ನೋಡಾ
ಎನೂ ಅಲ್ಲದ ನಿರಾಮಯಾತೀತದಲ್ಲಿ
ಲಿಯ್ಯವಾದ ಶರಣಂಗೆ ನಿರಾಮಯಾತೀತವಾಗಿಹುದು ನೋಡಾ ಜನನವು,
ಅಪ್ರಮಾಣ ಕೂಡಲಸಂಗಮದೇವ.
೪೪೪
ನಿರಾಮಯಾತೀತದಲ್ಲಿ ಹುಟ್ಟಿದ ನೋಡಾ ಶರಣನು.
ನಿರಾಮಯಾತೀತದಲ್ಲಿ ಬೆಳೆದನು ನೋಡಾ ಶರಣನು.
ನಿರಾಮಯಾತೀತದಲ್ಲಿ ಲಿಯ್ಯವಾದ ನೋಡಾ ಶರಣನು.
ನಿರಾಮಯಾತೀತದಲ್ಲಿ ಲಿಯ್ಯವಾದ ಶರಣ ಜನನವು
ನಿರಾಮಯಾತೀತವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೪೫
ರೂಪಿಲ್ಲದವನಱಿದನೆಂದು ನಿರೂಪಲ್ಲದ ಮಾಮರದ ತುದಿಗೆ
ಮೆಲಲಿಲ್ಲದ ಹಣ್ಣ ಮೆದ್ದು ಪರಿಣಾಮಿಸಿ
ಬಯಲಿಲ್ಲದ ನಿರ್ವಯಲಿಲ್ಲ ಬಯಲಾದನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೪೬
ಆತ್ಮತತ್ವ ಇಪ್ಪತ್ತೈದು, ವಿದ್ಯಾತತ್ತ್ವ ಹತ್ತು ಶಿವತತ್ತ್ವವೊಂದು
ಅದೆಂತೆಂದಡೆ :
ಭೂತಾದಿ ಪಂಚಕಂಗಳೈದು, ಶ್ರೋತ್ರಾದಿ ಜ್ಞಾನೇಂದ್ರಿಯಂಗಳೈದು
ಶಬ್ದಾದಿ ವಿಷಯಂಗಳೈದು ವಾಗಾದಿ ಕರ್ಮೇಂದ್ರಿಂಯಂಗಳೈದು
ಮನಸಾದಿ ಪಂಚಕಂಗಳೈದು, ಆತ್ಮತತ್ವ ಇಪ್ಪತ್ತೈದು,
ಕರ್ಮಸಾದಾಖ್ಯ ಕರ್ತೃಸಾದಾಖ್ಯ ಮೂರ್ತಸಾದಾಖ್ಯ,
ಅಮೂರ್ತ ಸಾದಾಖ್ಯ ಶಿವಸಾದಾಖ್ಯ.
ನಿವೃತ್ತಿಕಲೆ ಪ್ರತಿಷ್ಠಾಕಲೆ ವಿದ್ಯಾಕಲೆ ಶಾಂತ್ಯಕಲೆ ಶಾಂತ್ಯಾತೀತಕಲೆ.
ಇಂತು ವಿದ್ಯಾತತ್ವ ಹತ್ತು ಶಿವತತ್ವವೊಂದು
ಇಂತು ಮೂವತ್ತಾಱು ತತ್ವಂಗಳೊಳಗೆ
ಶಿವತತ್ವವೆ ತತ್ಪದ ಆತ್ಮತತ್ವವೆ ತ್ವಂಪದ ವಿದ್ಯಾತತ್ತ್ವವೆ ಅಸಿಪದ
ಅಕಾರದಲ್ಲಿ ತತ್ಪದ ಐಕ್ಯವಾಯಿತ್ತು.
ಉಕಾರದಲ್ಲಿ ತತ್ಪದ ಐಕ್ಯವಾಯಿತ್ತು.
ಮಕಾರದಲ್ಲಿ ಅಸಿಪದ ಐಕ್ಯವಾಯಿತ್ತು.
ಮಕಾರ ಅಕಾರ ಉಕಾರ ಏಕಾರ್ಥವಾಗಿ
ಷಟ್ಸ್ಥಲಬ್ರಹ್ಮವೆಂಬ ಮಹಾಜ್ಯೋತಿರ್ಮಯಲಿಂಗವಾಯಿತ್ತು.
ಆ ಷಟ್ಸ್ಥಲಬ್ರಹ್ಮವೆಂಬ ಮಹಾಜ್ಯೋತಿರ್ಮಯಲಿಂಗದಲ್ಲಿ
ತತ್ಪದ ತ್ವಂಪದ ಅಸಿಪದ ನಿಕ್ಷೇಪವಾಗಿಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೪೭
ಷಟ್ಸ್ಥಲಬ್ರಹ್ಮ ಷಟ್ಸ್ಥಲಬ್ರಹ್ಮವೆಂಬ ಷಟ್ಸ್ಥಲಬ್ರಹ್ಮದ ಭೇದವನಾರು ಬಲ್ಲರು?
ಷಟ್ಸ್ಥಲಬ್ರಹ್ಮದ ಭೇದವನಾರೂ ಅಱಿಯರು;
ಷಟ್ಸ್ಥಲಬ್ರಹ್ಮದ ಭೇದವಱಿದಡೆ, ಅಱಿಯದಂತಿರಬೇಕು.
ಷಟ್ಸ್ಥಲಬ್ರಹ್ಮದ ಭೇದವನಱಿದೆವೆಂಬರು, ಅಱಿದಪರಿಯಂತೊ?
ಷಟ್ಸ್ಥಲಬ್ರಹ್ಮದ ‘ನಿಃಶಬ್ದಬ್ರಹ್ಮಮುಚ್ಯತೆ’ ಎಂದು ಶ್ರುತಿಗಳು ಸಾರುತ್ತಿಹುದು.
ಷಟ್ಸ್ಥಲ ಬ್ರಹ್ಮದ ಭೇದವು ನಿಃಶಬ್ದಬ್ರಹ್ಮಗಲ್ಲದೆ ಅಱಿಯಬಾರದು.
ಅಱಿದಡೆ ಅಱಿಯದಂತಿರಬೇಕು; ಅಱಿದಡೆ ಅಱಿವುದು.
ಜಂಗಮವೆ ಲಿಂಗವೆಂದಱಿವುದು;
ಜಂಗಮ ಪಾದೋದಕ ಪ್ರಸಾದವನು ಲಿಂಗಕ್ಕೆ ಕೊಟ್ಟು ಕೊಳ್ಳಬಹುದು.
ಆ ಲಿಂಗ ಪ್ರಸಾದ ತಾಕೊಳ್ಳಬಹುದು.
ಆ ಲಿಂಗದೊಡನೆ ಸಹಭೋಜನ ಮಾಡಬಹುದು.
ಇಂತೀ ಭೇದವನಱಿಯದೆ ಉದ್ಧಂಡ ವೃತ್ತಿಯಲ್ಲಿ ಕೊಂಡನಾದಡೆ
ನಾಯಕ ನರಕ ತಪ್ಪದು ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೪೪೮
ಭ್ರಮರನು ಚತುರ್ದಳ ಪದ್ಮದ ಮೇಲೆ ಆಡಿತ್ತು ನೋಡಾ.
ಭ್ರಮರನು ಚತುರ್ದಳ ಪದ್ಮದ ಮೇಲೆ ಆಡಿ ನೋಡಿ
ಷಡ್ದಳ ಪದ್ಮಕ್ಕೆ ಬಂದಿತ್ತು ನೋಡಾ.
ಭ್ರಮರನು ಷಡ್ದಳ ಪದ್ಮದ ಮೇಲೆ ಆಡಿ ನೋಡಿ
ದಶದಳ ಪದ್ಮಕ್ಕೆ ಬಂದಿತ್ತು ನೋಡಾ,
ಭ್ರಮರನು ದಶದಳ ಪದ್ಮದ ಮೇಲೆ ಆಡಿ ನೋಡಿ
ದ್ವಾದಶದಳ ಪದ್ಮಕ್ಕೆ ಬಂದಿತ್ತು ನೋಡಾ.
ಭ್ರಮರನು ದ್ವಾದಶದಳ ಪದ್ಮದ ಮೇಲೆ ಆಡಿ ನೋಡಿ
ಷೋಡಶದಳ ಪದ್ಮಕ್ಕೆ ಬಂದಿತ್ತು ನೋಡಾ,
ಭ್ರಮರನು ಷೋಡಶದಳ ಪದ್ಮದ ಮೇಲೆ ಆಡಿ ನೋಡಿ
ದ್ವಿದಳ ಪದ್ಮಕ್ಕೆ ಬಂದಿತ್ತು ನೋಡಾ.
ಭ್ರಮರನು ದ್ವಿದಳ ಪದ್ಮದ ಮೇಲೆ ಆಡಿ ನೋಡಿ
ಸಹಸ್ರದಳ ಪದ್ಮಕ್ಕೆ ಬಂದಿತ್ತು ನೋಡಾ.
ಭ್ರಮರನು ಸಹಸ್ರದಳ ಪದ್ಮದ ಮೇಲೆ ಆಡಿ ನೋಡಿ
ತ್ರಿದಳ ಪದ್ಮಕ್ಕೆ ಬಂದಿತ್ತು ನೋಡಾ.
ಭ್ರಮರನು ತ್ರಿದಳ ಪದ್ಮದ ಮೇಲೆ ಆಡಿ ನೋಡಿ
ಏಕದಳ ಪದ್ಮಕ್ಕೆ ಬಂದಿತ್ತು ನೋಡಾ.
ಭ್ರಮರನು ಏಕದಳ ಪದ್ಮದ ಮೇಲೆ ಆಡಿ ನೋಡಿ
ಕಾಳಾಂಧರ ಪದ್ಮಕ್ಕೆ ಬಂದಿತ್ತು ನೋಡಾ.
ಭ್ರಮರನು ಆ ಕಾಳಾಂಧರ ಪದ್ಮದ ಮೇಲೆ ಆಡಿ ನೋಡಿ
ಸದ್ವಾಸನೆಯಕೊಂಡು ಅಲ್ಲಿಯೇ ಲಿಯ್ಯವಾಯಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೪೯
ಕುಱುಹು ಕೆಟ್ಟು ಬೀಜದಲ್ಲಿ ಮೂಱು ನಿರಾಳವೃಕ್ಷ ಹುಟ್ಟಿತ್ತು.
ಒಂದು ವೃಕ್ಷ ಹನ್ನೆರಡು ಕೊಂಬಾದವು.
ಒಂದು ವೃಕ್ಷ ಹದಿನಾಱು ಕೊಂಬಾದವು.
ಒಂದು ವೃಕ್ಷ ಎಂಟು ಕೊಂಬಾದವು.
ಸದ್ವಾಸನೆಯೆಂಬ ಹೂವಾಯಿತ್ತು.
ಸಚ್ಚಿದಾನಂದವೆಂಬ ಕಾಯಾಯಿತ್ತು.
ನಿಃಶಬ್ದವೆಂಬ ಹಣ್ಣಾಯಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೫೦
ಕುಂಡಲಿಶಕ್ತಿಯ ಬಾಯಲ್ಲಿ ಮೂಱು ಮಾತ್ರೆ ಹುಟ್ಟಿತ್ತು ನೋಡಾ.
ಒಂದು ಮಾತ್ರೆ ಆಱು ಮಾತ್ರೆಯಾಯಿತ್ತು.
ಒಂದು ಮಾತ್ರೆ ನಾಲ್ಕುಮಾತ್ರೆಯಾಯಿತ್ತು,
ಒಂದು ಮಾತ್ರೆ ಆಱು ಮಾತ್ರೆಯಾಯಿತ್ತು
ಈ ಹನ್ನೆರಡು ನಾಲ್ಕು ಹದಿನಾಱು ಮಾತ್ರೆಗಳಾದವು.
ಈ ಹದಿನಾಱು ಹದಿನಾಱು ಮೂವತ್ತೆರಡು ಮಾತ್ರೆಗಳಾದವು.
ಈ ಮೂವತ್ತೆರಡು ಮೂವತ್ತೆರಡು ಅಱುವತ್ತುನಾಲ್ಕು ಮಾತ್ರೆಗಳಾದವು.
ಈ ಭೇದವ ಬಲ್ಲಾತನೆ ಶಿವಯೋಗಿ ಲಿಂಗಾನುಭಾವಿ ಎಂಬೆ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೫೧
ನಿರಾಮಯದೊಳು ನಿರಾಳಮಯವಾಗಿ ಹುಟ್ಟಿತ್ತು ನೋಡಾ.
ಒಂದು ಹೃತ್ಕಮಲ ಕರ್ಣಿಕೆ,
ಆ ಹೃತ್ಕಮಲ ಕರ್ಣಿಕೆ ಹನ್ನೆರಡೆಸಳಾಗಿಹುದು.
ಎಂಟೆಸಳೆ ಅಧೋಮುಖವಾಗಿಹುದು.
ನಾಲ್ಕೆಸಳೆ ಊರ್ಧ್ವಮುಖವಾಗಿಹುದು.
ಅಧೋಮುಖವಾಗಿಹ ಎಂಟೆಸಳ ಕರ್ಣಿಕೆಯ ಅಷ್ಟದಳ ಕಮಲ.
ಊರ್ಧ್ವಮುಖವಾಗಿಹ ನಾಲ್ಕೆಸಳ ಕರ್ಣಿಕೆಯೆ ಚೌಕಮಧ್ಯ,
ಆ ಎಂಟೆಸಳ ಕರ್ಣಿಕೆಯೆ ಸದ್ವಾಸನೆಯ ಜೀವಾತ್ಮನು.
ಆ ನಾಲ್ಕೆಸಳ ಕರ್ಣಿಕೆಯ ಸದ್ವಾಸನೆಯೆ ಪರಮಾತ್ಮನು.
ಈ ಜೀವ ಪರಮರಿಬ್ಬರನು ಬೆರಸಿ ಒಂದಾಗದೆ ಬಿಚ್ಚಿ ಬೇರಾಗದೆ
ನಿಲ್ಲಬಲ್ಲಾತನು ಪರಮಯೋಗಿ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೫೨
ನಿರಾಮಯದೊಳು ಹುಟ್ಟಿತ್ತು ನೋಡಾ ಒಂದು ಪದ್ಮ.
ಸೂರ್ಯಚಂದ್ರಾಗ್ನಿ ಪ್ರಕಾಶವಾಗಿ ಆ ಪದ್ಮ ಹನ್ನೆರಡೆಸಳಾಗಿಹುದು.
ಎಂಟೆಸಳೆ ಅಧೋಮುಖವಾಗಿಹುದು, ಅದು ಅಷ್ಟದಳ ಕಮಲ.
ನಾಲ್ಕೆಸಳೆ ಊರ್ಧ್ವಮುಖವಾಗಿಹುದು, ಅದು ಚೌಕಮಧ್ಯ.
ಎಂಟೆಸಳ ಸಂಯೋಗವೆ ನಿರಾಳ ಪ್ರಣವ ಪೀಠ
ಆ ಪುಷ್ಪದ ಸದ್ವಾಸನೆ ತಾನೆ ನಮ್ಮ
ಅಪ್ರಮಾಣ ಕೂಡಲಸಂಗಮದೇವ.
೪೫೩
ನಿರಾಳ ಅಷ್ಟದಳ ಕಮಲದೊಳು ನಿರಂಜನ ಚೌಕಮಧ್ಯ ನಾಲ್ಕೆಸಳ ನೋಡಾ,
ಅದರ ಬೀಜಾಕ್ಷರ ಭೇದವನಾರು ಬಲ್ಲರು?
ನಿರಂಜನ ಪ್ರಣವ ಅವಾಚ್ಯ ಪ್ರಣವ ಕಲಾ ಪ್ರಣವ ಅನಾದಿ ಪ್ರಣವ
ಅಕಾರ ಪ್ರಣವ ಉಕಾರ ಪ್ರಣವ ಮಕಾರ ಪ್ರಣವ ಆದಿ ಪ್ರಣವ
ಅಖಂಡ ಗೋಳಕಾಕಾರ ಪ್ರಣವ ಜ್ಯೋತಿ ಪ್ರಣವ ಮಹಾಜ್ಯೋತಿ ಪ್ರಣವ
ಅಖಂಡ ಮಹಾಜ್ಯೋತಿ ಪ್ರಣವ ನಿರಾಳ ಅಷ್ಟದಳ ಕಮಲ
ನಿರಂಜನ ಚೌಕಮಧ್ಯದ ಬೀಜಾಕ್ಷರದ ಭೇದವ ನಿಜಲಿಂಗೈಕ್ಯರು ಬಲ್ಲರಲ್ಲದೆ
ಮಿಕ್ಕಿನ ವೇಷಧಾರಿಗಳೆತ್ತ ಬಲ್ಲರಯ್ಯ,
ಅಪ್ರಮಾಣ ಕೂಡಲಸಂಗಮದೇವ.
೪೫೪
ಊರ್ಧ್ವಮುಖ ಅಧೋಮುಖ ಸಮಾದಿಷ್ಟಿಯೆಂದು
ಅಂತರಂಗದಲ್ಲಿ ತ್ರಿವಿಧ ಮುಖಂಗಳುಂಟು,
ಅದೆಂತೆಂದಡೆ :
ಊರ್ಧ್ವಮುಖ ಹದಿನಾಱು ಮುಖವಾಗಿಹುದು.
ಅಧೋಮುಖ ಮುವತ್ತೆರಡು ಮುಖವಾಗಿಹುದು.
ಸಮಾದಿಷ್ಟಿ ಅಱುವತ್ತುನಾಲ್ಕು ಮುಖವಾಗಿಹುದು.
ಈ ತ್ರಿವಿಧ ಮುಖವನಱಿದು ಅರ್ಚಿಸಿ,
ಸಚ್ಚಿದಾನಂದವೆಂಬ ದ್ರವ್ಯವ ತ್ರಿವಿಧ ಮುಖದಲ್ಲಿ
ಅರ್ಪಿಸಬಲ್ಲಾತ ತ್ರಿವಿಧ ಪ್ರಸಾದಿ, ತ್ರಿವಿಧ ಪರಿಣಾಮಿ,
ತ್ರಿವಿಧ ಐಕ್ಯ ತಾನಾದ ಶರಣ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.

[1]      ಱಿ (ತಾ.ಪ್ರ. ೫೮೬)
ಬಾಲಸಂಗಯ್ಯನ ವಚನಗಳು: 455-496
೪೫೫
ನಿರಾಮಯವೆಂಬ ಬಾವಿಗೆ
ನಿರಂಜನವೆಂಬ ಹುಲ್ಲೆ ತೃಷ್ಣೆಯಾಗಿ ಬಂದು
ನಿರಾಳವೆಂಬ ಅಮೃತವನುಂಡು
ತೃಷ್ಣೆಯಡಗಿ ಸಾಲದೆ ಕುಣಿಯಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೫೬
ರೂಪಿಲ್ಲದೆ ಇಹುದು ನೋಡಾ ಜೀವಾತ್ಮನು.
ನೆಲೆಯಿಲ್ಲದೆ ಇಹುದು ನೋಡಾ ಅಂತರಾತ್ಮನು.
ಜೀವಾಂತರಾದಿಗಳ ಶಿರೋಮಧ್ಯದಲ್ಲಿ ಯಂತ್ರವಾಹಕನಾಗಿ
ಆಡಿಸುತ್ತಿಹನು ನೋಡಾ ಪರಮಾತ್ಮನು,
ಅಪ್ರಮಾಣ ಕೂಡಲಸಂಗಮದೇವ.
೪೫೭
ದೇಹ ಪ್ರಾಣ ಇಂದ್ರಿಯಕರಣಂಗಳ ಕೂಡಿ
ವರ್ತಿಸುತ್ತಿಹುದು ನೋಡಾ ಜೀವಾತ್ಮನು.
ದೇಹ ಪ್ರಾಣ ಇಂದ್ರಿಯಂಗಳನತಿಗಳೆದು ಕರಣಂಗಳ ಕೂಡಿ
ವರ್ತಿಸುತ್ತಿಹುದು ನೋಡಾ ಅಂತರಾತ್ಮನು.
ದೇಹ ಪ್ರಾಣ ಇಂದ್ರಿಯಕರಣಂಗಳನತಿಗಳೆದು
ಒಬ್ಬನೆ ನಿಶ್ಚಿಂತನಾಗಿಹನು ನೋಡಾ ಪರಮಾತ್ಮನು
ಅಪ್ರಮಾಣ ಕೂಡಲಸಂಗಮದೇವ.
೪೫೮
ಕಣ್ಣಿಲ್ಲದಂಧಕ ಕಾಲಿಲ್ಲದ ಪಶುವ ಮೇಸುವ ನೋಡಾ.
ಕಣ್ಣಿಲ್ಲದಂಧಕ ತಗುಳುವ ಕಾಲಿಲ್ಲದ ಪಶುವೊಡದು,
ಗಗನದಲ್ಲಿ ತಲೆಯಿಲ್ಲದ ವ್ಯಾಘ್ರ ಹಿಡಿದು ನುಂಗಿತ್ತು ಕಂಡು
ಬೆರಗಾದೆನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೫೯
ಕೋಣನ ಬಸುರಲ್ಲಿ ಒಂದು ಕಪಿ ಹುಟ್ಟಿ ಕುಣಿವುದ ಕಂಡೆನು.
ಕುಂಡಲಿಯ ಮಧ್ಯದಲ್ಲಿ ಒಂದು ಮುಂಡ ಹುಟ್ಟಿ
ಕುಣಿದ ಕಪಿಯ ಕಂಡು ಬೆಱಗಾದೆ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೬೦
ಆಣವ ಮಾಯೆ ಕಾರ್ಮಿಕವೆಂಬ ಮೂಱು ಕಲ್ಲನಿರಿಸಿ
ಜ್ಞಾನೇಂದ್ರಿಯ ಕಮೇಂದ್ರಿಯವೆಂಬ ಹೊಟ್ಟ ನೀಡಿ
ಅಷ್ಟಮದವೆಂಬ ಕಟ್ಟಿಗೆಯ ತಂದು ಜ್ಞಾನಾಗ್ನಿಯೆಂಬ ಕಿಚ್ಚನೊಟ್ಟಿ
ತನುವೆಂಬ ಭಾಜನವ ತೊಳದು
ಸ್ವಯಂ ಪ್ರಕಾಶವೆಂಬ ಉದಕವ ತುಂಬಿ, ಮನವೆಂಬ ಸಯಿಧಾನವ ನೀಡಿ
ಜ್ಞಾನಾಗ್ನಿಯಲ್ಲಿ ಪಾಕವಾದ ಪ್ರಸಾದವನು ಮಹಾಲಿಂಗಕ್ಕೆ ಅರ್ಪಿಸುವ
ಮಹಾಮಹಿಮರ ತೋರಾ,
ಅಪ್ರಮಾಣ ಕೂಡಲಸಂಗಮದೇವ.
೪೬೧
ನಾದವೆಂಬ ಕೆಱೆಯೊಳಗೆ ಬಿಂದುವೆಂಬ ಅಮೃತವ ತುಂಬಿ
ಪಂಚೇಂದ್ರಿಯವೆಂಬ ಗದ್ದೆಗೆ ಕರಣಂಗಳೆಂಬ ಕಾಲುವೆಯ ತಿದ್ದಿ
ಜಾತಿ-ವಿಜಾತಿಯೆಂಬ ಕೆಸರನುತ್ತು, ಪುಣ್ಯಪಾಪವೆಂಬ ಕಳೆಯ ಕಿತ್ತು
ಓಂನಮಶಿವಾಯವೆಂಬ ಬೀಜವ ಬಿತ್ತಿ
ಸ್ವಯಂಪ್ರಕಾಶವೆಂಬ ಅಗ್ಘವಣೆಯ ಕಟ್ಟಿ
ಪರಮಾನಂದವೆಂಬ ಬೆಳೆಯಾದವು,
ಆಣವ ಮಾಯೆ ಕಾರ್ಮಿಕವೆಂಬ ಹಂದಿಯ
ಹೊದ್ದಲೀಸದೆ ಹೆಡನೊತ್ತಿದೆನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೬೨
ಕಾಲಿಲ್ಲದ ಗುರುವಿಂಗೆ ತಲೆಯಿಲ್ಲದ ಶಿಷ್ಯನು.
ತಲೆಯಿಲ್ಲದ ಶಿಷ್ಯಂಗೆ ಕಾಲಿಲ್ಲದ ಗುರು.
ಕಾಲಿಲ್ಲದ ಗುರುವನು ತಲೆಯಿಲ್ಲದ ಶಿಷ್ಯನಱಿಯನು.
ತಲೆಯಿಲ್ಲದ ಶಿಷ್ಯನು ಕಾಲಿಲ್ಲದ ಗುರುವಱಿಯನು.
ಕಾಲಿಲ್ಲದ ಗುರುವ ತಲೆಯಿಲ್ಲದ ಶಿಷ್ಯನಱಿದಡೆ
ಕಾಲಿಲ್ಲದ ಗುರು ಆ ತಲೆಯಿಲ್ಲದ ಶಿಷ್ಯನ
ನುಂಗಿತ್ತ ಕಂಡು ಬೆರಗಾದೆನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೬೩
ಆವುದೊಂದು ರೂಪನು ಕಂಗಳು ಕಾಣವು
ಆವುದೊಂದು ಶಬ್ದವ ಕಿವಿಗಳು ಕೇಳವು
ಆವುದೊಂದು ಪರಿಣಾಮವ ಮನವಱಿಯದು
ಆವುದೊಂದು ರುಚಿಯ ಜಿಹ್ವೆಯಱಿಯದು
ಆವುದೊಂದು ಪರಿಮಳ ನಾಶಿಕವಱಿಯದು
ಆವುದೊಂದು ಸ್ಪರ್ಶನವ ತ್ವಕ್ಕಱಿಯದು
ಎಲ್ಲರಲ್ಲಿಯ ಅಱಿವ ಮಹಾಘನ ನಿರಾಳ ನಿರಂಜನ ನಿರಾಮಯ
ನಿರಾಮಯಾತೀತವ ಆಱೂ ಅಱಿಯರು
ಅಪ್ರಮಾಣ ಕೂಡಲಸಂಗಮದೇವ.
೪೬೪
ಶಿವನುಡಿದಕ್ಷರವೆಂಬ ಅಣ್ಣಗಳು ನೀವು ಕೇಳಿರೆ,
ಶಿವನು ಐದು ವರ್ಣವೆಂಬ ಅಣ್ಣಗಳು ನೀವು ಕೇಳಿರೆ,
ಶಿವನು ನಿರ್ಮಲನೆಂಬ ಅಣ್ಣಗಳು ನೀವು ಕೇಳಿರೆ,
ಶಿವನು ನಿಃಕಲನೆಂಬ ಅಣ್ಣಗಳು ನೀವು ಕೇಳಿರೆ,
ಶಿವನು ಐದಕ್ಷರವಲ್ಲ, ಐದು ವರ್ಣವಲ್ಲ, ನಿರ್ಮಲನಲ್ಲ
ನಿಃಕಲನಲ್ಲ ನಿಃಕಲಾತೀತನು ನೋಡಾ ನಮ್ಮ
ಅಪ್ರಮಾಣ ಕೂಡಲಸಂಗಮದೇವ.
೪೬೫
ಶಿವನು ಐದಕ್ಷರವು ಆಗಬಲ್ಲ, ಐದು ವರ್ಣವು ಆಗಬಲ್ಲ
ನಿರ್ಮಲನು ಆಗಬಲ್ಲ, ನಿಃಕಲನು ಆಗಬಲ್ಲನು.
ನಿಃಕಲಾತೀತನಾಗಿ ಏನೂ ಎನಲಿಲ್ಲದ ಮಹಾಘನ
ಶೂನ್ಯನಾಗಬಲ್ಲನಯ್ಯಾ, ನಮ್ಮ ಅಪ್ರಮಾಣ ಕೂಡಲಸಂಗಮದೇವ.
೪೬೬
ತ್ರಿಪುರಂಗಳ ಕೆಡೆ ಮೆಟ್ಟಿ, ತುರ್ಯ ತುರ್ಯಾತೀತವ ದಾಂಟಿ
ವ್ಯೋಮಾತೀತಕತ್ತತ್ತವಾಗಿಹ ಮಹಾಘನದಲ್ಲಿ ನಿಂದ ಶರಣನು
ಉದಯಾಸ್ತಮಾನವೆಂಬೆರಡಱಿದ ಶಿವಯೋಗಿ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೬೭
ಮಹಾವಾಯುವ ಹಿಡಿದು ಮೂಲಜ್ವಾಲೆಯನೆಬ್ಬಿಸಿ,
ಅಗ್ನಿಮಂಡಲ ಆದಿತ್ಯಮಂಡಲ ಚಂದ್ರಮಂಡಲವ ದಾಂಟಿ,
ಹರಿ ವಿರಿಂಚಿಗಳಱಿಯದ ಮಹಾಬಾಗಿಲ ತೆಗೆದು,
ಮೇಲಣ ಬಯಲಾನಂದಾಮೃತವನುಂಡು,
ನಿರ್ವಯಲಿಲ್ಲ ನಿಂದನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೬೮
ಎಡ ಬಲನ ತಡೆದು, ಮೇರುಗಿರಿ ಶಿಖರ
ಪಶ್ಚಿಮ ದ್ವಾರದಲ್ಲಿ ನಿಲಿಸಿದಡೆ,
ಆ ಶಿಖರದ್ವಾರದ ಮಧ್ಯದಲ್ಲಿ ಅಮಲನಾದವನು
ಅಮಲಾತೀತವೆಂಬ ಮಹಾನಾಟ್ಯವನು ಕಾಣಬಹುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೬೯
ಜಂಬುಕ ಹದಿನಾಲ್ಕು ವಿಷಯವನುಂಡು ಸತ್ತವು ನೋಡಾ !
ಹಿರಿಯ ಕುದುರೆ ಹತ್ತು ಏಕಮುಖವಾಯಿತ್ತು ನೋಡಾ !
ತುರ್ಯ ತುರ್ಯಾತೀತದಲ್ಲಿ ಲಿಯ್ಯವಾಯಿತ್ತು.
ಆ ತುರ್ಯಾತೀತ ಮಹಾಘನ ಗಂಭೀರದಲ್ಲಿ ಲಯವಾಯಿತ್ತು ನೋಡಾ !
ಅಪ್ರಮಾಣ ಕೂಡಲಸಂಗಮದೇವ.
೪೭೦
ಪದ್ಮವೊಂದು ಮೊಗ್ಗೆ ಮೂಱುಂಟು ನೋಡಾ !
ಮೂಱು ವಿಕಸಿತವಾಗಿ ಸ್ವಯಂ ಪ್ರಕಾಶದ ಬೆಳಗಿನೊಳಗೆ
ಓಲಾಡುತ್ತಿದ್ದೆನು.
ಆ ಸ್ವಯಂಪ್ರಕಾಶದ ಬೆಳಗಿನ ಬೆಳಗನೊಳಕೊಂಡು
ಆ ಸ್ವಯಂಪ್ರಕಾಶದ ಬೆಳಗು ತಾನಾದ ಶರಣನ
ಪೂರ್ವವೆಂದು ಅವರ ಶ್ರೀಪಾದಕ್ಕೆ ನಮೋನಮೋ
ಎನುತಿರ್ದವು ನೋಡಾ ಶ್ರುತಿಗಳು,
ಅಪ್ರಮಾಣ ಕೂಡಲಸಂಗಮದೇವ.
೪೭೧
ಏಳು ಸುತ್ತಿನ ಕೋಟೆಗೆ ಒಂಬತ್ತು ಬಾಗಿಲು,
ಇಪ್ಪತ್ತೈದು ಗ್ರಾಮ ನೋಡಾ !
ಇಪ್ಪತ್ತೈದು ಗ್ರಾಮದೊಳಗೆ ಎಂಟಾನೆ ಹತ್ತು ಕುದುರೆ
ಅಱುವತ್ತಾಱು ಕೋಟಿ ಕಾಲಾಳು
ಐವರು ತಳವಾರರು ನಾಲ್ವರು ಪ್ರಧಾನಿಗಳು.
ಏಳು ಮಂದಿ ಅರಸರು, ಒಬ್ಬ ರಾಯನು,
ಇಷ್ಟನು ಕೂಡಿಕೊಂಡು ಹನ್ನೆರಡು ಗಾವುದ ದಾಳಿ ಹೋಗಿ,
ಎಂಟುಗಾವುದ ತಿರುಗಲೊಡನೆ
ಆ ಇಪ್ಪತ್ತೈದು ಗ್ರಾಮವನು ಎಂಟಾನೆಯನು
ಹತ್ತು ಕುದುರೆಯನು ಅಱುವತ್ತಾಱುಕೋಟಿ ಕಾಲಾಳನು
ಐವರು ತಳವಾರರನು ನಾಲ್ವರು ಪ್ರಧಾನಿಗಳನು
ಏಳು ತಳವಾರರನು ನಾಲ್ವರು ಪ್ರಧಾನಿಗಳನು
ಏಳು ಮಂದಿ ಅರಸುಗಳನು ಒಬ್ಬ ರಾಯನನು
ಒಬ್ಬ ಸೂಳೆ ನುಂಗಿದಳು ನೋಡಾ, ಅಪ್ರಮಾಣ ಕೂಡಲಸಂಗಮದೇವ.
೪೭೨
ಒಂದಾದೆನೆಂಬ ಅಣ್ಣಗಳು ನೀವು ಕೇಳಿರೆ,
ಎರಡೆಂಬ ಅಣ್ಣಗಳು ನೀವು ಕೇಳಿರೆ,
ಒಂದಾದಡೊಂದು ಮೋಕ್ಷವಿಲ್ಲ ಕೇಳಿರಣ್ಣಾ,
ಎರಡಾದಡೆ ಬೇಱಾಯಿತ್ತು ಕೇಳಿರಣ್ಣಾ,
ಒಂದಾಗಿ ನಿಂದುದು ಮೋಕ್ಷವಿಲ್ಲ,
ಎರಡಾಗಿ ಹೋದರು ಮೋಕ್ಷವಿಲ್ಲ,
ನಿಲ್ಲದೆ ನಿಂದ ನಿಲವಿಂಗೆ ನಮೋ ನಮೋ ಎಂಬೆ ನೋಡಾ !
ಅಪ್ರಮಾಣ ಕೂಡಲಸಂಗಮದೇವ.
೪೭೩
ಒಂದೆಂಬೆನೆ ಎರಡಾಗಿ ತೋಱುತ್ತಿದೆ
ಎರಡೆಂಬೆನೆ ಒಂದಾಗಿ ತೋಱುತ್ತಿದೆ
ಒಂದೆಂಬುದು ಅದ್ವೈತಿಯ ಮತ,
ಎರಡೆಂಬುದು ದ್ವೈತಿಯ ಮತ,
ಒಂದಲ್ಲ ಎರಡಲ್ಲ ಅಪ್ರಮಾಣ ಕೂಡಲಸಂಗಮದೇವ,
ನಿಮ್ಮ ಶರಣನ ಪರಿಯು ಬೇಱಿ.
೪೭೪
ಬೀಜವಿಲ್ಲದೆ ಅಂಕುರವಿಲ್ಲ, ಬೀಜವಿಲ್ಲದೆ ಅಂಕುರವ ಕಾಣಬಾರದು.
ಆ ಬೀಜವು ಅಂಕುರವು ಒಂದೆಂಬೆನೆ ಒಂದಲ್ಲ;
ಎರಡೆಂಬೆನೆ ಎರಡಲ್ಲ; ಬೀಜಾಂಕುರದನ್ಯಾಯ.
ಬಿಚ್ಚಿ ಬೇಱಲ್ಲ ಬೆರಸಿ ಒಂದಲ್ಲ
ಅಪ್ರಮಾಣ ಕೂಡಲಸಂಗಾ ನಿಮ್ಮ ಶರಣನು.
೪೭೫
ಅದೆ ಇದೆಂಬ ಅಣ್ಣಗಳು ನೀವು ಕೇಳಿರೆ,
ಅಯನಿಯಾ ನಾಯಿ, ನಿಯದಾ ನಾಯಿ ಎಂಬ ಶ್ರುತಿ ಹುಸಿ.
ಅಯನಿಯಲ್ಲ ನಿಯದಲ್ಲ,
ಅಪ್ರಮಾಣ ಕೂಡಲಸಂಗಾ ನಿಮ್ಮ ಶರಣ ನಿಂದ ನಿಲವಿಂಗೆ
ನಮೋ ನಮೋ ಎಂಬೆನು.
೪೭೬
ಉರಿಯ ಬೀಜದ ಬಾಯಲ್ಲಿ ಎರಡು ಪಕ್ಷಿ ಹುಟ್ಟಿತ್ತು ನೋಡಾ,
ಒಂದು ಪಕ್ಷಿಯೆ ಆದಿ, ಒಂದು ಪಕ್ಷಿಯೆ ಅನಾದಿ ನೋಡಾ,
ಒಂದು ಪಕ್ಷಿಯೆ ಸಕಲ, ಒಂದು ಪಕ್ಷಿಯೆ ನಿಃಕಲ.
ಎರಡು ಪಕ್ಷಿಯು ಕೂಡಿ ಸಕಲ ನಿಃಕಲವಾಯಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೭೭
ಪರಬ್ರಹ್ಮ ಸ್ವರೂಪವಾಗಿಹ ಪ್ರಣವದ ಬಾವಿಯೊಳಗೆ
ಪರಮಾನಂದವೆಂಬ ಜಲವಿಹುದು.
ನಿರಾಳವೆಂಬ ನೇಣಿನಲ್ಲಿ ನಿರಂಜನವೆಂಬ ಮಡಕೆಯ ಕಟ್ಟಿ
ಪರಮಾನಂದವೆಂಬ ಜಲ ಸೇದಬಲ್ಲಾತನೆ ಶಿವಯೋಗಿ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೭೮
ಅನಂತ ಕೋಟಿ ಸೂರ್ಯ ಚಂದ್ರಾಗ್ನಿ ಪ್ರಕಾಶವಾಗಿಹ
ಪರಂಜ್ಯೋತಿಯಲ್ಲಿ ನಿರಾಮಯ ಬೀಜ ಹುಟ್ಟಿತ್ತು ನೋಡಾ !
ನಿರಾಮಯ ಬೀಜದಲ್ಲಿ ನಿರಾಳ ನಿರಂಜನವೆಂಬ ವೃಕ್ಷ ತಲೆದೋಱಿ,
ಉದಯಾಸ್ತಮಾನವೆಂಬೆರಡಱಿದ ಶರಣಂಗೆ,
ಅನಂತಕೋಟಿ ಶಾಖಾದಿಗಳಾದವು ನೋಡಾ,
ಪರಮಾನಂದವೆಂಬ ಹೂವಾಯಿತ್ತು.
ಪರಮ ಪರಿಣಾಮವೆಂಬ ಕಾಯಾಯಿತ್ತು.
ಪರಮ ಪರಿಣಾಮದ ತೃಪ್ತಿಯೆಂಬ ಹಣ್ಣಾಯಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೭೯
ಸಮತೆ ಸಮಾಧಾನವೆಂಬ ಭೂಮಿಯ ಮೇಲೆ
ನಿರಂಜನವೆಂಬ ಅಶ್ವಂಗೆ ನಿರಾಳವೆಂಬ ಹಲ್ಲಣವೆ ಬಿಗಿದು,
ಜ್ಞಾನವೆಂಬ ವಾಗ್ಯವನಿಕ್ಕಿ, ನಿರಾಮಯವೆಂಬ ರಾವುತನೇರಿ
ಮುನ್ನೂಱಱುವತ್ತಗಾವುದ ದಾಳಿಹೋಗಿ ತಿರುಗಿದ ನೋಡಾ.
ಈ ಅನುಭಾವವ ತಿಳಿದು ಅನುಭವಿಸಬಲ್ಲಾತನು ಪರಮಯೋಗಿ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೮೦
ಸೊಂಬರಿಹರು ಶುದ್ಧ ಬಯಲಲ್ಲಿ ನೋಡಾ,
ಸೊಂಬರಿಹರು ಶುದ್ಧ ಪ್ರಕಾಶದಲ್ಲಿ ನೋಡಾ,
ಸೊಂಬರಿಹರು ಶುದ್ಧ ಬಯಲಾತೀತದಲ್ಲಿ ನೋಡಾ,
ಸೊಂಬರಿಹರು ಅತ್ಯತಿಷ್ಟದ್ದಶಾಂಗುಲದಲ್ಲಿ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೮೧
ಸೊಂಬರಿಹರು ನಿರಾಳಮಯದಲ್ಲಿ
ಸೊಂಬರಿಹರು ನಿರಂಜನ ಪ್ರಕಾಶದಲ್ಲಿ
ಸೊಂಬರಿಹರು ನಿರಾಮಯದಲ್ಲಿ
ಸೊಂಬರಿಹರು ನಿರಾಮಯಾತೀತದಲ್ಲಿ
ಸೊಂಬರಿಹರು ಅತ್ಯತಿಷ್ಟದ್ದಶಾಂಗುಲದಲ್ಲಿ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೮೨
ಏನು ಏನೂ ಎನಲಿಲ್ಲದ ಹಾಳು ಬೆಟ್ಟದ ಮೇಲೊಂದು
ತಲೆಯಿಲ್ಲದ ಹುಲಿ ಹುಟ್ಟಿತ್ತು ನೋಡಾ.
ಆ ಹುಲಿ ಮೇಲಕೆ ಹದಿನಾಲ್ಕು ಸಾವಿರದ ನಾನೂಱಗಾವುದ
ನೆಗೆಯಿತ್ತು ನೋಡಾ
ಆ ಹುಲಿ ಒಂದು ಹುಲ್ಲೆಯ ಕಂಡು ತಿರುಗಿ
ಮೂಱೇಳು ಸಾವಿರದುಱನೂಱುಗಾವುದ ತಿರುಗಿ
ಹುಲ್ಲೆಯ ಹಿಡಿದು ನುಂಗಿ
ಹದಿನಾಲ್ಕು ಸಾವಿರದ ನಾನೂಱುಗಾವುದ ತಿರುಗಿತ್ತು.
ಇದನಱಿದು ಅನುಭವಿಸಬಲ್ಲಾತನೆ ಮಹಾಶರಣ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೮೩
ಎಂಟೆರಡೆಂಟೆರಡೆಂಬರು ಎಂಟೆರಡೆಂಟೆರಡೆಂಬ ಅಣ್ಣಗಳು ನೀವು ಕೇಳಿರೆ;
ಎಂಟೆರಡೆಂಟೆರಡೆಂಬ ಭೇದವನಱಿಯದಿದ್ದೆನು ನೋಡಾ ಅನೇಕ ಕಾಲವು,
ಎಂಟೆರಡೆಂಟೆರಡೆಂಬ ಭೇದವನಱಿಯಿಸಿದನೆನ್ನ ಸದ್ಗುರು ಸ್ವಾಮಿ;
ಎಂಟೆರಡೆಂಟೆರಡೆಂಬ ಭೇದವನಱಿವಿಂದಱಿದಡೆ
ಎಂಟೆರಡೆಂಬ ಭೇದ ಲಿಂಗಾಂಗ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೮೪
ಬೀಜವ ವೃಕ್ಷ ನುಂಗಿ ತೋಱಿದ ಘನವನೇನೆಂಬೆ ನೋಡಾ,
ವೃಕ್ಷ ಬೀಜವ ನುಂಗಿ ತೋಱಿದ ಘನವನೇನೆಂಬೆ ನೋಡಾ,
ಈ ಎರಡರ ಭೇದವನು ಉಪಮಿಸಬಾರದು.
ಬೀಜವೃಕ್ಷನ್ಯಾಯ ಲಿಂಗಾಂಗ ಭೇದ
ಬಿಚ್ಚಿ ಬೇಱಿಲ್ಲ ಬೆರಸಿ ಒಂದಲ್ಲ,
ಅಪ್ರಮಾಣ ಕೂಡಲಸಂಗಮದೇವ.
೪೮೫
ನಾದವ ಬಿಂದು ನುಂಗಿ ಬಿಂದುವ ನಾದ ನುಂಗಿ
ತೋಱಿತ್ತು ನೋಡಾ.
ಆ ನಾದ ಬಿಂದು ಕಳೆ ನುಂಗಿ ತೋಱಿದ ಮಹಾಘನವ
ಏನೆಂದು ಉಪಮಿಸುವೆ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೮೬
ಸರ್ಪನ ಬಾಯಲ್ಲಿ ಚಂದ್ರಸೂರ್ಯರುತ್ಪರ್ಯವಾಗಿ
ಮಹಾ ಮೇರುವ ತಿರುಗುವರು.
ಆ ಸರ್ಪಂಗೆಯು ಚಂದ್ರಸೂರ್ಯರಿಗು
ಅನೇಕ ಕಾಲ ಹಗೆಗಳಾಗಿಹವು.
ಆ ಸರ್ಪನು ಚಂದ್ರಸೂರ್ಯರ ಸಂಧಿಸಿ ಹಿಡಿಯಿತ್ತು ನೋಡಾ,
ಈ ಭೇದ೧ವನಱಿದ ಶರಣನು
ಉದಯಾಸ್ತಮಾನವೆಂದಱಿದ ಶಿವಯೋಗಿ ನೋಡಾ,

ಅಪ್ರಮಾಣ ಕೂಡಲಸಂಗಮದೇವ.
೪೮೭
ಹುಸಿವರ್ಣವಾಗಿ ಪಂಚಭೂತವಲ್ಲ
ಉದಯಾಸ್ತಮಾನವಾಗಿಹ ಚಂದ್ರಸೂರ್ಯರಲ್ಲ
ಆಱಿವರ್ಣಂಗಳಲ್ಲ, ಅರೂಪಲ್ಲ, ನಿರೂಪಲ್ಲ
ನಿರಾಳ ನಿರಂಜನ ನಿರಾಮಯ ನಿರಾಮಯಾತೀತವ
ರೂಪೆಂದು ಕಾಬವ ಭವಭಾರಿಗಳ
ಎಂಬತ್ತುನಾಲ್ಕುಲಕ್ಷ ಯೋನಿಯಲ್ಲಿ ತಿರುಗಿ ತಿರುಗಿ
ಹುಟ್ಟಿಸದೆ ಮಾಣ್ಬನೆ;
ನಮ್ಮ ಅಪ್ರಮಾಣ ಕೂಡಲಸಂಗಮದೇವ.
೪೮೮
ಸರ್ಪನ ಹೆಸರ ಹೇಳಿದಡೆ ವಿಷ ಹತ್ತಿತ್ತು ನೋಡಾ.
ಅತ್ತತ್ತ ಏನ ಮಾಡುವೆ ಯಂತ್ರ ಮಂತ್ರವಾದಿಗಳಿಗಳವಲ್ಲ ನೋಡಾ.
ಒಂದಿಱುಹು ಅಱುವತ್ತಾಱು ಕೋಟಿ ಕೋಣನ ನುಂಗಿತ್ತು ನೋಡಾ.
ಸೊಳ್ಳೆಯ ಕಾಲ ಬೆರಳಲ್ಲಿ ಎಂಟಾನೆ ನಿಂತು ಆಡುತ್ತಿವೆ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೮೯
ಅನಾದಿ ಗಣೇಶ್ವರನ ನೆನಹುಮಾತ್ರದಲ್ಲಿ.
ಮೂಱು ಹುಲಿ ಹುಟ್ಟಿತ್ತು ನೋಡಾ.
ಒಂದು ಹುಲಿಗೆ ಆಱು ಮುಖ
ಒಂದು ಹುಲಿಗೆ ನಾಲ್ಕು ಮುಖ.
ಒಂದು ಹುಲಿಗೆ ಆಱು ಮುಖ
ಎರಡು ಹುಲಿಯು ನೆಗದಾಡುತ್ತಿಹುದು ನೋಡಾ,
ಆ ಎರಡು ಹುಲಿಯು ನೆಗದಾಡುವುದ ಕಂಡು
ಆ ನಾಲ್ಕು ಮುಖದ ಹುಲಿ ಆ ಎರಡು ಹುಲಿಯನು
ನುಂಗಿ ನುಂಗಿ ಉಗುಳಿತ್ತು ನೋಡಾ.
ಆ ಆಱು ಮುಖದ ಹುಲಿಗಳೆರಡು ಕೂಡಿ
ಆ ನಾಲ್ಕು ಮುಖದ ಹುಲಿಯ ನುಂಗಿ ಉಗುಳಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೯೦
ಕಣ್ಣಿಲ್ಲದೆ ನೋಡಿ ಕಾಮಿಸುವ ಶರಣ
ಕಾಲಿಲ್ಲದೆ ಗಮನಿಸಿ ಸುಳಿದಾಡುವ ಶರಣ
ಕೈಯಿಲ್ಲದೆ ಸೋಂಕಿ ಪರಿಣಾಮಿಸುವ ಶರಣ
ಬಾಯಿಲ್ಲದೆ ರುಚಿಸುವ ನೋಡಾ ಶರಣನು,
ಅಪ್ರಮಾಣ ಕೂಡಲಸಂಗಮದೇವ.
೪೯೧
ಶರಣನ ಸ್ವಾನುಭಾವವೆ ಕಣ್ಣಿಲ್ಲದ ನೋಟ
ಶರಣನ ಸ್ವಾನುಭಾವವೆ ಕಾಲಿಲ್ಲದ ಗಮನ
ಶರಣನ ಸ್ವಾನುಭಾವವೆ ಕೈಯಿಲ್ಲದ ಸೋಂಕು
ಶರಣನ ಸ್ವಾನುಭಾವವೆ ಬಾಯಿಲ್ಲದ ರುಚಿ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೯೨
ಶರಣನು ಸ್ವಾನುಭಾವದಲ್ಲಿ ಕಂಡನು ನಿರಾಮಯಾತೀತವ
ಶರಣನು ಸ್ವಾನುಭಾವದಲ್ಲಿ ಕಂಡು ಗಮನಿಸಿದ ನಿರಾಮಯಾತೀತವ
ಶರಣನು ಸ್ವಾನುಭಾವದಲ್ಲಿ ಕಂಡು ಗಮನಿಸಿ ಸವಿದು,
ಅಲ್ಲಿಯೆ ಲಿಯ್ಯವಾದ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೯೩
ಶರಣ ಸತ್ತು ಸುತ್ತಿದ್ದ ಪ್ರಪಂಚು ಕೆಟ್ಟವು ನೋಡಾ,
ನಿರಾಳ ನಿರಂಜನ ನಿರಾಮಯ ನಿರಾಮಯಾತೀತವೆಂಬ-
ಮಹಾಗಣೇಶ್ವರನು ಹೊತ್ತುಕೊಂಡು ಹೋದರು ನೋಡಾ.
ಹೊತ್ತುಕೊಂಡು ಹೋಗಿ, ಅತ್ಯತಿಷ್ಟದ್ದಶಾಂಗುಲವೆಂಬ
ನಿಜಸಮಾಧಿಯ ತೆಗೆದು ನಿಕ್ಷೇಪಿಸಿದರು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೯೪
ಮೂಱು ಲೋಕವ ನುಂಗಿತ್ತು ನೋಡಾ ಒಂದು ಕಪ್ಪೆ,
ಆ ಕಪ್ಪೆಯ ನುಂಗಿದಳು ನೋಡಾ ಒಬ್ಬ ಸೂಳೆ,
ಆ ಸೂಳೆಯ ನುಂಗಿ ತೇಗಿತ್ತು ನೋಡಾ ಒಂದಿರುಹು,
ಅಪ್ರಮಾಣ ಕೂಡಲಸಂಗಮದೇವ.
೪೯೫
ಅಯ್ಯಾ ಎನ್ನ ಮನವ ಮಹಾಮಾಯೆ ಮುಚ್ಚಿಕೊಂಡ ಕಾರಣ
ಅನಂತ ಭವದಲ್ಲಿ ಬಂದೆನು ಅಯ್ಯಾ.
ಎನ್ನ ಮನ ಒಡೆದು ಚಿತ್ಪ್ರಕಾಶನಯನ ಮೂಡಿತ್ತು ನೋಡಾ ಅಯ್ಯಾ.
ಚಿತ್ಪ್ರಕಾಶನಯನ ಮೂಡಿ ಎನ್ನಸರ್ವಾಂಗವ ಭೇದಿಸಿ
ಅತ್ತತ್ತ ಮೀಱಿ ತೋಱಿತ್ತು ನೋಡಾ,
ಅಯ್ಯಾ ಎನ್ನ ಭವಬಂಧನದ ಬೇರ ಕಿತ್ತೀಡಾಡಿದೆನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೯೬
ಗಣೇಶ್ವರಿಯೆಂಬ ಮಹಾಶಕ್ತಿಗೆ ಆಱು ಮುಖವುಂಟು ನೋಡಾ.
ಆ ಗಣೇಶ್ವರಿಯೆಂಬ ಮಹಾಶಕ್ತಿ ಆಱು ಮಕ್ಕಳ ಹಡೆದಳು.
ಇಬ್ಬರು ಗಂಡು ಮಕ್ಕಳು, ಇಬ್ಬರು ಹೆಣ್ಣುಮಕ್ಕಳು,
ಇಬ್ಬರು ನಪುಂಸಕರು ನೋಡಾ.
ಇಬ್ಬರು ಗಂಡುಮಕ್ಕಳಿಗೆ ಹದಿನಾಱು ಹದಿನಾಱು ಮುಖ
ಇಬ್ಬರು ಹೆಣ್ಣುಮಕ್ಕಳಿಗೆ ಮೂವತ್ತೆರಡು ಮೂವತ್ತೆರಡು ಮುಖ.
ಇಬ್ಬರು ನಪುಂಸಕರಿಗೆ ಅಱುವತ್ತುನಾಲ್ಕು ಅಱುವತ್ತುನಾಲ್ಕು ಮುಖ ನೋಡಾ.
ಆ ಗಣೇಶ್ವರಿ ಎಂಬ ಮಹಾಶಕ್ತಿಯನು ಇಬ್ಬರು ಗಂಡುಮಕ್ಕಳು
ಇಬ್ಬರು ಹೆಮ್ಮಕ್ಕಳ ನಪುಂಸಕರಿಬ್ಬರನು ಮಹಾಘನಗಂಭೀರ ನುಂಗಿತ್ತು.
ಆ ಮಹಾ ಗಂಭೀರವನೊಂದು ಮದಾಳಿ ನುಂಗಿತ್ತ ಕಂಡೆನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.

[1]     + ಉದಯಾಸ್ತಮಾನವಾಗಿಹ ಚಂದ್ರಸೂರ್ಯರಲ್ಲ, ಆಱುವರ್ಣಂಗಳಲ್ಲ, ಅರೂಪಲ್ಲ, ನಿರೂಪಲ್ಲ, ನಿರಾಳನಿರಂಜನ, ನಿರಾಮಯಾ ನಿರಾಮಯಾತೀತವರೂಪೆಂದು ಕಾಬವ ಭವಭಾರಿಗಳ ಎಂಬತ್ತುನಾಲ್ಕು ಲಕ್ಷ ಯೋನಿಯಲ್ಲಿ ತಿರುಗಿ ತಿರೆಗೆ ಹುಟ್ಟಿಸದೆ ಮಾಣ್ಬನೇ? ನಮ್ಮ (ತಾ.ಪ್ರ. ೭೬)
ಬಾಲಸಂಗಯ್ಯನ ವಚನಗಳು: 497-522
೪೯೭
ಮೇರುಗಿರಿ ಶಿಖರ ಪಶ್ಚಿಮದ್ವಾರದಲ್ಲಿ ಎರಡು ಗೂಬೆ ಹುಟ್ಟಿತ್ತು.
ಆ ಎರಡೂ ಗೂಬೆಯು ಏಕವಾಗಿ ಅಕಾರ ಉಕಾರ ಮಕಾರವ ನುಂಗಿತ್ತು.
ನಾದ ಬಿಂದು ಕಳೆಯ ನುಂಗಿ ಕಲಾತೀತವಾಗಿ ಅತ್ತತ್ತ ಹಾರಿತ್ತು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೯೮
ಮೇರುಗಿರಿ ಶಿಖರ ಪಶ್ಚಿಮ ದ್ವಾರದ ಮಧ್ಯದಲ್ಲಿ
ನಿರಾಳವೆಂಬ ಮಹಾಗಿರಿಯೊಂದು ನೋಡಾ.
ಆ ಮಹಾಗಿರಿಯ ಶಿಖರದ ತುದಿಯಲ್ಲಿ
ನಿರಂಜನವೆಂಬ ಕದಳಿಯುಂಟು ನೋಡಾ.
ಆ ಕದಳಿಯ ಒಳಹೊಕ್ಕು ನೋಡಲು
ನಿರಂಜನಾತೀತವೆಂಬ ಲಿಂಗವ ಕಂಡು
ಸ್ವಯಲಿಂಗಿಯಾದನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೪೯೯
ನಾದ ಬಿಂದು ಕಲಾತೀತವಾಗಿಹ ಜ್ಯೋತಿರ್ಮಯವಾಗಿಹ ಲಿಂಗವ
ಕಿಂಚಿತ್‌ಮಾತ್ರ ಧ್ಯಾನಿಸಿದರೆ ಜನನ ಮರಣವಿಲ್ಲವೆಂಬ
ಅಣ್ಣಗಳು ನೀವು ಕೇಳಿರೆ,
ನವಣೆಯ ಮರಿಯಾದೆ ನೆನದರು ಮರದರು; ಅಱಿವಲ್ಲ.
ನೆನಹು ಮರಹು ಎರಡ
[1]ಳಿ[2]ದಲ್ಲದೆ ಜನನ ಮರಣ ಬಿಡದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೫೦೦
ಉತ್ತರ ದಕ್ಷಿಣ ಪೂರ್ವ ಪಶ್ಚಿಮವೆಂಬ ನಾಲ್ಕು ದೇಶವ ತಿರುಗಿದಡೆ
ಅಷ್ಟಾಷಷ್ಠಿಕೋಟಿ ತೀರ್ಥಂಗಳಲ್ಲಿ ಸ್ನಾನವ ಮಾಡಿದಡೆ
ಸಂಸಾರವೆಂಬ ದೃಮ ನಾಶವಾಗುವದೆಂಬರು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೫೦೧
ಉತ್ತರ ದಕ್ಷಿಣ ಪೂರ್ವ ಪಶ್ಚಿಮವೆಂಬ ನಾಲ್ಕು ದೇಶವ ತಿರುಗಿದಡೇನು ಫಲವಿಲ್ಲ
ಅಷ್ಟಾಷಷ್ಠಿಕೋಟಿ ತೀರ್ಥಂಗಳಲ್ಲಿ ಸ್ನಾನವ ಮಾಡಿದಡೂ
ಜನನ ಮರಣ ಪುಣ್ಯ ಪಾಪಂಗಳು ಬಿಡವು.
ಅದೆಂತೆಂದಡೆ :
ಅನೇಕ ಕಾಲವು ಅಷ್ಟಾಷಷ್ಠಿಕೋಟಿ ತೀರ್ಥಂಗಳೊಳಗೆ
ಮತ್ಸ್ಯ ಕೂರ್ಮ ಮಂಡೂಕಂಗಳಿಹವು.
ಆ ಮತ್ಸ್ಯಕೂರ್ಮ ಮಂಡೂಕಂಗಳಿಗೆ
ಜನನ ಮರಣ ಪುಣ್ಯಪಾಪಂಗಳು ಬಿಡದೆ ಹೋದವು.
ಇದು ಕಾರಣ ಗುರುಪಾದ ಸೇವೆಯ ಮಾಡಿ, ಗುರುಕಾರುಣ್ಯವ ಪಡದು
ನಿರಾಳ ನಿರಂಜನ ನಿರಾಮಯ ನಿರಾಮಯಾತೀತವೆಂಬ
ಗಂಗೆಯಲ್ಲಿ ಮುಳುಗಿದಡೆ
ನಿರಾಳ ನಿರಂಜನ ನಿರಾಮಯ ನಿರಾಮಯಾತೀತವಾಗಿಹುದು
ನೋಡಾ ಜನನವು, ಅಪ್ರಮಾಣ ಕೂಡಲಸಂಗಮದೇವ.
೫೦೨
ಚಿತ್ಸ್ವರೂಪವಾಗಿ ತನ್ನೊಳಗೆ ತೀರ್ಥ
ಚಿತ್ಪ್ರಕಾಶವಾಗಿಹುದು ನೋಡಾ.
ಆ ತೀರ್ಥವನಱಿಯದೆ ಹೊರಗೆ ಹರಿವ
ನೀರ ತೀರ್ಥವೆಂದು ಹೋಗುವರು ನೋಡಾ.
ಶುದ್ಧಪ್ರಕಾಶವಾಗಿಹ ತೀರ್ಥವನಱಿಯದೆ
ಹರಿವ ನೀರ ತೀರ್ಥವೆಂದು ಹೋಗುವ ಭವಭಾರಿಗಳಿಗೆ
ಎಂದೆಂದಿಗೂ ಜನನ-ಮರಣ ಬಿಡದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೫೦೩
ಆ ತೀರ್ಥ ಸೂರ್ಯ ಪ್ರಭೆಗೂ ಬತ್ತಲೀಯವಾಗದು
ಜ್ವಾಲಾಗ್ನಿ ಉಷ್ಣಕೂ ಬತ್ತಲೀಯದು,
ಗಾಳಿ ಬೀಸಿದಡೆ ಅಲ್ಲಾಡದು,
ತೆರೆ ನೊರೆಗಳಿಲ್ಲ, ಹುಳುಗಳಿಲ್ಲ,
ಆಕಾಶದಲ್ಲಿದ್ದು ಬಾಹ ಮಳೆಯಲ್ಲ;
ಪೃಥ್ವಿ ಅಪ್ಪು ತೇಜ ವಾಯು ಆಕಾಶ
ಲಯವಾದಡೂ ಲಯವಿಲ್ಲ,
ಆ ತೀರ್ಥಕ್ಕೆ ಅಂಥ ಚಿತ್ಪ್ರಕಾಶ ತೀರ್ಥವ ಮಹಾಶರಣ ಬಲ್ಲನಲ್ಲದೆ
ಮಿಕ್ಕ ಭವಭಾರಿಗಳೆತ್ತ ಬಲ್ಲರು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೫೦೪
ತಾನೊಂದು ಕಾಲದಲ್ಲಿ ನಿರಾಮಯವಾಗಿರ್ದನು ನೋಡಾ.
ತಾನೊಂದು ಕಾಲದಲ್ಲಿ ನಿರಾಳವಾಗಿರ್ದನು ನೋಡಾ.
ತಾನೊಂದು ಕಾಲದಲ್ಲಿ ನಿರಂಜನವಾಗಿರ್ದನು ನೋಡಾ.
ತಾನೊಂದು ಅಪ್ರಮಾಣ ಕೂಡಲಸಂಗಮದೇವ.
೫೦೫
ತಾನೊಂದು ಕಾಲದಲ್ಲಿ ನಾದ ಬಿಂದು ಕಲೆಯಾದನು.
ತಾನೊಂದು ಕಾಲದಲ್ಲಿ ನಾದದೊಳಗೆ ಸುನಾದವಾದನು.
ತಾನೊಂದು ಕಾಲದಲ್ಲಿ ನಾದದೊಳಗೆ ಬಿಂದುವಾದನು.
ತಾನೊಂದು ಕಾಲದಲ್ಲಿ ನಾದದೊಳಗೆ ಕಲೆಯಾದನು.
ತಾನೊಂದು ಕಾಲದಲ್ಲಿ ನಾದದೊಳಗೆ ನಾದಾತೀತನು ನೋಡಾ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವ.
೫೦೬
ತಾನೊಂದು ಕಾಲದಲ್ಲಿ ಬಿಂದುವಿನೊಳಗೆ ಬಿಂದುವಾದನು.
ತಾನೊಂದು ಕಾಲದಲ್ಲಿ ಬಿಂದುವಿನೊಳಗೆ ನಾದವಾದನು.
ತಾನೊಂದು ಕಾಲದಲ್ಲಿ ಬಿಂದುವಿನೊಳಗೆ ಕಲೆಯಾದನು.
ತಾನೊಂದು ಕಾಲದಲ್ಲಿ ಬಿಂದುವಿನೊಳಗೆ ಬಿಂದ್ವಾತೀತನಾದನು ನೋಡಾ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವ.
೫೦೭
ತಾನೊಂದು ಕಾಲದಲ್ಲಿ ಕಲೆಯೊಳಗೆ ಕಲೆಯಾದನು.
ತಾನೊಂದು ಕಾಲದಲ್ಲಿ ಕಲೆಯೊಳಗೆ ನಾದವಾದನು.
ತಾನೊಂದು ಕಾಲದಲ್ಲಿ ಕಲೆಯೊಳಗೆ ಬಿಂದುವಾದನು.
ತಾನೊಂದು ಕಾಲದಲ್ಲಿ ಕಲೆಯೊಳಗೆ ಕಲಾತೀತನಾದನು ನೋಡಾ,
ನಮ್ಮ ಅಪ್ರಮಾಣ ಕೂಡಲಸಂಗಮದೇವ.
೫೦೮
ಅಯ್ಯಾ ಆತ್ಮಯೋಗಿಗಳು ದೇಹವಾಸನೆ ಕೆಡದೆ
ಮೋನ ಮುದ್ರೆಯಲ್ಲಿದ್ದಡೇನು?
ಅಯ್ಯಾ ಆತ್ಮಯೋಗಿಗಳು ಜೀವ ಹಮ್ಮು ಕೆಡದೆ
ಮೋನ ಮುದ್ರೆಯಲ್ಲಿದ್ದಡೇನು?
ಅಯ್ಯಾ ಆತ್ಮಯೋಗಿಗಳು ಮನದ ಸಂಚವನಱಿಯದೆ
ಮೋನ ಮುದ್ರೆಯಲ್ಲಿದ್ದಡೇನು?
ಅಯ್ಯಾ ಆತ್ಮಯೋಗಿಗಳು ಭಾವ ಭ್ರಮೆಯಱಿಯದೆ
ಮೋನ ಮುದ್ರೆಯಲ್ಲಿದ್ದಡೇನು?
ಭವಭವಾಂತರದಲ್ಲಿ ಬಹುದು ತಪ್ಪದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೫೦೯
ನಿರಂಜನ ಜಾಗ್ರದಲ್ಲಿ ನಿಂದಡೆ ಭಕ್ತನೆಂಬೆ.
ನಿರಂಜನ ಸ್ವಪ್ನದಲ್ಲಿ ನಿಂದಡೆ ಮಹೇಶ್ವರನೆಂಬೆ.
ನಿರಂಜನ ಸುಷುಪ್ತಿಯಲ್ಲಿ ನಿಂದಡೆ ಪ್ರಸದಿಯೆಂಬೆ.
ನಿರಂಜನ ತುರ್ಯದಲ್ಲಿ ನಿಂದಡೆ ಪ್ರಾಣಲಿಂಗಿಯೆಂಬೆ.
ನಿರಂಜನ ವ್ಯೋಮದಲ್ಲಿ ನಿಂದಡೆ ಶರಣನೆಂಬೆ.
ನಿರಂಜನ ವ್ಯೋಮಾತೀತದಲ್ಲಿ ನಿಂದಡೆ ಐಕ್ಯನೆಂಬೆ.
ನಿರಂಜನ ವ್ಯೋಮಾತೀತಕತ್ತತ್ತವಾಗಿಹ ಮಹಾಘನ
ನಿರ್ವಾಣಾತೀತವೆ ಅಂಗವಾದ ಮಹಾಶರಣಂಗೆ ಭವ ಹಿಂಗಿತ್ತಾಗಿ
ಅವರ ಶ್ರೀಪಾದಕ್ಕೆ ನಮೋ ನಮೋ ಎನುತಿರ್ದೆನು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೫೧೦
ನಕಾರದೊಳಗೆ ಐವತ್ತೊಂದಕ್ಷರವನಱಿಯದೆ
ಎಂತು ಆಚಾರಲಿಂಗ ಸಂಬಂಧಿಯೆಂಬೆ?
ಮಕಾರದೊಳಗೆ ಐವತ್ತೊಂದಕ್ಷರವನಱಿಯದೆ
ಎಂತು ಗುರುಲಿಂಗ ಸಂಬಂಧಿಯೆಂಬೆ?
ಶಿಕಾರದೊಳಗೆ ಐವತ್ತೊಂದಕ್ಷರವನಱಿಯದೆ
ಎಂತು ಶಿವಲಿಂಗ ಸಂಬಂಧಿಯೆಂಬೆ?
ವಕಾರದೊಳಗೆ ಐವತ್ತೊಂದಕ್ಷರವನಱಿಯದೆ
ಎಂತು ಜಂಗಮಲಿಂಗ ಸಂಬಂಧಿಯೆಂಬೆ?
ಯಕಾರದೊಳಗೆ ಐವತ್ತೊಂದಕ್ಷರವನಱಿಯದೆ
ಎಂತು ಪ್ರಸಾದಲಿಂಗ ಸಂಬಂಧಿಯೆಂಬೆ?
ಓಂಕಾರದೊಳಗೆ ಐವತ್ತೊಂದಕ್ಷರವನಱಿಯದೆ
ಎಂತು ಮಹಾಲಿಂಗ ಸಂಬಂಧಿಯೆಂಬೆ?
ಓಂಕಾರದೊಳಗೆ ಸಮಸ್ತ ಭೇದಾದಿಭೇದಂಗಳ ತಿಳಿದು ಮೀಱಿ
ನಿರ್ವಯಲನಱಿಯದೆ,
ಎಂತು ನಿರ್ವಯಲಸಂಬಂಧಿಯೆಂಬೆನಯ್ಯಾ,
ಅಪ್ರಮಾಣ ಕೂಡಲಸಂಗಮದೇವ.
೫೧೧
ಪರಸ್ತ್ರೀ ಪರಾರ್ಥ ಪರಾನ್ನಕ್ಕೆ ಸುಳಿವ ಅಣ್ಣಗಳು ನೀವು ಕೇಳಿರೆ,
ಪರಸ್ತ್ರೀಗೆ ಚಕ್ಷು ದಗ್ಧವಾಗಿರಬೇಕು ಕೇಳಿರಣ್ಣಾ.
ಪರಾರ್ಥಕ್ಕೆ ಹಸ್ತ ದಗ್ಧವಾಗಿರಬೇಕು ಕೇಳಿರಣ್ಣಾ.
ಪರಾನ್ನಕ್ಕೆ ಜಿಹ್ವೆ ದಗ್ಧವಾಗಿರಬೇಕು ಕೇಳಿರಣ್ಣಾ.
ನಿಂದೆಸ್ತುತಿಗೆ ಕಿವುಡನಾಗಿರಬೇಕು ಕೇಳಿರಣ್ಣಾ.
ಬಯಲ ಬ್ರಹ್ಮವ ನುಡಿವ ತರ್ಕಿಗಳ ಕಂಡಡೆ
ಮಾಗಿಯ ಕೋಗಿಲೆಯಂತೆ ಮೂಗನಾಗಿರಬೇಕು, ಶರಣನು ಕೇಳಿರಣ್ಣಾ-
ಇವರಿಂಗೆ ಭವನಾಸ್ತಿ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೫೧೨
ಪರಧನ ಪರಸ್ತ್ರೀ ಪರಾನ್ನದಾಸೆಯ ಬಿಡದೆ, ನಿಂದೆ ಸ್ತುತಿಗಳೆರಡು ಸಮವಾಗದೆ,
ಮಾಗಿಯ ಕೋಗಿಲೆಯಂತೆ ಮೂಗನಾಗಿರಲಱಿಯದೆ,
ಬಯಲ ಬ್ರಹ್ಮವ ನುಡಿವ ತರ್ಕಿಗಳ ಕೂಡೆ ತರ್ಕವ ಮಾಡಿ
ಶರಣನೆಂದು ಸುಳಿದಡೆ, ಪಂಚಮಹಾಪಾತಕ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೫೧೨
ಆಱು ಬೀಜವ ಮೀಱಿ ತೋಱಿತ್ತು ನೋಡಾ ಒಂದು ಬೀಜ,
ಆ ಬೀಜ ಸಪ್ತ ಸಾಗರವ ನುಂಗಿತ್ತು.
ಅಱುವತ್ತಾಱು ಕೋಟಿ ನದಿಗಳ ನುಂಗಿತ್ತು ನೋಡಾ.
ಹದಿನಾಲ್ಕು ಕುದುರೆಯ ನುಂಗಿತ್ತು.
ಮೂಱು ಕೋಣನ ನುಂಗಿತ್ತು ನೋಡಾ,
ಎಂಟಾನೆಯ ನುಂಗಿ ಆ ಬೀಜ ಆಱಾಱು ಈರಾಱು ಶಾಖೆಗಳಾಗಿ
ಅಮೃತ ಫಲರಸತುಂಬಿ, ತೊಟ್ಟಿಟ್ಟುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೫೧೪
ಬಣ್ಣವಿಲ್ಲದ ಪಕ್ಷಿ ಬಯಲ ತತ್ತಿಯನಿಕ್ಕಿತ್ತು ನೋಡಾ.
ಆ ಬಯಲ ತತ್ತಿಗೆ ತುಪ್ಪುಳು ಬಾರದೆ
ಹದಿನಾಲ್ಕು ಗಿಣಿಗಳ ಕೂಡಿಯಾಡಿತ್ತು.
ಆ ಬಯಲ ತತ್ತಿಗೆ ಪಕ್ಕ ಬಂದು ಹಾರಿ
ನಮ್ಮ ಅಪ್ರಮಾಣ ಕೂಡಲಸಂಗನ ಕೂಡಿತ್ತು.
೫೧೫
ಅಂಧಕಾರವಾಗಿಹ ಕತ್ತಲೆಯೊಳು ಮಹಾಮೇರುವಿಹುದು ನೋಡಾ.
ಆ ಮಹಾಮೇರುವ ಉದಯಾಸ್ತಮಯವಾಗಿಹ ಚಂದ್ರಸೂರ್ಯರು ತಿರಗುವರು.
ಆ ಚಂದ್ರ ಸೂರ್ಯರ ದೆಸೆಯಿಂದ ಇರುಳು ಹಗಲೆಂಬ ವೃಕ್ಷ ಹುಟ್ಟಿ
ಆ ವೃಕ್ಷಕ್ಕೆ ಅಱವತ್ತು ಶಾಖೆಗಳಾದವು ನೋಡಾ.
ಒಂದು ಶಾಖೆಗಳಲ್ಲಿ ಮುನ್ನೂಱಱವತ್ತು ಮುನ್ನೂಱಱವತ್ತು
[3]ಗೂಬೆ[4]ಗಳು ಕುಳಿತು ಕೂಗುತ್ತಿಹವು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೫೧೬
ಅಂದು ಮೊದಲಾಗಿ ಇಂದು ಕಡೆಯಾಗಿ
ಆ ಪರಾಪರದಲ್ಲಿ ಲಿಯ್ಯವಾದ ಶರಣರಿಗು
ಅಂಥಾದಿಂಥಾದೆಂದು ಹೇಳಬಾರದು.
ಉಪಮಾತೀತವ ಹೇಗಿದ್ದುದೆಂದಡೆ ಹಾಂಗೆ ಇದ್ದುದು ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೫೧೭
ರೂಪಿಲ್ಲದ ಪುಸ್ತಕದ ಬರಹವ
ಕಣ್ಣಿಲ್ಲದ ಕುರುಡನು ಕಂಡು ತೋಱಿದನು.
ಬಾಯಿಲ್ಲದ ಮೂಗನು ಓದಿದನು.
ಕಿವಿಯಿಲ್ಲದ ಕಿವುಡ ಕೇಳಿ ಪರಿಣಾಮಿಸಿದ.
ತಲೆಯಿಲ್ಲದ [5]ಮುಂಡ[6]ನು ನಿಶ್ಚೈಸಿದನೆಂದು
ನೆಲೆಯಿಲ್ಲದವ ಹೇಳಿದನು ನೋಡಾ.
ಅಪ್ರಮಾಣ ಕೂಡಲಸಂಗಮದೇವ.
೫೧೮
ಓಂಕಾರವೆಂಬ ಬಾವಿಯೊಳಗೆ ಒಂದು ಮರ ಹುಟ್ಟಿತ್ತು ನೋಡಾ.
ಆ ಮರ ಮೂಱೇಳು ಸಾವಿರದರುನೂಱು ಕೊಂಬುಗಳಾದವು ನೋಡಾ.
ಏಳುಸಾವಿರದಿನ್ನೂಱು ಕೊಂಬು ಮುರಿದು ಬಿದ್ದವು ನೋಡಾ.
ಪೃಥ್ವಿ ಜಲದಲ್ಲಿ ಮುದ್ದೆಯಾಯಿತ್ತು;
ಆ ಹಣ್ಣ ಸವಿಯಬಲ್ಲಾತನು ಮಹಾ ಶರಣ ನೋಡಾ.
ಅಪ್ರಮಾಣ ಕೂಡಲಸಂಗಮದೇವ.
೫೧೯
ತತ್ವ ಮೂಱಱಾದಿಯನಱಿದು
ಮೂಱರೊಳಗೆ ಮೂವತ್ತಾಱು ತತ್ತ್ವವ ಭೇದಿಸಿ,
ಆ ಮೂವತ್ತಾಱು ತತ್ತ್ವದೊಳಗೆ
ತ್ವಂ ಪದತತ್ತ್ವದ ಅಸಿಪದಂಗಳನಱಿದು
ಅಕಾರ ಉಕಾರ ಮಕಾರವ ತಿಳಿದು,
ಅಕಾರ ಉಕಾರ ಮಕಾರದಲ್ಲಿ
ತ್ವಂ ಪದತತ್ತ್ವದ ಅಸಿಪದಂಗಳ
ಅಕಾರ ಉಕಾರ ಮಕಾರದಲ್ಲಿ ಅಡಗಿಸಿ,
ಆ ಪ್ರಣವದ ಶಿರೋಮಧ್ಯದಲ್ಲಿಹುದೆ ಜ್ಯೋತಿರ್ಮಯ ಲಿಂಗ.
ಆ ಜ್ಯೋತಿರ್ಮಯ ಲಿಂಗವನಱಿದ ಶರಣ
ಜ್ಞಾನಿಯೆಂಬೆನೆ ಜ್ಞಾನಿಯಲ್ಲ, ಅಜ್ಞಾನಿಯೆಂಬೆನೆ ಅದಕ್ಕೆ ಮುನ್ನವೆ ಅಲ್ಲ,
ದ್ವೈತಿಯೆಂಬೆನೆ ದ್ವೈತಿಯಲ್ಲ, ಅದ್ವೈತಿಯೆಂಬೆನೆ ಅದ್ವೈತಿಯಲ್ಲ.
ಶೂನ್ಯನೆಂಬೆನೆ ಶೂನ್ಯನಲ್ಲ, ನಿಃಶೂನ್ಯನೆಂಬೆನೆ ನಿಃಶೂನ್ಯನಲ್ಲ,
ನಿಮ್ಮ ಶರಣನ ನಿಲವ ನೀನೆ ಬಲ್ಲೆಯಯ್ಯಾ,
ಅಪ್ರಮಾಣ ಕೂಡಲಸಂಗಮದೇವ.
೫೨೦
ತ್ರಿಪುರಂಗಳ ಸಂಹಾರವ ಮಾಡಿ ಉದಯಕ್ಕೆ ಹುಟ್ಟಿದಾತನೆ ದಿವ್ಯಯೋಗಿ.
ಅಸ್ತಮಾನಕ್ಕೆ [7]ಸಾ[8]ಯದಾತನೆ ಪರಮ ಯೋಗಿ.
ಈ ಎರಡರ ಭೇದವನಱಿದು ಅನುಭವಿಸಬಲ್ಲಾತನೆ
ಪರಮಾನಂದ ಯೋಗಿ ನೋಡಾ,
ಅಪ್ರಮಾಣ ಕೂಡಲಸಂಗಮದೇವ.
೫೨೧
ಎನ್ನ ಮನ ಬುದ್ಧಿ ಚಿತ್ತ ಅಹಂಕಾರವೆಂಬ ಭೂಮಿಯ ಮೇಲೆ
ತಮ್ಮ ಕೃಪಾದೃಷ್ಟಿಯೆಂಬ ಗೋಮಯದಲ್ಲಿ
ಸ್ವಯಂಪ್ರಕಾಶವೆಂಬ ಅಗ್ಘವಣಿಯಂ ನೀಡಿ,
ಸಮ್ಮಾರ್ಜನೆಯಂ ಮಾಡಿ,
ಎನ್ನ ಅಷ್ಟಮದಂಗಳ ಕುಟ್ಟಿ ರಂಗವಲ್ಲಿಯನಿಕ್ಕಿ,
ನಮಃ ಶಿವಾಯವೆಂಬ ಬೀಜವಂ ಸುರಿದು,
ನಿರಂಜನ ಪ್ರಣವ ಅವಾಚ್ಯಪ್ರಣವ ಕಲಾಪ್ರಣವ
ಅನಾದಿಪ್ರಣವ ಆದಿ ಪ್ರಣವವೆಂಬ ಪಂಚ ಕಳಸಂಗಳಲ್ಲಿ
ನಿರಂಜನಾತೀತವೆಂಬ ಉದಕವಂ ತುಂಬಿ
ಪಂಚಾಕ್ಷರವೆಂಬ ಬೀಜದ ಮೇಲೆ
ಪಂಚ ಪ್ರಣವವೆಂಬ ಪಂಚಕಳಶಂಗಳಂ ಸ್ಥಾಪ್ಯವಂ ಮಾಡಿ,
ಅಱಿವೆಂಬ ದಾರವಂ ಸುತ್ತಿ,
ಇಷ್ಟಲಿಂಗ ಪ್ರಾಣಲಿಂಗ ಭಾವಲಿಂಗ ಆಚಾರಲಿಂಗ
ಗುರುಲಿಂಗ ಶಿವಲಿಂಗ ಜಂಗಮಲಿಂಗ ಪ್ರಸಾದಲಿಂಗ
ಮಹಾಲಿಂಗವೆಂಬ ನವರತ್ನವಂ ನೀಡಿ,
ಮೂವತ್ತೆಂಟು ಕಲೆಯೆಂಬ ದರ್ಭೆಯಂ,
ಅಱುವತ್ತುನಾಲ್ಕು ಕಲೆ, ಜ್ಞಾನವೆಂಬ ತಳಿರುಗಳಂ ತುಂಬಿ
ನಿರಾಳವೆಂಬ ವಿಭೂತಿಯಂ ಧರಿಸಿ
ನಿರಂಜನವೆಂಬ ಗಂಧವಂ ಇಟ್ಟು
ನಿರಾಮಯವೆಂಬ ಅಕ್ಷತೆಯಂ ಸಮರ್ಪಿಸಿ,
ಪರಮಾನಂದವೆಂಬ ಮಧುರಸವನಿರಿಸಿ,
ಅನಂತಕೋಟಿ ಸೂರ್ಯ ಚಂದ್ರಾಗ್ನಿ ಪ್ರಕಾಶವಾಗಿಹ
ಅಷ್ಟದಳ ಕಮಲವೆಂಬ ಪುಷ್ಪವಂ ಸಮರ್ಪಿಸಿ
ಜ್ಞಾನವೆಂಬ ಧೂಪವಂ ಬೀಸಿ
ಸ್ವಯಂ ಜಾತಿಯೆಂಬ ಆರತಿಯಂ ಬೆಳಗಿ,
ಅಖಂಡಿತವೆಂಬ ಅಡಕೆ, ಏಕೋಭಾವವೆಂಬ ಎಲೆ
ಶುದ್ಧ ಶಿವಾಚಾರವೆಂಬ ಸುಣ್ಣವ ತಂದು,
ತಾಂಬೂಲವಂ ಸಮರ್ಪಿಸಿ,
ಈ ಕ್ರಮದಲ್ಲಿ ಕಳಶಾಭಿಷೇಕವಂ ಮಾಡಿ,
ಆ ಶಿಷ್ಯನ ಭಕ್ತಮಾಹೇಶ್ವರ ಪ್ರಸಾದಿ ಪ್ರಾಣಲಿಂಗಿ ಶರಣ ಐಕ್ಯರೆಂಬ
ಗಣತಿಂಥಿಣಿಗೆ ದೀರ್ಘದಂಡ ನಮಸ್ಕಾರವಂ ಮಾಡಿಸಿ,
ಸಮತೆ ಸಮಾಧಾನವೆಂಬ ವಿಭೂತಿಯ
ಸರ್ವಾಂಗವೆಲ್ಲವಂ ಧೂಳನವಂ ಮಾಡಿಸಿ,
ಶಾಂತಿಯೆಂಬ ಯಜ್ಞೋಪವೀತವಂ ಧರಿಸಿ,
ಅಪ್ರಮಾಣ ಕೂಡಲಸಂಗನೆಂಬ ಲಿಂಗಕ್ಕೆ
ಪರಮ ಪರಿಣಾಮವೆಂಬ ಪಂಚಾಮೃತದಲ್ಲಿ ಅಭಿಷೇಕವಂ ಮಾಡಿಸಿ,
ನಿರಾಳಾತೀತವೆಂಬ ಗಂಧವಂ ಧರಿಸಿ
ಅನಾಮಯವೆಂಬ ಅಕ್ಷತೆಯನಿಟ್ಟು
ಕಾಳಾಂಧರವೆಂಬ ಪದ್ಮಪುಷ್ಪವಂ ಸಮರ್ಪಿಸಿ
ಸಚ್ಚಿದಾನಂದವೆಂಬ ದೀಪವಂ ಬೀಸಿ
ನಿತ್ಯಾನಂದವೆಂಬ ದೀಪವಂ ಬೆಳಗಿ
ಪರಾಪರವೆಂಬ ನೈವೇದ್ಯವನಿಟ್ಟು
ಅನುಭಾವವೆಂಬ ಅಡಕೆ, ಅಪ್ರಮೇಯವೆಂಬ ಎಲೆ,
ಸ್ವಾನುಭೂತಿಯೆಂಬ ಸುಣ್ಣವಂ ತಂದು,
ತಾಂಬೂಲವಂ ಸಮರ್ಪಿಸಿ,
ಆ ಶಿಷ್ಯನ ನಿರಾಕಾರವೆಂಬ ಕರಸ್ಥಲದಲ್ಲಿ
ಅಪ್ರಮಾಣ ಕೂಡಲಸಂಗಯ್ಯನೆಂಬ ಲಿಂಗವಂ ಬಿಜಯಂಗೈಯ್ಸಿ,
ಪರಾಕಾಶವೆಂಬ ಕರ್ಣದ್ವಾರದಲ್ಲಿ
ಪರಮ ಪಂಚಾಕ್ಷರವೆಂಬ ಮೂಲ
ಅನಾದಿ ಮೂಲ ಸುಮಂತ್ರಮಂ ತುಂಬಿ,
ಭಕ್ತಿ ಭಿಕ್ಷಾಂದೇಹಿ ಎಂದು ಲಿಂಗಾರ್ಪಿತ ಭಿಕ್ಷವಂ ಬೇಡಿಸಿ,
ಈ ಕ್ರಮದಲ್ಲಿ ನಿರ್ವಾಣ ದೀಕ್ಷೆಯಂ ಕೊಟ್ಟು
ಎನ್ನ ಕೃತಾರ್ಥನ ಮಾಡಿದ ಅಪ್ರಮಾಣ ಕೂಡಲಸಂಗಯ್ಯನ
ಶ್ರೀಪಾದಕ್ಕೆ ನಮೋ ನಮೋ ಎನುತಿರ್ದೆನು.
೫೨೨
ಈ ವಚನಾನುಭಾವದಲುಳ್ಳರ್ಥವು
ಸಕಲ ವೇದಾಗಮ ಶಾಸ್ತ್ರ ಪುರಾಣಂಗಳಲ್ಲಿಯುಂಟು, ನೋಡಾ.
ಈ ವಚನಾನುಭಾವದಲ್ಲಿಲ್ಲದರ್ಥವು,
ಸಕಲ ವೇದಾಗಮ ಶಾಸ್ತ್ರ ಪುರಾಣಂಗಳಲ್ಲಿಯೂ ಇಲ್ಲ ನೋಡಾ.
ಈ ವಚನಾನುಭಾವದ ಅರ್ಥವು
ಸಕಲ ವೇದಾಗಮ ಶಾಸ್ತ್ರ ಪುರಾಣಂಗಳಿಗೂ ನಿಲುಕದು ನೋಡಾ.
ಈ ವಚನಾನುಭಾವದ ಅರ್ಥವು
ಸಕಲ ವೇದಾಗಮ ಶಾಸ್ತ್ರ ಪುರಾಣತೀತವು ನೋಡಾ.
ಅಪ್ರಮಾಣ ಕೂಡಲಸಂಗಮದೇವ.
* * *
ಈ ವಚನಾನುಭಾವದ ಹೃದಯವನಱಿದಡೆ, ಪಠಿಸಿದಡೆ ಸಾಲೋಕ್ಯ
ಸಾಮೀಪ್ಯ ಸಾರೂಪ್ಯ ಸಾಯುಜ್ಯವೆಂಬ ಚತುರ್ವಿಧ ಪದವ ಪಡೆವರು.
ಶುಭಮಸ್ತು ಮಂಗಳಮಹಾ ಶ್ರೀ ಶ್ರೀ

[1]      ಱಿ (ತಾ. ಪ್ರ. ೫೮೬)
[2]
[3]      ಗುಬ್ಬೆ (ತಾ.ಪ್ರ. ೫೮೬)
[4]
[5]      ಮೋಟ

[7]     ಅಳಿ (ತಾ.ಪ್ರ. ೭೬)

